
РУХУБУЗ ТАЗА,
ДИЛИБИЗ ТАЗА БОЛСО...
Кыргыз эли миңдеген жылдарды карыткан тарыхый улуу жолунда нечен кыйын кырдаалдарды, катаал мезгилдерди башынан өткөзүп өзүн сактап келди. Мына ушул улуу жүрүштө эл тагдыры нечен жолу кылдын учунда кылтыл- дап үзүлүп түшчүдөй эртең эмне болоорун билбей карай- лап калганда Бакай сындуу акылман карыларыбыз, Манас сыяктуу кара башын калкы үчүн канжыгага байлашкан баа- тырларыбыз не бир туюктан жол табышып, не бир тар жол, тайгак кечүүдөн калкын алып чыгышты.
Ошентип эл тагдырын өз тагдырынан жогору коюшуп журт башын бириктирип, анын эртеңкиси үчүн кам көргөн көсөмдөрдүн, көйкашка баатырлардын аттары укумдан ту- кумга калып, ооздон оозго көчүп унутулбай айтылып ке- лет. Алардын бири XIX кылымдын ортосунда жашап өткөн Абдылдабек бек. Анын инсандык тагдыры жана мамлекет- тик ишмердүүлүгү Кокон хандыгынын акыркы мезгилине туш келди. Ушул жерде “Алай закымдарынын" урматтуу окурмандарына Абдылдабек бек менин чоң чоң атам экен- дигин өзгөчө сыймыктануу менен айта кетүүнү туура көрдүм. Анткени эл үчүн эмгек сиңирген ата-энеси үчүн алардын укум-тукумдары, калк кадырын туу тутуп, анын келечеги үчүн баштарын сайып койгон уул-кыздары, ур- пактары эл-журту менен бирге сыймыктанууга акылуу деп ойлойм,
Соңку кылымдардагы оторчулук-шовинисттик саясат, андан кем калышпаган караөзгөйлүк-коммунисттик саясат, алардын ашкере өзүмчүл кыйын-кыстоолору Абдылдабек бек сыяктуу не бир улуу инсандарыбыздын ысымдарын акыл-эсибизден ажыратып унуттурууга болуп көрбөгөндөй

басым жасалганы азыр баарыбызга белгилүү. Элге эмгек- тери синген ата-энелерибизди ардактуу инсандар катарын- да кылмышыбыз жок болсо да кылчактабай, жазыгыбыз жок болсо да жазгактабай баштарыбызды бийик көтөрүп кеңири айтууга, жазууга мүмкүнчүлүк болду.
Жазуучу Раимбек Абдиев ушул мүмкүнчүлүктөн улам эли- биздин өткөндөгү тагдырына арналган чыгармаларды жа- зып, алардын айрымдарын колунан келишинче жарыкка чыгарып окурмандарга тартуулап келе жатат. Алардын бири колуңуздардагы “Алай закымдары” тарыхый романы. Ав- тор бул жаатында бир нече жылдар бою жасаган эмгегин иш жүзүнө ийгиликтүү ашырды десем аша чапкандык бол- бос, чыгарма окуган адамды кайдигер калтырбайт. Ушун- дан улам мен төмөнкү урунттуу жагдайга токтолгум келет.
Жогоруда белгиленгендей канчалык катал заман болсо да элибиз Абдылдабек бек сыяктуу чыгаан кулундарын кы- лымдан кылымга жүрөктөрүнүн тереңинде, жан дилинде, ооздон оозго өткөзүп тилинде сактады. Ошол кыйын учур- ларда жазуубуз болсо да сабатсыздай мүңкүрөп алардын айткандарын, жасаган иштерин, эли үчүн көрсөткөн эр- диктерин кагаз бетине түшүрүп, калкыбызга жарыя жасай албадык. Өксүктөр азыр толо баштады, тарыхчыларыбыз өткөндөрүбүздү сергектик менен таразалап, жазуучулары- быз бул темага чыгармачылык менен чымырканып кайры- лышып аңгемелер, повесттер, романдар жазылып мада- ний кенчибизге айланууда. Урматтуу окурман, колуңузда- гы китеп ушундай чыгармалардын бири.
Роман бек жөнүндөгү элдик дастандан алынган эпиг- раф менен башталып, ошону менен соңуна чыгат. Антке- ни эл өзүнүн сүйгөн баатырын өлтүргүсү келген эмес, анын жалындуу элесин пир тутушуп, ошого үмүт байлап, ошон- дон каниет алып, жигер байлап күнкорсуздукка кол сер- мешкен. Биздин элдин миңдеген жылдар бою нечен кый- ынчылыктарды жеңишип тарыхтын урандысында калбай

жашап келатышы ушул улуу рухун жоготпогонунда, келече- гине тике карагандыгында.
Чыгармада Кокон хандыгынын акыркы күндөрү ыраатуу баяндалып, окурмандын көз алдына Болот хан, Абдырак- ман афтобачы, Шабдан баатыр, генерал Скоблев сыяктуу тарыхта ысымдары калган инсандардын жасаган иштери кызыктуу берилген.
Албетте, замандаштарыбызга, кийинки урпактарыбызга ушул бийик жана түбөлүктүү рухубузду канчалык таза жана ырааттуу тартуулай турган болсок элибиздин өмүрү ошон- чолук узун, өзү ошончолук улуу болоору шексиз.
Ылайым эле ошондой болсун!
Чыныбек Абдыкапаров

... Анжияндын бетиден,
Абдылдабек козголуп,
Ак олпокко бөлөнүп,
Ак желекке жөлөнүп.
Абдылдабек дегеним,
Алымбектин баласы,
Ак жолборстой шер байлап,
Алтын айчыктуу туу кармап,
Бедөө* минип жоо жандап,
Үртүк салып боз атка,
Таярлык кылды казатка.
Тилла калкан кийинип,
Жоо дегенде сүйүнүп,
Эңкейиште эр сайып,
Экөөдү катар тең сайып...
(Мургабдык Мамытов Мыйманбайдын айтуусунан)
Бедөө - араб жана карабайыр тукумундагы жылкыларды аргын- даштуруудан алынган ат.

БИРИНЧИ
БӨЛҮК



1.
Бедөөнүн төрт туягы жерге тийип-тийбей учуп барат... Алдыда асман тиреген ала чокулуу тоолор. Алардын көрүнүшү өзгөчө көркөм, купуя сырдуу. Ошол ажайып дүйнө шамал менен жарышып келаткан атчан Абдылдабек бекти кучагын жайып утурлап бирде көрүнүп, бирде көздөн тай- гылат.
- О-о, бул киндик каным тамган Алайымдын закымы го! - дейт ал көөдөнүн толтура кере-кере дем алып, кол жет- кис асман менен кучакташкан аска-зоолорго теңеле чал- кып.
Бул миң кубулган аземдүүлүктү, андан алчу ыракатты сөз менен айтып берүү мүмкүн эмес. Балды татып баалаган- дай, ошол дүйнөдө жашап кумар отун жандырып, мооку- муңду кандырып дооран сүрүп көрүүгө не жетсин! Көпчүлүк пенделерге азыр бар да анан жок закым кубулткан ажай- ып бул дүйнөнүн сыр түйүнү бир чети белгисиз, бир чети асмандагы кол жеткис жылдыздай. Бек бала кезинен анын табышмактуулугун да, сыйкырдуулугун да жакшы билет. Чиркин, ал дүйнө кимди чакырбаган, кимди азгырбаган, ага умтулган не бир акылмандардын мээси чагылып, не

бир баатырлардын сөөктөрү сөпөт болду го! Мүмкүн ал ошонусу менен кызыктүудур, ошонусу менен жандан тат- туудур. Абдылдабек ажайып дүйнөгө жакындап, анын аземдүү эшигин ачууга кол сермеди. Ушул учурда ойго кел- беген, акыл жетпеген жорук болду. Ат аягынан жер көчүп, жүрөк үшүн алган ач кыйкырык чыкты.
· А-а..., ах-ах-ах!..
Бек чочуп ойгонду, ал эми эле көргөн түшүнүн туткуну- нан бошоно албай, эки колун жуурканынын жакасынан чы- гарып терең дем алды. Тогуздун айы жаңырып аптаптын мизи кайтып калган менен бөлмөнүн ичи үп тартып тур- ган. Абдылдабек думуктурган караңгылыкты теше тиктеди, кандайдыр добуш угулабы деп кулак түрдү. Жым-жырттык. Тек гана капталдагы терезеден байкалган шүүшүн муна- рыкка караганда таңдын атышына кыйла бар. Абдылдабек оң жамбашына оодарылып уктоого аракеттенди, бирок уйкусу умачтай ачылып, эми эле көргөн түшү кайра көз алдынан өттү. Ар кандай ырым-жырымдарга, түштөргө ишене бербеген адам болсо да анын башына түркүн ой жоруулар келип жатты...
Эрин кудайындай көрүп, жан-дүйнөсүн ага арнаган се- зимтал Тумар бегайым жубайы менен кошо ойгонгон. Күйөөсү туруп отурганда аял андан негедир тынчсыздану- унун эпкинин сезди. Ал аста түйшөлдү. Бири-бирин кир- пик ирмемден, кыймыл-аракеттеринен түшүнүшкөн жубай- лардын арасын көнүмүш болуп калган жылуулук жана асыл- заттык эмес, азыр аларды кандайдыр санаркоолордун сал- кын илеби бириктирип турду.
· Беймарал жата бериң, - Абдылдабектин көшүүн ко- ңур үнү кандай чыкса, ал ордунан ошондой козголуп, тап- чандын түбүнө жаткан кепичин бутуна илип, кызгылт кым- кап чепкенин жамынып сыртка бет алды.
Бек чыгып келатып каалганы ачканда оозгу бөлмөдөгү шамчырак үлбүрөй түштү. Бөлмө ээн эле. Бужерге малай-

лар түн бою кез-кез гана бектин тынчын албаш үчүн шырп алдырбай кирип-чыгып турушат. Бул кадыресе көрүнүш. Абдылдабектин көзү маңдайкы бөлмөнүн эшигине урунду, анда үкөсү Баатырбек зайыбы менен.
Абдылдабек бул үйдү кечээ Оштун акими болуп турган- да курдурган. Ал кенен салынган айбанчасынан башка беш бөлмөдөн турат, үстү көгүш темир такта менен жабылган, эшик-терезелеринин кашектери ачык көк сыр менен сыр- далган шаардагы келишкен үйлөрдүн бири. Айбанчадан босогону аттап эшикке чыгаарың менен сол жагынан Су- лайман тоосу көрүнсө, оң тарабынан Акбуура дарыясынын шар аккан суусунунун күүсү угулуп, салкын илеби бетти ай- малайт. Төмөндө калдайган шаар оор уйкуда, ар кайсы жерден гана өлүп кайра жан кирип жаткансып жылт-жулт эткен бирин-серин оттун жарыгы көзгө түшөт.
Беги эшикке чыкканда күзөттөгүлөр не жасашаарын би- лишпей кайпалакташып нары-бери басышып, өзүлөрүнүн сагызгандан сак экендиктерин көрсөтүшүп жатышты. Аб- дылдабек алардын бүлүккө түшүп калышканын адегенде демейдегидей кабыл алса да өзүн көрөөр менен чимирик болгон адамдардын жаналакетине курсант, ие, алдыда алы- ша турган жоо барда сарбаздардын сак жана дыкан, ажал- га тике карашып эр жүрөк болушу жакшы. Ал ата-бабала- рынын арбактарын эсине түшүрүп Сулайман тоосуна жүзүн бурду, айсыз караңгыда анын карааны бүдөмүк, ошентсе да андан кандайдыр жигердүүлүктүн илеби келип турган- сыйт. Эми бек төмөндө күркүрөп агып аткан Акбуура да- рыясы тарапка бурулду. Жүрөктөй тоо чокуларынын жүлүнүн эритип көөдөнүн жарып чыккан суу добушу күңгүрөнүп бул жарык дүйнөдө жашоонун сырын туңгуюк айтып, аны сал- кын илеби менен кан-жаныңа, акыл-сезимиңе шыбыра- гансыйт... Бектин көңүлүн артынан чыккан салбырыңкы үн бузду:
- Бегим...

Бул күзөттө турган сакчылардын жаңы он башчысы Иман- кулдун добушу эле. Абдылдабек унчуккан жок, негедир ага аркасынан шырп алдырбай келип капысынан өзүн чакыр- ганы кыжаалат кылды. Он башы да муну сезип оңтойсуз- данды.
Иманкул бир жылдан бери Алымбек датканын бектери- нин оту менен кирип, күлү менен чыгып, колунан кели- шинче бүткүл өнөрүн, жөндөмдүүлүгүн көрсөтүп жүрүп жа- кында эле он башылыкка жеткен. Бул оозунда эки сөздүн башын оңтойлуу жерде курай коюп сүйлөгөн элпек да, эптүү да, жашы отуздагы, турмуштун ой-чуңкурун көргөн токто- луп калган жигит, Асыресе, жайчылык заман болсо улукка минтип жанталашып жараматтанбайт эле. Бек өзүн жак- тырбай калса да мынча сөз баштап калган соң анын аягы- на чыгарбай кайра тартыш болбос:
· Бегим, - деди эми Иманкул калтаарып каргылдана, - хандан киши келди.
Бек кабарды укканда мыйыгынан мыскылдуу жылмай- ды. Он башы Абдылдабектин турпатында кандайдыр өзгөрүү болгонун туйду, ал мунун улугунун жүзүнөн көрмөкчү бо- луп кол куушуруп өмөчөктөй калды да арык мойнун кер- жейте башын көтөрүп бектин бетине үңүлдү. Баардык ара- кети сая кетип караңгы болгондуктан Иманкул эч нерсе байкай албады. Букараларын таазим кылганына көнүп бүтсө да он башынын жанталаша жабыша калып жатышы Абдыл- дабекке жакпады, орой күңк этти:
· Бара бер!
Айтылуу улугунун дидаарын тике бет маңдайынан көрүп, сөзүн өз оозунан угууга дилгир болуп жүргөн бечара баш- ка чапкандай артына кетенчиктеди. Сырын билген жакын адамдары айтып жүргөндөй бек чын эле сак да, катаал да киши экенин ал дагы бир жолу каны ичине тарта сезди.
Уйгактай жабышкан он башчысынын узап бараткан ка- раанын карап Абдылдабек «ханга тунган экенбиз» деди

мыйыгынан дагы кекэзрдүү жылмайып. Ал төмөндө дары- янын күүсүнө кулак төшөп, тоо суусундай көөдөнүн тээп келаткан ачуусун басып, оторчулардын колдоосу менен күлү көккө сапырылып жаткан козголоңчулардын жан кейиткен абалын эстеп мындан ары эмне болоорун таразалап көрүүгө аракеттенди.
Соңку үч жылдан берки элдик көтөрүлүштүн толкуну, орус оторчуларынын мамлекеттин босогосун аттап кириши Ко- кон хандыгынын пайдубалына оңдолгус жик кетирип, анын тагдыры устаранын мизинде. Муну нары куу, нары мита- ам, Кудаяр хандын дасыккан колбашчыларынын бири бо- луп келген Абдыракман афтобачынын алтымыш миң аске- ри менен полковник Скоблевдин үч миңге жетпеген сол- даттарынан жеңилип Махрам чебин таштап кетиши дагы бир жолу далилдеди. Мындан ары эмне кылуу керек? Бул суроо Болот хандын да башын оорутуп жаткан шекилдүү. Ошондуктан ал көтөрүлгөн элдин башын бириктирүүгө ша- асы жетпей өзгөчө бир айдан бери Абдылдабекке ат те- зегин кургатпай чабармандарын чаптырууда. Экинчи жа- гынан бек күткөн чечүүчү мезгил жакындады, эми чечкиндүү кадам жасоо учуру келди...
Нары жактан бирөөлөрдүн кобуру угулду бекке. Аны чы- дамсыздык менен күтүп жаткан киши бар эле. Кобур ба- сылып, аздан соң өзүн карай келаткан караанды байкады бек, ал үкөсү Баатырбек болчу.
· А-а, эмне болду? Таң жаңы кыярды го? - Абдылда- бектин үнү жайдары чыкты.
· Өзүңүз да уктабапсыз го? - деди Баатырбек акеси- нин суроосуна тамашага шоото кайра суроо узатып. Анын үнүнөн бир туугандардын ортосунда арамдыгы жок жы- луу баарлашуунун илеби сезилип турду. Абдылдабектин санаасы бир ыктай болгонсуп, үкөсүнө түшүнөн чочуп ой- гонгонун айткысы келип баратып сөзүн башка жактан баш- тады:

· Соодагерлерден да кабар жок. Абдыракман Махрам- да маскара болгонуна бир айга чамалап калса да шоораты билинбейт, хан болумушубуздун чабармандарынан деле санаа тынчыткан кеп угулбайт.
· Баары эле хан болгулары келишет.
· Кеп түйүнү ошондо...
Өзүлөрүн карай келаткан караанды көрүп Абдылдабек сөзүн токтотту. Тиги караан тамагын кырып, үн чыгарган- дан да, жакындоодон да айбыгып жатканын билдирди. Баатырбек караандын жанына басып барып күбүрөшө түштү да акесинин жанына кайтып:
· Соодагерлер сизди күтүп турушат - деди кандайдыр жаңылык угууга өзү да шашып турганын жашыра албай.
· Кайжерлерден келишиптир? .. - Бек жооп күтпөй жакын арадагы жалпак үйгө бет алды.
· Анжияндан, Маргалаңдан...
· Алгач маргалаңдык менен сүйлөшөлү.
Улагага аке-үкө жетишкенде Баатырбек артта калды. Абдылдабек чоң үйгө кирүчү короонун оозундагы ашпоз- чулар тамак даярдоочу үч бөлмөдөн турган бүтүк терезелүү тамга бурулду. Бектин мурдуна кечээ жасалган тамак-аш- тын кермек жыты келди, анын көзүнө күйүп турган шам, жапыз тактада тууралып коюлган жашылчалар урунду. Аш- позчулар эртең мененки ичилчү тамакка даярдык көрө баш- таган экен, алардын бири тура чуркап капыстан келе кал- ган улугун жандай жүгүрүп төркү бөлмөгө кирчү эшикти, дагы бири андан аркы бөлмөнүн каалгасын ача салды. Би- ринен бирине өткөзүп салынган бул үй дал ушундай мак- сатка колдонууга арналган.
Эң ичкерки бөлмөнүн терезесинде үлбүлдөп шам күйүп турат. Эшик ачып бүлүнүп жүрүшкөн малайлардын бири кара мурут жигит өзүнүн эпсиз узун боюн жашыргансып өбөктөй түшүп текчедеги куш жаздыктардан экөөнү арбай- ган арык колдору менен кабыштыра кармап, кат-кат са-

лынган төркөрпөгө көчүк басып жаткан бектин артына кое салды,
· Шамыңар бирөө элеби? - деди бек жай алган соң күңгүрөнө.
Экинчи шам босогого коюлаар менен Баатырбек башын- да чалмасы бар, көөнөрүп калган агала гүл түшүрүлгөн ка- ралжын чепкенин сүйрөй баскан жапалдаш бойлуу адамды ээрчите кирди. Бейтааныш босогодон төрдү карай дагы бир кадам жылып тизелеп отура калып, эки колун бооруна алып:
· Ассаломуалейкум, азиз бегим- деди. Сыртынан түрү жүдөңкү, кыймыл-аракети өлүмтүк көрүнгөн менен анын үнү чыйрак жана ачык чыкты.
Шамдын үлбүрөгөн жарыгынан соодагердин керсары арык жүзүнө, сербейген мурутунан чыгып турган коңкогой кочкор тумшугуна суроолуу карап бек саламды алик алды:
· Алейкумасалам, арбаң соодагерим?
Соодагер сөз баштаардан мурда тамагын кырып, оңдо- нуп отуруп, бектин жүзүнө токтоо карады. Абдылдабектин серптирген коюу сакал-муруту, кызылдуу толук жүзү, ба- кырайган оттуу кара көздөрү соодагерди суроолуу тиктеп турган. Ак матадан оролгон чалмалуу башын эми ал акеси- не куюп койгондой окшош, бирок андан бир аз олбурлуу жана толугураак Баатырбекке бурду. Ушунун баары кирпик ирмемде болду. Абдылдабекке соодагердин тартынбай тике караганы, ошол эле учурда сактанып жатканы жакты. Бейтааныш да кашындагы экөөнүн ортосунда жашыруун сыр жок экендигин, алар өзү айтчу кабарды чыдамсыздык менен күтүп жатканын туйду.
· Азиз бегим, - деди соодагер ачык үн менен басмырт, - сизге урматтуу төрөмдөн дубайсалам...
· Төрөм да өзү сак-саламат жүрөбү? - деди Абдылда- бек ордунан обдула.
· Кудаага шүгүр, төрөм салам дуба менен кошо жүрүшкө таяр экенин айтты жана сиздин жообуңузду күтөт, бегим?

Чакаи бөлмөнүн ичи тым-тырс. Абдылдабек талаа-түздө жүрүп соодагердин шамал менен күнгө тотуккан арыкчы- рай сейрек сакал баскан жүзүнө үңүлө карады. Анын канча жашта экенин болжолдоп айтуу кыйын эле, отуздадыр, же кырктын кырынан небак ашып кеткендир, неси болсо да жедеп алчы-таасын жеп, чыкпаган тоосу, баспаган чөлү калбаган дасыккан неме шекилдүү.
· Атың ким? - деди бек тигинин маанилүү кабар айтка- нын унутуп калгансып беймарал.
· Калдар.
· Калдарым, кайра жолго чыкканыңча эс ала бериң. - Абдылдабек ордунан жеңил туруп сыртка бет алды.
Абдылдабек Калдардын атын угуп жүргөн, айткандарга караганда чыйрак жана ишенимдүү тыңчылардан, аны би- ринчи жолу көзмө көз кабыл алды. Ал Кашгар менен Бу- хардын аралыгына байма-бай каттаган кербендердин би- ринин башчысы, алымдуу соодагерлерден. Тогуз жолдун тоому - Алай аркылуу өткөн кербендердин ар биринде Абдылдабектин эки үчтөн ишенимдүү кишилери бар, би- рок алар бири-бирин бектердин тыңчылары катары би- лишчү эмес. Узун кулактар өтө маанилүү кабар болбосо, же бек тапшырма берүү үчүн издетип калбаса булар шам- шаркыт жолуга беришчү эмес.
Сыртка чыкканда чыгыштан агарып, жерге жарык чачып келаткан таң супасына карады бек. Ал чоң үйдүн кежиге- синдеги эки бөлмөлүү үжүрөгө бурулду. Учурдагы жагдай болуп көрбөгөндөй татаал болчу. Бул айланасына бак-да- рак толгон, сыртынан караганда мында ушундай тыпырай- ган үй бар экени да анча билине бербейт. Зарыл кезде ар кандай жумуштар менен бек ишенимдүү кишилерин ар кай- сы үйдө кабыл ала турган. Буга аны замандын катаалдыгы, атасы Алымбек датканын чыккынчылык менен өлтүрүлүшү үйрөттү. Дегеле Абдылдабек жер кезип жүрүшкөн, түркүн түстөгү, кыял жоруктары, ой-пикирлери аркыл адамдарга

ишене берчү эмес. «Малды көрүп пайгамбар жолдон чы- гыптыр« дегендей же байлыкка алданып, же жан айласы- нан канчалык ишенимдүү тыңчың болсо да сатып кетиши ыктымал деп ойлочу ал.
Тикеден-тике бек менен жүздешүп жүргөн тыңчылар да улугунун катаалдыгын, ошону менен бирге баамчыл жана сезгич киши экенин жакшы билишчү. Ошондуктан бек ме- нен жолугушаарда бөктөрүнчөктөгү куржунунан баштап, курундагы кынга салынган бычактарына чейин сыртка таш- тап келишчү. Анжияндык тыңчысынан да бек санаа тын- дырарлык кабар укпады. Агасынын ойго чөмүлө тунжурап отурушунан анын өтө кабатыр болуп кабыргасы кайышып жатканын байкады Баатырбек. Тыңчынын аты Жакып. Ал жашы алтымыштан өтүп калган, тээ бала кезинен бектер- дин үй-бүлөсүнө ак кызматын өтөп келаткан ишенимдүү адамдардын бири. Сакал-мурутун ак чалып калган, бүркүт кабак, толук жана олбурлуу карыянын айткандарынын ичи- нен Болот хандан ишенимдүү адамдарын бири Абдырак- ман афтобачы менен алдыртан байланыш түзүп жатышы бектин көңүлүн бурбай койгон жок. Андай чыккынчылар менин кошуунумда да жүргөндүр, мал аласы сыртында, киши аласы ичиндего деп ойлоду ал, бирок бул пикирин ачыкка чыгарбады.
- Жакып ака, түнү менен жол жүрүп чарчадың, эс алың, - деди Абдылдабек басмырт, өзүнөн кыйла улуу адамга урматтоосун билдире.
Жакып кезинде Алымбек датканын улагасында жүрүп же- тилген көп жетимдердин бири эле, тубү алайлык. Нары акы- лы, нары каруу-күчү бар жигитти жыйырмага чыга элегинде датка Коконго ээрчите кетип, кийин Анжиянда аким болуп турганда дүкөндөрүнүн бирине коюп, ошерден өзбек соода- герлердин биринин кызына үйлөндүрүп, жүрө-жүрө ажерде- ги ишенимдүү кишиси болуп калган. Азыр Жакып чоң соода- герлердин бири, жети уул, төрт кыздын атасы. Балдары эре-

зеге жетип калганда ал даткага атайын жолугуп:
· Балдарым урук-туугандарыбыз менен катышпай сарт болуп кетишет окшойт, Алайыма кетейин датка ака? - деп өтүнгөн.
Алымбек датка карс-карс күлүп ачык жооп айткан:
· Э-э, сагырым, Алайдагылар жыргап атыптырбы? Се- нин ордуң ошоякта, ажерде уксак кулагыбыз, көрсөк көзүбүз болуп калдың, балдарыңды туугандарыңа жакын- даткың келсе кыргыздардан куда-сөөк күт.
Жылдар өтүп жатты. Жакып кыздарына күйөөлөрдү, уул- дарына колуктуларды Алайдан тапты. Гүлшага, Кызылкор- гонго, Сопукоргонго, Дарооткоргонго дүкөндөрун ачып, балдарын ошерлерге иштетип койду, өзү кенжеси Сабай менен, көкүрөк күчүгүнөн улуусу Жусуп Абдылдабектин жанжигттеринин бири, негедир эмдигиче үйлөнбөй жүрөт, ошентсе да карт соодагер бектин көчөсүнөн ага короо- жай сатып берген, азыр ал ошоякка бет алды.
Баатырбек Жакыпты узатып чыкканда асман бетине күн шооласы чачырап калган. Ал дарбазанын түбүндө кылычы- нын туткасын кармалап турган Иманкулга:
· Хандан келген кишини чакырың, - деп буюрду.
Көп убакыт өтпөй Баатырбектин кашында малакайын көзүнө түшүрө кийген, төшү жагжайып ачылган, чала кур- чалган курунун бир учу чепкенин этеги менен тең салбыра- ган жотолуу жигит турду. Кыязы ал кызуу уктап жатса керек маңдайындагы сөөлөттүү кишиге булдурап салам айтты. Баатырбек саламды ооз учунан алик алып, чабарманды ишаарат кылып жалбырактары саргайып түшө баштаган анар багын карай ээрчитти да жакын арада сүйлөшүлүп жаткан сөздөр эч кимге угулбай турган чекке жеткенде:
· Хандан кандай кабар апкелдиң? - деди.
· Ханым үйлөнгөнү жатат, бекти тойго чакырып кел- дим, - ал оңтойсуздана түшүп сөзүн улады, - ханым бектин өзүнө айт деди эле.

· Камтама болбоң, - Баатырбек бырс күлүп жибере жаздап токтоду. Эл карайлап түрганда хандын катын алгы- сы келип калганын какшыктап айтканы баратып бейтаа- ныш жигитке сыр алдырбай салттуу суроо берди:
· Колукту кайдан экен?
· Каратегиндик Раимшаанын кызы.
· Болсун-болсун! Качан, кайсы күнгө?
· Келаткан пайшамбыда...
· Жуда-а жакшы, - деди Баатырбек чабарманды андан ары сүйлөтпөй, эми мыскылдуу күлкүсүн да жашыра ал- бай, - хандын чакыртканына ыракмат, - анан ал он башыга табыштады, - чабарманга чай бердирип коюң.
Абдылдабек Болот хандын үйлөнгөнү жатканын укканда карсылдап күлүп жиберди:
· ... Ха-ха-ха... наспайчынын эми катын алгысы келип калган экен,.... ха-ха-ха... бороонду күнү пок кычайт, ко- кондуктар тагында отурганда, оторчулар астанабызды ат- тап кирип келгенде күчөгөн экен, кызыталак! - бек сөзүн сустая улады, - Ташкенде наспайын сатып, же молдочулу- гун кылып жүрө бербей, акыры эр киши өңдөнүп иш баш- таган соң аягына чыгарбайбы!
· Кандай болгон күндө да ак тилегине чакырып жаткан соң...
· Ак тилегине биз каршы болмок белек, андай пикир оюбузга кетсе жараткан алла бизди жакшы көрөбү, - деди Абдылдабек үкөсүнүн сөзүн бөлө кызууланып, - үйлөнсүн, укум-тукуму өссүн, бечара наспайчы бир катын алып жат- са анын эмнесин көрө албайт экенбиз! Тиги отуз алты аял алган Кудаяр ханды катын алганыңды токтот деп качан ай- ттык эле? - аке-үкө каткырып күлүштү, - чакырган жерден калбаң, өзүң басып барбаң, канча кылган менен Искак аты өчүп Болот хан аталып оозго алынып калгандан кийин жооп айтабыз да, бир пакыр деле тоюна чакырса унчукпай ка- лабызбы? Маселе кандай барышта.

Баатырбек акесинин бул сөзүнөн анын тойго барбай турганын түшүндү ошондуктан ток этээр суроо берди:
· Кимдерди жиберсек дейсиз?
· Бизден киши барбайт, - деди бек ойлуу, - жалпы ади- генелердин атынан кимди жиберебиз датка эне менен кеңешели, келаткан пайшамбага чейин дагы беш күн бар экен, жетишебиз, чайдан кийин Гүлшага аттаналы. Датка энебиздин маңдайында ийри отуруп түз кеңеше турган иштер болуп калды, эки иштен бир иш, ошоякта жортуулга таярлык көрүп жатышкан жигиттерибиздин да ал-ахыбал- дарын көрөлү, - ал сөзүн мыскылдуу жылмая бүтүрдү, - өзүнөн кабар келгенче Искактын качан катын алаарын да билбей калдык.
Хандыктын эң жогорку тепкичине кол сермеген бек- тер үчүн бул чоң сокку болчу, анткени алар мамлекеттин аймагы гана эмес анын танапташ жаткан чөлкөмдөрүндө, өлкөлөрдө эмне болуп жатканынан кабардар болуп туру- улары күн тартибиндеги биринчи маселелерден эле. Ба- атырбек да ээрдин кесе тиштеп отурду. Не дейсиң, бо- лоору болду. Болот хандын кошуундарындагы тыңчылар эшек такалап жүрүшөбү? Кыбыр эткен жаңылыктардын бирин калтырбай жеткирип туруу алардын милдети эмес- пи! Эртең мененки чайда аке-үкө мына ушулар жөнүндө кеп салышты.
Бек эшикке чыкканда күн чыгып, коңур күздүн салкын абасы көңүл сергитип, сыдырым жел бактын саргайып кал- ган жалбырактарын билинээр-билинбес дирилдетип тур- ган. Шыңгыттай узун бойлуу Жусуп ооздугун кемирип ой- куштаган кара кашка тулпарды суулугунан кармап каада- сынча жерди ое басып келаткан Абдылдабектин астына туура тартты. Андан удаа түндө ашкананын ички үйүндө улугун урматтап үч бүктөлүп тосуп алган тартайган кара мурут жигит дагы бир кара кашка тулпарды Баатырбектин алдына ыргыштатып жетелеп келди. Бул жигиттин аты

Алайчы эле. Анын бою Жусуптукунан кырдуураак болгону менен тулкусу шоонадай ичке, кырдач мурду, беттеринин чүкөлөрү көрүнгөн саргыч ирең, жымырылган жука эрин- дери кесип алса сөз чыкпачудай,
Тизгинин алып, каракашканын жалын кармап жатып Абдылдабек түк сакал-муруту өсө баштаган Жусуптун кы- зылдуу жүзүнө жылмайып карап койду. Бектин буту үзөңгүгө илингенде карылуу жигит аны сол колтугунан оң колу ме- нен сөөп аткарып, ыргыштаган тулпардын суулугун кое берип чылбырын ээсине сунду. Коендой окшош эки кара кашка тулпар ээлеринин ички туюмдарын сезе алчактай басып дарбазадан чыгып баратышты. Жусуп менен Алай- чы баш болгон ончакты жигит аттарына шапа-шуп мини- шип узап баратышкан улуктарынын артынан дыр бериш- ти. Жанатан бектин жанына даап жакындай албай кыйпы- чыктаган он башы Иманкул жок дегенде шамал менен жа- рышып баратышкан жанжигиттердин бири болуп калбага- нына камыгып, алар көздөн далда болгондо тиштерин кы- чыратып артына терс бурулду.
2.
1875-доңуз жылы Кокон хандыгынын башына каран түн түшкөн учур болду. Кудаяр хандын ашынган ач көздүгүнөн калктан зекет алуу үч эсеге көбөйдү, жада калса базарга бир таңгак отун алып келип саткан байкуштардан да салык жыйналып жатты, Аеосуз эзүүдөн мүңкүрөгөн элдин коз- голоңу ушинтип үч жылга аяк басты, жай чилдесиндеги аптапта ар кайсы жерден дүрт этип өрт тутангандай жаны карарган карапайым калк «жатып өлгөнчө, атып өл» деген маанайга өтүшгү, ал барган сайын күчөп отурду, калк камы үчүн жаны ооруган Мамыр Мерген уулу, Момун Шамырзак уулу сыяктуу баатырлар элди жетектеп чыгышты. Кудаяр

хан көтөрүлгөн калктын канын суудай агызып бир жерде- гисин басса, дагы бир жерден дүрт деп козголоңчулардын оту алоолонуп жатты. Ушул караөзгөй бийлик менен кара- пайым калктын айгышкан тирешүүсүндө хандыктын сере- сине Болот хан чыкты. Акыры бул эл менен кармашуунун аягы жакшылык менен аяктабасын түшүнүп Кудаяр хандын ишенген кол башчысы, далай көтөрүлүштү канды суудай агызып өрт өчүргөндөй басып келген Абдыракман афто- бачы теке айынын он сегизинде козголоңчулар тарапка өттү. Бул кабар Кудаяр ханга жеткенде гана ал тактан бутү тайганын эси эңгирей кабыл алды, бир тууган иниси, Мар- галаңдын беги Муратбек да афтобачыга кошулуп кетти. Натыйжада Ош, Наманган, Анжиян, Асаке сыяктуу шаар- лар менен ондогон кыштактар көтөрүлүшчүлөрдүн колун- да калды. Мындан үч күн өтпөй козголоңчулар Кокондун босогосундагы Алтыарыкты ээлешти. Жаны көзүнө көрүнгөн Кудаяр хан ордосундагы генерал-губернатордун өкүлү Вайнбергди шашылыш чакыртты,
Өкүл тез эле келди, бирок ошого чейин тактан буту тай- ып бараткан ханга бир мүнөт бир жылга созулгандай, коз- голоңчулар ордонун капкасын аңтара ачып кирип келип өзүн улак тартып кетишчүдөй айласын таппай турду. Шың- га бойлуу, аскер кийимчен, жашы отузга чыга элек Вайн- бергдин көзүнө кырк алты жаштагы Кудаяр хан алтымышка чыгып калган карттай көрүндү, анын кулагынан бери сакал баскан кызылдуу жүзү түктөйүп, көздөрү киртийип, серп- тирбей калган муруту салбырап, кырдач мурду узара түшкөнсүп салаңдап, башындагы адими ак жибек чалмасы гана анын хан экенин далилдеп тургансыйт:
- Досум Кауфмандын жардамы өтө зарыл керек болуп калды, - деди хан Вайнбергге тике карап, тагынан түшүп тигини утурлай басып. Анын оттуу кара көздөрү канталап турганын Вайнберг эми байкады. Хандын бийлиги гана эмес жаны кылдын учунда турганын сезген өкүл:

· Куп болот таксыр, генерал-губернаторго азыр эле телеграмма жөнөтөм, - шпорун шыңгырата өтүгунүн така- сын килем төшөлгөн полго дүп эттире бир коюп шыпыл- дап чыгып кетти.
Бир буту көргө салаңдап калган ханга орустардын «жар- дамы» тез эле жетти. Алар окуянын өнүгүп баратышына аста талдоо жүргүзүп Кудаяр хандын абалы ушундай боло- орун билишкен, жагдайга кулак төшөп даяр турушкан, ошон- дуктан эртеси кечке маал полковник Скоблев солдаттары менен Коконго келди. Ал буйдалып турбастан Кудаяр хан- га генерал-губернатордон ысык салам айтып ордого ки- рип барды. Бул бапыйган сакалын серптирип, дал ээгинин чуңкурунан эки ача кылып бөлүп тараган, балканактай му- руттары эки жаагына жеткен, бадырайган көгүш көздөрү бирде күлмүңдөп, бирде сурдана түшкөн, бакжайган сар- гыч иреңине кырдач мурду куп келишкен, сөөмөйдөй сар- гыч каштары түксүйгөн, аскер кийими олбурлуу толук мүчөсүнө жарашкан орустун эр жүрөк азаматтарынан эле. Ал буга чейин Хива жортуулуна катышып көрсөткөн каар- мандыгы үчүн крест менен сыйланган, ак падышанын отор- чулук саясатын иш жүзүнө дыкат аткаруу менен көзгө көрүнгөн таланттуу аскер адамы.
Гимнастеркасынын жакасынын сол тарабынын астында крести жаркылдаган эр мүчөлүү, көгүш көздөрү адамды караганда канжардай сайып өткөн адам маңдайында тур- ганда Кудаяр хан эми өзүн коопсуз сезди. Ал айтаарга сөз габа албай азга буйдала түштү да, анан өзүн-өзү кармап:
· Өзүмдү жана Кокон хандыгын улуу урматтуу импера- тордун карамагына берем... - деди да, көмөкөйүнө бир- деңке тура калгансып андан ары сөзүн улай албай бады- райган кара көздөрү жашылдана түштү.
Оторчуларга хандын ушул гана сөзү керек болчу. Де- мек, бул жерди улуу империянын бир чөлкөмү кылыш үчүн саясий жол ачылды, начар куралданган, бир жетекчинин

кол алдына бириге албаган козголоңчуларды тыйпыл кы- луу жакынкы күндөрдүн иши. Скоблев дароо ишке өттү, хандын өзүнө ишенимдүү жана дасыккан аскерлерин ка- роодон өткөздү. Жайдын аптабында баштарына чаар топу же ак калпак кийишип, ак көйнөктөрүнүн сыртынан кур- чанган курларында кылычтары салпылдаган, мылтыктарын ар кимиси өз билгендериндей көтөрүшкөн тандалма сар- баздар полковникке жакпады. Муну хан Скоблевдин сар- гыч муруттарынын астындагы оң жак ээрди бир аз кый- шайып мыскылдуу жылмаюусунан байкады, баарын түшүнсө да «менин эр жүрөк сарбаздарым кандай экен» деген кей- ипте полковникке суроолуу карады.
· Таксыр, бул сарбаздарыңыз сиздин хандыгыңыз эмес кара башыңызга калканыч боло албайт, - деп Скоблев шарт айтты.
Мындай ачык жана кескин жоопту укканда Кудаяр хан- дын шаабайы сууп, эмне кылаар айласын таппай дабдаа- рый түштү. Эгер козголоңчулар бардык коргонуулардын күлүн көккө сапырып кирип келишсе энеси Жаркын айым- дын, үй-бүлөөсүнүн тагдыры эмне болот?
· Өкүл мырза, - деди эми Кудаяр хан бирөө муунтуп жаткансып кышылдай, астына алып турган колдору калты- рап, - менин үй-бүлөмдүн тагдыры сиздин колуңузда. Кып- чактар менин башымды алганы келатышат. Чыккынчы Аб- дыракман атасы Мусулманкулдун өчүн алыш үчүн эзели жакшы сөзгө көнбөйт, - ал акыры хандык салаватын тап- такыр жоготуп Скоблевдин алдында мөгдөп турду, - жалы- нып-жалбарып суранам, мени таштап кете көрбөңүз.
· Сизди коргоо менин милдетим, таксыр, - деди какая калып полковник.
Эгер козголоңчулар топон суудай ээ-жаа бербей Коконго туш-тушунан агылып каптап кирсе хандын сарбаздары гана эмес мыкты куралданган жана аскер өнөрүн жеткире өздөштүргөн солдаттары да туруштук бере албасын алдын

ала сары эсепке салып көрүп Скоблев генерал-губерна- тордон кошумча күч сурады. Ошол эле учурда келе турган жардамды күтпөстөн Кудаяр хандын энеси Жаркын айым баш болгон ордодогу беш жүз кишисин жана да анын отуз алты катынын чүмбөттөлгөн арабаларга салып эртеси Хо- жентти карай жолго чыкты. Анткени ал тараптагы жолдо козголоңчулардын танабы бош эле. Ошого карабастан баш аягы бир нече чакырымга созулган кирени ээрчий, кээ бир буйткалуу жерде кол салчудай болушуп жулунган атчандар атырылып чыга калып жатышты. Бирок алар качып барат- кандарга кол салбай кайра кайтышып, кайра көрүнүшүп Хожентке чейин жүрөк үшүн алып жүрүп отурушту. Көрсө алар Абдыракман афтобачынын сарбаздары экенин, орус кошуунуна кол салбоо жөнүндө колбашчыдан атайын катуу буйрук алышканын Скоблев кийин укту.
Амалкөй афтобачы Кудаяр хан орустардын калкалоосу менен Хожентке жетээр менен кыргыз-кыпчактардан тур- ган беш миң сарбазын ээрчитип Анжияндын беги, качкан өкүмдардын тун уулу Насреддиндин сарайына кирип бар- ды. Атасына түспөлдөш карасурунан келген толмоч, түйрүк кызгылт эриндеринен али эне сүтү кете электиги көрүнүп турган бекке, жашы элүүгө таяп калганына карабастан жаш жигиттердей күмүш саптуу кылычын кыңгыратып Абдырак- ман бетме-бет келди. Бир чети мамлекеттин аймагында- гы маанилүү дубандын беги, бир чети хандын биринчи мураскоруна афтобачынын бул жүрүшү жакпай ал суз ка- был алды. Бир жолку жолугушууда Болот хандын «каргадан карга туулат» деп айтканын эстеди Абдыракман байлык менен мансабына семирген ханзаадага карап.
Серптирген кара мурутчан, нооча бойлуу, кең танооло- ру барбайган, азыраак чалкалата кийген ак калпагынын алдында өскүлөң кара каштары, баарыдан да коюу кирпик- теринин нары жагындагы устаранын мизиндей жылтылда- ган бадырайган каректери Абдыракмандын кандан-бектен

кайтпай турган чечкиндүү кебетеси Насреддинди эсине келтирди. Ордунан ыкшоо туруп, уйкусу эми ачылып ке- латкансыган бекке афтобачы сөздү ток этээр жеринен баш- тады:
· Атандын ордуна сени хан көтөрлү деп келдим.
Бул сөздү укканда Насреддин селт этип, негедир аны дагы кимдир бирөөлөр аңдып тургансып жан жактарын карап алды. Ал азыр мындай сунушту күткөн эмес эле. Бек- тин эки бети түлтуюп кызарып чыкты да калың кара кашта- ры жыйрылып кабагы түйүлө бирөө муунтуп жаткансып ыгырыла сүйлөдү:
· Жок. Болбойм. - Ал афтобачыдан окчундап басканда ийниндеги көк жибек чапаны шуудурап толук ийнинен шыпырылып түштү, тээ босогодо турган малай бүжүңдөп чуркап келип аны кайра жаба салды. Ачуусу кайнаган Аб- дыракман малайды эми көргөнсүп алая карады. Муну бай- каган бек малайды кете бер дегендей колун жаңсады, ал көздөн бат эле далда болду.
· Эмне үчүн болбойт, ханзадам? - деди үнүн көтөрө Абдыракман, - хан атаңдын каапырларды калканыч кылып, алардын арам таманын жалап качып кеткенин уга элек- сиңби? - афтобачынын бул сөзүн укканда бек дагы селт этип өңү бозорду. Абдыракман баштаган сөзүн жакында токтотоор түрү байкалбайт, - азыр хандыктын башын ким кармайт, калктын камын ким көрөт деген маселе турат же атын саткан Болот ханга баарыбыз кол куушуруп багынып берелиби? - О-о, аллах, мени Кудаяр хан атасы Мусул- манкулдун өчүн алганы жатат деп орустарга ыйлаган имиш (бул сөздү ошол эле күнү түнү менен тыңчылары афтоба- чыга жеткирген), эгер ошондой арам оюм болсо Хожент- ке чейин аны кол тийгизбей узатат белем? Эгер ошондой митаамдык кылсам мен сени ханыбыз бол деп маңдайың- да турат белем? - Абдыракман күмүш саптуу кылычына шадылуу колдору арбайып баратты, - калкыбызды баскын-

чылардан, хандыгыбызды ички душмандардан сактап ка- лалы деген ак тилектен башка ой болсо жараткан аллам езү күбөдүр!
Насреддин бек кылычынын туткасын мыкчый кармаган афтобачынын карылуу колунан көзүн албай:
· Макулмун, макулмун тага, - деп толук бети болкулдап ыйлап жиберди.
· Ырас, - деди Абдыракман али да кылычынын тутка- сын мыкчый кармаган боюнча сөзүн улап, азыр эле айткан сөзүн кайра кайталап саал демиге, - ырас, хан атанын кол- тугунда жүрүп бектик кылуу оңой, ханзаадалык дооран сүрүү жыргал, а эл башкаруу, мамлекетти жетектөө ооздон чык- кан жел сөз эмес, жээним!
· Мен шону айтайын дедим эде...
· Камтама болбоң ханым, - деди эми Абдыракман кы- лычынын туткасынан колун алып, калкак кара мурутун жыл- маюу аралап, - биз барбыз, эл бар, журт бар!
Ушинтип текенин жыйырма төртүндө Абдыракман аф- тобачи Насреддинди хан көтөрүп, чыныгы бийлик тизги- нин колуна алды. Ошондой кыраакы жана чечкиндүү адам- дын андан кийин бир айга жетип-жетпей Махрамда жеңи- лишине Курманжан датка шектүү карады. Абдылдабек баш болгон уулдары менен өлкөдө болуп жаткан абалды кеп салып отурушуп балдарынын астына эне мындай суроо койду:
· Кудаяр ханды калкалап бараткан орустарга кол сал- боо туурасында сарбаздарына буйрук берген афтобачы Махрамда атайын жеңилип берген жокбу?
· Андай болсо ал Кудаяр хандын жолун жолдоп отор- чулардын жардамы аркылуу козголоңду кандуу булоонго түшүрүп басыш үчүн баскынчылар менен мамиле түзүүнүн жолун издеп жаткандыр? - деди Абдылдабек ичинен эне- синин акылына ыраазы боло, бул пикир өзүнүн башына эмдигиче келбегенине кабыргасы кайыша.

· Насреддинди хан көтөрүү менен Абдыракман өзү бий, өзү хан болду, деди датка эне. Жашы алтымыштын ортосуна келип калса да али бырыш баса элек чырым- талдуу жүзүнөн, сурмалуу кара көздөрүнөн мээрмандык сезилип, ар бир сөзүнө маани берип кебин улады, - о, илгери Шераалыны Нүзүп, Шаа Муратты атаңар Алым- бек датка, он эки жаштагы Султан Сейитти Алымкул ата- лык хан көтөрүшүп, баштарына таажы кийгизишип, аларды такка отургузуп коюшуп бүткүл мамлекетти өздөрү баш- карып келишпеди беле. Алар өткөн бир мезгил, азыр башка, окездерде хандардын тагдырлары чечилсе, азыр эл тагдыры, жер тагдыры кылдын учунда го. - Датка кал- ган сөз силерде дегендей башын саал жогору көтөрүп, ак элечегинин желбирөөчүн делбиретип балдарын ка- рады.
Абдылдабек Болот хандын болчу үйлөнүү тоюнан баш- тап, кийинчерээк Коконго бет алаарына чейинки пикирин айтып отурду.
· Мүмкүн орустар Насреддин менен да макулдашып козголгон элди кынына киргизип кетээр?
· Кудаяр хан да ошентип, акыры алардан башпаанек сурадыго?
· Афтобачы бир жагынан козголоңчуларга кошулган, Кудаярга каршы болумуш болуп не муратка жетмекчи?
Үкөлөрү бир сыйра өз пикирлерин айтып бүткөнчө Аб- дылдабек баарын жылмайып карап, баарыңардыкы тең туура дегендей маанайда. Акыры ал сөзгө аралашып:
· Бөтөн жерге сугун артып, өзүлөрүнөн башка элди ту- кум курут кылыш үчүн келген баскынчылар кубалап чык- майынча өзүлөрү кете коебу? - деди.
· Аркалык туугандарыбыз Тагай бийдин балдары орус- тардан калканыч издейбиз дешил ары жагы ак падышага, бер жагы Омбуга чейин чапкылап жүрүшүп акыры кол куу- шуруп отуруп беришти го, - жыйырмага чыгып калган, аке-

леринин эң соңунда отурган түк мурут арыкчырай ак жүздүү Камчыбек туталана сүйлөдү.
· Өзүнүн эле туугандары Балбай баатырды оторчулар- га кармап беришип, орустар аны түрмөдө уулап өлтүршпөдүбү, - Асанбек үкөсүнүн сөзүн колдоду.
· Ошонун баары сабак - датка кеп баштаганда кызып бараткан уу-дуу тып басылды, - тойго адигиненин бир чети аксакалы, бир чети оң-солго илгертен таанымал Омарбек датка барсын, калган сөздөрдү да учурунда кептешип-ке- ңеше жатаарсыңар.
3.
Гүлшадан Абдылдабек соорусуна суу куйса төгүлгүс кы- зыл жорго минип чыкты. Чыйырчык ашуусунун туу кырына жете берерде бек артын кылчайып карады, өзүнөн удаа үкөсү Асанбек, ага куйрук улаш жигиттери. Аттар ооздукта- рын карсылдата, төрт аяктарын тапырата эттери кызып калган, Кызуу кандуу жигиттер ат үстүндө ээлигише асты- ларынан кандай жоо чыкса да кирпик ирмешпей атыры- лып кирчүдөй. Киндик кандары тамган Алайдын абасы, ата конуштун жыты баардыгына дем берип, канат байлап та- бына жеткире таптап, тээтиги аскасы асман тиреген улуу тоолордон көсөм мүнүшкөр томогосун эми алган шумкар- лардай жигиттер шамал менен жарышышып ашуунун туу кырынан төмөн келберсип жаткан кең өрөөндү карай шу- улдап жөнөштү, аттар да табында бейм куйрук жалдары канаттай жайылып биринен бири өтөт, бир гана бекке та- кымдап калышканда күлүктөрүнүн тизгиндерин тартышып аялдашат, тоо башынан көтөрүлүп калган күн буларды ку- балап жетпей калганына уяла күлмүңдөгөнсүйт...
Тээ бир оокумда, түзөңгө түшө берерде бек жоргосу- нун тизгинин тартты. Асанбек кулакашкасы менен акесине

жете келип, бирок андан ашып кетпей камчы саптай кийи- нирээк болуп, сөз айтабы дегендей кулак тосту. Абдылда- бек үн катпады. Ал күркүрөгөн күздө учу-кыйырына көз жетпей созулуп жаткан кең өрөөндү тиктеп, жоргосунун жүрүшүн жайлатып баратты. Мына, жашы кыркка чукулдап, кыялкеч балалык кези менен күлгүндөй жаш курагы ушул жерлерде, тээтиги сөөлөттү тоолор менен мобул чалкай- ган берекелүү өрөөндө калды, нелер гана болбоду, таг- дыр дагы эмнелерди тартуулайт?.. Бек кылчайып үкөсүн карап коюп «анда эмесе кеттик» дегендей жол жоргосу менен бараткан кызылынын оозун кое берди. Эми анын ою Гүлшада даярдык көрүп жаткан жигиттерине бурулду.
Алайда эки миңге жакын сарбазды Баатырбек, Мамыт- бек, Камчыбек баш болгон бектин үкөлөрү дагы бир жолу кароодон өткөрүшүп, кем-карчтарын толукташып, шыбыш болоор менен Ошко түшүп келишмекчи. Жоокерлер жөнүндө сөз болгондо:
- Сандан сапаты, - деген бек үкөлөрүнө, - он миңде- ген колду ээрчитип Момун менен Мамыр не муратка жет- ти? Бечаралардын куралдары союл менен керки, кетмен, балта, көбү жөө, атчандарынын да мингендери чобур. Биз- дин жигиттерибиздин ар биринде кылыч менен мылтык- тары бар, алар кирпик ирмебей кыя чапканды, жазбай ат- канды билишсин. Ат жаман болсо өмүрүңдү кесет, жакшы болсо өлүмдөн куткарат, - ал ушул сөзгө келгенде баякы түшү дагы оюна кылт этип токтой калып сөзүн шайдоот бүтүргөн, - орустарды карагылачы, алар жер жайнаган кол менен жүрүшкөн жок, урушка киргенде өзүлөрүнөн кеминде он эсе көп душмандарын жеңилүүгө аргасыз кылышууда. Валихан төрө азыр бизди гана күтүп турат!
Ырас, жигиттер негизинен чабуулга даяр болгону ме- нен аны кайсы убакта, кайсы жерден баштоо керектиги али бүдөмүк. Орустардын улам ыкыс берип басып келаты- шы, Скоблевдин Ошко кирип келип кетиши, Абдыракман

афтобачынын ойт бермеси, Болот хандын козголоңчула- рынын баш аягы жыйылбай чар жайыттыгы кутпөгөн жаг- дайларды пайда кылып жатты. Мындай абалда жигиттер- ди тобокелчиликке салып кызыл кыргынга айдап кирбей, душманга мерчемдүү жерден өлтүрө сокку уруу жеңишке, максатка жетүүгө алып келээрин ичинен жети өлчөп бир кесип келатты ал. Оюна ой кошуп акылдашууга келгенде үкөсү Асанбек өзүнө кандай көмөктөшө алаар экен?
«Асыл таштан, акыл жаштан» эмеспи, анын үстүнө аке- си менен жүрүп такшалсын, дасыксын, эртеңки ишти улап кетчү ушулар эмеспи! Асанбек жыйырманын ортосуна ке- лип калган, сырткы кебетеси акелерине түспөлдөш ноо- ча, кызыл жүздүү, кара каш, көздөрү датка энесиндей кара, кер мурут жигит. Анын баскан-турганы шайдоот, ар кандай нерсеге дайыма даяр тургансыйт. Азыр да ал ат үстүндө чепкенин бөктөрүп, күмүш чегерилген кемер куру менен белин кынай курчанып ээринде кыргыйдай, асты- нан туура жолукканын илип кетчүдөй эки далысын эңиш- тетип отурат.
Бек жигиттери менен Ошко кире бергенде аттарынын бучкактарына чейин тер агып, кыйла жол басып келатыш- кандары көрүнүп турса да чарчагандыктары билинбейт. Бирде бөрү желишке, бирде жол жоргонун жүрүшүнө са- лышып, бирде чу коюшуп ызгыган жел менен жарышып сексен чакырымдан ашык жерди үч саатка жетпеген убак- та басып өтүшсө да жигиттеринин ээрге кадап койгондой отурушу Абдылдабекти ыраазы кылды. Калган сарбаздары да ушулардай болсо арманда калтырбасын болжолдойт ал.
Шаардын чаң буртулдаган көчөсүнө түшкөндө бек жор- госунун тизгинин тартып, кош колдорун боорлоруна ала коюшуп баш ийишип салам берип жаткан адамдарга жооп кылып келишимдүү суусар тебетейчен башын салабаттуу, сөөлөттүү ийкейт. Эти аябай кызып калган аттар да эл ара- лап келишкенде элире алчактай басышып, көкүлдөрүн көккө

жая ыргышташат, алардын аяктарынан боз топурактын чаңы бургуп арт жактары тумандай түшүп жатса да ойноп жүргөн балдар аларды ээрчий чуркашып маашырланышууда... алар да ушулардай тулпарларын туйлатышып бастыргылары, ат жалында ойногулары келишет...
Дарбазага бек аркан бою жакындай бергенде анын чоң эшиктери ачылып Жусуп менен Алайчы ээрлеринен учуп түшүшүп бектеринин аттарын алышты. Бужерде турушкан күзөтчүлөрдөн баштап малайларга чейин аркимиси өз иш- тери менен алек болуп жатышкансып чарк айланып ка- лышты. Ошолордун арасынан ак селдесин казандай кы- лып бир гана адам козголбой бектин аттан түшүп үйгө ка- дам ташташын күттү. Бул Жакып карыя эле.
· А, туруп калыпсыз, үйгө кириң, - деди бек картты өзүнөн алдыга өткөзүп, бул киши маанилүү кабар менен келгенин туюп.
Эки-үч күндөн бери ат үстүнөн түшпөй жүргөнүнө кара- бастан бектин баскан-турганы шайдоот жана көңүлү көтөрүңкү эле. Айбанчага кире берер менен чап жаак, узун мурду салаңдаган, суйдаң сакалы сербейген, жээрде ча- лыш муруту тикчийген малай бектин тебетейи менен чеп- кенин апкирип кетти, дагы бир шыпылдаган тестиер бала сары жез кумгандан бектин колуна суу куйду. Абдылдабек жүзүн чайып, жазы маңдайына жарашкан ак топулуу ба- шын көтөргөндө бажырайып сүлгү кармап:
· Арбаң, бегим, - деп Тумар бегайым жарк этти, анан ал жанагы чап жаак кодоо малай апкеле койгон көк чапан- ды эринин үстүнө өзү жаап, назданып турду. Бул жашы отүздардагы, баралына келип, кара каштарына оспо коюл- ган, ай чырайлуу, ак жибек жоолугу жүзүнө, кош этектүү ак көйнөгү шыңга боюна жарашкан келишкен сулуу аял эле. Бек жубайынын жүзүнө бир карап алып, босогодо өзүн күтүп түрган карыяны ээрчитип конокканага кирип кетти.
Конокканада дүйүм тамак-аш, жер жемиштер коюлган

жайыл дасторкон буларды күтүп турган. Ардактуу адамдар орун алышаар менен жанагы чап жаак малай сырты күмүштүн буусу менен оймо-чийме түшүрүлүп кооздолгон кумарадан шербет куюп сунду. Жакып карыя үйүлгөн нан- дын бирөөнү алып бата кылып, анын четинен кетип ооз- тийип, чыныдагы шербетти тартып жиберип, ак аралап калган калкагай мурутун жанып:
· Жуда-а, ыраса экен, - деди экинчи кесени алып ас- тына коюп.
· Мезгил кеч күзгө тартканына карабастан күн ысып кетти го, - деди бек четтерине сайма түшүрүлгөн аппак чоң жүзаарчысы менен чекесинен мончоктоп чыккан те- рин сүртүп, муздак шербеттен кылкылдата жутуп, - Жусуп ака, суусундуктан дагы ичиң.
· Шербет табында тура, - деди карт соодагер малайга көз кыйыгын таштап коюп чыныны оозуна жакындата.
Абдылдабек малайды «бошсуң» дегендей ишаарат кыл- ды. Карыя колундагы кесесин дасторкондун четине коюп дароо сөзун баштады:
· Кечинде Анжияндан киши келди. Анын айткандарына караганда Арзыкул паңсат Намангандан аттанып чыгыш- кан орустун эки төрөсүн жети-сегиз адамы менен афтоба- чынын сарбаздарынын колунан куткарып кетишиптир.
· А-а, ошондой дең, - Абдылдабек колундагы чынысын жерге коюп, сакал-муруту суюла, кабагы түйүлө калганын карт соодагер байкады. Бек сөзүн токтоо улады, - орустар оңой жоо эмес, алар биздин беш жүз башчыбызды колуна алышкан экен. - Ал азга ойлоно калгансып тунжурай ке- бин суроо менен аяктады, - эмки кезек кимде?
Абдылдабектин кара көздөрү оттой жанып турду. Жа- кып карыя мурдагы күнү бектер Алайга аттанышканда эле жолго кайра чыкканы жатканда ишенимдүү жардамчыла- рынын бири келе турганын угуп токтоп калган. Албетте Арзыкулдун орустарды куткарып калганы элдин баарына

тез эле белгилүү болуп калса да, ага карата Абдылдабек- тин пикирин угуу, ошого жараша тапшырма болоорун ал күткөн.
· Душманга жардамдашкан адам душмандан да жаман, - деди Абдылдабек каары бетине чыга, - эгер беш жүз башчыларыбыз адеп орустарды колдоого өтсөк, анда жөн эле багынып беришибиз керек, Бул биз үчүн жакшы кабар эмес, сабак берчү кабар. Жакып ака, хандыктын мерчемдүү жерлерин, ажерлердеги адамдарды жакшы билесиз, мур- дагыдай эле кылт эткендердин баарысын жеткирип туруң.
Карыя сөз бүттү го деген ойдо ордунан козголуп кетүүгө камынды. Бек ага отура бер дегендей ишаарат кылды. Карт соодагер мурдагы калыбында оор басырыктуу кебетесин жазбай отурду, анын сөөк-саактуу түлку, карала адими шай- ыдан ичине пахта жалатылып тигилген чепкенинен кары- луу эки ийнине эки киши отурчудай алп мүчөсүнө жараш- кан ак селдечен башы заңкайып аны ого бетер сүрдүү көрсөтүүдө. Абдылдабек эмки сөздү унутуп койгонсуп:
· Болот хан үйлөнүп жатыптыр, - деди басмырт карт жүзүнө үңүлө, соодагер андан кабардар экенин билгизип башын ийип койду. - Тоюна чакырык келди, кечинде дат- ка энебиз менен маслатташып адигинелердин атынан Омарбек датка баш болгон жоонтоп киши бара турган бо- лушту, сиз да биздин кадырлуу аксакалдарыбыздын бири- сиз, Искак наспайчы хан аталып калган соң барбай коюшу- буз болбос, - бек сөзүн адатынча мыйыгынан жылмайып аяктады, - азыр абалыбыз устаранын мизинде турганда сунулган колдорду кайтарбай, ийилген баштарды кеспей турганыбыз оң.
«Мунун ыргыткан ташы ата-энесиникинен ашпаса кем түшпөс» - деп ойлоду карт соодагер бектин сөзүн угуп отуруп, - акыл-күчү жетилип болуп-толуп турган учуру, ку- дайым ак жолун ачса...» карыянын ойго бата түшкөнүн бай- каган бек бажырая:

· Ие, Жакып ака, эмне болду, наспайчынын тоюна бар- гыңыз келбей турабы? - деди.
· Жогуң, санаага ар нерсе түшүп кетти, - деди карыя шаша, - а барса барып, хандын өзү менен дидарлашып, ал-абалдарын байкап келели.
Абдылдабек сыр билги адамынын жообуна ыраазы болду.
Омарбек датканын жөнү башка. Ырас, ал Алымбек Ко- кон хандыгында баш вазир болуп турганда датка наамын алган адигиненин кадырлуу аксакалдарынын бири, күч кай- сы тарапта болсо ошол жакка ооп турушу менен да бел- гилүү, бийликтин көп аки-чүкүсү менен иши жок, соода- сатыкка жакын, аны менен катар төрт түлүгүнүн камын көргөн сарамжалдуу адам, жыйган байлыгы менен жогор- ку чөйрөдөгүлөрдүн жаман-жакшысынан калбай катышат. Жакыптын Тойчубек аттуу улуу эркеги ушул Омарбектин ортончу кызына үйлөнгөн. Козголоңчулардын уюткусунда болуп жаткан окуяны, анын дымагын Омарбек санжыргал- дуу салтанаттан көрсө, Жакып анын түпкүрүндө жаткан нерселерди байкай, акыл таразасынан өткөзүп түшүнө тур- ган адам. Бек да карыянын ушул жөндөмдүүлүгүнө баа бе- рип, аны соодагер өзү да түшүнүп отурду.
Жакып карыя кеткенден кийин Абдылдабек чыканагына куш жаздыктарды катар-катар койдуруп кыйшайды эле жети жашка келип калган мотурайган бала томолоно чуркап кир- ди, ал бирдеңке таап алгандай кудуңдап бекти кучактай баса жыгылды, анын артынан шаша басканда ак жибек жоолугу оң жаагына ооп бараткан бегайым:
· Атаң чарчап келди эс алсын, - деп наздана сүйлөп келатат, - кой десем болбоду, атамды сагындым дейт, ата- ма барам дейт...
Абдылдабек аялынын сөзүн такыр укпаган кишидей, өзү да иш менен жүрүп баласын сагынып калган бейм:
· Мырзапаязым, Мырзатайым... - деп уулунун чекеси- нен өөп, мойнунан жыттагылайт, атасынын сакал-муруту-

нан кытыгысы келген бала кыткылыктап чери жазыла күлүп жатат. Булардын жыргап атышканына курсант болгон бе- гайым күйөөсүнө жанаша отуруп, анын карылуу колдорун кармалап, ак билегин мойнуна арта салгысы келет. Үй- бүлөөдө жубайлардын балдары менен жакшы маанайда жаркырап отуруштан артык бакыт жок экенин эрди-катын сезише, ортодогу баласын эркелетише бири-бирине ысык сезим төккөн көздөрүн жиберишет.
Абдылдабек туруп отуруп, алдындагы уулунун коңур чач- тарын маңдайынан ылдый сылап жубайына:
· Асанбекти чакыртың, - деди.
· Акемди мен чакырам, акемди мен чакырам... - деп атасынын тизесинде отурган Мырзапаяз чимирилип жөнөдү. Тумар бегайым эл айткандай он эки кар баскан калтардай жылма туруп, суйсала уулунун артынан эт жүрөгү элжиреп баратты.
Асанбек акесинин жанына келип отурар менен чап жаак кодоо малай шыпылдап күмүш жалпак табакка салынган эки чыны менен күмүш чайнекти бектердин астына коюп, дагы бирдеңке керекпи дегендей эки колун бооруна алып турду, Бек ойго баткан кейипте бүлк этти:
· Жоро, бара бериң.
Жоро артына кетенчиктеп, босогодон өтөөр менен эшик- ти шырп алдырбай аста жаап көздөн далдаа болду.
· Иманкул он башынын кайдан келип бизге кошулга- нын, түпкү тек жайы ким экенин билдиңби? - деди Абдыл- дабек үкөсү сунган чайды алып жатып, ончакты жыл илге- ри атасы Алымбек датка өлтүрүлгөндөн кийин ал короо- сунда гана эмес айылында жүргөн адамдарга шектүү ка- рап калган эле. Кечээ датка энесинин кашында чогулушуп маслеттешип жатканда да ошол кайгылуу окуя жөнүндө сөз козголгон.
· Теги алайлык имиш, - деди Асанбек ар бир сөзүнө маани бере так айтууга аракеттенип, - тапшырылган ишке

дыкан, чабыша кетсе эки-үч адамга алдынбай турган эрмүнөзү бар, он башыга ылайык.
· «Адам аласы ичинде, мал аласы сыртында», сак жана кыраакы болуунун зыяны жок, эрмүнөзү, элпектиги, тили- нен бал тамган жүйрүктүгү менен эле баалоого болбойт, баары дилинин актыгында,- бек оор улутүнуп алды, - кеп тек жайында да эместир, «жакшыны жатым, жаманды өзүм дебе>\ бизге дили ак болбосо пулга сатылаар андайлар, ичинде эзелтеден калган кыңыр кеги болсо оңтойлуу учурду күтөөр андайлар...
Асанбектин көз алдына акеси сүйлөп жатканда Иман- кулдун шоонадай карасур сөлөкөтү келди, бул шайдоот жигиттин ага бир нерсеси жакпай турду. Ал эмне? Аны акеси да жакшы билбеген үчүн «сактыкта кордук жок» эке- нин айтып жатат.
· Кишинин ичине кирип чыгыш кыйынго, аке, - деди Асанбек бир чети акесине эреркей күлүп.
· Киргизе коебу? - бек үкөсүнө суроолуу карады. Анын бул көз карашында «жашсың, он түлөгүңдөн бир түлөгүң түлөй элек» деген түшүнүк бар эле, ал сөзүн на- саат менен аяктады, - ичине акыл менен кирүү керек, ошол жеткен митаам жана куу болсо ошояктан да акы- лыңды адаштырат, андайларды айлакердик жана кыраа- кылык жеңээр.
Бир чыны чай ичилген соң аке-үкөнүн ортосунда сөз Арзыкул паңсат жөнүндө болду. Кезинде Алымбек датка Анжияндын акими кезинде Арызкул тыңчы болуп жүрүп беш жүз башчылыкка жеткенин, ал азыр жашы төш таяп калганда ар кандай иштен качыңкырап, Кудаяр хан орус- тардан жардам алгандан тартып, ошоякка ыктап жанына жылуу жай издей баштагандыр. Демек беш жүз башы эми бычакка сап болбой калганын айтып отурду бек. Ушундан улам өзүлөрүнүн карамагындагы он, жүз, миң башчылар жөнүндө да кеп салышты. Сөз удулу келгенде:

· Иманкулду беш жүз башчылардын бирөөнүн карама- гына жибер, эрдигин ошояктан деле көрсөтсө болот, - деди Абдылдабек.
Асанбек акесинин ар бир айткан сөзүн кунт коюп угуп, анын акылкөй экендигине тан берип отурду. Ал өзү да ошондой болгусу келип жигерденди. Жакыптын балдары жөнүндө да кыска бирок нуска сөздөр айтылды.
· Жакып бизге ак дили менен берилген киши, - деди Абдылдабек оор басырык калыбында, - балдары да өзүндөй, алардан арам саноого болбойт. Жусуптун болуп-толуп түр- ган учуру, «тишиң барда таш чайна, тиштен кийин аш кай- да?» - бек Асанбекке карады. Мындан «керегем сага ай- там келиним сен ук, уугум сага айтам уулум сен ук» деген акыл сөздүн өзүнө да тиешеси бар экенин түшүнгөнүн бил- дире Асанбек башын ийди. Абдылдабек сөзүнүн соңуна чыкты, - кудайды көзүң менен көрбөсөң да акылың менен тааныгандай, болуп жаткан нерселерди көрө билип, ти- шиңди тишиң түшө электе, күчүңдү билегиңде кубатың бар- да, акылыңды акылың бөксөрө электе пайдаланып калсаң көсөмдүгүң...
4.
Омарбек датка баш болгон адигинелерди Үчкоргонго кире бериште Болот хандын устаты Абдымомун тосуп алды, экөөнүн ортосу аркан бою калганда алар аттарынан түшүшүп, биринчи жолу көрүшүп жатышса да эски тааныш- тардай кучактарын кенен жайышып өтө сагынып калыш- кансып учурашышты. Кылычтары белдеринде кыңгырап, мылтыктары ийиндеринде сороктогон Абдымомундун жи- гиттери улугун туурашып аттарынан түшө колдорун боор- лоруна алыша:
- Арбаңыз даткам...

· Куш келипсиз даткам... - дешип жатты.
Датканы коштогондор да ээрлеринен түшө көрүшүп, сал- тка айланган сөздөр чубурду:
· Ханыбыздын үйлөнүү тою кут болсун...
· Тоюңуздар тойго улансын...
Акыры алар аттарына минишип жол узартышты. Абды- момундун акбоз аргымагы ыргыштап, Омарбек датканын чымкый кара тулпарынан алчактай озо ээсинин мартаба- луу адам экенин чогуу бараткандарга экилене көрсөткөнсүйт. Хандын устатынын жанжигиттери коноктор- ду жана алардын чок ортосунда бараткан улугун курчай бастырышып, өзүлөрүнүн эр жүрөктүүлүктөрүнө чек жок экендиктерин айгинелешип аттарын элирте чакчарылышат.
Жашы алтымыштан ашып бараткан орто бойлуу, толмоч кош таноосу барбайган, бел кырчоосуна жеткен ак сакалы жайкалган Омарбек датка менен сакал-мурутун ак чала баш- таган, эр ортону элүүдөн өтсө да кара сур жүзүнөн чырым- талы кете элек, багалчак Абдымомундан да Жакып соода- гердин заңкайган кебетеси, ак селдечен казандай башы өзгөчө көрүнөт. Шаардын боз чамбыл көчөлөрүнүн чаңын буртулдата бастырышкан коноктор өзүлөрүнө арнаган үйгө бат эле жетишти. Меймандарды аттарынан түшүрүп жа- тышканда да Абдымомун өкүнгөнүн жашыра албай датка менен Жакып карыяга кайрылып дагы сурады:
· Ка-ап, бек келгенде жакшы бопбойт беле! Деги сак- саламат жүрөбү?
· Азыркы жагдайды өзүңүз жакшы билесиз колбашчым,- деди Омарбек датка «колбашчым» деген сөзгө атайын ба- сым жасап,- бектин чай ичүүгө чолоосу жок, эртең эмне болоорубузду билбеген заман го азыр?
· Ие-ие, куда кааласа каныбыздын тууру бек, - колбаш- чы сөз төркүнү кайдан чыкканын бүшүркөй ага аста жооп айтып, кебин кыр көрсөтө аяктады, - эсенчилик болсо бек менен Коконго жүздөшөбүз.
-38-
· Ошондой эле болсун... - деди барсылдап күлүп датка, - той болсо ак ниет менен жолугушуп турганга не жетсин!
Жусуп боюн жашыргансып, эңгезердей эки далысын эңиштетип, башын төмөн салып, алдынды атасы баш бо- луп тамашага шоото суйлөшүп жаткандарды ызааттап тур- ду. Конокторду:
· Үйгө кириңиздер,- деп ишаарат кылып жатып Абды- момундун көзү Жусупка түштү. Эгер жигит боюн түзөп басса алп мүчөлүү Жакып карыядан да кыйла кырдуу көрүнчүдөй,- бу баланын аты ким? - деп колбашчы тура калды.
Омарбек датка Жакып карыяга жаңсай карады.
· Кичүү уулум, аты Жусуп,- деди Жакып баласына сугу түшө көз арткан Абдымомунду ичинен жактыра бербей.
· Бактылуу карыя экенсиз, - деди Абдымомун датка ме- нен Жакыптын ортосунда басып баратып, - жигиттери- биздин баары Жусуптай болушканда Болот хан небак Ко- кондогу тагында отурмак.
· Атчан чаап баратып алдынан жолборс чыкса мышык- тай желкесинен эңип алган Алайдын алп жигиттерин көрө элек экенсиз, - деди Омарбек датка каадасынча барсыл- дап күлүп. Ал Жакып кудасынын колбашчынын сук арткан көзүнө ичи тарый түшкөнүн байкаган эле. Бул учурда карт соодагер дилинде Көк теңирге жалынып, «балдарымды көзү жамандардын көзүнөн, сөзү жамандардын сөзүнөн сактай көр», - деп күбүрөп жатты.
· Ошондой эле болсун, - Абдымомун маанайы пас ко- бурады.
Кыраакы Жакып карыя колбашчынын таарынган маанай- да айткан сөзүн түшүндү. Ал ошол арстандай жигиттери- ңерди эки-үч жылдан бери Алай тоолорунун арасына катып эмнеге көрсөтпөй жатасыңар деген мааниде эле. Эгер тойго Абдылдабек өзү келип хан менен жолукканда албетте бул маселе боюнча кеп болмок, ал эми карыя соодагер менен карт датка эмне чечет деп ойлоду кыйды Абдымомун.

Жусуп Абдымомунду биринчи көрүп жатса да анын кан- дай киши экенин сыртынан уккан, Алымкул аталыктын учу- рунда анын жылдызы жанып калк көзүнө көрүнгөн. Ошол кез жөнүндө сөз болгондо азыр да:
- Мансабың бери караса оттон ысык, нары караса по- ктон сасык, - деп калат Жакып карыя балдарына, - тымы- зын өз оокатыңды өткөзүп жүрө бергениңден артыгы жо- ок...
Курманжан датка балдары менен маслеттешип отуруп эскеришкендей учурунда Алымкул аталык Алымбек датка менен бириге калып Кудаяр ханды тактан жылдырышып, ордуна Малла ханды отургузушкан, андан көп өтпөй Малла хан өлтүрүлүп, анын ордуна Кудаярдын жээни Шаамурат- ты апкелишкенде Алымбек датка баш вазирликке көтөрүлгөн. Бийлик талашуу андан ары басылбай улана берди. Эми мансаптын бийик секичесине көз арткандар- дын башында Алымкул аталык турду, дагы төңкөрүш бол- ду, буктурмадан Алымбек датканын башы алынып, анын ордуна Алымкул аталык келди. Ошентип 1863-жылдын жа- зында такка Малла хандын он эки жашар баласы Султан Сеитти отургузуу менен Алымкул аталык Кокон хандыгын жеке бийлеп калды, Ошол кезде Абдымомун Алымкул ата- лыктын ишенимдүү жанжигиттеринин бири гана болбос- тон анын соода-сатык, чарбалык иштерине катышып жөндөмдүү адам катары таанылган. Ташкендин алдында- гы орус баскынчыларына каршы салгылашууда Алымкул аталыктын чыккынчылык менен өлтүрүлүшүнөн кийин Аб- дымомундун тагдыры да кескин өзгөрдү.
Асыресе, аталыктын көлөкөсүндө абырой алган көп адам- дар үчүн анын өлүмү чыныгы мүшкүл болду, оторчулар үчүн Борбордук Азиянын дарбазасы ачылды, жакшыраак жашо- ого умтулган элдердин үмүттөрүнүн үзүлүшүнүн башаты болду, а Абдымомун эки жакка урунбай Ташкенде калып тынч соодагерчилик кылууга өттү, көчөлөрдө сенделип жан

багуунун айласын таппай жүрүшкөн балдарды апкелип, алардын арзан жумуштарынан пайдаланып мартабалуу бай- бачалардын бири болуп калды. Базарларда наспай сатып өлбөстүн күнүн көрүп жүргөн Искак да бир күнү Абдымо- мундун колуна түштү.
Орто бойлуу, жашы отузга келип калган, бакыраң көз куба жигит ишке илбериңкилиги, орду менен сүйлөгөндүгү жана да молдочулугу менен байбачага жакты. Ошентсе да кыйды Абдымомун кыйлага чейин Искакка шектүү карап жүрдү. Ие, тентип жүрүп турмуштун нечен сыдыргысынан өткөн малайлардан кандай жакшылык күтүүгө болот? Алар- дын көбү жандими алчы-таасын жегендер, айрымдары түндүктөн түшкөн ууру-кескилер, көбү алдыга койгон ашын алып иче албаган байкуштарго! Байбачага тентимиштер- дин бири келсе бири кетип турду. Абдымомундун сыны- нан өтүп кармап калган малайларынын ичинен ага Искак адамга жылдыздуу мамилеси, иш билгилиги менен жакты. Ошондон кийин гана байбача малайынын тек жайын су- раштырды.
Искак кыргыздын ичкилик уруусунун бостон уругунан экен, атасы Хансан Маргалаңдагы Акмедресенин мудари- си болуп чыкты. Абдымомун жигиттин таалим-тарбиялуу үй-бүлөөдөн экенин укканда ага дагы ишенимдүү мамиле жасай баштады. Бирок Искактын медреседеги окуусун таш- тап, адегенде Сохто, андан кийин Анжиянда акимдин үйүндө кызмат жасап көргөн, ар кайсы жерде молдочулук да кылган, кайда барбасын бир жерде күлү додо болбо- гондугу Абдымомунду күмөн ойго салды.
Көп убакыт өтпөй байбачанын үйүнө кирүүгө Искак мүмкүнчүлүк алды, Эми ал байбачанын малайы гана эмес шакирти да. Ушул учурда Самаркандан келаткан Шер датка Абдымомундукуна түштү шериктери менен. Ысык күндө жол азабын тартышкан меймандарын Абдымомун кучак жайып тосуп алды. Коноктордун кабактары салыңкы, ма-

анайлары пас эле. Байбача меймандарынын бул абалына анчалык маани бербеди, жолдо чарчап-чаалыгып калыш- са керек деп ойлоду. Жашы алтымыштан ашып, куудай сакалы жайкалган датка да чечилип сүйлөбөдү. Абдымо- мун да Самарканга алардын эмне жумуштап барышканын сурабады, тек гана ичинде жүргөн арманынын четин чы- гарды;
· Алымкул аталык турганда калк мынчалык бүлүнбөйт эле, отурукташкан элге да анча билинбейт, артыкча биз- дин кыргызга кыйын болду.
· Аны бир айтасыңбы, эки айтасыңбы, - деди Шер дат- ка чыканактап жаткан кош жаздыктан обдула туруп отуруп сакалын сылап, салбырыңкы мурутун шадылуу, эти качкан алаканы менен жанып, көгүш көздөрүн жылт эттире Абды- момунга карап, - кайран бурадарларым Алымбек датка да, Алымкул аталык да же кыргызды баш коштура алышпай, же түбү түшкөн Кокон хандыгын чыңдай алышпай жүрүп дүйнөдөн өтүп кетишпедиби, кайрандардын жаткан жер- лери жайлуу, топурактары торко болушсун, - карт эки ала- канын жайып бата кылды.
Датканын жолдоштору Сулайман удайчы менен Муса- бек да ага кошулуп алакандарын жайышты. Абдымомун калган экөөнү да илгертеден жакшы тааныйт. Шер датка найман уруусунун гана эмес, Анжыян тарабындагы кыр- гыздардын аксакалдарынын кадырлуусу да, барктуусу да, кезинде Алымбек датка менен Алымкул аталык чечүүчү кырдаалга келишкенде бул киши менен кеңешпей коюш- кан эмес. Сулайман удайчы да жашы алтымышка карап калган кырчоо, сакал-мурутуна ак түшө элек. Толмоч кара- сур киши, анын коюу кара каштарынын алдынан кара көздөрү тунарып үн катпай ойлуу. Бул куткулсеит уруусу- нун аксакалы, анын уруулашы Мусабек да элүүгө келип акы- лы толуп турган карсур олбурлуу адам, өзүнөн улуу эки карыянын сөздөрүнө кулак төшөп көшүүн.

· Кудаяр элди кууратты, - деди Абдымомун ичиндеги бугун көздөй кишилери менен отурганда чыгарыл алгысы келе, - кара кылды как жарган калыс хан кайдан чыгат? Ал минтип отурса...
· Биз ошол калыс ханды издеп Самаркандан бери сам- сып келатабыз, - Шер датка бир чети жол жүрүп чарчага- нынан, бир чети көздөп барган максаты ишке ашпаганды- гынан шаабайы сууп, жайкалган ак сакалын экчей оор дем алды, - укам, сөзүңдү бөлгөнүмө капа болбоң, сенин зээ- ниңди кейиткен дарт элде бар, эл камын көрсөкпү деген бизде да максат бар.
· Кулагым сизде, даткам, - деди эпилдеп байбача бу- лардын өзгөчө иш менен жүрүшкөнүн туюп, - өзүңөргө окшоп ат жалын тартып мингенден журт камын көрүшкөн акылмандардын катары суюлуп, артыбыздан келаткан жаш- тардын катары жоголуп бараткан жокпу?
· Баш көтөрүп келаткандардын баштары кыя чабылып турса анан кандай болмокчу? - датка көгүлтүр көздөрүн жүлжүйтүп байбачаны теше тиктеди.
· Айтканыңызда калет жок даткам, - жаштайынан улуу- лар менен улуктардын астында бүгүлүп көнүп калган Аб- дымомун эки колун бооруна алып картка таазим кылды.
Шер датка Самарканга жасаган сапарынын жөнүн айт- ты. Көрсө бул карыялар аякка Алим хандын небереси Пу- лат бекке жолугуш үчүн атайын ат арытышып чоң максат, илгери үмүт менен барышыптыр. Пулат бектин чоң атасы Алим хан 1800-1809-жылдары Кокондо хандык кылып ту- руп козголоңчулар тарабынан өлтүрүлгөн, ошондон удаа так талашкандар анын укум-тукумун тыйпыл кыла башташ- канда айрымдары Самарканга качып барышып, шаардын четиндеги бир мечиттен башпаанек табышып, ошерде жашап калышкан. Шер датка баш болгон кыргыздын төбөлдөрү Кудаяр ханды түшүрүп, анын ордуна Пулат бек- ти отургузушууну мерчемдешкен. Мечитте имамдын жар-

дамысы болуп карындашы экөө эптеп күн өткөрүп жүргөн хан тукуму элчилерди кол куушуруп колунан келишинче ызаатап тосуп алган менен алардын өтүнүчүнө таптакыр мойноп болбоду:
· Ач жүрсөм да аман жүрөйүн, аксакалдар, - деди жаш молдо, - бүгүн мен хан болсом, эртең так үчүн кимдир бирөө менин канымды төгөт экен, андан көрө жараткан аллам буюрган ашымды жеп күн өткөрөйүн.
Атайын максат менен жол арытышып, ишеним менен сапар карытышып келишкендер эл тагдырын, жер тагды- рын, мамлекет тагдырын бекке түшүндүрүшүп эки бетин гана эмес, оң көзүнө кыйшайта так салып кеткен болочок хандын жүзүнө суроолуу карашып, баштарын ийе таазим кылып отурушту. Элчилердин тилдеринен бал таамп, өтүнүчтөрүнүн канчалык жүйөөлүү экендиктерин кынтык- сыз айтышса да, аларды үн катпай көңүл коюп укса да Пу- лат бек оозунан оң жооп чыкпай көшөөрдү:
· Айып этпең даткам, айып этпеңдер аксакалдарым, - деди ал адегенде Шер даткага жүзүн буруп, таза сол көзүнүн каректери бадырайып хан тукумунун өзүмчүл көктүгүн да, кара жанынын амандыгы кан жуткан калк таг- дырынан алда-канча жогору турганын да кытмыр көргөзө, - сиздердин айтканыңыздарга макул болуп бүгүн бүгүлө чуркап барып, эртең өлүп калчу такка ыраазымын, капа болбоңдор, барбайм!
· Бегим, - деди эми ойго бата Шер датка, - аттиң, акы- лың бар, эрдигиң жок экен, айла канча!
· Акыл калчай алган адам баатыр да болот эмеспи, дат- кам, - деди Сулайман удайчы, - мүмкүн ханзада дагы терең ойлоноор, кебинин аягы оңолоор?
· Айтканыңыздардай акыл калчап да, тогуз толгонуп ойлонуп да көргөм. Бүттү!
· Ханзадам, ата-бабабыздан бери келаткан салтты да, хандыкты улоочу сандырганы да бузуп жатканыңызды...
-44-
Кыраакы Шер датка күүлдөгөн эр мүнөз Мусабектин сөзүн жылма бөлдү:
· Бобой калды. Алтынды чыккан жеринен казбай жа- ңылып жаза басыптырбыз Мусаке, куну качкан куу та- кырга жолугуптурбуз. Карыя эми жүзүн Мусабектен Пу- лат бекке буруп бир калыпта кыраат менен кебин ула- ды, - бегим, ат жалын тартып мингени биз элибиздин камын колубуздан келишинче көрүп келатабыз. Ошол калк алдындагы вазыйпабыз бизди сиздин алдыңызга айдап келди, муну түшүнсөңүз да көктүк менен түшүнмөксөн болуп мелтейдиңиз, карайлаган калк камынан кара ба- шыңыздын эсендигин артык көрүп калыпсыз! Элибиз куу турмуштун айынан кыйналганын, Кудаярдын уу тырма- гынан куураган элдин тагдырын ойлоп, жеке өз үй- бүлөөсүнүн жыргалын гана көздөп, өзгөнүн муң-зарын көрбөй көзүн май баскан көркоодон калкты калкалаар, кантсе да хан тукуму эмеспи деп сизге келдик эле. Бол- боду! Мойнунан байлаган ит ууга жарайбы! Үмүттү акта- бадың бегим, кош бол!..
Самаркандан Шер датка баш болуп барышкан элчилер ушинтип максаттарына жетишпей кайтышты. Азыр алар- дын ар биринин оюнда эми эмне болот мындан ары де- ген жоопсуз суроо. Шер датка сөзүн өкүнүү менен бүтүрдү:
· Кудай кылса кубаарыңдын акысы барбы деген ушул экен!
· Антпең даткам, - деди Абдымомун карыянын көңүлүн көтөрө, - үмүттү үзбөйлү, сиздей акылман карыяларыбыз түрганда не бир туюктан жол табылаар.
· Калк үчүн кара башын сайып калыстык кылчу адам чыкпай калды го, заман бузулду го, Кудаярды же кудай албады го... - Сулайман удайчынын каңырыгы түтөп отур- ДУ-
· Ишенгенибиз Пулат бек эле... - Мусабек сөзүн жаңы- дан баштап келатканда мурдагы чайчы жигиттин ордуна

астананы астейдил аттап, сол ийнине тасмалды иле, бир колуна кумган, бир колуна жалтырата тазаланган сары жез дагыра көтөрүп элпек басып башка малай кирди. Аны көргөндө Мусабек оозунан сөзү түшүп, колуна суу куюла баштаганда гана аңкайып өзүнөн жогору отурушкан акса- калдарга жүзүн бурду. Алар да суу куйган жигиттен көздөрүн алышпай аң-таң. Коноктордун маңдайында өзүлөрү кепке келтире алышпай келишкен Пулат бек өзү булардын кол- доруна суу куюп жатат. Малайдын бектен бир гана айыр- масы - мунун жүзүндө чечектен калган майда тактар жок, сол көзү да аман-эсен экен.
Меймандарынын абалына түшүнө албаган Абдымомун саамга өкүм сүрө түшкөн жым-жырттыкты аста бузду:
· Канатыма калкалап жүргөн туугандарыбыздын бири ушул Искак молдо.
Искак да коноктордун адаттан тыш өзүн теше тиктеген көздөрүнөн, белгисиз суроолуу жүздөрүнөн оңтойсузда- нып, башын жерге сала эч нерсени байкамаксан боло колдорго суу куйганын уланта берди...«Хандыктын айма- гына аттын кашкасындай белгилүү адамдар мени кайдан таанышат? Мага эмне үчүн тигиле карашат? Мында кан- дай сыр бар?..» деген сыяктуу суроолор анын ой-сези- мин жиреп, алардын бирине да жооп таба албай ичинен бушайман.
· О-о, жараткан, кишиге киши ушунчалык да окшош болот экен, ээ? - деп жиберди Сулайман удайчы көздөрүн алайтып, толмоч жүзүн бажырайтып.
Абдымомун эмне болуп жатканын дагы эле түшүнө ал- бай азиз меймандарынын улам бирин суроолуу кароодо. Эч кеп-сөзсүз бейтааныш адамдардын ортосунда өмүрүндө мындай кысталышка калбаган Искак ыңгайсыздыктын түшүнүксүз туңгуюгуна камалганынан сыр алдырбай ишин уланта берди, өзүлөрү да күтпөгөн жерден Пулат бекке жолугушуп калышкансыган меймандар жигиттин кумган

кармаган оң колу калтырап жатканын байкашпады. Акыры Шер датканын токтоо коңур үнү баарын бул буктурмадан чыгарды:
· Искак балам, сен биз жолугуп келген Пулат бекке жу- даа окшош экенсиң, айырмаң - сенин бети-башыңда че- чектин изи жоктугу.
Датканын сөзүнөн кийин отургандар бажылдашып эгиз козулардай окшош кишилер жөнүндө сөз кылып жатыш- канда кучак жеткис табакка табы менен демделген аш кел- ди, анын үстүндө күрпөңдүн эзиле бышкан этинин буусу палоонун жыты менен аралашып каңылжаарды жарып отур- гандардын табиттерин ачып жиберди, ошондо да салтты сакташып Шер датка даамдан оозтийгенче калгандары тар- тип сакташууда. Карыя бисмилла рахман ыракийимин ай- тып сыпайкерчилик кылып үч манжасынын учу менен күрүчтөн алганда беркилер улуулаша кезетеше табакка кол созушту. Тамакты коноктору табиттери тарта жешип жат- са да Абдымомун:
· Алыңдар азиз меймандарым, алыңдар... - деп сый- кордугун көрсөтүүдө.
Искак болсо үйүлгөн палоонун үстүнө козунун этин туу- рап салганга араң үлгүрүп жатты. Малайдын колундагы бычак майлуу этти майдалап кескен сайын жалтылдап өңүнө чыга түшөт. Аштан колдору да, ооздору да бошобо- гон коноктор кез-кез үн-сөзсүз Искакка көз кырларын са- лып коюшат. Өзү да сылайкерчилик менен ашка арала- шып, «алыңдар, алыңдар...» деп бүткүл аракетин конокто- руна бурган менен Абдымомундун оюна кызык пикир кел- ди. Адегенде байбача ошол пикиринен өзүн ала качкан сайын, ошончолук ал бүткүл аң-сезимине ээлеп, ага тынч- тык бербеди. Акыры Абдымомун өз оюнун туткунунда ка- лып, меймандарына да анча көңүл бурбай майланышкан барбайган эки колун тизесине коюп шалдайды. Оозуна тоголок күрүч салбастан мартабалуу кишилердин бир же-
- 47 -
ринен жазып калбайын деп жанын үрөп кызмат кылып жаткан Искак байбачасынын шалдайган маанайын байкап «буга эмне болуп турат?» деген күдүк суроо көңүлүнө кел- ди. Абдымомун малайынын көз карашынан негедир чый- рала бою менен оюн жыйып каадасынча «алыңдарга» өттү.
Акыры Шер датка колун табактан алып, тойгонун билги- зип шадылуу манжаларын тасмалга сүртүп, келишкен ап- пак сакалын сылап койду.
· Датка алың, датка алың, - деп байбача сыңар тизе- леп отура калып карыянын астына эттин чүйгүнүн күрүч менен аралаштыра шиледи.
· Жуда-а алдык, ыракмат, мартабаң ашып, тилегиңе жет укам, канча кылган менен аталыктын жанында жүрүп аркы- беркини көрүп калгандык кылдың.
Шер датка сүйлөй баштаганда Сулайман удайчы менен Мусабек да аштан алгандарын токтотушуп, колдорун аар- чый башташты. Конокторун аштан алууларын чебеленип өтүнгөн Абдымомунга өзүнүн жана сапарлаштарынын аты- нан чоң ыраазылыгын дагы билдирди карыя:
· Абдымомунум, коноктун алдына аш кой, эки колун бош кой деген экен, жуда-а ээн-эркин отуруп баарлаштык, кур- сак тойгуздук, эч качан кем болбоң!
Берки эки конок да аксакалдын батасын колдоп жары- ша сүйлөштү:
· Датка айткандай баары жакшы болду...
· Абдыке, көздөгөн максатыңа жетиң...
· Айтканыңар келсин, - деди байбача жайдаңдап, - си- лердей конок келсе үйүмө бакыт түшүп турат эмеспи. - Эми ал көк чай куя баштаган Искакка көз кырын сала сөзүн улады, - жеңилди жерден, оорду колдон алыша турган бал- дарыбыз барда сиздерге окшогон азиз меймандарыбыз курсант болуп чай ичишээр.
Кыраакы Шер датка кыйды Абдымомундун бул сөзүнүн артында бирдеңке жатканын бүшүркөдү, байбачадан дагы

кандай сөз чыгаар экен дегенче Сулайман удайчы үй ээсине колдоп сүйлөдү:
· Э-э, Абдымомунум, артыбызда келаткан жаштарыбыз, аркабызда калчу балдарыбыз эл керегине жараса баары- быздын бактыбыз ошолордо!
Искак дасторконду жайып сыртка чыгып кетээр менен Абдымомун тамагын кырып:
· Азиз аксакалдарым, Искак молдону Алим хандын не- береси Пулат бекке кудайым кирпигине чейин окшошту- руп бекеринен жаратпагандыр, ушундан улам көңүлүмө бир пикир келди, - деп Шер датканын жүзүнө айтсамбы, айт- басамбы дегендей суроолуу карады.
Карт датка жанатан байбачанын дилинде эмне уялап жатканын билгиси келип тургандыктан кыраакы көздөрүн жүлжүйтүп жылмая:
· Айтың, айта бериң, - деди.
Байбача оңдонуп отуруп, тамагын дагы кыра кебин ула- ды:
· Искак молдо хандардын уу чеңгелинен камыгып тур- ган калкыбызды аралап, алардын азап-тозогун кошо тар- тып жүргөн ууларыбыздын бири... - Акылдуу адамдар ары жагын өзүлөрү билишээр дегендей Абдымомун конокто- руна кыдырата көз чаптырды. Жым-жырттык. Шер датка кыйды байбачанын сөз төркүнүнө түшүнүп мурутунан жыл- майып сапарлаштарына жүзүн бурду. Мусабек чыдабай кетти:
· Абдыке, кебиңди табышмактуу баштадың, эми жан- дырмагын чечмелей отуруң?
Конокторунун маанайларынан айтканым сая кетпес де- ген ишеним менен Абдымомун кебин салмактуу таштады:
· Чаткалга барып ата-бабабыздын салты-наркы боюн- ча ак боз бээ союп, ак кийизге отургузуп Искагыбызды Алим хандын небереси Пулат хан - Болот хан деп хан көтөрүп алалы!

Абдымомундан жанатан башка сөз уккусу келишсе да чукулунан мындай такилипти күтүшпөгөн меймандар да- роо жооп айта алышпады.
5.
Адамкерчилиги, калыстыгы, эч кимге жамандык жасаба- ган агадилдиги, кара кылды как жарган калыстыгы менен калк колдоосуна алынган үлкөн кадыр-барктуу адам эле Шер датка. Ошон үчүн ал кайсы жерде, кандай сөз сүйлөсө аны эл колдоочу. Кокон хандыгындагы карыянын калдайган ка- раанын Абдымомун пайдаланып калгысы келип, эми көп кар баскан карт түлкүнүн оозунан кандай жооп угулаар экен деп кыпылдай баштады. Сулайман удайчы менен Мусабек да кеп күгүштү. Карыя сөздү алыстан баштады:
· Кулаалы таптап куш, курама жыйып журт кылган ба- бабыз Манастын гана колунан келген экен, - датканын жүзү сустайыңкы тартып баратты, - кырк уруу элди журт кылыш баланын колунан келээр бекен?
· Эшекти канча таптаса да тулпар болбос, - деди Су- лайман удайчы.
Абдымомундун оюндагысы ишке ашпай калчу чекке жет- ти көрүнөт, ал кайпалактап жардам сурагандай Мусабекке карады.
· Хандардан чыккан канча эшектин азабын нечен жыл- дардан бери тартып жүрөбүз, - Мусабек эч кимдин көзүн карабай камыга дорулдады.
Абдымомун бул сөздү укканда агып баратып чырпык ко- луна илингендей көгөрө жармашты:
· Искак молдо жаман-жакшыны көрүп, калайык калк- тын азап-тозогун кошо тартышып келатат, аны хан көтөрүп алсак элине боорукер, ак караны ажырата билген калыс болоор.

· Кечээ Таласта чарыгы бутунан түшпөгөн Шераалыны дал ушундай тилек менен Жусуп миң башы хан тагына отур- гузгандан кийин деле баякы таз кейпибизден чыкпадык го, - деди Сулайман удайчы,
· Удайчым, чапкан сайын эле көз чыга бермек беле? А бул өз балабыз эмеспи, - деди Абдымомун дагы көшөөрө.
· Хан тагына кандай неме барса да азыркы отурган эшектен жаман болбос, - деп Мусабек байбачанын сөзүн ачык колдоого өттү.
· Тагай бийдин тукумунан чыккан олуя Калыгул айткан- дай, - деди Шер датканын бүркөө кабагы жазыла, - тексиз жерден бий чыгып, тегиз жерге тегирмен салынчу заман келип калган бейм?
Картайганда калыс хан издеп чарчаган Шер датка жум- шара баштады. Илгиртпей мунун байкаган Абдымомун жа- быша калды:
· Шору арылбаган элибиз аман болсо жаңы ханыбыз- ды колдон-буттан алып ак жолго түшөөрбүз.
· Жөнү бар, - Мусабек бурк этти.
Шер датка эми ак да, көк да дебестен тунжурап отурду. Анын бул кейпинен мындан ары кыңыр ишке мени кий- лигиштирбегиле, эмне кылсаңар өзүңөр билгиле деген түшүнүк бар эле. Муну байкаган Сулайман удайчы кытмыр жылмайып:
· Жанатан бери эле көлөкөгө тон бычып бажылдашып жатабыз байбача, а малайчы? Өзү эмне дээр экен? - деди.
· Ал жагын мага коюңдар азиз аксакалдарым, -Абды- момун чечекейи чеч боло жооп берди,- бүгүн жатып эс алыңыздар, кап этпесеңиздер калган сөздү эртең улайлы.
... Коноктор жатаар менен Абдымомун Искактын ашка- нага жетелеп кирди да андагы ашпозун чыгарып жибе- рип, мында эч ким кирип - чыкпасын дегендей белги бер- ди да суроолуу карап турган малайына өзүнөн жогорку орунду ага жаңсай көрсөтүп:

· Укам, отур сөз бар,- деди.
Демейдегидей атынан чакырбай жана да өзүнөн жого- ру өткөзүп жатканына малай ого бетер таң калып, көнүмүш болгон адатын жасап кыңк этпей Абдымомундун айтаар кебин чыдамсыздык менен күттү, дээри зирек неме кан- дайдыр жакшы жаңылык угаарын боолголоду.
· Укам, коноктордун оозунан чыккан сөздөрдөн бир- деңкени туйдуңбу? - деп Абдымомун сөзүн табышмактуу баштады.
Мындай суроону күтбөгөн Искак мелтиреп ойлонуп кал- ды, заматта анын көз алдынан меймандардын кейптери өтүп, айтышкан ар бир сөздөрү эсине түштү. Баары эле келээр-кетээр кеп... жо-жок, алар өзүн таңкала карашып анан, ооба-ооба... Искак байбачасынын табышмагын тап- канына кубана шар сүйлөдү:
· Ханзада Пулат бекке окшоштугум жөнүндө...
Абдылдабек малайынын кебин аягына чыгарбай барба-
лаңдады:
· Ошондой-ошондой, укам! А менин оюма ошондон улам эмне келгенин билесиңби?
Искак мулуң этип:
· Байбачам, сиздей акылдуу адамдардын оюндагысын табуу кыйын иш го, - деди, - аны бир гана өзүңүз билээр- сиз.
· Укам, сен жарайсың, сен билбеген... - Абдымомун ушул жерде тык токтой калып малайына эми таптакыр баш- кача маанайда карап сөзүн олуттуу улады, - сиз билбеген нерсе аздыр, жараткан аллах сизди атайын хан тукумуна окшоштуруп жаратса керек! Азиз меймандарга да ушул сөзүмдү айттым, а сиз буга ниме дейсиз?
Искак өзүнө Абдымомундун кадимки ханзадага мамиле жасагандай түр көрсөтүп, сенден дароо сизге өтө башта- ганына ичинен дагы бир жолу таң кала баштаса да сырты- нан сыр алдырбай калыбет жооп берди:
-52-
· Өзүңүз айткандай бул бекеринен болбосо керек...
Эми Абдымомун табышмактуу жорго сөзүн токтотуп да-
роо:
· Кудайы конокторубуз Самарканга самсып барышып Пулат бекти Кудаярдын ордуна такка отүргузууга көндүрө албай келатышыптыр, - деди чечкиндүү, - ханзададай өзүңүз турсаңыз, алар дагы кайда барышмак эле хан из- деп? Сизди калкыбызга Алым хандын небереси Пулат хан - Болот хан деп жарыялап хан көтөрүп алалык, буга кан- дай дейсиз?
Жанатан берки Абдымомундун табышмактуу сурооло- рунун баарынан буга жооп бериш кыйын болду Искакка. Анын ичин токсон толготкон ойлор аралап өтүп, акыры эсине уйку-соодо түшүнө кирип жүргөн карыянын элеси келди. Ал өзүн ак сакалын жайкалтып жылмая карап «ба- кыт менен мансаптын сыйкырдуу боосун илээр мезгилиң жетти, калк артыңан ээрчир учуруң келди, жаза тайбай шап карма» дегенсийт.
· Ханзадалар деле мендей кудайдын кулдары го, Аб- дымомун ака, бизден алардын нимеси артык...
Байбачанын жарпы дагы жазылып малайынын сөзүн коштоду:
· Бай билгенди кул билет, айтайын десе эрки жок, маңдайларына бак менен мансапты жараткан аллам жа- зып койсо айла жок экен, өмурүмдө не бир көк мээ өкүмдарларды көрбөдүм.
· Такка отурганда мен да ошолордой көк мээ бопкал- байымбы?
Абдымомун Искакты тике карап алды да жагалдана сүйлөдү:
· Азыркыдай суроо оюна келген адам эч качан көк мээ болбойт, укам!
· Андай болсо, ака, мен Болот хан болушка макулмун!
Экөө тең жарптары жазыла күлүштү. Абдымомун чеке-

синин терин сүртүп астындагы муздап калган чайдан уур- тады. Кантсе да Искак ичинен санааркап мансап убайы- мын тарта баштады:
· Аксакалдар эмне дешээр экен? - деп.
· Укам, ал жагын өзүм эптештирем, - деди байбача ишенимдүү.
Алар дагы сүйлөшүп отурушуп, түн ортосу оогондо жа- тышты.
Түн баласы уйкудан ойгонуп, күн көзүн ачты. Коноктор короого чыгып Абдымомундун багына аралай басышты. Алардын көздөрүнө Искак молдо урунбады. Эртең менен- ки чай алдыга келгенде меймандарды жашы жыйырмага чыга элек жаш жигит тейлей баштады. Үй ээси сыңар ти- зелеп конокторунан төмөн отуруп:
· Азиз меймандарым, чайга караңдар, - деди. Анын сырткы кебетесинен Искак молдо менен кандай пикирге келишкенине коноктор анчалык кызыгышпай даам-таты- гын келиштире даярдаган демдеме жей башташты. Тамак желип бүтүп калганда аксакалдарга таазим кыла салам ай- тып босогодон Искак молдо көрүндү.
Кечээ малай Искактын ханзаада Пулат бекке коендой окшоштугу меймандарды таңкалтырса, азыр салам айтып кирген жигит ошолбу же башкабы деген суроо алардын туюмдарына көз ирмемде бүлүк түшүрүп өттү, бирок көптү көргөн карылар сырттарынан сыр билдиришпей саламды алик алышты. Алардын маңдайында эки колун бооруна ала- ган, кагелес орто боюна гүлдүү көк жашыл бейкасам чеп- кени, башындагы ак чалмасы Искак молдонун ак жүздүү кырдач мурдуна, кара каштарынын алдындагы суз көз ка- рашына куп жарашып турду. Бул көрүнүш көпкө созулба- ды, ал уй мүйүз тартып отурган коноктордун сол ыптасын толуктап, ээси байбачанын маңдайына жүйүртө басты. Ошол замат чайчы жигит шыпылдап ага гүлдүү ак кесени сунду.

· Азиз аксакалдарым, - деп баштады Абдымомун Ис- как орун алаар менен жайдары, - биздин айткандарыбыз- ды уулубуз Искак молдо кабыл алды...
· Балам, - деди Шер датка колундагы кесесин дастор- кондун четине шашпай коюп токтоо, - медиреседеги оку- уңду таштап, ар кайсы жерге барып молдочулугуңду да уланта албапсың, - карыянын көгүлтүр көздөрүнөн жылт этип от чагыла түшкөнсүдү, молдо башын жерге сала аны тике карай албады, датка суроону кабыргасынан койду; - базардан базар кезип наспай сатып жүрүп Абдымомундун колуна түшүпсүң, ушул кейпиң менен эл жүгүн кантип ар- калайсың?
Бул суроо Искактын гана эмес Абдымомундун да чы- кыйына кадалды. Байбайча малайы кандай жооп айтаар экен деп кыпылдап жаны чыга жаздап жатты. Азыр эле өлүмтүк кейпин кийип отурган жигит башын көтөрүп дат- канын жүзүнө тике карады:
· Даткам, - катуу тарамыш чайнап жаткансып Искактын жаак эттери түйүлө түштү да өңү кумсарып бирок сөзүн салмактуу улады, - жараткан аллам шек берген эле ушун- дай күнгө туш болоорумду, буга чейин эл аралап жер көрүп буюрган тамак-ашты насип кылып келдим, эми минтип көздөгөн максатымдын босогосунда турам.
Искактын жообун укканда Абдымомун чекесинен тер жая берип, думуктурган буктурмадан салкын абага чыга калган- дай жеңилденди. Кыраакы Шер датка болочок хандын жүзүнөн көзүн албай «акылы болсо ким билет, азыр айткан- дары тапандын сөзү болсо бу да көп эшектин биридир» деп ойлоду. Эми Сулайман удайчы «буга олуя-заабалар шек берип жүрбөсүн?» деген суроого такалды. Мусабек өзүлөрүн бужерге кудай айдап келип Искакка жолуктурганына ише- нип отурду. Ушундан көп узабай салт боюнча ак боз бээ союлуп, жакын арадагы калк чогулуп, Чаткалда аны ак кий- изге отургузушуп Болот хан дешип хан көтөрүштү.

Шер датка сапарлаштары менен аттанып кетээр замат Пулат бек:
· Менин кайда экенимди тоо арасындагы карттар бил- ген соң, Кудаярдын жандимилери артыма небак түшкөн экен, дагы кеч боло электе изимди жашырайын- деген бүтүмгө келди да Самаркандын четиндеги эски мечиттен түн жамынып жалгыз чыгып кетти. Ошол боюнча анын кайда экенин, эмне кылып жүргөнүн эч ким билбеди, ага кызык- кан киши да болбоду.
Искак молдо Болот хан аталгандан бери үч жылга жа- кын мезгил өттү, Ал эл үмүтү катары, карапайым калкка калыс хан катары көрүндү. Мына, анын үйлөнүү үлпөтүнө туш тараптан абыройлуу кишилер келүүдө. Омарбек датка баш болгон адигинелерди конок үйүнө киргизип коюп Аб- дымомун:
· Азиз меймандарым, - деди жайдаңдап, - туш тара- быбыз душман, сак болушубуз абзел, сиздер эс алып жата бериңиздер, бул үйдүн эгеси кыпчак туугандардан, аты Бердикожо, Раимшаанын жигиттери сиздердин кызматы- ңыздарда.
· Бизде капачылык болбойт, бара бериң, - деди Омар- бек датка шашып турган Абдымомунга.
Кол башчы узаар менен Раимшаанын кишилери белек жүктөлгөн эки төөнү жетелеп кетишти. Кыраакы Жакып карыя эми алардын кайрылып келишип конок күтүшөөрүнө ишенбеди. Ошондуктан ал сыртка чыгып там артындагы бакты аралап басты, саргайып түшкөн жалбырак таман ал- дында шуудурап, кандайдыр көңүл чөгөргөн добуш чыга- рат, бир кезде маанайы пас боло үйгө кирди.
Коноктор отурган бөлмөнүн ичи кыйла ирээттүү, кыйла билгичтик менен жасалганыптыр, дубалдардын бетине туш кийиздер тартылган, төргө букар килеми жая салынып, анын үстүндө төр көрпөлөр, эки капталдагы килемди бас- саң таманына мамык төшөп койгондой, чок ортодогу чоң

дасторкондо анар менен жүзүмдөн баштап нанга чейинки дүйүм тамак-аштар. Коноктордун баары орун алышаар ме- нен босогодо турушкан эки жигитке Бердикожо ишаарат кылып койду эле, бири кучак жеткис сары жез кумган, экин- чиси чыныларын көтөрүп жетип келишти. Чай куюла баш- тады. Бир топ жол жүрүшүп өзөктөрү ооруган меймандар буруксуп каңылжаарды жарган көк чайдан уурташып, дүйүм тамактан аксакалдар баштап даам татышууда.
· Алыңдар, алыңдар, жол жүрүп чарчап-чаалыгып кел- диңер, алыңдар, - деп Бердикожо салтты сактап отурду. Бул жашы кырктан өтүп калган, орто бойлуу, тултук бет, суйдаң сары сакалчан, көздөрү чекир, балжайган сары киши. Анын кең пейил, меймандостугу көрүнүп турду. Бер- дикожо сыңар тизелеп отура калып төрдөгү даткадан баш- тап ар бир коногунун алдына батыр нандан үзүп коюп, соку канттарды чагып, набаттарды жылдырып жатты, туу- рулган колдору үй ээсинин эмгекчилдигин, кара жанын карч уруп ак мээнети менен жашоосун тың өткөрүп жатканын айгинелөөдө.
· Бердикожо мырза, тааныша отуралы, - деди чайы ичилип бүткөн чынысын жылдырып Жакып карыя ага жыл- мая карап, - бала-бакыраң чоңоюп үйлөп-жайлап калган- дырсың?
· Кудаага шүгүр, - деди үй ээси ичинде өксүк бардай оор улутунуп, - беш уул, төрт кыздын ата-энеси болдук. Ортончу уулубуз акеси менен афтобачыда эле, шонубуз өткөн урушта шеит кетти... _ Бердикожонун каректерине жаш толуп, эткел карылуу алаканы менен бетин сүрттү. Үйдүн ичин өлүк тынчтык каптады, аздан соң одүйнө кет- кен жаш жигиттин арбагына куран окулуп көңүл айтылды:
· Ыйманы саламат болсун.
· Калган балдарыңа кудай өмүр берсин,
· Тагдыр ошол, кайрат кылың...
· Бизге окшогон пакырларга жай жашагандан жакшы-

сы жок эде, - Бердикожонун каңырыгы түтөп, чекир көздөрүнөн жаш мөлт этти. Анан ал өзүнүн бейтааныш ко- нокторду сыйлоонун ордуна арыз-муңун айтып бошоп кет- кенине уяла кардыга сөзүн улады, - азиз меймандар, оюңуз- дарга эч нерсе албаңдар, бала чиркин боор эт менен тең түра канча кайрат кылсаң да чыдабай кетет экенсиң.
· А, укам, - деди Омарбек датка барсылдап, - өзүң кай- рат кылып капа болбоң.
· 0, тириктеринин тилегин тилеп ошолордун камын көрүң, - деди адатынча токтоо Жакып карыя, - сөздү баш- ка жакка бургусу келип, - калган балдарың кандай?
Бердикожонун кичүү үч уулу өзү менен экен, алардын экөө конокторду тейлеп жаткан уландар болуп чыкты, жый- ырмага чыгып калышкан каратору, узун бойлуу жигиттер, алардын бири да атасына окшобойт, мүмкүн энеси ушун- дай кишидир деп ойлоду көптү көргөн карт тыңчы.
· Раимшаанын кишилери көрүнбөтго? - деди дагы Жа- кып карыя сөздү кайгылуу жагдайдан алыстатып.
· Каратегиндиктер малга кароо элби, билбейм, - деди Бердикожо нааразы боло, - хандын тоюна келген белек- терди жыйноо менен эле алек. Эми үй ээси кабагын ачып сөзүн жайдаңдап узартты, - а сиздер камтама болбоңдор, өзүбүз эле жетишебиз, жалаң чай менен отуруп калды- ңыздар... - эшик алдынан чоң кеселерди көтөрүшкөн бал- дарын көргөндө ал сүйүнүп кетти, - а мына шорпо да ке- лип калды.
Бердикожо конок күткөндүжакшы билген адамгерчиликтүү киши экен, арадан чайкайнамча убакыт өткөзбөй куйрук боор, анын соңунан козунун этин апкелдирди. Ушундан кий- ин гана коноктор эшикке чыгышып, дене-бойлорун жазы- шып кобурашып турушту. Убакыт түн ортосуна жакындап калган, асманда жылдыздар жымыңдап, кечигип чыккан ай мунарыгы төгүлүп, акырдан аттар бир калыпта күртүлдөтүп чөп жешүүдө, тээ алыстан улуган иттин үнү чыкты, анын

муңканган добушу сезимди аралап, кандайдыр орду толгус жоготууну үздүк-создуксуз эске салат. Ушундан уламбы ко- ноктор кайра үйгө үн-сөзсүз киришип, аш алдында колдо- рун жууп жатышып да кандайдыр сөзгө өтүшпөдү, чоң сыр табакка салынып келген палоо да көңүлдөнүп желбеди.
Бердикожо конокторунун көңүлдөрүн көтөрүп, ашка та- биттерин ачууга аракеттенди:
· Аштан алыңар, аштан... - анан ал кайдан жайдан пай- да болгон чымындарды тасмал менен жазгап кубалап күбүрөйт, - бу каскактар кайдан чыга калды, аштан алың- дар, азиз меймандар, аштан...
А иттин улуп-уңшуганы басылаар түрү жок, айбан болсо да алкымдан алган жан кайгысын, ичиндеги муң-зарын төгүп:
· У-у, жылдыздуу асман!.. У-у, каран түн жамынган кал- дайган кара жер! У-у... мени мынча неге улуттуңар!.. У-у... менин ыйымды , менин зарымды ким угат, у-у... у-у... - Барган сайын бул улуп-уңшуу чөлкөмдү солкулдатып, кара жандын кайгысын арттырып жүрөк эзип, сыздатууда...
6.
Кеч жатышса да меймандар эрте турушту. Алар конок каадасын жасашып, карыялар чепкендерин желбегей жа- мынышып каалгый басышып бирдеңкелерди кобурашуу- да. Таң атканча кирпик кагышпай, тыным алышпай конок камын көрүшкөн Бердикожонун үй-бүлөөсү күндүн мурду чыга электе меймандарды чайга чакырышты. Алар бир чыны чайды ичип бүтүшкөнчө хандын чабарманы келди. Бул сакалын көгөртө кырдырган, кара муруту салбырап эки ууртуна түшкөн, ала топусун айланта жашыл жоолук менен ороп, анын бир учун оң ийнине желбиретип кое берген, отуздарга барып калган коңкогой кочкор тумшук, ысылы-сууктан беттери туурулган кара сур жигит экен. Ал

босогону аттаар менен ортонуна бүлдүргөсү илинген кам- чысын салбырата оң колун сол төшүнө кое меймандарга салам айтып, хан конокторду күтүп жатканын билдирди да кандай шыпылдап кирсе, ошондой артына бурулуп жөнөй берди.
· А укам, чайга келиң, нан оозтийиң, - деди тигинин артынан үнүн көтөрө Бердикожо. Чабарман кайра ыкчам бурулуп, дасторкондун четине тизелеп отура калып, бата кылып шадылуу карылуу манжалары менен батыр нандын бирөөн ала коюп четинен үзүп калбыйган эриндүү оозуна салып, дагы да бата жасап тура жөнөдү.
Чабармандын келип-кетиши, ыкчам жүрүш-турушу, бе- линдеги курунда салпылдаган кылычы, боло турган тойдон мурда алдыдагы үрөй учурган кандуу кагылыштардан ка- бар айткансыды. Омарбек датка баш болгон адигинелер хандын ак өргөөсүнө баратышканда да опур-топур адам- дардан жаркырап-жадыраган тойдун шаан-шөөкөтү бай- калбады.
Болот хандын көчмө ордосу Бердикожонун үйүнөн анча алыс болбогондуктан алар басып барышты. Айланасы бий- ик дубал менен курчалган чоң короонун ичинен бири- бирине маңдай-тескей тигилген эки ак өргөөнүн чамка- рактары көрүндү, андан ары чатыры тунукеленген заңгы- раган аппак там, кыязы хандын убактылуу сарайы. Дар- базанын алдында конокторду Абдымомун тосуп алды.
Мизилдете шыпырылып тазаланган короонун ичине, маңдайкы ак сарайдын алдынан бери, эки ак өргөөнүн ара- лыгына көз уялткан түркүн түстөгү килемдер төшөлгөн. Омарбектин оң жагында жанаша басып бараткан Абдымо- мун ал-жайды айтууда:
· Датка, азыркы жагдайыбызды жакшы билесиз, тойду Кокондогу хан сарайында өткөрсөкпү дедик эле кечигип баратат...
· Түбөлүгү түз болсо баары жакшы...

Абдымомун токтой калып датканын сөзүн бөлүп:
· Ие-ие, сөзүңүздүн жөнү бар, - деди ал шаша башта- ганын жашыра албай, - өкүмдар күн жүрүш тараптагы ак өргөөдө. Хан менен жүздөшүүгө силерден эки адам бар- сын өзүңүз баш болуп.
Омарбек датка адатынча барсылдап күлүп жиберди. Аб- дымомун эмне болуп кетти дегендей аны аңырайып суро- олу тиктеди.
· Колбашчы, эгер үч төөгө белек апкелсек үч киши ази- рети хан менен жолукмак экенбиз да, - деди Омарбек датка Абдымомунду тамашалап, - оюңа алба, бир аз азил айтып койдум, биз тоодон келген тоң кыргыз эмеспизби...
· А биз да азилди түшүнөбүз, - деди оңтойсуздана Аб- дымомун, - ак өргөө канчалык чоң болсо да тардык кылат экен, датка. Ата-бабабыздын ырасмын атайын боз үйдөн жасоону туура көрдүк.
· Жуда-а, жакшы болуптур, - Омарбек датка аппак боз үйлөргө карап алардын сырткы жасалгаларына ыраазы болгонун жашырбады.
Абдымомун кыпылдап шашып турду. Муну байкаган датка анда кеттик дегендей Жакып карыяга карады. Баарын бай- кап турган карт соодагер:
· Даткам, мен ыраазы, жаныңызга Жусупту ээрчитип алың, - деди.
Атасынын артында турган Жусуп эл көзүнчө жок дей албай Омарбек датканы ээрчип хандын ак өргөөсүнүн бо- согосуна жете бергенде кынсыз кылыч байланган узун бойлуу эки жигит жол бошотушуп артына кетенчиктей бе- ришип, ак калпакчан үчүнчүсү түрүлгөн эшиктен оймо түшүрүлүп кооздолгон кош жаактуу каалганы шырп алдыр- бай ачты, Абдымомун астына Омарбек датканы өткөзүп анан өзү кирди. Аксакалдардын соңунан хандын ак өргөөсүнүн астанасын Жусуп кандайдыр өзгөчө туюм ме- нен салмактуу аттады.

Хандын үйлөнүү тою, хандын ак өргөөсү аталган менен мындагы жасалгалар Омарбек датканын купулуна толбоду. Учурунда Алымбек датка Кокондо баш вазир кезинде Омар- бек датка хан ордосуна каалагандай каттап турганы, анда- гы сарайдын кенендиги, малайлардын үч бүктөлө таман- дары жерге тийбей кызмат кылгандары, ордонун жасалга- сы, тартип менен тазалыгы көз алдынан сызылып өтүп жатты. Азыр анын бири байкалбайт, жада калса хан аң уулоого чыкканда анын бир түнөп өткөн жеринде мындан алда канча артык шаан-шөөкөт болчу эле. Карт датка хан- дан үч кишиден кийин төртүнчү болуп орун алды.
Жусупка адегенде өргөөнүн төрүндө такта отурган ак селдечен, жакасы менен жеңи алтын зым менен сайма- ланып шөкөттөлгөн аппак чапанчан, чап жаак, каштары кара, алакай кара көздөрү чарасына чөккөн, кырдач му- рундуу, бийик кабак, мындагы ар бир адамды сынай кара- гансыган акжуумал жигит көрүндү. «Бек айтып жүргөн «на- спайчы» ушул экенго» деп ойлоду ал. Ошону менен катар ханда кандайдыр көзгө көрүнбөгөн, сөз менен айтып бер- гис касиет бардай туюлду Жусупка.
Өзүн кудайындай көрүп көзүн албай отурган жигитке Болот хан асыртан жылмайып көңүл бурган болду. Бул мамиле Жусуптун көңүлүн көтөрдү, ал эмне кылаарын билбей колдорун бооруна ала коюп таазим кылып жи- берди, хан да билинээр-билинбес башын ийип жигит- тин саламын кабыл алгандай кейипте. Анан Болот хан келген меймандарды тааныштырып жаткан колбашчы- сына жүзүн бурду.
Алчы-таасын жеген Абдымомун адигиненин өкүлдөрү төмөнүрөк отурушса да тааныштырууну Омарбек даткадан баштады. Анткени алдыдагы айыгышкан күрөштөрдө алай- лыктар чечүүчү ролду ойношо тургандыктарын ал билчү.
- Куттуу ханыбыздын ак тилегине адигине туугандары- бызды Омарбек датка баштап келди, - деп жапылдап жат-

ты Абдымомун. Колбашчынын көзү башка конокторго бу- рулганда:
· Менин катарымдагы Жусуп мырза да... - деп күркүрөп койду Омарбек дата.
· Ийе, ийе, Жусуп мырза да бар, - деп илип кетти алчы- таасын жеген колбашчы сыр алдырбай андан кийин дөөлөстөрдөн Мурзакул, кесектен Касым молдо, сарттар- дан Исфандиар датка... дагы онго жакын мартабалуу ко- ноктордун ысымдарын атады. Бир гана Омарбек даткадан башкасы тура калышып аттары аталары менен ханга таа- зим кылып жатышты.
Төрдөгү хандан кийин, анын оң ыптасында отурган бы- жыгыр кара сакалчан, жашы алтымышка караган, эткээл жана олбурлуу, казампактай көк селдесинин маңдайына акак таш кадалган кишиге көзү түшкөндө Жусуп аны кайсы хан деп ойлоду. Колбашчы ал кишиге кулдук ура:
· Каратегиндин шаасы Раим, улук ханыбыздын кайын атасы, кудабызга кулдугубуз бар, - деп эки колун бооруна алып башын ийип койду.
Негедир Жусупка шаанын сырткы орой кебетеси, ай- рыкча балта сабындай мурутунан чыгып турган муштумдай кызыл мурду жакпады, «А мүмкүн кызы жакшыдыр» деди ал өзүн-өзү жооткотуп, ичинен Болот ханга жан тартып.
Ардактуу коноктор менен хандын жүздөшүүсү чай кай- намга жетпеген убакытка гана созулду. Ал да негизинен Абдымомундун сөзү менен толду.
· Азиз букараларым, - деди айтылчу сөздөр аяктаган- да Болот хан калыбет кебетесин жазбай, - ак тилегиңер менен келгениңиздерге кудай алдында абдан курсант- мын, - анын үнү кыраат менен чыгып, жанатан күбүр- шыбыр боло калып жаткандар тып басылышты, - ак бата- ңыздарды берип, тойдун шарапатын көрүп кетиңдер.
Хан токтоор менен анын сөзүн Абдымомун улады:
· Азиз кудалар, азиз меймандар, азыр өзүңүздөр орун

алган үйлөрүңүздөн шашпай тамактанып алып, нике кыюу каадасына, андан соң ушердеги үлпөткө катышып бериң- дер! - ал орундарынан козголуп кете турган адамдарга токтой тургула дегенде кол жаңсап үнүн көтөрүңкү чыгар- ды; - азиз туугандарым, өзүңөр жакшы билесиздер шарт- ка жараша эр сайыш, улак тартыш сыяктуу, ат чабыш өңдүү оюндарды токтото турууну ханыбыз туура көрдү.
Чабылчу аттарын.салдырчу жорголорун, эр эңишке түшө турган балбандарын ала келишкен уруу башчылары эмне айтышаарын билишпей дымышты. Уюган тунжуроону Омар- бек датканын барсылдаган үнү жарды:
· «Алтын таштан, акыл баштан» эмеспи, ханыбыз туура чечимге келген экен. Бегибиз Абдылдабек айткандай жери- бизге көз арткан ач бөрүдөй орустар астанабызды аттап төрүбүгө жойлоп кирип келатканда, Насреддиндин чөөлөрү колкобузда турганда анан ниме кылмакбыз? Туура. Ошондой болсо да той үлпөтундө ырчы-чоорчуларга, күчүн сынагысы келген палвандарыбызга мүмкүнчүлүк берсек кантет?
Отургандар түйшөлүшүп бири-бирин, андан соң Болот хан менен колбашчыга суроолуу жүздөрүн бурушту.
· Омарбек датка айткандай болсун! - Болот хандын үнү шаңкылдап, сөзүн айтып бүтөөр менен тагынан туруп сыр- тка бет алды.
Хандын козголушу менен отургандар толкуй орундары- нан турушуп, жарыла жол бошотушуп, кош колдорун боор- лоруна алышып таазим кыла артынан алдыртан узата ка- рашууда. Раимшаанын беттери диртилдеп ого бетер кы- зарып-татарып чыккандай. Ал оң колунун күчтүү манжала- ры менен сол билегин аткый кармап алда-немеден өзүн зорго токтотуп тургансыйт. Шыпылдап басып бараткан хан- дын оң ийини эки колун бооруна алып турган эңзердей Жусуптун күрөктөй сол колунун манжаларынын сыртын сыдырып өттү. Ушунун өзү да жаш жигитке өзүнчө таасир калтырды. Жеке эле ал эмес бужердегилердин баары бий-

ликтин туу чокусунда турган адамга, ал ким жана кандай киши экендигине анчалык карабастан салттык сокур се- зимге жетеленишти. Ошондуктан өзүлөрүнүн бакыбат турмушун «жакшы хан'> менен байланыштырган жүз миң- деген адамдар топурашып, анын жүзүн бир жолу көрүшпөсө да, бир жолу өз оозунан акылдуу сөзүн у|ушпа- са да баштатыры баталгыга коюла турган болсо да жылт этчү жыргал турмуш үчүн анын артынан ээрчишүүдө.
Ак өргөөдөн Жусуп чыкканда Болот хан Абдымомун баш болгон нөкөрлөрү менен чатыры туникеленген там үйгө кирип баратышкан. Баякы эле кылыч байланып, мылтык- тарын ийиндерине иле чуркашкан жансакчылар менен сар- баздар эшиктерди ачышып бүлүнүп жүрүшөт. Хан өргөөдөн чыгып, дарбазанын маңдайындагы үйгө кирип көздөн дал- даа болгончо жарданып тура калышкан элдин демдери сууп ар кимиси өз ойлору менен алектенишип же эки~үчтөн болушуп сүйлөшө баштаганда Жусуп алардын арасынан атасын карады. Жакып карыянын калдайган келбети чет- тен көрүндү. Ал селдечен эки киши менен сүилөшүп гурат. Жусуп атасынын жанына басып барды. Жаштары улгайып калган бейтааныштарга Жусуп салам айтты, экөө тең алик алышып сөздөрүн токтотушту. Булардын жашыруун кепте- ринин үстүнөн чыгып калганын жигит сезди, ал кайра ар- тына басып кете албай оңтойсузданды. Баштарындагы селделери бапыйган, ала чапандарын нечен кабат кур ме- нен курчанышкан байбачалардын курсактары чедирейип колунда бар адамдардан экендиктерин байкалат. Алардын бирөө койнунан мүйүз чакчасын апчыгып, наспайдан эт- кел сол алаканына салып, ак түшкөн бапыйган мурутунан араң эле көрүнүп турган кош таноосунун ар бирине кезек- кезеги менен оң колунун бармагы, сөөмөйү менен чым- чып алып кумарын кандыра шуу-шуу жыттагылап, сүйрү кара көздөрүнөн жаш кылгыра удаа-удаа «апчылап» жыргай түшкөнүн жашыра албай магдырап турду. Беркиси да кой-

нунан күмүш чакчасын алып, андан оң алаканынын отун толтура наспай салып калбайган астыңкы эрдине күр төгүп Жакып карыя менен коштошуп жолго түштү.
· А Турсунбай ака, чогу басалы, - чүчкүргөн байбача тигинин артынан илбериңки кадам таштады.
· Булар Кокон менен Хоженттин байбачалары, - деди уулуна карыя селдечендер узай түшкөндө, - хандын тоюна апкелишкен белектерин берип коюшуп шашып кетип бара- тышат, бекке жолугушканы келишкен экен. - Жакып сөзүн ойго бата улады, - Абдылдабекке алар салам-дуба айтышты.
Байбачалар бектин тыңчылары экенин Жусуп түшүндү. Кыязы алар тойго гана эмес маанилүү кабарлар менен да келишкен шекилдүү.
· Даткага жолугуп коюп жолго чыга берсем окшойт, - деп карт соодагер шашты.
Азыр атасынан Жусуп бул сөздү күткөн эмес.
· Хандын тоюн таштапбы? - деп ал аң-таң болду. Азыр ага мындан башка маанилүү маселе жок эле.
· «Өлөңдүү жерде өгүз семирет, өлүмдүү жерде молдо семирет», эл бир жагынан кырылып каны суудай агып, бир жагынан жансактоолору өтпөй ачтан өлүп жатса, - карыя- нын кабагы бүркөлүп алда-кимге ачуусу келгенин жашыра албады, токтоо сүйлөп жатса да көмөкөйүнө бирдеңке тура калгансыйт, саал унчукпай калып сөзүн кесе бүтүрдү, - той- дун шаан-шөөкөтүн силер көрүп келгиле.
Аңгыча булардын жанына Омарбек датка келди, куда- сынын оюн укканда ал чоочуп кетти:
· Эмне болду, Жаке?
Жусуп байбачалар апкелген кабарды атасы карачече- кей кудасына айтат го деп кулак тосту.
· Жуда-а шашылыш иш чыгып калды, - деди Жакып ка- рыя.
· А ишиңиз кандай чыкты? - деди датка кудасынан көзүн албай шектене.

· Ишим Ошто бүтө турган, бүгүн түнү менен жетпесем болбойт.
· Андай түнү менен бүтчү жумуш болсо нике кыйылган- дан кийин чоогуу аттаналы, кудам. Жолдошун жолго таш- таган бобойтго? - Датка Жакыпка одурая карады.
· Жолдо эмес, тойго калып жатпайсыңарбы? - деди эми Жакып карыя мурутунан жылмайып.
Омарбек датка барсылдап күлуп жиберди, нары жакта сүйлөшуп турган экөө буларды карап, алар да ырсайып ооздорун ачышты.
Күн улуу шашке болгондо мартабалуу коноктор чай ичи- шип жабыла басып келе баштаганда чоң короого эл бат- пай кез-кез керней-сурнай үндөрү бапылдап, добулбас- тын добушу дүпүлдөп шаан-шөөкөт башталып калган. Эте- ги жер чийген кырмызы кымкап чапанчан, суусар тебе- тейи кара сакалдуу карасур жүзүнүн ажарын ачкан, жашы отуздардагы жарчы эл ортосунан корооздоно башын кей- кейте көтөруп шаңкылдады:
· Урматтуу меймандар, ардактуу акалар, укалар! Улук ха- ныбыздын тоюна келишкен жалпы журтум, куш келипсиз- дер! - жанатан кужурап жатышкан адамдардын үндөрү тып басылып, айлана жым-жырт боло тушту. - Болот хандын жо- омарттыгын, жудаа акылдуулугун, меймандостугун өз көзүңүздөр менен көрүп, буюрган даамын татып курсант бол- дуңуздар! - ал андан аркы сөзүн жамакташтырып улады.
Э-э..,, кызарып чыккан күндү айтам,
Кең мейтил жаткан түздү айтам,
Катта ишке баш койгон
Э-э... Болот ханым сизди айтам!
Алтындай тийген күндү айтам,
Алатоолу жерди айтам,
Калкы үчүн зор иш баштаган Э-э... азиз ханым сизди айтам...

Жарчынын жамагы басыла түшкөндө туш-туштан сүрөөлөр жаады:
· Ийе, жашаң!..
· Үнү да куп келишкен икан
· Э-эй, чозо бериң!
Сыбызгы сыздай баштаганда хандын ак өргөөсүнүн маң- дайындагы ошондой эле келишимдүү он эки канат боз үйдүн түрүлүп турган эшигинен кош этек ак жибек көйнөгү сунал- ган боюна жарашкан, башындагы ак элечеги шаңкайган ак- жуумал келин жыла басып чыкты, килемде жайыла отурган коноктордун баштары эми ошол жакка бурулду. Келиндин артынан бурала басышкан кымча бел кыздардын толукшу- ган айдай жүздөрү көрүндү. Ушуну эле күтүп турушкансып хан өргөөсүнүн улагасынан топ жигиттин жар-жары угулду: Э-э, алыстан учкан каптарим,
Атасы жакшы заттарим,
Эгизден учкан каптарим,
Энеси жакшы заттарим,
Ханым экөв баш кошуп,
Эзели жамандык көрбөгүн.
Э-э, көлдөн учкан каптарим,
Көркү жакшы заттарим,
Товдон учкан каптарим,
Бою жакшы заттарим,
Ханым экөв баш кошуп,
Багыңар баштан кетбесин...
Той шаңы улам жанданып, улам кызып, баардыгы бул жашоонун түмөн түйшүгүн көз ирмеде жадынан чыгары- шып балкып, толкуп баратышты:
· 0-ой, кам болбоңор
· Э-эй, өлбөң-өлбөң...
Болот хандын колуктусу Зухрахан отурган ак өргөөдөн кыз-келиндерди баштап чыккан келин жигиттердин жар- жар айтуусу тыныга калганда дароо илип кетти:

Исфаранын гүлүндөй,
Буркурайт биздин Зухрахан,
Ындыстандын кушундай,
Кулпурат биздин Зухрахан,
Күндө үч убак көркөмдөп,
Кийинет биздин Зухрахан,
Көк камыштын бүрүдөй,
Үлпүлдөйт биздин Зухрахан...
Келиндин мукам жана таза үнүн күздүн жумшак абасы менен той шаанисин өзгөчө аземге бөлөп, анын жанын- дагы кыз-келиндер наздана коштоп кетишүүдө. Ал эми хан күйөө отурган ак өргөөнүн жигиттери калпактарын топула- рын чакчарылта, саймалуу күрмөлөрүнүн жеңдерин түрө ыргышташып өз кезектерин чыдамсыздык менен күтүшүүдө. Бир оокумда кыз-келиндер «жигиттер эмки ке- зек силерде» дешкендей бири-бирине кынала кымыйы- шып токтошту. Жигиттер тараптан адегенде корулдаган жоон үн чыгып, аны бат эле жолдоштору коштоп кетишти: Төрдө турган гилемдин бир гүлүсүң жар-жар, ай! Атаң менен энеңдин булбулусуң жар-жар, ай! Текчедеги катыкты чаң басыптыр жар-жар, ай!
Кете турган кызчаны гас басыптыр, жар-жар, ай!..
Жар-жарды баштаган кубакай, кара мурут нооча жигит барган сайын табына келген күлүктөй жар көрүүнүн, ыр дүйнөсүнүн кумарына бата үн созо жолдошторун ээрчите теребелди толкуттууда:
Такта көпүр үстүдөн тай барата жар-жар, ай! Памыр менен Алайга ай баратат жар-жар, ай! Сувлду сувлу көрсөткөн ташы болоор жар-жар, ай! Кызды сулув көрсөткөн кашы болоор, жар-жар, ай!..
Жигиттер тына калганда кыз-келиндер шар кетишти: Кыз өппөгөн жигиттер токтоп турсун жар-жар, ай! Келин алган кудадан жовоп болсун жар-жар, ай! Өтүгүмдүн чети ое турсун жар-жар, ай!

Той башыга тув бие сое түрсун жар-жар, ай!
Мен энеме айтам, акеме айт деп
Мени десе быйылча кое турсун жар-жар, ай!
Кыз-келиндердин беттери албырып, көөдөндөру сол- кулдап, көздөрү жигиттерде күлмүңдөшүп. Алар алгыр куш- тай жар-жарды коштоп кетишти:
Асмандагы жылдызды сегиз деңер жар-жар, ай! Зухрахандын серкеси келди деңер жар-жар, ай!
Эки жаштын тилегин берди деңер жар-жар, ай!..
Ортодон бир кара тебетейчен ордунан обдула сыңар тизелеп, көөдөнүн кере бапылдап жиберди:
· Э-эй, жашаң, жашаң!..
Мындан ары да түркүн үндөгү сүрөөлөр күчөп, комуз- дун, чилдирмандын добуштары чыгып чөлкөм ыр-күлкүгө чөмүлдү...
О-о, бир оокумда, тойго келгендердин кумарлары тара- гандай болгон кезде жарчынын шаңкылдаган үнү элди өзүнө каратты:
· Жар көрүшүү жудаа жакшы болду, кезек нике кыйууга келди.
Шарияттын бул жолу эл ичинде ыйык салтка айланып калгандыктан жана да хандын болочок ханыша менен ни- келешүүсү болуп жаткандыктан отургандар ооз ачышпай кулак төшөп, көздөрү эки ак өргөөдөн алмак-салмак өтүп кетти. Хан өргөөсүнүн астанасынан кызыл тоголок, боюна караганда ак селдеси чоң көрүнгөн, ак чапанчан молдо коноктордун көңүлүн бурду. Белиндеги куруңда салпылда- ган кылычы бар ала топучан жигит анын астына отургуч кое салды. Атайын эле өзүнүн мартавалуу жана билимдүү киши экенин көрсөткүсү келип жаткансып, шашпай ага оту- руп ал кыраат менен шариятта нике кыюунун жол-жобо- сун, эрди-катын болгондон кийин алардын милдеттерин жобурай баштады. Алланын сөзүн айтып жаткан адамдын кебин бузууга болобу? Жок! Шарият айтып жатканда эки

жигит алдына дагы бир үстөлдү керектүү даам-татыктары менен апкелишти, молдо нике дубасын окуй баштады...
7.
Нике кыюу ырасымы аяктаар менен коноктор кенен да- стокондон тамакты куунак көңүл, табиттери ачыла жешти да баякы эле эки ак өргөөнүн алдындагы килем төшөлгөн жайга келишти. Азыр мында балбан күрөш башталаарын жарчы жарыялады.
Канчалык шашып турса да жашынан эр эңиш менен балбан күрөштөн калбаган Жакып карыя кылчактады. Ко- кон хандыгында ал көрбөгөн, ал билбеген балбан жок. Кезинде ошол эр жүрөк карылуу жигиттер менен Жакып өзү да беттешкен. Ырас, анын жеңилген учурлары аз болду, «Эрден ашмак бар, элден ашмак жок»»дегендей калдайган калк арасынан небир балбан билек баатыр- лар, акылы тунук көсөмдөр чыкпай койбойт экен. Кий- инки эки үч жылдан бери болгон аш-тойлордун да куна- ры кетип, мурдагыдай салттуу оюн-тамашалар көркүнө чыкпады. Натыйжада ооздон-оозго аңыз болуп айтылчу балбандардын да, ат чабыштарда байге алышкан саяп- керлердин да, ак таңдай акындардын да, небир мукам үндүү обончулар менен комузчу-чоорчулардын аттары да угулбайт. Алардын ордуна «тиги жерден эл көтөрүлүптүр», «бужерден Кудаяр хандын сарбаздары канды суудай агызыптыр...» деген сыяктуу жүрөк үшүн алган сөздөр айтылууда. Бала-бакырасы менен төрт көздөрү түгөл, турмуш запкысын анча тартпаган менен Жакып карыя уруш-талаштардан, эл башынан өткөрүп жаткан калыссыздыктан тажап бүткөн бейм, балбан күрөштү көрүп алып бирге келген жолдоштору менен чогуу жолго чыга турган болду.

Жуоуптун көздөрү хан отурган секичеде. Ал үчүн атайын чарпая өңдөнтүп балбандар күрөшө турган жердин маң- дайына жай жасалыптыр. Болот хандын алдына кат-кат төшөк салынып, аркасына, эки капталына үч-төрттөн куш жаздыктар коюлуптур. Ал отурган секичеге шам-шаркыт адамды көп жакындатышпай куралчан сарбаздар аркы-тер- ки басып турушат, отургандар, жарданып арт жакта тур- гандар Болот хандан көздөрүн алышпай бир даары анын касиеттүү киши экендигине ишенишсе, бир даары анын ушул кол жеткис дөөлөтүнө суктана карашат, айрымдары мунун да»ак ит, сары ит баары бир ит» дегендей бул да мурдагы хандардан айырмасы жок «кан ичээр» экендиги- нен шектенишпей ичтеринен түтөшүүдө. Жарчы болсо улуу урматтуу улуктун чексиз марттыгын, боорукерлигин жамак- таштыра айтып балбандарга берилчү мөрөйдү санады:
- Баарын жыккан биринчи балбанга адими буюм-тай- ымдар сылай жүктөлгөн үч төө, экинчиге эки, үчүнчүсүнө бир төө белек-бечкектери менен, андан кийинкисине күлүк ат, калган мөрөйлөргө Самаркандын, Букардын, Баткен- дин килемдери. Күрөшөм деген азаматтар чыга бериң- дер!
Хан отурган секиченин алдындагы күч сынашчу килем төшөлгөн аянтчага устаттары коштогон балбандар чыгы- шып, ар түстөгү жалаңкат чапандарын желбегей жамыныш- кан, өз күчүнө ишенишкен москоол жигиттер каалгый ба- сышып келе башташты. Балбандар көп экен, алардын саны бат эле жыйырмага чукулдады. Жарчы биринчи болуп кел- ген балбанды оң билегинен алып аянтчанын чок ортосуна апчыкты. Бул багелеги тизесине чейин түрүлгөн олбурлуу, жашы отузга чыга элек жигит экен. Жарчы аны менен са- амга шыбыраша калды. Балбан желбегей жамынган жа- лаңкат көк жибек чапанын калкак кара мурут устаты ала койгончо жарчы кезекте турган дагы бир азаматты жете- леп келип:

· Анжияндан келген айры төш палванга намангандык Карим палван беттешет!.. - деди.
Жарчынын калган сөзүн угушпай эл ичи козголуп күбүр- шыбыр башталды. Сыртынан караганда эки балбандын тең келбеттери келишкен жигиттер экен. Айрыкча «айры төш» атыккан жигиттин булчуңдуу көөдөнү чыгып качырганын басып жыгылчу жолборс кебетеленет. Бир даары ага күйөрман болуп бадыраңдашууда:
· Карим азыр анжияндыкты арстандай алып ыргытат!..
· Жогуң, - дейт Исламдын күйөрманы, - тиги илбир- стей чапчаң, кармаган жеринен кан чыгарат, карап туруң...
Беттешкен балбандар бат эле терилип акырында үчөө калды. Алар адеп беттешкен Карим менен Ислам, дагы Кокон аймагына белгисиз Самаркандан келген Сарт бал- бан. Башталышында Ислам Каримден жеңилип калгандык- тан азыр ал Сарт менен беттеше турган болду. Анжиян- дан келген коноктор Ислам үчүн күйүп-бышып жатышты:
· Ой, самаркандыкты апчып ыргытың!
· Э, алла, каттык кармаң!..
Нары тирешип, бери тирешип, күйөрмандардын күүлдөгү күчөй баштаганда самаркандык намангандыкты чалак чап- ты.
· Эй, нима боп кетти? - деп Исламдын күйөрманы ба- шынан ала топусун ала ордунан тура калды.
Самаркандыктын ыкмасына жана балбандыгына ыраа- зы болгондор уу-дуу:
· Самаркандык сартың жудаа табында экен.
· Ол оңой эргул көрүнбөйт.
· Эй, ал сарт эмес кыргыз экен.
· Сарт деп жатышатго.
· Самаркандык кыргыз.
· Уруусу кайсы болду?
· Кыргыздын сарттарынын имиш...
Эми эле жеңишке жетишкен Сарт оолжуй басып аянт-

чанын четине чыгып кундуз тебетейчен, суйдаң сакал му- руту анча байкалбаган, чолок мурун бастек киши менен бирдеңкелерди сүйлөшүүдө. Көсөө кишинин оозу тын- бай жатканына караганда балбандын устаты көрүнөт. Саал тыныгуудан соң биринчи мөрөй үчүн Сарт менен Карим беттешти. Булардын кармашуулары кыйлага созулду. Бүткүл тулкунан мончоктоп тер аккан балбандардын улам бирөө тизе бүгүп баратып кайра оңолуп, ансайын көрүүчүлөрдүн кумарлары кана дүүлдөшөт... Акыры Сарт Каримдин далысын жерге тийгизди. Эстери ооган эки азаматты устаттары жетелеп кетти. Жарчынын үнү кайра жаңырды:
· Самаркандык палванга ким чыгат?
Эл ичи жым-жырт. Жарчыны хан ишаарат кылды окшойт анын алдына барып чөгөлөп тура калып кулагын тосуп, кай- ра шартылдап басып келип:
· Мартабалуу ханыбыздын марттыгың караңдар, ага кулак салыңдар! Эгер ким Сарт палванды жеңсе ага төрт төө жүгү менен, андан кийинкиси үч төө! Калгандары жана айтылган боюнча...
· Сарт палванды дем алдырбайбызбы? - деди эл ичи- нен кимдир бирөө үнүн көтөрө.
· Эгер кимдир бирөө беттешүүгө чыгам десе азиз ко- ноктор чайлашып келгенче убактысы болот.
Отургандар чайга шашпай буту-колдору буураныкындай, булчуңдары аяктай Сартка чыга турган кишини күтүшүүдө:
· О-эй, буга даап ким чыгат?
· Дагы бир азамат тургандыр.
· Эр элден туулат...
Жакып карыя күрөш башталгандан бери улам астыртан уулуна көз кыйыгын салып отурган. Жусуп да балбандар- дан көздөрүн албай ичинен кыпылдап, кыраан куштай ыкыс берип жатканын атасы гана эмес Омарбек датка да байка- ган. Бирок жигит не атасына, не даткага ичиндегисин сыр-

тына чыгарбады, тойго конок катары келип шымаланып билек түрүп атырылып чыгууну осол көрдү, же бирөөнөн «күчүңдү бир сынап көрчү» деген шыбыш болбоду.
· Кудам, - деди Омарбек датка Жакып карыяга, - жети атаң палван эле, ошолордун арбагы колдоп Жусуптун бак- тысы ачылып калаар?
Жакып даткага жооп айтуудан мурда Жусуптун жүзүнө үңүлө карады. Кыязы уулу каршы эмес, анын өңү бир аз саруулап, ичинен тобо келтирип, кармашка чыкчудай кей- ипте.
· Кабыргасы катып дасыккан немеге беттешип жеңи- лип калса Жусубумдун шагы сынып калаар бекен? - деди Жакып кудасына суроолуу карап.
· Өзүң ниме дейсиң балам? - Омарбек суроону Жу- суптун өзүнө берди.
· Ак батаңарды берсеңер беттешип көрөйүн, - жигит- тин үнү калтаарып, өрөпкүп турганын араң басууда.
Жусуптун жообун угаар менен Омарбек датка кадырлуу меймандар отурушкан топтун арасынан тура калып ада- тынча заңкылдады:
· Жети атасынан бери жер таянып көрбөгөн Алайдан келген палван бар!
Датка сөзүн аяктаар менен жарчы шаңкылдады:
· Алайлык палван ортого чыгың!
Жусуп калпагын кашына баса кийген боюнча, чепкенин чечпей, көлөш- маасычан жарчынын жанына барды.
· Самаркандык палваным, - деди жалаңкат көк чапа- нын желбегей жамынып аянтчанын жээгинде отурган Сар- тка жарчы, - сагаң беттешем деп эрдемсип чыккан жигит- ти көрдүң, дем алганыңа чай кайнам жетеби?
· Жетет! - Сарт балбандын дорулдаган жообу баары- на угулду.
Чайга тура баштаган элдин арасында күбүр-шыбыр:
· Алайлык палвандын аты ким экен?

· Билбедим.
· Анан угабыз да, Сарт палванга теңелип өлө албай жургөн нимего...
Балбандар аянтчага келгенде эл бат эле чогула түштү. Омарбек датка баш богон алайлыкгар Жусупту ортого алы- шып, ага ар кимиси билген кеңештерин айтышып кожура- шып турушту хан келгенче. Самаркандык балбан өзү ме- нен кармашка чыгуучу жигитке көз чаптырып чапанын дел- бирттете желбегей жамынып, аны көп тоготпой «чоң мөрөй өзүмкү» деген кейипте калдаят. Болот хан Абдымомун баш- таган төрт-беш нөкөрү менен көрүнгөндө элдин кужураш- каны токтолуп, жарчы жарканатай болуп ортого учуп жет- ти:
· Кана, алайлык палван? - деди чечинип жаткан Жусуп тарапка карап, андан соң «тиги сага тең келмек беле» де- гендей күрөшкө даяр болуп турган эңгезердей Сартка жыл- мая жүзүн буруп.
Алайлыктардын тобунан Жусупка бата бергендердин добушу күр этти:
· Манас бабаңдын, Ажыбек*, Алымбек аталарыңдын арбактары колдосун!
Секичедеги ордуна жаңы көчүк баскан Болот хан баш болуп баары алакандарын жайышты.
Жаргак шымы тизесине чейин түрүлгөн, денеси күн көрбөгөн Жусуп аппак болуп Сарттын маңдайына келди. Жанатан башка балбандар менен беттешкенде самаркан- дыктын ыкмасын байкап отурган Жусуп ага чукулдай оң билегин сунду.Сарт арбайган шадылуу манжары менен
*Ажыбек бий - Алымбек датканын чоң чоңатасы, XVIII кылымда кы- тай жана кокон бийликтери менен тең ата катары мамиле түзүп, кыр- гыз элинин көз карандысыздыгы үчүн көп аракет жасаган белгилүү ин- сан, түулган жылы белгисиз, кытай жазма булактарына караганда («Кыр- гыздар», Шыңжаң зл басмасы - 2004-ж. 658-6.) 1824-жылдын алтынчы айында дүйнөдөн кайткан.

алайлыктын ак билегин аткый кармады, Жусуп ошол замат туйулгөн муштумун сыртын карай бурап колун бошотту. Бейтааныш жигиттин каруусу бар экенине тигинин көзү жетип, боюн андан алыстатып оң билегин сунду. Сарттын майланышкан колун Жусуп бат эле чыгарып жиберди. Анын бут денеси майланганын Жусуп эми билди, сактанып кал- ды. Экөө бири - бирине батынып чабуул жасашпай аңды- шып жатышты. Ар биринин бою эки жарым кезден кем болбогон балбандардын бири - бирине тең экенин отур- гандар бат эле баамдашты. Сарт гана булчуңдары буруюп денесинин толуктугу менен Жусуптан айырмаланып,күрөш анын анын кесиби сыяктуу. Ошондой болсо да Жусуп тай- манбай самаркандыкты оңтою келе тушсө кабыргасынан капшыра кармоо аракетинде. Отургандар кимисине артык- чылыкты берише албай кобурашууда:
- Экөө тең катта палвандар икан.
· Балбандын да бактысы ачылса мөрөй алат...
Кармашкан экөө тең тердеп, таноолорунан көк буу чы-
гып демиге башташты, беттешишкенине кыйла болуп ба- ратат. Омарбек датка ичинен келме келтирип, жаратканга жалынып отурган Жакып карыяга бурула бирдеңке айтмак- чы болгончо эл ичи толкуй түштү, караса Жусуп оңтою кел- генде Сартты ала салдырган экен, самаркандыктын далы- сы килемде. Тура чуркаган алайлыктар менен карт датка өзү да обдула калдактап Жусуптун жанына жетип барды, айлана күрө- күү... Жердешинин жеңишине шердене түшкөн жигиттер Жусупту өйдө так көтөрүп кетишти. Эл арасынан чыккан сөздөр:
· Эй, алайлык палвандын аты ким деди?
· Ону эшитпедим...
· Акпалван деп кое бериң
· Жашаң Акпалван, жашаң...
Балбан күрөштүн кызыгына Болот хан да батып калган. Ал нөкөрлөрүнүн биринен жарчыны чакыртып ага бирдең-

ке дегендей болду.Жарчы жүгүнө хан алдына чуркап же- тип суусар тебетейлүү чакча башын ийкеңдетип,шап кай- ра бурулуп үч - төрт кадам баса түшүп барбалактады:
· Акпалванга бетме- бет чыкчу азамат барбы? Мартты- гы чексиз ханыбыз ону жеңген палванга жүгү менен беш төө койду.
Жарчыга чукул турган улгайып калган, карасакал киши: Баракелди - баракелди, мындан артык кандай март- тык болот, - деп жоон үн менен баркылдады.
Эл нары толкуп,бери толкуган менен Жусупка бет- тешүүгө эч ким даап чыкпады. Жакып карыя баласын сый- мыктана карап турду.
· Жусуп балам, - деди Омарбек датка сакалын жайкал- тып сары тиштерин көрсөтө күлө, - Акпалван ысымың кут болсун,мындан ары да ак жолуң ачылып башыңдан бактың кетпесин. Эл намысы - эр намысы, эли- журтуңдун ар- намысын дайыма колуңдан чыгарба, Акпалваным!
8.
Болот хандын үйлөнүү тою болуп жаткан күнү Абдылда- бек бектин чакыртуусу боюнча Валихан төрө Ошко келди. Эртеси жума күнү алар Сулайман тоосунун этегиндеги Са- рымазардагы беиттерге барышып куран окушуп, андан соң учурунда Алымбек датка салдырган мечитте жуманамазга жыгылышты. Демейдеги жумаларга караганда бусапар мында чогулган эл кыйла көп эле. Бек менен төрө зыярат- ка келгендер менен жолугушуп, айрымдары менен шаш- пай баарлашышты.
Узун бойлуу, кою кара сакалы көкүрөгүнө жайылган, бий- ик кабагынын алдындагы оттуу кара көздөрү не сүрдүү, не

мээримдүү, коңкогой мурундуу ак жүзүнө башындагы ак селдеси жарашкан, кызыл ашыгына жеткен узун ак чапа- ны жалпы турпатын огеле сөөлөттүү көрсөткөн Валихан төрө калк арасында Улуу хан деген ысым менен кеңири белгилүү эле. Ал Чыгыш түркстанда Цин баскынчыларына жана Жакыпбек бакдөөлөткө каршы элдин козголоңун баш- таган жети кожонун бири болчу. «Жети кожонун көтөрүлүшү» деген ат менен белгилүү болгон бул элдик кыймыл же- ңилгенден кийин Валихан төрө миңдеген кошууну менен Ош аймагына өткөн. Төрөнү Абдылдабек бек жылуу маа- най менен кабыл алган. Кокон ханына нааразы болгон эл Валихан төрөгө ыкташкан. Азыр анын кошуунунда жыйыр- ма миң сарбазы бар, бул чоң күч эле.
Бек менен төрө Сулайман тоосунан кош ат чегилген, үстү чүмбөттөгөн кош дөңгөлөктүү арабага түшүшүп Абдыл- дабектин Сарай көчөсүндөгү чарбагына келишти. Асман- ды ала булут каптап, бирде удургуп,бирде жоошуй түшүп жел жүрүп турган менен күн жылуу. Бек бу жерден төрөнү түштөнтүп Шайтандөбөдөгү үйүнө коноко апкелди. Мында Валихан төрөнүн оң колу Ишахан төрө да келмек, үчүлтүкө Асанбек да кошулуп төртөө алдыда боло турган жүрүштөр тууралуу маслеттешмек.
Асанбек менен Ишахан төрө негедир кечигип жатыш- ты. Аңгыча бек менен төрө бак аралап басышып кыргыз, уйгур, өзбек элдеринин эки оттун ортосунда калышкан кей- иштүү тагдырлары жөнүндө кеп салышты. Күздүн сыды- рым жели ойт берип чыга калып чырпыктарында араңжан илинип турган саргайыңкы жалбырактарды дирилдетип учуруп түшүп, алардын жерде жаткандарын да тим койбой чакмак алууда. Аба ырайы кандай болоор экен деген ойдо бек суусар тебетейчен башын чалкалата асманды карады. Анын көзүнө тээ Алай тоолорун көздөй удургуп бараткан ириген ак булуттар көрүндү.катуу шамал болчу же күндүн жаап жибере турган турү жок, жел ойноткон бир жалбы-

рак анын ийнине жабышты. Ал аны ийинен алып, астей- дил сол алаканына салып көрдү.алманын жалбырагы экен. Муну байкаган Валихан төрөнүн көңүлү Кашкар калкынын кайгылуу турмушуна бурулуп:
· Жараткан аллахтын буйругусуз дарактын башынан бир жалбырак да жерге түшпөйт, - деди кабыргасы кайышып турганын жашыра албай бектин жүзүнө ойлуу карап.
· Биз да бир күнү ушинтип үзүлүп түшөөрбүз, - деди бек тегерек- четтери бүрүшө баштаган саргыч жалбырак- тан көзүн албай,- ал кандай жагдайда? Кайсы күнү? Кайсы жерде болот? Бул ар бир момундун пешенесине жазыл- ган тагдырдын алмустактан бери чечилбей келаткан та- бышмагы го!.,
· Ассалоому - алейкум,- деген жарыша чыкан үндөр экөөнү ошол тарапка каратты. Булар Ишахан төрө менен Асанбек болчу.
· Валейкум- салам...
Орустардын Анжиянга жортуул жасай турганын тың- чыларынан угуп Ишахан төрө ошого карата сарбаздарына көрсөтмө берип кармалыптыр.
· Эртең баскынчылар Анжиянды алышса.бүрсүгүнү биз- ге чабуул коеру турган иш,- деди Ишахан төрө,
Асанбек да Мадыга барып Алайдан келүүчү эки миң киши үчүн жай даярдатып жүргөн.Ал Ишахан төрөгө жол- дон жолугуптур.
Кашкарга калыстыгы, чечкиндүүлүгү менен таанылган Ишахан төрө, тарас бойлуу, кызыл жүздүү, дайыма кынап- талган кара тебетейи башынан түшпөгөн, ага түспөлдөш кара нооту чепкени куюп койгондой жарашкан, сакал му- рутуна ак түшө баштаган келбеттүү адам. Бек конокторун үйүнө ээрчитип кирди. Аларды улагадан чапжаак Жоро та- азим кыла тосуп алды. Бул бек кайда жүрсө ага табы ме- нен тамак - ашын убагында жасап турчу ашпозчусу. Жоро билбеген даамдын түрлөрү жоктугун айтуу кыйын. Анын

сезгич жөндөмдүүлүгүнен оектикинз Гсждгй конок келсе да жеген ашына курсанг болушчу. Дуйүд; а:дтын ирзэти жана ар бир коноктун астына билгичтик менен коюлушу даркан дастаркондун берекосш; гогүлт .
_ көркүнө чье
гарып да турчу.
Шайтандөбөдөгү Абды/.дабс.о
бут. үйүпдө гоколу
Асел жашайт, Ага бек еткөп жьшы ү/л;:._он; жаа-ь’ он бешке караган келин лО|Юк;ордуг уогүг;о салг:ь; сак^пп кирбеди, баардык кирди - чыкты жумуштарды малайлар жасап жүрүштү.Төрөлөр да айдай еулуу каракулжолык кыз- га бек үйлөнгөндө тоюнда болушкан.
Жоронун табитти ачкан даамдуу тамагынан татышып, суусундуктардын түрлөрүнөн жутуп коюшуп төртөө маслат- ташууга өткөндө жанатан кирип- чыгып жүргөн малайлар эмес, алардын башчысы да көрүнбөдү.
- Сиздердин Кашкардан келгениңиздерге кыйла болуп калса да, биздин ал- абалыбызды жакшы бисеңиздер да орус баскынчыларынын кош сөздүүлүгүнө, эки жүздүүлүктөрүнө кабыла элексиздер. Мезгилинде атам Алымбек датка,- деп отурду Абдылдабек,- орустар менен тең ата жана ачык маанайда алака жасоого аракет жаса- ган. Ошондо ал орустардын кынындагы кылычы кандуу, биз үчүн ойлору тескери экенин байкаган. Оторчулар да датканын өтө кыраакы экенин жана сак болуп калганын сезишип өздөрүн обочо кармашкан андан. Тагайдын бал- дары - илгери Атаке баатыр, кийинчерээк Боронбай бий да орустарга кайрылышты. Атаке баатыр абийири менен калды, Боронбай бий болсо акпаашанын залимдигин ке- чирээк түшүнүп, оторчулардан алысыраак болгусу келди эле сунган колун кайра тартып ала албадьг Натыйжада жер соорусу Ысыккөлдү орус келгиндери ээлеп жергиликтүү калк тоо- ташка сүрүлүп жатат азыр. Мунун акыры эмне болот? Эр көкүрөк Ормон хандын тукумдарын да орустар аркан- дай жолдор менен тизе бүктүрдү. Алар аркалык тууганда-

рыбызды басып алууну аякташаар менен биз жакка жыла- андай жылышы күчөдү, мунун акыры эмне болот?
Баарынын баштарын ооруткан ушул суроо. Үй ичи жым- жырт. Уурталган чайдан да, желип жаткан тамактан чыкчу шыбырт да угулбайт. Ырас, ага ар кимисинин жообу бар эле. Анын туура же туура эмес экенин алдыдагы окуялар гана далилдемек. Ал эми окуялар, тактап айтканда бетме - бет кармашуулар кандай кырдаалда өтөт? Хан өзү баш болуп мам- лекеттин, анда жашаган калктын көз карандысыздыгын кара башынын камы үчүн сатып жатканда андан кийинки кол баш- чылар, миң башчылар бери карап «ляппай таксыр!» деп, нары карап чыккынчылык кылып кетсе майдан талаасындагы миң- деген жоокерлердин, аларды ишенип ээрчиген жүз минде- ген карапайымдардын эртеңки күнү эмне болот? Буга азыр хандыктын аймагындагы баш көтөрүп акыл калчагандардын бири да так кесе жооп айта алымак эмес.
· Бегим,- деди Валихан төрө ак селдечен башын Аб- дылдабекке кыңайта буруп,- сиз туура суроо койдуңуз. Биз канчалык биримдикте болуп, билгичтик менен согуша ал- сак гана жылып келаткан жылаандын башы кесилет.
Асанбек аста сөзгө кошулду:
· Кайдагы ынтымак?
· Анда биздин башыбыз кесилет, - деди Ишахан төрө. - «Урушта туруш жок», орустар алкымдан алганча биз алар- дын алга жылуусун токтотуп...
Абдылдабек Ишахан төрөнүн сөзүн бөлдү:
· Төрөм, кеп, токтотуш гана эмес аны айдап чыгууда болуп жатпайбы? Аларды быякка ким чакырып келди? Урушсак да, мушташсак да биз өз күнүбүздү өзүбүз көрүп жаттык элего? - Бек эми Ишахан төрөгө жылмая сөзүн улады, - сиз туура айттыңыз төрөм, урушта туруп калган- дар уттурат, бирак, майданга алды-артыбызды кылдат ка- рап алып кирели. - Жүзүн ал кайра Валихан төрөгө буруп кебин суроолуу аяктады,- ушундайбы, Валихан төрөм?

· Күтүп жата беришибиз болбойт, - деди Валихан төрө салмактуу, - эл ишениминен да ажырайбыз. - Төрө сөзүн макалдаштырып аяктады, - кынынан суурулган кылыч душ- мандын башын кеспесе, өзүңдүн колуңду шылыйт.
· Айтканың сөз атасы болду, төрөм, - деди Абдылда- бек ага ыраазы боло карс-карс күлүп, - жортуулга баары- быз даяр экенбиз, эртең алайлык азаматтар келишсе, дагы эки-үч күндөн кийин ажерге өзүм барып баары менен ба- арлашып туруп аттана беребиз. Кезек келди.
· Биз Коконду карай чыга берели, - деди Валихан төрө.
· Бек өзүңүз айткандай дагы тарткынчыктасак уттуруп коебуз , - Ишахан төрө Абдылдабек менен Валихан экөөнүн тең сөзүн колдоп сүйлөдү.
Абдылдабек жарпы жазыла каткырып жиберди:
· Колдон келип турганда Коконду алыш кеп бекен!..
Калган үчөө да чечекейлери чеч боло күлүштү. Асанбек
акесинин көптөн бери мынчалык маңдайы жарыла кимдир бирөөлөр менен маслеттешкенин көрө элек. Ачык маа- найда күлүп алышкан соң Валихан төрө озунуп сөз башта- ды:
· Бегим, - ал бажырая Абдылдабекке карады, - мени сөз атасын айттыңыз дедиңиз эле, сиз кылымга калчу гэп таштадыңыз.
· Баарыбыздын оюбуз бир жерден чыкканы дурус бол- ду, - деди Абдылдабек, - азыр орустар Наманганда, На- среддин хан Анжиянда турушканда Кокондун жолу ачык. Төрөлөрүм, - бек экөөнө алмак-салмак карап сөзүн өзгөчө басым менен улады, - сиздер жүрүшкө чыгып Коконго кире бериңиздер, хандын ындыны өчүп самсып калган сарбаз- дары анчалык каршылык көрсөтө албас, чыныгы кармаш биз хан ордосун ээлегенде башталаар, же ага чейин эле, силердин калаага киргениңерди угушаар менен тигилер да ат коюшаар. Биз силердин артыңардан орустар менен хандын жолун тосо аттаналы.

■ деди Валихан төрө, - дагы да биздин ойдо- у;]у агггтыңыз...
-
^акулбуз, ■■ деп Ишахан төрө Валихандын сөзүн
коштоп хетти.
Асапбек көптү көрүшкөн кыраакы жана куу адамдардын сөздөрүне өзү да кошулуп оюн айта албаганына ичинен ызалалып отурду. Абдылдабек анын оюн билип жаткан- сып астыртан ага карап жылмайып койду. Акесинин бул көз карашында «сенин да кезегиң келет, сен да баралыңа жеткенде алгыр куштай атып чыгып, ак шумкардай шаң- шып тураарсың» деген түшүнүк бар эле. Акесинин көз ка- рашын түшүндүм дегендей Асанбек да жооп иретинде уур- тунан жылмайды. Ал аста туруп сыртка чыгып келди. Аңгы- ча Абдылдабек эки төрө менен жортуулдун ийне-жибине чейин айтышып ар бири аткаруучу иштерин такташты. Асанбек кайра киргенде анын артынан узун жаак Жоронун куник кешпири көрүндү. Көп убакыт өтпөй дасткоркондун бетинен жыты табитти ачкан түркүн ысык тамактар бири- нен сала бири алып келине баштады.
Төрөлөр бектикинен узап жатканда күн дигерге ооп кал- ган. Абдылдабек коноктору кеткенден кийин кызгылт кым- кап чепкенин желбегей жамынып бак аралап басып жүрүп үйүнө к.ирди. Аны босогодо Асели күтүп турган. Ал узун бойлуу, акжуумал жүзүнө узун кирпиктүү кара көздөрү күйөөсүн наздана муңайым караган, кырдач мурун, бөрсойюн 1агынакай эриндеринен али балалыктын кир- сиз күлкүсү көрүнүс урган сулуу ургаачы. Бек астананы аттаар менел жаш келин эринин чапанын ийиндеринен ала коюп илгичкө иле салып, ага дагы кандай амал менен жагынаарын билбей көздөрун жоодуратты. Абдылдабек баарын түшүнүп, Оаарыдан мурда токолунун жаштыгын баалап Аселдин узун ак көйнөгүнун жеңин гүрө карылуу сол манжэлары менен оң билегинен алын төркү үйгө же- теледи...

9.
Таттуу уйкудан каплеттен ойгонуп Болот хан кө?ун ач- канда күндүн мурду көрүнүп калган. Эмнеден чг-очуп гет- кенин ал өзү да түшүнгөн жок, боюн керип сол ыптасына бурулуп, өзүн ойлуу тиктеп жаткан Зухрахандын чсйчек"9й кара көздөрүнө көзү урунду. Жубайынын жүзүн көргөчдө жаш келин ууртунан жылмайып, каректери кубз::ьг ка то- луп кетти. Бул алардын никелешип баш кошушкзндан кий- инки биринчи күнү... Өзүнөн дагы эле боюн алакачып, жа- пайы эликтей элеңдей түшүп турган жубайын Болот имере тартты. Зухрахан наздана четтеп:
- Тазаланып келиң, - деди да бети-башы дуулдап кы- зарып кыңшылап күлүп жиберди.
Шыңгыр күлкү Болотту түпсүз кирсиз асманга алып учкан ак көгүчкөндөй анын жан-дуйнөсүн тазартып да, жаңыртып да бараткансыды. Ал ушул туюмдан ыракат алып, чексиз жыргалга батып жубайынын келишимдүү жүзүнө жарашкан шыңгыр добушун тыңшап балкьт жата бергиси келди да хандык башын ханышасынын алдын- да таазим кыла төшөгүнөн ыкшоо туруп оозгу белмөгө бет алды.
Зухрахан да туруп уйпаланып калган ак көйнөгүнүн этек- жеңин түзөп күйөөсүн узата карап, бул жарык дүйнөдөгү жаштыгынын, тазалыгынын алтын дарбазасын ушул нооча бойлуу, арыкчырай, акжуумал эркек менен ачканына ыра- азы. Келин эри босогону аттап көрунбөй калаар менен кыз белгиси калган ак шейшебин астейдил бүктөп тзрезе- нин алдындагы текчеге коюп, дагы бир текчеден кечинде жеңелери көрсөткөн жибек шейшептерди салып, гаптал- дагы эшиктин астанасын аяр аттады. Аякта жаш келинди күбүр-шыбыр болушуп жеңелери чыдамсыздык менен күтүп турушкан. Зухрахан аларды көрүп уяла чычаладай кызарып бетин басты.

· А, хан күйөө көңүлүңүзгө толдубу? - деп кечээ жаржа- райда кыз-келиндерди коштогон ак келин ханышанын жа- нында турду.
· Баарыбыз ушентип катын болгонбуз, - деп шыңкыл- дап күлдү дагы бир каратору келин.
· Ай, болду, - деди ак келин, - Тотү, сен барып ханы- шаны жуундур, биз шейшептерин апкелели.
Жаш ханыша кимисине эмне дээрин билбей бети-башы гана эмес бүткүл денеси күйүп-жанып ушул кыстоолордон бат эле кутулгусу келип араң турду. Анын бул абалын даа- на байкаган Тоту ханышасын колунан жетелеп жуунчу бөлмөгө апкетти.
Оозгу бөлмөнүн кире беришинде ханды колбашчынын өзү күтүп турган. Ички бөлмөнүн эшиги ачылып бир кез- деги малайынын башы көрүнөөр менен ордунан секи- рип туруп:
· Ханым, куш бооңуз бек болсун, - деди ал жайдары, - ханышаңыз көңүлүңүзгө толдубу? Кармаган кушуңуздун боосу алтын бекен жез бекен?
Болот хан колбашчысына ачык жүз менен жылмайып ыраазы экенин билдирип сөзсүз жооп берди. Экөөнүн ортосунда жашыруун эч нерсе жок. Мындан аркы таг- дырлары бир экенин алар жакшы түшүнүшчү. Алымкул аталыкка жаккан Абдымомун ишенген кишисине ак кыз- мат кылуунун баасын билип, баркын да түшүрбөгөн киши. Ал ар дайым базардан наспай сатып жүргөн Ис- какка жолуктурганына кудайга ыраазы. Абдымомун не- бак көрсөтмө берип койсо керек, ал ишаарат кылаар менен буйрук күтүп турушкан кызматчылар тамандары- нан чаң чыга чуркашып ханды ортого алышып мончого кирип кетишти.
Жуунуп-тазаланып, кийимдерин алмаштырып Болот хан каалгый басып келатканда Абдымомун анын алдынан утур- лай:

· Ханым, камтама болбой эс ала бериң; - деди калы- бет жана ишкер, - баары жайында. Раимшаа Каратегинге дагы үч-төрт күндөн кийин чыгараарын айтты.
Кол башчы бул маселе боюнча хандын пикирин билгиси келди. Кийинки кездердеги шаанын ачкөздүгү аны өтө ка- мыктырып жүргөн. Бүл жөнүндө ал Болотко кыйытып да айткан.
· Өзүлөрү билишсин, - деди Болот хан.
· Хуп болот, ханым. - Абдымомун башка сөз айтпай артына бурулуп тарсылдап басып баратты.
Болот хан саамга кол башчысынын кежигесине карады. «Зухрахандын бир тал чачына хандыктын казнасын бүт тар- туу кылсам аз болоор. Ушундай перизаттын атасынан мен аянмак белем. Менде болгонду ал Каратегинге ташып жет- кирүүнүн камында. Баса, менин эмнем, кайсы байлыгым бар эле?»... Ал терезеге жакындап басты. Күндүн нуру жер бетине төгүлүп не бир бейпилчилик өкүм сүрүп турат. Тээ утурумдук хан ордосун курчаган бийик дубалдын нары жагындагы боз топурагы кумсарган көчөдө кара эшегин кыдыңдатып ак селдечен ак сакал киши келатат. Аны көргөндө негедир Болот хандын жүрөгү шуу этип, кечээ- тен бери жыргалга батып магдыраганы кирпик ирмемче болбоду. Дароо ал «Шер датка эмеспи?» деп ойлоду. Ошол эле замат датка минтип эшек минип жүрбөсун түшүнүп санаасы бир ыктай болгонсуду. Болот хан тиги чал чаң баскан көчөдөн имерилип көрүнбөй калганча андан көзүн албады да «башка күн түшкөндө эшекти пайгамбарлар да минген» деп күбүрөндү. Азыр ал Шер датканын кайда эке- нин, эмне кылып жатканын билбесе да бир кезде өзүн көгүлтүр көзү менен теше тиктеп айтканы кулагында:
· Балам, медреседеги окууңду таштап, ар кайсы жерге барып молдочулугуңду да уланта албай, базардан базар кезип наспай сатып жүрүп Абдымомундун колуна түшүпсүң, ушул кейпиң менен эл жүгүн кантип аркалай аласың?..

Хан боюн тузөп тура калды да, бул сөздү эч качан укпа- гандай боло чыйралып, эми аны эч качан эстегиси келбей артына терс бурулуп, дал жана өзү артынан кежигесин ка- рап турган Абдымомундай тарс-тарс басып жатаканасына бет алды. Бирок ал эскерүүлөрүнөн канча алдастап качса да көлөкөсүндөй гана эмес ич койнуна кирип чучугуна чейин жетип, баш мээсин мыжыгып, жанын жай алдырбоодо...
Болот хан - Искактын бала чагы Алай тоолорунун эте- гиндеги Охна өрөөнүндө, көбүнчөсү Маргалаң калаасында өттү. Баланын атасы Хасан молдо өз чөйрөсүндө кадыр- баркы бар, шарыят жолун так кармаган, калп айтып, ууру- лук кылып, ушак сүйлөгөндү жактырбаган төп адам. Ал уулу Искактын да шарият жолуна түшүп, окуп билим алып өзүнө окшоп жок дегенде бир медресенин мудариси болушун каалаган. Шыргыйдай узун бою менөн таргыл кара сака- лына, акчаамай жүзүнө жараштыра акселдесин кынап оро- гон Хасан өзүнүн талбаган эмгеги, калыстыгы, кылдан ат- табагандыгы менен Маргалаңдагы чоң медресенин белдүү жана билимдүү мударистигине жеткен. Ал өзүнүн ушул иши менен сыймыктанчу. Бирок Искак атанын ойлогонундай болбой чоңойду.
· Эмне үчүн окууңду таштап жатасың? - деген атанын суроосуна Искак:
· Бул жарык дүйнөдө менин аткарчу ишим башка ок- шойт, - деп жооп берди.
Ата жашы жыйырыма үчкө келип калган уулунун айтка- нына аң-таң боло карады. Бул 1867-жыл эле. Хасан муда- рис зирек өскөн баласын жин-шайтан даарып кеткенби деген кейиштүү ойго да келди.
· Уйку-соонун ортосунда жатканымда жаныма дайы- ма ак сакалдуу киши келет, - деди Искак атасынын санаа чеге түшкөнүн байкап, - сенин ордуң эл арасында, ка- рыптар арасында, сени ошолор ээрчийт, алар мурадыңа жеткизет дейт. - Жигит окуусунун үзгүлтүккө учурашынын

дагы бир себебин оозунан чыгарбай жүрөгүнүн тереңин- де калтырды.
Ата уулунун бул сөзүн укканда кыбыланы карап жарат- канга жалынып отуруп:
· Алла пешенеңе эмнени жазса шону көрөсүң, ак жолуң ачылсын! - деп батасын берди.
Бирок, охнолук Буркан молдонун кызы Айгүл менен уулу- нун мамилесин кийин укканда ал шашып Маргалаңдагы «Ак- медиресеге» апкеткен, Искактын кандайдыр түшкө ишен- гени да атага анча жага бербеди. Жаш жигит да сырдуу аксакал жөнүндө атасынан башка кишиген оозунан чыгар- бады. Ал Маргалаңдан да окуусун улантпай эл аралап мол- дочулук кылды, бирок табышмактуу карыя аян бергендей аны эч ким ээрчибеди, ушинтип жүрүп Анжияндын акими- нин үйүндө малай да болуп көрдү, мында ага кимдир бирөөлөр жакындамак тургай аны киши катары көрүшпөдү. Жылдар өтүп жатты, Искактын жашы отузга чукулдады, дел- диреп жүрүп Ташкенге келди. Чоң шаарда молдочулук ме- нен жашоо кыйын экен, ал наспай сатып күн көрүүгө өттү.
Жолу болбогон уулун Хасан мударис акыры Ташкенден издеп таап:
· Балам, - деди тентимиштер кечкисин бир сындырым нан, бир ууртам чай ичиш үчүн чогулган эшик-терезеси шалдыраган чайханада отуруп токтоо жана сабыры суз, - сегиз жылдан бери сени эл ээрчимек тургай өзүң санда- лып калдың, нары жакта акыл-эсиң бар эде, селсаякты ит да ээрчибесин түшүнөсүң! Дагы жашсың, үйлөнүп-жайла- нып Охнага барып оокат кыл. Жок нерсеге азгырылгандык - шайтанга алдангандык, уулум.
Искак атасынын айтканын жөн көрдү, түшүндөгү көргөндөрү эмес Ташкенде Айгүлүн таппай үмүт үзүлүп баратканын ойлоду.
· Туура айтасыз, ата - деди жигит кадимкисиндей ил- бериңки, - кетейин.

Уулунун жообунан кийин байкуш ата эми кечикпей жол- го чыгууну божурап сүйлөп отурду. Алар кечкисин кадыр- барктуу адамдар түнөөчү, айланасы бак-дарактар менен курчалган, алдынан жылжып суу аккан чайханага барышып жай алышты. Хасан мударис жылаан чакпай, жылкы теп- пей, акыл-эси ордунда туруп тентип кеткен баласынын кай- рылып атаконушуна бара турган ниетин билгенде жетине албай жакшылап аш даярдатып жаратканга тобо келтирип жаздыкка башын койду.
Атасынын кирпиги ирмелгенде Искак шамды өчүрүп кыңайып уктоого аракеттенди. Бирок ниетинде канчалык уктагысы келсе да ансайын көздөрү умачтай ачылып, се- зим түпкүрүндө атасына берген убадасына ичи ооруду. Аякка барганда мен эмне кылат элем? Менин колумдан эмне келет? Кыштакта бир сындырым нанды бекер бере- би? Ажердегилер эч качан наспай сатып алышпайт, керек болсо өзүлөрү жасашат... Ушу сыяктуу суроолор менен ча- ташкан ойлордун торунан бошоно албай таң атаарда кир- пиги илинип кеткенин өзү да билбеди. Искактын көзү жу- мулганда баякы акселдечен, аксакал карыя келди. Жигит- тин биротоло тынч уктай албай же биротоло ойгонуп ту- руп отура албай тынчы кете баштады. Карыянын кабагы бүркөө.
· Бышаарына күтүп, чыгараарына күйбөйсүңбү? - деп күңгүрөдү аксакал,
Искак эмненин бышаарына күттүм деп аксакалдан сура- гысы келди эле тили күрмөөгө келбей оозунан бир сөз чыгара албай кыйнала берди. Анын оюндагысын билип тур- гансып:
· Элиң сени ээрчигени жатпады беле... - деди карыя. Искак чочуп ойгонуп көзүн ачты. Күн чыкканы калыптыр.
Хасан мударис уулу ооналактап уктай албай жактанда ойгонуп сыртка чыгып келсе дагы эле ал баякыдай кыйна- лууда экен. Бир оокумда атанын көзүнө Искактын жанын-

да бирөө отургандай көрүндү. Мударис кепичин чечип, багымдатты окуп, кайра башын көтөрүп уулу жакка бурул- ду, жанагы киши көрүнбөдү. Жашы жетимишке таяп кал- ган мударис муну көзүнүн жыл өткөн сайын начар көрүп баратканына ыйгарды. Ал келип баласынын жанына оту- руп көл-шал болуп кыйналып жаткан немеге катуурак үн чыгарып, улкуп-жулкуп ойготуудан тартынды. Искак өзү көздөрүн бадырайтып тура калды.
· Ниме болду, балам? - деди Хасан карыя, - огеле кый- налып уктадың?
Искак атасынын сөзүн укпагандай эс-мас болуп отуруп улагадагы кумганды алып тышка кетти. Ал муздак сууга жуунуп, атасынын жанына келгенде көздөрү киртийип тур- ган. Аңгыча Хасан мударис чайчыны чакырып эртең ме- ненки тамакка тапшырма берип жолго эртерээк чыгууну ойлоп отурду.
Эпилдеген чайчы кардардын талабын тез эле аткарып артына бурулаар менен Искак чоң ак чайнекти астына тар- тып, ак чыныга памили чайдан куюп атасына сунуп, табак- тагы ашты да атасынын астына жылдырып:
· Ата, алың, - деди. Анын тамагы каргылданып, үнү бу- улуп чыкты, өзүнө да пиялага чай куюп, андан оозтийип койбостон астына койду.
· Табың жокбу? - Хасан карыя аштан алып жатып уулу- на суроолуу карады, - сапар алдында ашка тоюп алган ла- азым.
Атасын бушайманга салып жатканын Искак түшүнүп, эртең мененки уйку-соодо кыйналганын шашпай айтып берди. Хасан мударис аштан алганын токтотуп, «0 алла! 0, алла!..» деп жатты. Ал бир чети тээ сегиз жыл мурда эле аксакал адам аян берип жүргөнүн Кокондо айтканда Искакты чоң молдолорго көрсөтүп дуба окутпаганына ичи- нен кейиди. Эми эмне кылат? Сырдуу аксакалдын селде- чен кешпирин өзү да элдир-селдир көрүп калдыго! А мүмкүн
- 91 -
ал Хызыр алей-саламдыр?.. - көңүлүне ушул суроо кел- генде Хасан карыя шалдая түштү да жанатан бери башка ойдо болуп жатканы үчүн жараткандан да, Хызыр пайгам- бардан да кечирим сурап уулуна карап шаша сүйлөдү:
· Балам, сени Хызыр алей салам өзү колдоп жүргөнго... - карыя сөзүнүн аягына чыкпай дуба окуп жиберди да оңдо- нуп отуруп сөзүн улады, - мени менен кайткың келбесе быякта кала бериң...
Атасынын айтканы эмдигиче оюна келбегенине Искак ичинен тобо келтирди да табити ачылып аштан алып, куш- тарлана чайдан ууртап жатты. Хасан карыя уулу менен кош- тошуп жатып:
· Хызыр алей салам ар бир адамга өмүрүндө үч жолу жолугат, - деди, - эгер аны дилиңден таанып калсаң ал сени өмүр бою колдойт, бирок муну көрүнгөн жерде, көрүнгөн адамга айта берүүгө болбойт. Дагы, - мударис тамагын кырып медреседеги шакирттерине дарс окуп жат- кансып кебин кыраат менен улады, - ар дайым булганыч нерселерден оолак болуп, дилиңди, боюңду таза тутуп, кимдир бирөөгө кыянаттык жасаба! Жараткан эгем өзүңө жар болуп, Хызыр алей салам колдоп жүрсүн, кош, көрүшкөнчө!..
Искак ошол боюнча атасы менен жүздөшкөн жок. Ал жатчу бөлмөсүнүн эшигинин туткасын кармаганда колдору калтыраганын байкап, ичинен келме келтирди,боюн ток- тотуп, астанасын аттап, артынан каалганы шашпай кынай жаап, керебет менен терезенин ортосунда башын оң жа- гына кыңайта, ак жибек жоолугун көшүлтө салынып , өзүн жымыңдап жалжал караган Зухраханына көзү түштү. Жаш жубай да жардамчы келиндердин кол кабышы менен кир- пигине чейин жуунуп-тазаланып эми эле кирип, хан күйөөсүн күтүп калган.
Зухрахан жубайына асмандан түшкөн ак мончоктой көрүндү. Анын аягы өзүнөн өзү тез шилтенип ак кептерине
- 92-
ак шумкардай сызып бараткансыды. Эшик ачып кире бер- генде өтө эле токтоо көрүнгөн күйөөсү шуулдап келип маң- дайына тура калганда келиндин жоолугу башынан сыйгала- на шыпырылып, жакасы кенен ак көйнөгүнүн төшүнөн кош эмчеги булайып, жүрөгү дик-дик. Ушул көрүнүш эркектин кумар отун жандырып, ал өзүнүн ким болгонун, азыр ким экенин унуттүрду. Болот хан жаш кайыңдай буралган ханы- шасын кош билегинен алып, өзүнө имере тартып керебе- тине бурулду, жигиттин ышкысына Зухрахан эс-мас боло тал чыбыктай ийилип бүткүл денеси балкып баратты...
- Ханым, Абдылдабек төрөлөрүнө «Колдон келип тур- ганда Коконду чапмак кеп бекен» деп жөнөтүптүр.
Бул кабарды айткан колбашчысына Болот хан сынай карады. Колбашчынын маанайы пас. Дагы эмне айтаар экен? Абдымомун сөзүн улабады. Ал хандын пикирин күттү. Азыркы Болот хан мурдагы Искак малай эмес. «Ус- татынан шакирти өтүптүр» дегендей кырдаалды баалай билүүдө, адамдарга баа берүүдө ал дасыкты. Кыйды кол- башчы ошон үчүн өзүн хан алдында дыкат жана сак кар- мап, ар бир сөзүн ойлоп сүйлөп калган. Ырас адегенде эки жүз жигит курап Чаткалга келип ак боз бээ сойду- руп, Искакты ак кийизге отургузуп Болот хан ысымын бергенден кийин деле Абдымомун бөлөк-бөтөн жокто бир кездеги малайына мурдагыдай эле мамиле жасап жүрдү. Ага жок жерден «хан» шайланган Искак да терик- педи, арийне элдин Болот ханга жасаган таазими, калк алдында алар менен кошо өзү да эки колун бооруна ала коюп жүрүп кандайча малайынын малайына айланганын билбей калды. Албетте, Болот хан да астыртан байкап, мыйыгынан жылмайып мурдагы кожоюнун далалатына ыраазы. Дал ушул кишинин аракети менен мингип өзүн

эл ээрчий баштаганын ал эсинен чыгарбады. Муну Аб- дымомун өзу да сезет.
· Коконду чапса өнөктөштөрүбүз чапканы жатыптыр, бул анча жаман эместир, - деди акыры Болот хан.
· Хан менен бир ооз кеңешип коюшпай, жок дегенде куш тилиндей кабар кылбаганы кандай?
· Бек бектигин көрсөтүп жатат. Хандык орустардан та- заланып, каргадан туулган карга хандар каркылдашып өз жайларын тапкан соң баары ордуна келет.
Ак чалган муруттарын салбыратып Абдымомун хандын жүзүнө тике карады, чын эле бул бекер киши эмес, мунун пешенесине жараткан хандыкты жазып койгону ырас деп ойлоду. Ал Болот хандын чечүүчү жерге келгенде чеч- киндүүлүгүнө, ташка тамга баскандай сүйлөгөнүнө ушин- тип там берет. Ие, азыр да туура айтты. Ырас, баары бир жаңсыл болгондон кийин хан өз бийлигин кандай кааласа ошондой жүргүзөт.
· Албетте, элди газаватка жетектеп чыгышкан төрөлөр менен бектер, даткалар менен акимдер биригип иш жүргүзүшсө орустарга элчи жибермек белек. Ал диникара- лар бизге кандай жооп берди?
Абдымомундун чыны кармаган оң колунун манжалары калтырап, чайын дасторконго кое салды. Орус баскынчы- лары менен мамиле түзүү маселесин дал ушул Абдымо- мун козгоп, аякка аттуу-баштуу он төрт кишини хандын аты- нан жиберишкен эле. Оторчулар алар менен кеп-сөзгө келмек тургай баарын камап ташташты.
· Бизге чала, - деди Абдымомун карасур кабагына кар жаап, - учурунда орустардын чакыртпай келген конок эке- нин, андайлардын арамза максаттарын болжоп болбосту- гун Алымкул аталык билген жана аларды чек арага чендет- пей арыстанча кармаш салган. Ошол кеменгерди да өзүбүз жайлап, баскынчыларыбызга Ташкенди - хандыктын дар- базасын ачып бердик, - колбашчынын каңырыгы түтөдү.

· Алар чакыртпай келишкендиктери үчүн баскынчы, - Болот хан адатынча жылма күлдү. Ал орчундуу бирдеңке айтаарында ушинтээрин Абдымомун билет. Колбашчы ха- нынын жүзүнө суроолуу карады, өкүмдар сөзүн күлкү ара- лаш улады, - адегенде чакыртпай келген шайтандарды, (албетте шайтан чакыртып келчү беле), биз кетире албай жатсак аркалык туугандарыбыз неге аларды ат тезегин кур- гатпай чакыртышканына күлкүм келген. Көрсө ичибизден ирип турган момундарыбыздын колтуктарына суу бүркүп коюп, анан жакшы киши, калыс киши өңдөнүшүп, жардам берүүгө дайым даяр экендиктерин иш жүзүндө көрсөтүшүп астанабызды аттап кирет тура. Биз да орустардын арам акылын аңдап биле албай калдык.
· Аркалык туугандарыбыздай биз да четибизден орус- тардын баскан изине таазим кылып, ага букара болууга далбас уруп жатабыз.
· Өзүлөрүн көсөм көрүшкөн көк мээ хандар менен, өзүлөрүн шумкар санашкан чар каргалардай миң башылар түрганда дагы эмне кылабыз?
· Биз да кол куушуруп кирип берелиби, ханым?
· Тигилер биздин кирип бербешибизди билип элчиле- рибизди камашты. Аларды адам деп жардам сурап, жок де- генде эшек хандын эзүүсүнөн кутулалы букара кылып алгыла дешкен Момун, Мамыр баатырлардын тагдыры эмне болду?
· Анда ниме кылышыбыз керек?
Болот хан көптөн бери оюнда жүргөнүн айтты;
· Абдымомун аке, эки жол бар, - аке деп хан атагын алгандан тарта айтпаган улугунун оозунан бул сөз чыккан- да колбашчы өзүн башкача сезип, өтө абройлуу көрүп, му- руттарын чыйратып мадрая түштү. Болот хан муну байка- максан боло сүйлөй берди, - бири, кол куушуруп баш ийип берсек башыбыз кесилет, бул кадамыбыз үчун эл бизди кечирбейт,бири, кашык каныбыз калганча кармашуу, же өлөбүз, же жеңебиз!

10.
Орус баскынчылары 1864-жылы Кавказды, 1865-жылы Казакстанды каратып алды. Ушундан удаа алар ат тизги- нин Орто Азияга бурду. Бул чөлкөмдө оторчулардын жор- туулу шыдыр болбоду. Анткени улуу тоолор менен бейиш- тин төрүндөгүдөй берекеси төгүлгөн өрөөндөрдү мекен- деген элдердин салт-санаасы, кулк-мүнөзү чалгынчы-сая- катчылардын том-том кылып жазгандарына карабастан али жеткире түшүнүксүз эле. Ошондуктан аларды ийне-жиби- не чейин билил мүмкүн болушунча каражатты аз чыгым- дап, солдаттардын өмүрүн тобокелчиликке сала бербей ашкере кексээлик менен алга жылууга аракет жасашты. Мында аркалык кыргыздардын элдин өзөгүн өрттөгөн итар- калык ырксыздыктары, ошондон улам уруулар ортосунда- гы кандуу кагылышуулары оторчулардын максаттарына жетүү үчүн чоң мааниге ээ болду. Баскынчылар мурда сая- катчылардын тонун жамынган чалгынчыларды ат тезегин кургатпай жиберип турушса, эми алардын ордуна тилмеч- тин апкөй тили менен куралданган Файзулла Ногаев сыяк- туу кыйды тыңчыларды жөнөтүштү. Анда тилмечтер тыңчы гана эмес улуу урматтуу императордун оторчулук саяса- тын жүргүзүшкөн үгүтчүлөр да эле. Дал ошолордун жарда- мы менен ыркы кетип ансыз да ыдырап турган кыргыздын өзүмчүл, кекчил төбөлдөрүнүн колтуктарына суу бүркүп, элди дагы алсыздандыруу болчу.
Оторчулар бул максатына да бат эле жетти. Тыңчылар- дын астыртан жасаган арам чагымынан улам бугулардын колунан Ормон хан мерт болду. Баскынчылар үчүн мунун зор пайдасы бар эле. Анткени, кечээ эле казактардын мей- кин талаасын селдей каптаган Кененсары Касымовдун ко- лун токтото албай баскынчылар үрпөйүп турганда Ормон, Жантай хандар, Жанкарач бий баштаган кыргыздар козго- лоңчу хандын башын кесип өрт өчүрүшкөндөй кылышты.

Демек мындай элди тизе бүктүрүү үчүн аны башчылары- нан, баатырларынан ажыратуу абзел, Ошондүктан уруулар ортосундагы кандуу кагылышуулардын дагы күчөтүп, бири- бирин дагы кырып-жое беришин казлашып баскынчылар алыстан көз салып турушту. Орустарга ишенген бугунун чон, бийи Боронбай Ормон хан өлгөндөн кийинки сарба- гыштардын ири чабуулдарынын алдында алардан канча- лык өтүнүп жардам сурабады. Оторчулар эч нерсе көрмөксөн, эч нерсе укмаксан болушту. Ошондо гана Бо- ронбай ордуна келгис ката жибергенин кабыргасы сөгүлө сезип, ээрдин кесе тиштеди, айласы түгөнүп Каркырага көчүп барып кытай элчилери менен жолугуп, алардан бе- лектен башка колуна эч нерсе урунбай киндик каны тамган Жуукуга кайра журт которуп, өз уруусунун күнкорсуздугуна умтулган тилегине жетпей дүйнөдөн кайтты.
Балбай баатырдын жеке башынын тагдыры Боромбай- дыкынан кыйла кайгылуу болду. Ал адегенде орустарга ишенип, бугу уруусунун төбөлдөрү менен бирге мамиле түздү. Натыйжада Балбай баатыр 1861-жылы Кулжанын онунда Сатислав тасмасында моюнга илип жүрүүчү чоң күмүш медалы, 1863-жылы сыйга үчүнчү даражадагы чеп- кен алган, ага аскердик капитан чини да ыйгарылган. Ору- стар кыргыздар менен эч качан теңата мамиле жасабай турганын, алардын максаты баскынчылык экенин түшүнгөндө Балбай баатыр текестеги Тулпарташ жайлоо- суна көчүп кеткен.
Баскынчыларга Балбай баатырдын сыртын салып көлдөн көчүшү жакпады. Элге анын ичиндеги нааразылыгы сырты- на чыкса калк кошо козголуп кетиши шексиз эле. Анда отор- чулардын алысты көздөгөн максатын жүзөгө ашырууга кый- ла кедергесин тийгизмек. Демек баатырды тындым кылуу учурдун маселеси. Бул планды тымызын ишке ашырууну көлдүк кыргыздардын, болгондо да Балбайдын уруулашта- рынын колу менен ишке ашырды баскынчылар. Орустар-

дан чин, белек-бечкек алып, алардын ишенимине өткөн Күчүктүн Сарпбеги Полтарацкий жетектеген жазалоочулар- ды түн жамынып Тулпарташка ээрчитип барды. Кызуу уйку- да жаткан эл дүрбөлөңгө түшүп эч куралдары жок болсо да баатырын куткарып калуу үчүн жапа тырмак чыгышты. Да- лай салгылашты башынан өткөргөн Балбай күч тең эмес экенин, өз туугандарынан чыккан айгактын айынан капысы- нан туткунга түшкөнүнө өкүнө айылдаштарына кайрылды:
· Жетимиштин ортосуна келгенде баскынчыларга же- рин, элин саткандардын айынан колго түшүп отурам. Мен орустарга эч жаманчылык жасаган жок элем, алар менен дос болдум эле. Күч тең эмес, көзү жок эрдик кылабыз деп куру намыска жеңдирсеңер бөөдө кыргынга учурай- сыңар, тынч калгыла.
Жазалоочулар Балбайды ортого алып жөнөй беришкен- де эл баатырынын артынан ээрчишип кыйла жүрүштү. Тут- кундалып бараткан баатыр токтоп самсыган айылдашта- рына:
· Убара болбогула, кайткыла, аман болгула, - деди.
Ошондо көк өгүз минген карыя кутураган элдин астына
чыгып:
· Баатыр, мындан ары көрүшөбүзбү, көрүшпөйбүзбү бир ооз кеп айт, - деди. Карыса да алдан-күчтөн тая элек баа- тыр ат үстүндө күржүйгөн мойнун түзөп, башын көтөрүп заңк этти;
· Орус менен дос болсоңор айбалтаңарды ала жүргүлө!
Балбай баатырдын бул сөзү ал Верныйда оторчулар та-
рабынан уулантып өлтүрүлгөн соң анын акыркы керээзи катары эл ичинде укумдан тукумга калды.
· Жок дегенде кайран баатырдын жанында айбалтасы болгондо бир чабышып калмак экен, - дешти Балбайдын күңкорлука туш келген эли кабыргаларына таш бата.
1867-жылы Балбайдын өлүмүнө удаалаш түндүк кыр- гыздары орус империясына кошулаар менен баскынчы-

лар Кокон хандыгына басымын күчөттү. Бирок аны жүзөгө ашыруу кыйла кыйындады. Биринчиден Кокон бир жа- рым кылымдан бери түптөлүп калган мамлекет болчу, нзчар куралданышса да мекен чегинде сарбаздары бар эле. Экинчиден, хандыктын негизги өзөгүн түзүшкөн түптүү өзүбек, кыргыз-кыпчак, тажиктердин ортосунда аркалык кыргыздардай уруулук кагылышуулар эмес, улут- тардын ортосунда чыр-чатактардын болбогондугу. Ко- кондукгардын душманы каражемсөө ханы гана. Карапай- ым калктын нааразылыктары күчөй баштаганда Жусуп, Мусулманкул, Алымкул аталык, Алымбек датка сыяктуу кыргыз-кыпчак төбөлдөрүнүн колдору менен хандар та- гынан алынып, алардын ордуна башкалары отургузулуп, чын-чынында кыргыздардын тигил же бул тарабынан чыккан билермандардын кол баласы болгон. Эмне кы- луу керек? Баш ооруткан бул суроонун жандырмагы да өзүнөн өзү чечиле баштады. Ташкен жанындагы баскын- чыларга каршы салгылашууда кыргыздын өзүнүн чыккын- чысы Алымкул аталыкты өлөрчө жарадар кылып, баш- сыз калган сарбаздар туш тарапка качып, душманга хан- дыктын эшиги ачылды.
Жеңишке жетишкен оторчулар эми шашпады. Анткени алар хандыктын чордону Анжиян аймагындагы абалды жак- шы билишчү эмес. Ошондуктан баскынчылар чөлкөмгө гео- дозис, географ сыяктууларды тындырбай жиберип жатыш- ты. Алар сыртынан караганда эч кимге зыяны жоктой, кой оозунан чөп албаган момундардай көрүндү. Экинчи жагы- нан Ташкенди колунан чыгарган, өз элин өзүнө душман кылып алган Кудаяр ханды оторчулар кысмакка алып да, тынчы жок калкты тынчытып берүүгө сөз берип да өзүлөрүнүн түпкү максаттарына жетүүгө жандалбастады. Акыры 1868-улуу жылы бирдин айында орус империясы менен Кокон хандыгынын ортосунда келишим түзүлдү. Мындан ары Орусия хандыктын ички иштерине «такыр»

кийлигишпөөгө, ошол эле учурда хандык Орусиясыз тыш- кы саясатын жүргүзбөөгө милдеттеништи. Иатыйжада өз элин асырай албаган Кудаяр хан орус падышачылыгынын босогосун сагаалады.
Бул 1 ынчтыктын атына жамынган келишим боюнча ору- стар бир ок менен эки коен атты. Бири, хандын өзү аркы- луу бүткүл мамлекетти ашыкча ок чыгарып курал- жаракты ыксыз чыгымга учуратпай жана солдаттардын канын төкпөй каратуу, бири, күндө дүрт этип жалындап чыгып жаткан көтөрүлүштү «ички иштериңерге кийлигишпейбиз» деген шылтоо мнен өзүлөрүн бири-бири менен кырылыштырып коюп, эки тарабы тең алсырап бүткөндө толугу менен ба- сып алуу.
Баскынчылар күткөн кырдаал 1875-доңуз жылынын жайында түзүлдү. Болот хан баштаган козголоңчулардын карамагында хандыктын Анжиян, Кокон, Маргалаң сыяк- туу негизги шаарлары, жеринин көп бөлүгү турса да алар үч жылдан бери аягы бүтпөй келаткан уруштан тажап калышкан, ошол эле учурда оторчулардын таянычы Ку- даяр хан орустардан башпаанек сурап качып кетти. Хан- дыктын бели сынды. Алсыраган элди дагы бүлүндүрүп басып алуу үчүн даңгыр жол ачылды. Намангандын ал- дындагы орус гарнизонунда бүгүн дал ушул кырдаалдын мүнөзү, чөлкөмдөгү орус армиясынын мындан аркы мил- деттери жөнүндө кеңири пикир алышуу болду. Албетте, жагдайды, Борбордук Азия аймагын жакшы билген, мын- дагы армиянын колбашчысы Колпаковский жогорку чин- деги офицерлерине түшүндүрүп келип, саргыч кирпик- терин куулана кыбыңдатып:
· Мырзалар, ушинтип эле күнгө кактанып отура бере- бизби? - деди , - качан жортуулга чыгабыз?
· Урматтуу генерал мырза, - деди тура калып полков- ник Скоблев, - качкан ханды мен Ташкенге жеткиргенде эле башташ керек болчу.

· Полковник мырза, - деди генерал Троцкий Скоблев- дин бапылдап чыйрыксынып жана да акылдуусунуп сүйлөгөнүн жактырбай, - ар нерсенин өз учуру бар.
· Күтө берип бүттук, - деп бурк этти майор Ионов, көз айнегин оңдоп, Скоблевди карап коюп полковникти колдого- нун билдире, - солдаттар да жата берип семирип кетишти.
Кимдир бирөө бышкырып күлдү. Ионов отузга чыга элек- те маңдайкы чачтары түшүп, арыкчырай аксаргыл жүзүнө жарашкан коңур мурутчан узун бойлуу офицер, өз чөйрөсүндө кадыр-баркы бар. Андан кийин бир топтору биринен-бири озунуп бажырашып кетти:
· Ырас, нары же бери болуш керек го.
· Ошол эле оңойбу?
· Эх-э-э, эмнени айтасыңар, замбирек менен дүпүлдөтүп беш-алты атсаң жапайылардын кайда кетке- нин билбей да каласың.
· Хе-хе-хе... ал шүмшүктөр кайда кетишмек эле, таш- корумдарга жашынышат да, тоо эчкилер менен аралашып күн көрүп жүрүшүп...
· Ооба, бир күнү түндүктөн түшкөнсүп түтөмө мылты- гын же жаасын кармап маңдайыңда турат да...
· Мырзалар, болду, жетишет, ишкердүү кепке өтөлү, - Колпаковский өзү да командирлери менен кошо күлүп сөзүн улады, - хандыктын экинчи борбору Анжиянга жүрүш жа- сайбыз, генерал-губернатор фон Кауфман мырза улуу ур- маттүу согуш министри менен макулдашыптыр. - Колпа- ковский карамагындагылардан кандай пикирлер айтылаар экен дегендей отургандарга суроолуу көз жиберди.
· Учуру келди деп мына ушуну айтуу керек, - генерал Троцкий корооздоно башын көтөрдү.
· Бали-бали, жапайыларды үркүтүп кумардан чыгат экен- биз да.
· Бери жагынан чыга калып карабиниңди тарс атсаң алар коңулга кире качышат...

· Ашык сөздү токтотсшучу, - деди Колпаковский суз жама чечкиндүү, - албетте, Анжиянды алыш үчүн бүт армияны жибербейбиз, генерал Троцкийге карады, - бир корпусту жөнөтсөк жетиштүү болоор?
· Урматтуу генерал мырза, жетишет! - Троцкийдин үнү шаңк этти.
· Мырзалар, - деди Колпаковский ордунан туруп жа- тып, - генерал губернатор жана согуш министринин ма- кулдугу менен корпуска генерал Троцкий командалык кылат. - Ал Троцкийге буйрук берди, - дыкаттык ме- нен камылга көрө бериңиз, кем-карчтарыңыз болсо ай- тыңыз.
· Генерал мырза, - Троцкий боюн түзөп тура калып Коллаковскийге кайрылды, - Качан жолго чыгабыз?
· Даяр болуп туруңуз, - Колпаковский ишенимдүү жо- горку чиндеги офицерлеринин курчоосунда турса да ачык жооп бербеди, тек гана кошумчалады, - мырзалар, өзүңүздөр билесиздер мындай маселе учурунда айтылат ошол замат жолго чыгып кетесиздер.
· Куп болот, - Троцкий шаша басып сыртка жөнөдү.
Офицерлер тарай башташты. Башкалардан басышы ме-
нен да, келбети менен да айырмаланган заңкайган Скоб- левди Колпаковский токтотту:
· Полковник Скоблев, бир аз аялдай түруңузчу.
Скоблев генералды утурлай кадам таштады.
· Тыңчылардын кимисинен кандай кабар бар? - деди Колпаковский үнүн пас чыгарып.
· Кубанарлык эч нерсе жок, болсо сизге дароо кабар- ламакмын, урматтуу генерал! Ырас, анчалык маанисиз шыбыш бар.
Колпаковский кулагым сенде дегендей көгүлтүр көздөрү менен полковникке тике карады. Скоблев көөдөнүн кере балта саптай мурутун барбайган оң сөөмөйү менен жанып коюп:

· Бектин түздөн-түз кол алдындагы Мамадеминди баш- ка бөлүккө которуп жибериптир, - деди.
· Ойлоңузчу полковник, ушул сизче «маанисиз» кабар- бы? Демек ал шек алдырып койгон.
· Эгер шек алдырып койсо анын ошол замат башы кет- мек, - полковник чыйрала жооп берди.
· Штабдагыларга да анча ишене бербей аны сиздин карамагыңызга өткөрбөдүк беле! Ушундай да камаарабас- тык болобу?
· Бек жөн эле сактык кылып, чөйрөсүндөгү анча таа- ныш эмес кишилерди өзүнөн окчундатып жатат.
· Дагы кандай тыңчы керек караштыра бериңиз, - деди генерал кабатырлана полковникке нааразы болгонун жа- шыра албай, - Алай жери да, анын эли да биздин өзгөчө стратегиябызга кирерин эч качан эсиңизден чыгарбаңыз. Биз Алайды улуу империянын карамагына толук өткөрүп, - ал токтолуп, манжаларын укалап ойлонуп калды да, - ажерди биз баш көтөргүс кылып басып алмайынча хандыкта тынч- тык да болбостугу белгилүү го.
· Түшүндүм генерал мырза.
· Колдон келсе козголоңчулардын жетекчилерин тын- дым кылуубуз керек, бул иште тыңчылар чечүүчү ролду ойнойт. Демек андан каражатты да аябайбыз. Керек бол- со чин берели белдуү кишилерине, жакындарын акчага сатып алалы.
· Кыргыздарды сатып алуу опурталдуу жана кыйла кый- ынга турууда.
· Сатылбай турган кишини ушул мезгилде табуу кый- ын, буга кендирди кескен турмуш өзү түртүүдө. - Колпа- ковский сөзүн бүтүп дагы эле нааразы болгон кейпте ка- багы бүркөө артына бурулду.
· Баарын жасайбыз, - деди аны узата полковник жоон үнү менен күркүрөп. Ал калдайып өтүгү жалтырата майла- нып тазаланган, гимнастеркасынан эки далысы чыккан ге-

нералын артынан саал карап туруп, эмирээк өзү менен кошо чыккан офицерлерди карай ыкчам кадам таштады. Жергиликтүү калктын арасынан тыңчыларды табуу, баары- дан да тигил же бул бектин же акимдин колтугунда жүргөндөрдөн табуу кыйла кыйын экенин генералдын түшүнбөгөнүнө ал ичинен бушайман болду. Мындай иш- тен көрө жоо менен бетме-бет аткылашканың, салгылаш- каның кыйла ачык жана артык. Асыресе чалгындоосуз, тың- чылардын кабарысыз душманыңдын талуу жерин билүү, ошого карата сокку уруу да мүмкүн эмес. Ой-чуңкуру көп Борбордук Азиянын бул чөлкөмүндө кээде бир метр алга жылышың кыйын. Ошон үчүн убакыттын көбү учурда тың- чыларды издөөгө, алардын иштеши үчүң болгон мүмкүнчүлүктөрдү тузүүгө кетет. Ырас Наманганда, Таш- кенде тыңчыларды табуу бир топ жеңил болду. Ал эми тоо тарапка чоочун кишилерди жиберүү оңой эмес, Полков- никтин көз алдынан Мамадеминге кандай туш болгону өттү.
Көптөн бери тыңчылык кылып келаткан Намангандын байбачаларынын бирин чакырып:
· Алайдын өзүнөн, болгондо да Абдылдабектин колту- гунда жүргөндөрүнөн тыңчы тап, Иминжан мурза, - деп полковник катуу тапшырма берди.
Жашы кырктардагы, орто бойлуу, бадырайган кызыл жүздүү байбача ошондо эле:
· Урматтуу таксыр, Алайдан, бектердин чөйрөсүнөн андай кишинин табуу мүмкүн эмес, - деген.
· Миңдеген алайлыктардын арасынан кантип бир ит чыкпасын... - даалдаган полковник ичинен кезене, сырты- нан баркылдап күлүп тамашага шоото сөзүн улаган, - ха- ха-ха... иттен акылдуу, иттен сак айбан барбы, баарыбыз эле иттей болсок кана. Иминжан мырза, сиз аяктан канча- лык ишенимдүү тыңчы тапсаңыз ошончо маянаңызды көбөйтүп беребиз жана да орус аскерлери басып алган жерлерде соода-сатыгыңыз үчүн болгон шарттын баары

түзүлөт, сиздин коопсуздугуңузду орус солдаттары көзөмөлгө алат.
Полковниктин бул убадасынан кийин байбача Анжиян менен Ошко байма-бай каттап бу шаарлардын базарлары- на күркөлөрүн ачып, Алайдан соода-сатык менен келген- дердин арасынан көзгө илингендери менен жапылдап аңгеме куруп, алардын тамырларын тартып, айрымдары менен эки-үч курдай жолугуп, «ай, эми колго түштү го« де- ген ой менен тыңчылык жөнүндө сөздүн башын чыгарган- да бири:
· Коюң байбача ака, сөз ташып күн көргөнчө, бирөөнүн погун жууганым жакшы эмеспи, - десе, башка бирөө орой:
· Базарда пулга сатылган катын дейсизби? - дейт.
Албетте, мындай адамдар байбача менен экинчи жолу
жолугушуудан жаабою качышат. Ошондой болсо да Ошто- гу күркөсүнө жупуну кийимчен, баскан-турганы илбериң- ки, адамдын ич-койнуна кирип сүйлөшкөн жигит тез-тез келип эч ким албай калган бөздүн кесиндилерин сурачу болду.
· Укам, кайсы жерден болосуң? - деди бир жолу Имин- жан ага анчалык баа бербей:
· Алайдан.
Байбача тигинин жообун укпай калгансып жигиттин күнгө күйгөн тотуккан жүзүнө, тарамыштуу карылуу манжалары- на, москоол мүчөсүнө үңүлө көз жүгүрттү. Сыртынан кара- ганда бул тыңчылыкка жарачудай.
· Күч десе күчү, акыл десе акылы бар сендей жигит да киши албай калган бөздүн кесиндилерин сурайбы? - деди байбача тигини өзүнө тарта...
· Байбача ака, - деди бейтааныш, - жокчулук.
· Сендей жигитке мал жокбу да пул жокбу?
· Жакшы эле аракет жасайм бободу, тагдырым ошон- дойго, кандай жумуш болсо да колумдан келет эле.
Иминжан тигини дароо кармады:

· Күркөмө күзөтчү керек, эгер кааласаң... - байбача тиги- нин жүдөңкү түрүнө саргыч көздөрү менен сынай карады.
· Бекер жүргөнчө дурус болоор эле.
· А түнката күркөнү жүктөп Алайдын бир коктусуна ки- рип кетсең мен сени кайдан табам?
· Он эки жылдан бери үй-бүлөөм менен ушердемин.
· Бек тууганың кайрылышпадыбы?
· Аны менен жакындыгым жок, жалпы жонунан алай- лык болгонубуз гана.
Иминжан ойлонуп калды. Бу Алайдан алыстап калган неме экен, эми аякка кантип барып, кантип башын баты- рып, тыңчылык кылат, же бектин Ош чөлкөмүндөгүлөрү менен байланышы болбосо деди ичинен байбача. А му- нун ылайыктуу киши издегени эки-үч ай болуп баратат. Ал дагы кабыргасына кеңешип көрүүнү чечти да:
· Укам, атың ким? - деди.
· Мамадемин.
· Мамадемин укам, мына бул бөздүн кесиндилерин акысыз ал, - деп байбача дүкөнчүсүнөн жарты кап салды- рып берди да, - эртең келип көрчү, дагы бирөө күзөтчү болоюн деп жүрдү эле...
· Жумушка алсаңыз отуңуз менен кирип күлүңүз менен чыгат элем, - деп жиберди бечара Мамадемин байбача сөзүнүн аягына чыга электе.
Демек мен эмне айтсам мунун аткарчу түрү бар деп ойлоду байбача, мүмкүн ушул аркылуу керектүү кишиге жолугаармын. Ал сыртынан өтө эле боорукер өңдөнүп:
· Боптур, эртең келиң, - деди жайдаңдап.
Мамадемин чыйрак күзөтчү болду, ишке так, айтканды
дилгир аткарат. А полковник болсо шаштырып жатат. Баш- ка айла жок мунун апарып көрсөтүп көрүү керек. Баса өзү энме дээр экен? Иминжан Наманганга сапар тартаарда:
· Укам, сени Алайга тапшырма менен жиберсем атка- руу колуңдан келеби? - деди.

· Кандай тапшырма?
· Эл ичинде бектериңер жөнүндө кандай сөз бар?
· Ушул элеби? Аны жума сайын алайлыктардан деле сурап билип берем, мен да чоң жумуш экен десе, - күзөтчү күлүп жиберди.
· Кантип жума сайын?
· Ош базарына соода-сатык менен келгендерден.
· Демек сен алар менен дайыма байланышып турат экенсиң да?
· Ооба, ага-туугандардан, тааныштардан базар сайын кимдир бирөөсүнө жолукпай койбойсуң.
· Жуда-а жакшы.
Ушундан көп өтпөй байбача күзөтчүсүн Наманганга алып жөнөдү. Ал полковникке атайын жолугуп Оштон кандай та- былга менен келгенин айтты. Скоблев байбача-тыңчысы- нын сөзүнө анчалык ишене бербеди. «Өтпөй жаткан бөзүн мактагандай күзөтчү кыргызынын баасын көтөрүп жатат» деп ойлоду ал. Ошентсе да ага адегенде тилмеч Фуат Бу- латовду жиберип сындатты.
Булатов жашы элүүгө таяган теги Волга боюндагы но- гойлордон эле. Оторчулар Сибирди, Кавказды жана Бор- бордук Азияны басып алууда тилмечтерди ногойлордон алууга басым жасачу. Эгер алардын арасында ылайыктуу- су табылбай калганда казан татарлардан алышчу. Мунун тарыхый себеби бар. 1557-жылы эле Чоң ногой ордосу Орусияга өз ыктыяры менен кошулган. Ал эми 1598-жылы Сибирдин акыркы ханы Күчүм орус баскынчыларынан же- ңилип ногойлорго качып барып башпаанек сураганда аны алар оторчулардын колуна салып беришип, ак падышага берилгендигин далилдешкен. Ногой ханын укум-тукуму Юсуповдор Романовдор менен куда-сөөк болушуп Петер- бургдагы эң бай жана таасирдүү княздардан.
Булатов Иминжандын чайханасында Мамадемин менен жолугуп, жигиттин тамырын тартты. Ал байбача байкаба-

ган күзөтчүнүн дагы бир артыкчылыгын тапты. Мамаде- мин жаза жана окуй билген адам эле. Фуат полковнике келгенде күзөтчүнүн тыңчылыкка жарай турганын жана жүрө-жүрө чоң тапшырма берсе да болчудайын айтты. Скоблев ошондон кийин гана Булатовго Мамадеминди ал- дырып сүйлөштү.
· Силердин ушундай кыйналып жашап жатканыңарга хан гана күнөөлү эмеспи? - деди полковник сөзүн алыстан баштап.
· Туура айтасыз, таксыр, - деди Мамадемин полков- никтин от жанган көгүлтүр көзүн тик карабай жалтайлап, башын жерге сала эки колун бооруна ала.
Күнгө күйүп жана арыктыгынан тырышкан күзөтчүнүн топусунун четинен чыккан кууш чекесине полковник жип- кире караганын тилмеч байкады. Бирок Скоблев Мамаде- минге шек алдырбай сөзүн жай улады:
· Абдылдабек бектин хан бийлигине каршы экенин биз жакшы билебиз жана аны колдойбуз. Ошондуктан бирин- чи кезекте анын кошууну кай тарапка жылганы жатат? Кай- сы жерге жайгашты? Канча киши экенин билип тез-тез кабарлап турсаңыз кадимкидей айына пул алып турасыз. Акча сиз айткан кабардын маанисине жараша төлөнөт. Эгер сиз бектин кошуунуна кирип кызмат өтөп калсаңыз ай сайын он койдун баасынчалык акы аласыз. -Полковник кебин ток- тотуп Мамадемин бул сунушун кандай кабыл алганын сыр- ткы түрүнөн байкады.
Мамадемин кандайдыр бекер кенчке жолуккансып сүйүнгөнүнөн тырышкан чекесинен мончоктоп тер чыга баштады. Полковниктин сөзүнө кандай жооп айтаарын билбей ымышты.
· Таанышканыбыз үчүн алдын ала он койлук пул ала- сыз. Бул сүйлөшүүлөрүбүз эч качан, эч кимге оозуңуздан чыкбасын. Дагы башка милдеттерди кынтыксыз аткаруу үчүн Фуаггын, Иминжандын алдында куран кармап, касам ичип

ант бересиз. - Скоблев хром өтүгүн кычырата басып чы- гып кетти.
Полковник көрүнбөй калганда алп мүчөлүү адамдан сүрдөгөн бечара күзөтчү эсин жыйып Фуат мырзага суро- олуу карап шалдайды. Мунун абалын түшүнгөн тилмеч Ма- мадеминди Иминжандын чайханасына апарып, даарат ал- дырып куран карматып ант бердирген соң гана тиешелүү пулун төлөп жолго салды.
Болбогон кабарлар үчүн мынчалык байлыкка туйтунуп жаткан Мамадемин падыша аскерлеринин чексиз мартты- гына жана боорукерлигине абдан курсант болуп Ошко кел- ди да Иминжандын кеңеши боюнча бир сыйра кийимин жаңыртып, базарга келишкен алайлык тааныштары менен иш билген бардар, ташы өйдө кулап турган мартабалуу адамдай баарлашып жүрдү. Бирок ал кулагы угуп, көңүлүнө түйгөн ушак-айыңдын бирөө да полковник эмес, байбача- нын купулуна толбоду.
· Жок дегенде бектин кошуунунда канча киши бар? Сарбаздардын башын кармаган кимдер? Ушуларды бил- сең болбойбу? - Байбача кабагын чытып тыңчынын мазе- син алды.
· Иминжан ака, - деди бир жолу Намангандан келген кожоюнуна Мамадемин, - менин колумдан келбейт окшойт аларды билүү.
· Андан алган бөздөрүңдөн баштап пулдарды кантип төлөйсүң?
Мамадеминдин оозунан сөзү түшүп шалдайды. Кабагы- на кар жааган байбача-тыңчы тигини жарга такады:
· Карызын төлөй албаган пенде жанын берет.
· Эмине кыл дейсиз? - Жанын сактап калыш үчүн бе- чара Мамадемин азыр баарына даяр эле.
· Алайга бар, козголоңчулардын катарына кошул.
· Хоп ака.
· Кантип кандай барарыңды билесиңби?

· Пияда болсо да барабыз да...
Иминжан кекээрдүү күлдү:
· Хе-хе-хе...ушул кейпиң мененби? Хе-хе-хе...
Мамадемин чыга албай турган торго түшкөнүн түшүнө
баштады, «суу ичсем да жөн эле жүрө бербей кайдагы ба- лакетке жолуккам» деп ойлоду аргасы түгөнүп.
· Орто ат сатып берем, акылдуу тыңчылардан түшкөн кабарга караганда бек кол курап жатат, ошолорго барып кошул, хан менен кашык канымды аябай кармашам деп аларды ыйласаң да ишендиресиң!
Болочок тыңчынын оозунан сөз чыкпай байбачанын ай- тканына макул экенин билдирип башын ийкегенге араң жарады.
· Алган пулдарың, минген атың үчүн Оштогу үй-бүлөөң быякта барымтада калат, Алайга барганда булт коем деп ойлобо.
Эси эңгиреп отурган күзөтчүсүнө Иминжан эми көз кый- ыгын кытмыр салып анын толук колго түшкөнүн баамдады. Байбача алдындагы көк чайдан шашпай ууртап коюп Ма- мадеминди аш даярдоого жумшады. Ушунда гана бечара күзөтчүнүн жаны ордуна келди.
Аш даяр болгондо күн бешимге ооп, жай чилдесинен аба үп тартып тургандыктан байбача тамакты күркөсүнүн көлөкө бетине апкелдирип малдаш урунуп отуруп курса- гын шашпай тойгузган соң эткел беттерин Мамадеминге буруп, балтайган оң алаканы менен бапыйган сакал муру- тун сылап сөзгө өттү:
· Мамадемин, сенин колуңдан келбей турган иш жок, эмнеден тартынып жатканыңа түшүнбөйм. Өзүңө окшогон жигиттер азыр бир нече сарбаздардын башын бирикти- рип он башы, жүз башы, ал турсун беш жүз башы болуп жүрүшөт. Сенин алардан эмнең кам?
Бул сөздү укканда күзөтчү жигердене баштады, «Баса, астыма ат мингизип, анын үстүнө акы берип жатса эмнеге
110-
тартынам, ушинтип сандалып жүргөнчө, жатып кор болуп өлгөнчө...» деген бүтүмгө келе баштады ал.
· Иминжан ака, баары колдон келет, түшүнбөй жатып- тырмын, кечириңиз.
· Бая эле ушинтпейсиңби? - деп баркылдап байбача- нын кабагы ачылды. Эртең Алайга аттанасың, быяктагы бала-бакыраңдан кам санаба, кабарды кербенчилердин арасындагы менин ишенимдүү кишилеримден бересиң. Ким менен кайсы жерден, качан жолугуп турасың дагы сүйлөшөбүз.
Жанын үрөп кызмат кылган полковниктин жаңы тыңчы- сы бир жылга жетпей он башы болду бектин кошуунунда, Коконго жортуул жасаар алдында анын жүз башы болот деген имиш бар.
11.
Таңкы саат беште генерал Троцкий Колпаковскийдин адъютантынан Анжиянга жолго чыксын деген буйрук алды. Бул тогуздун айынын жыйырма сегизи эле, Жалпы саны миң төрт жүз кишиден турган бул корпустун карамагында ок-дары, тамак-аш салынган 230 араба менен чубалжыган кире буйрук алынгандан кийин эки саат жетпей Анжиянга бет алды.
Аскер киресинин алдында дон тукумундагы алаяк жээр- де кашка айгырын алчактата генерал-майор Троцкий. Ал Кавказды жана Казакстанды каратууда кыйла эрдик көрсөтүү менен орус армиясынын ичинде кадыр-баркы көтөрүлүп келаткан кыркка чыга элек жаш аскер башчыла- рынан. Ошондуктан империянын согуш министри Милю- тиндин, Түркстан генерал-губернатору фон Кауфмандын макулдугу менен Анжиян жортуулуна аттанган армиянын командачысы болуп бекитилген.

Кокон хандыгын толук каратып алууда оторчулар үчүн Ташкенден кийин Анжияндын тактикалык жагынан да, стра- тегиялык жагынан да чоң мааниси бар болчу. Троцкий му- нун жакшы түшүнгөндүктөн алдыга үздүксүз чалгынчылар- ды жиберип, мөөндөй чубалжыган согуш киресинин туш тарабына козголоңчулардын каплеттен кол салуусун бол- турбоо үчүн атчан кароолчуларды койду. Анын жанында майор Ионов жана штаб-капитан Иванов аттарынын тиз- гиндерин тарта генералдын ар бир сөзүнө кунт коюшуп теребелге көз чаптырышат. Алар он чакырымча жол жүрүшкөндөн кийин күн аркан бою көтөрүлүп, эртең ме- ненки күздүн салкын абасы сүрүлүп, түштүктүн жылуулугу жанга жыргал жагымдуулукту тартуулап оторчулардын көңүлдөрү жай. Бул маанайды арттан жана алдыдан кел- ген атчандардын кабары бузду:
· Артыбыздан ээрчиген козголоңчулардын чалгынчы- лары бар шекилдүү, - деди сакал-мурутун таза кырдырган келбетүү поручик Булавин чаңкылдап.
Алдыдагы чалгынчылардан да ушундай эле кабарды ге- нералдын адьютанты узун бойлуу, атка кадап койгондой отурган, коңур бакенбардасын кулагына чейин өстүрүп кое берген карасур Барсуков да айтты.
Троцкий уккандарына өтө сабырдуу мамиле жасады. Демек душмандар булардын жортуулга чыгышканын мур- да угушкан эмес, алар эми гана байкашып, кайда багыт алышканын жакшы биле алышпай сороктошуп чапкылашу- уда деп ойлоду. Дасыккан генерал бул пикиринин туура- лыгына көзү жетип турса да «козголоңчулар бизди курчоо- го алышып капканга түшүрүүгө аркет жасап жүрүшпөсүн?» деген суроо да келди оюна.
· Баронду чакыртыңызчы, - деди ал тизгинин тартпа- стан оң тарабында жээрде бээсин ыргыштатып келаткан майор Ионовго.
Майордон кошумча көрсөтмө алаар замат поручик Бу-

лавин киренин артын карай жээрде кашкасын атырылтып жөнөдү- Барон Мюллер-Закомельский эки күн мурда Кол- паковскийде болгон жыйынга катышкан жогорку чиндеги офицерлердин бири эле. Ал өз чөйрөсүндө апыртып ашык- ча сүйлөгөнү менен да, негедир азиялыктарды жек көргөнү менен да белгилүү. Жүрүшкө чыгаарда же согуш учурунда барсылдап:
· Жапайыларды карап карабиниңден беш окту удаа чыгарсаң алар баштарын таштын коңулуна катып, шымын шыпырып коюп дымын чыгарбай жата беришет, - дей бе- рет. Анын эң жакшы көргөн сөзү ушул, өзү бул айтканына ыракат алып карс-карс кулөт.
Тамашакөй офицерлер кошо бажакташып күлүшүп, ара- ларынан кимдир бирөө:
· Барон, башын катып, артын ачкандардын канчасына барып штаныңды булгадыңыз эле? - деп сураса Закомель- скийдин саргыч жүзү чычаладай кызарып:
· Мырзалар, мырзалар, мен кара башын калкалаган жапайыларлдын коркоктуктарын айтып жатам, - деген.
· Барондун кызарып кеткенине караганда бирдеңке болгон, - деп сөзгө кошулат тамашөкөй подполковник Вид- генштейин.
Мындай тамашалашуудан кийин баары кыраан-каткы күлүшүп, барондун коргоонуга да чамасы келбей жолдош- тору менен кошо аржаңдап араң кутулган. Мындай учурда астыртан тамаша жылдырып койгону менен Видгеншей- тин Закомельскийге жардамдаша:
· Коңулдагысын коңулда, таштагысын ташта жайлаба- сак бужерде жапайылар бизге кастарын тиккени тиккен, мырзалар, - деген, - улуу империя артыбызда турганда, улуу урматтуу император атабыз Александр II үчүн! Астыга коюлган максатыбызга жетиш үчүн кан-жаныбызды аябай кармашуу биздин улуу орустун уулдук да, жарандык да мил- детибиз!..

Оторчулардын жогорку чөйрөсүндө мындай сөздөр ант катары кабыл алуу салт болуп калгандыктан дароо какшык менен тамаша токтоп ишкердүү кепке өтүшкөн.
Асыресе, алар Орусиянын келечеги үчүн өтө жооптуу сапарда жүрүшкөнүн терең түшүнүү менен сыймыктаныш- чу, Ушул сезим аларга дайыма демөөр байлап бет алган жактарынан кайра тартышпай турган.
Заңкайган жээрде кашка аргымак минген, өзү да заң- кайган барон атын ыргыштата бастырып келгенде гене- рал:
· Барон, - деди чарасына кайнап кирген Закомельский көгүлтүр көзүнө тике карап, - түшкү тыныгуудан кийин от- рядыңыз менен корпустун алдыңкы чегине чыгыңыз, не бар не жок.
· Генерал мырза, биз даярбыз, - деди кең көкүрөгүң кере арттан чаап жеткиче эти кызый түшкөн атынын оозун тарта, - чочулай турган эч нерсе жок, артыбыздан кандай- дыр чабилекейлер учуп келатканын сизге билдирип гана койгонбуз.
Барондун сөзүнө Ионов маашырлана жылмайыды, Троц- кий кабагын бүркөй:
· Кантсе да бул жер улуу Орусия эмес го, барон, ар дайым сак болгонубуздан жакшысы жок, - деди.
· Улуу Орусиянын аттарынын туяктары тийген жердин баары орустуку, биздики.
· Барон, буйруктуу аткарууга жөнөңүз! - генералдын сөзү өкүм чыкты.
· Куп болот, генерал мырза, - деп оң манжаларын ко- зерогунун кырына кое барон ат тизгинин артына бурду.
Түшкү тыныгуудан кийин Барондун отряды мөөндөй чу- балжыган кошуундун алдына чыгып ар кандай кокустукка даяр баратты. Бирок шектүү бирдеңке көрүнмөк тургай кечке жуук баякы чабилекейдей атчандардын карааны көзгө илинбей калды, Согуш сырын жакшы билген Троцкийге

бул да шектүу сезилди. Күн батаарда отуз чакырым артта калып, кошуун коного токтоду, алдыда дагы кыйла аралык жатты Анжиянга чейин. Кудай жалгап түн да тычн өттү, эч кандай шектүү нерсе байкалбады.
· Согуш учурунда мындай бейпилчиликтин түпкү сыры башкача болчу эле, - деди Троцкий таң саарынан кыркар тизилип жолго чыккан армиясын карап туруп, - жапайылар бирдеңке ойлошту, анын жандырмагын таба алсак жеңиш биздики.
Генералдын сөзүнө эч ким алымча-кошумча жасабады. Кошуун жолго таң азандан чыкты. Анжияндын алдына чей- ин дагы жыйырма төрт чакырымды басып өтүшкөнчө алар- дын көзүнө шектүү эч нерсе урунбады. Троцкий баш болу- шуп дүрбү менен туш тарапты карашты. Өрөөн коңур күздүн кучагында магдырап жатты. Талаадагы оруп-жыйуу небак бүтүп дыйкандар үйлөрүнүн тегерегиндеги жемиш бакча- ларындагы, бактарындагы анча-мынча жумуштары менен алек. Жайлоодон мал түшкөн менен алар али адырларда- гы бөксө жайыттарда, бу жердин шартында кышка дагы кеминде эки ай бар,
Оторчулардын кошууну Анжияндын алдындагы мер- чемдүү жерге жетишип конушту. Мында да түн тынч өттү. Кечки тамактан кийин генерал роталардын командирле- ринен тартып полктордун командирлерине чейин палат- касына чакыртып армиянын алдындагы планын айтып, ар бирине картага карап ачык тапшырма берип, шаарга чабу- улду таңдан баштаарын билдирди.
Жердин шартын, элдин мүнөзүн карта жана уккандары боюнча гана билишкен офицерлер Троцкийдин айтканда- рын кубатташып, кандайдыр кошумча жасашпады. Бир гана текебердүү барон:
· Жапайыларды чилдей таратуу башталды, эртең түшкү тамакты Анжияндан ичүүгө уруксат бериңиз генерал мыр- за, - деп күүлдөдү.

Закомельскийдин өтө ашыкча кетип жатканын Троцкий түшүнсө да ага бажырая карап, андан соң командирлери- нин баарына көз жүгүртүп:
· Жолуңар болсун, мырзалар, - деди.
Албетте, армиянын духун көтөрүүдө дал ушул барон, пол- ковник Скоблев сыяктуу эркөкүрөк адамдардын сөзү да, жеке эрдиктери да чоң мааниге ээ экендигин генерал жак- шы билчү жана аларды ар татаптан колдоочу. Ошондой эле алар өтө аша чаап барактанда тизгиндерин тартып токтоо мамиле жасап:
· Кырдаалды ашык баалап жибергенде уттүруп койсок анын акыры жакшы боло койбос, мырзалар, - дечү.
Баскынчылыктын шовинисттик идеясына кана сугарыл- ган Скоблев, Закомельский сыяктуу аскер башчылары Троцкий өңдүү өтө эле саксынган генералдарды жактыр- бай чыйрытташып:
· Генералдын сагызгандан сактыгы ай, - дешип баа- рын заматта күм-жам кылып жиберүү үчүн ач бөрүдөй жу- тунуп турушчу.
Троцкий Болот хандын айланасындагы тыңчылардан шы- быш болгонуна анча маани бербеди. Оторчулар өзгөчө өткөн жылдан бери хандын тегерегиндеги белдуү кишилер менен тыңчылар аркылуу байланыш түзүүнү ургалдаштырган. Алар- дын айрымдары баскынчылардын апкөй тилдерине макул экендиктерин ооз жүзүндө билдиришсе да кандайдыр иш- тиктүү жыйынтык көрүнө элек. Кийинки кездерде козголоң- чулар тарапка ыктаган Абдыракман афтобачы да Махрамда- гы жеңилүүдөн кийин кылчайып кепке келбеди. Ушулардын баары орустардын алга жылуусуна кедергесин тийгизди. Би- рок мындай жагдай Троцкийдин ындынын өчүрбөдү. Антке- ни ал азиялыктарга караганда орус армиясынын курал жагы- нан да, тартип жагынан да алда-канча артыкчылык кылаарын жакшы билет, ошондуктан аларды барон айткандай бир сок- ку менен чилдей таратууга толук мүмкүнчүлүк бар.

Намангандагы орустардын Анжиянды басып алууга чы- гышаарын Болот хандын тыңчылары ага жеткиришкен. Бул кабардын чын-төгүнүн билиш үчүн алар алыстан акмалап калышкан. Ошон үчүн Троцкийдин корпусунун кай тарап- ка бет алышканын даана билишкен соң шаарды коргоону ар тараптан колго алышты. Абдыракман афтобачы да ише- ничтүү адамдарынан укканда Махрамдын алдындагы мас- каралыгын жууп, козголоңчуларга да, орустарга да өзүнүн ким экенин көрсөтүүнүн камында. Ал азыр орус тараптан келишкен ортомчуларга да ачык жообун бере элек, ант- кени жагдай кай тарапка оору ага али белгисиз. Ички ин- тригалардын казанында кайнаган колбашчы элдин түп көтөрө козголгон маанайынан кооптонуп Болот ханга ык- таган менен өзүнүн эртеңкисин да тобокелчиликке сал- гысы келбеди.
Асресе, Болот хан да өзүн бир кезде катуу жеңилүүгө дуушар кылып, керт башын Абдыракмандын зынданга сал- ганын унутпады, анын Махрам алдындагы жеңилишин чык- кынчылык деп баа берди. Ошондуктан Анжиянды коргоо- ну жалгыз Абдыракманга ишенбей кошумча күчтөрдү топ- топ баскынчылар менен кармашууну Абдымомунга тапшыр- ды, Ошону менен катар кийинки кездерде хан менен суук- селки болуп калышкан, өз урууларынын белгилүү башчы- лары Исфандияр датка, Мурзакул, Бекжан жетектеген коз- голоңчуларды да Анжиянга жөнөттү.
Чалгынчылар менен тыңчылар аркылуу алынган маалы- маттар боюнча баскынчылар жетинин айынын биринде жерге жарык түшөөр менен жолун тосуп жатышкан козго- лоңчулардын катарына адегенде дүпүлдөтүп замбиректен ок жаадырышып, андан соң Закомельский айткандай жа- пайылар чилче тарап кетти же бүт кырылып калды деген чекке жеткенде атчандар шаарга атырылып жөнөдү. Би- рок алардын ажаанжай чабуулун мөндүрдөй жааган октор тосуп алды да, бүлүк түшүп артка чегинүүгө аргасыз бо-

луштү. Кырдаалга анча түшүнө бербей, ошентсе да башта- ган демилгесин колунан чыгаргысы келбеген Троцкий кар- машка жөө солдаттарын киргизди.
Козголоңчулардын ортосундагы дөңсөөдө турган Абды- момун Ташкен жанындагы Алымкул аталыктын согуш ык- масын эсине түшүрдү да жөө солдаттар ураалап жакындай бергенде буктурмадагы атчан сарбаздарын тигилерге кар- шы жиберди. Атчан козголоңчулар жөөлөрдү шылып жи- берди. Бул көрүнүшкө чыдабаган Закомельский карама- гындагы отрядын алдыга апчыгып күркүрөп баратты. Ат- туу-жөөлү болуп урушуп жаткандардын кимиси жеңип, ки- миси жеңилип жатканы белгисиз.
Беттешкендердин ит жыгылыш болуп жатканын даана байкаган афтобачы эми өз сарбаздарына оң канаттан ча- буул коюуну буюрду, ушул эле учурда Мурзакул, Бекжан, Исфандияр баштап келген козголоңчулар сол тараптан ча- буулга өтүштү. Бул чайкаш дагы улана түшсө кара башы соо калбасын түшүнгөн барон өкүрүп майдан талаасынан отрядынын аман калгандарын алып кетүүгө шашты.
Козголоңчулар артына чегинген баскынчылардын соңу- нан түшпөдү. Алар орустар кечке лагерин бекемдешип, мерчемдүү жерлерге замбиректерин коюшуп калган, ошон- дуктан бөөдө кыргын болбойлу деп ойлошту. Бул салгыла- шуу эртеси да уланды, баскынчылар көздөгөн максатта- рына жете алышпай жетинин айынын үчүнөн жарадар бол- гондорун араба менен Наманганга жөнөтүүгө киришти. Троцкий эми корпусун эптеп бужерден аман алып чыгып ктеүүнүн амалын ойлоду, баарынын ындыны учуп, баркыл- даган барондун үнү угулбады. Уруштун төртүнчү күнү кар- машуу мурдагыдай айыгышкан мүнөздө болбоду. Баскын- чылар толук кыйроодон кутулуш үчүн кербенин артка че- гиндирип, алардын коопсуздугу үчүн кам көрүшүп, козго- лоңчулардын чабуулунун мизин кайтаруу менен алектениш- ти. А козголоңчулар болсо орустардын мизин кайтарганы-

на кубаттанышты. Өткөндө Кудаяр хан Кожент аркылуу кач- канда анын артынан сая түшпөгөндөй чегинген оторчу- лардын сары изине чөп салууну каалабай сарбаздарын майдан талаасынан апчыгып кетти афтобачы. Буга наара- зы болгон Абдымомун:
· Качкан жоону катын саят, чечүүчү жерге келгенде кылт бергениңизге жол болсун, - деди Абдыракманга.
· Сарбаздар төрт күндөн бери чарчады, уруш мунун менен эле бүтпөйт, эрк өзүңүздө, орустардын артынан түшө бериңиз, - деди афтобачы хандын кол башчысына кекэ- эрдүү.
Оторчулар менен жекеме-жеке чыгып бүтүндөй шайы оосо Болот хан баштаган козголоңчулардын бели сынаа- рын түшүнгөн Абдымомун:
· Бөлүнгөнүбүз үчүн бизди бөрүлөр дайыма талап жем кылып келатат. - деди, - афтобачы, жалгыз өгүз кош бол- босун, эзелки душман дос болбоорун билип туруп жаса- дыңыз.
Абдымомун кошуундары менен жалгыз калса кыйроого учураарын болжоп душмандардын артынан сая түшүүгө батынбады.
Болот хандын алдына келгенде Абдыракман афтобачы:
· Бир жолку жеңиштин артынан кубалап сарбаздарды кыргынга учураткым келбеди, тыягы Ташкен менен Оруси- яны коюңуз ханым, бу Наманганга тургандарды талкалоо оңой эмес, - деп актанды.
· Баскынчылар биздин элдешпес душманыбыз, - деди Болот хан салабаттуу, - эч качан карышкыр менен кой бир акырдан жем жебейт.
Болот хан афтобачыга башка сөз айтпады. Анткени Аб- дыракман беш миңден ашык дасыккан сарбаздары менен Болот ханга өзү келип кошулуп ага:
· Өткөн келбейт, өлгөн тирилбейт, мурдагыларыбыз- дын болоору болду, эр чекишпей бекишпейт, мындан ары

бир жеңден кол, бир жакадан баш чыгарышып, бир боло- лу, - деген убадасы бар.
Дегеле бүтүндөй элдин тагдыры кылдын учунда турган- да кандай болбосун ички нааразылыктарды ырбатып, душ- манга колтук ачып берүүнүн кереги жок болчу. Ошондук- тан Анжиян алдындагы урушка Абдыракманга ишене бер- бей Абдымомунду да жиберген. Акыры Болот хандын шек- тенүүсү туура келди.
Жетинин айынын бешинде жарым-жартылай талкалан- ган Троцкийдин корпусунун алды Намангандагы базасына жетти. Жеңилүүнүн ызасын тарткан оторчулар жортуулга дароо кайра чыгууну туура табышты. Троцкийдин аскер- дик өмүр баяны ушул Анжиян алдындагы жеңилүү менен соңуна чыкты.
12.
Кексээ афтобачынын Насредцинди хан тагына отургуз- ганы менен бир жагынан козголоңчуларды басууга, экинчи жагынан орустар менен тымызын макулдашууга чаркы жет- педи. Ошентип анын жеке тагдыры да жардын кырында турду. Акылынын жетишинче ал баардык жагын калчап көрүп өзү бир кезде киши катарында көрбөгөн Болот ханга кол куушуруп келген. Муну менен Абдыракман хандыктын кал- кынын жарымынан көбү колдогон хан менен бириксе орус баскынчыларынын мизин кайтарам деп ойлоду. Демек мам- лекетти түп көтөрө солкулдаткан ички кармашуу бир жаң- сыл болгондо такка дагы ким отурат аны көрө жатаарын болжоду. Ошол эле учурда өзүнүн баласындай болуп калган Насреддиндин да толук кол үзбөдү ал.
Абдыракман Болот хандын айланасындагы таасирдүү адамдар Мурзакул, Бекжан, Исфандияр датка менен да жылуу мамиле жасап, кези келгенде алардь; кожоюнуна

каршы гукурууну мерчемдеди. Акыры Анжиянды коргоодо ал биримдик эмне экенин козголоңчуларга көрсөттү, ошол эле учурда орустар эми өзү менен мамиле түзүүгө чеч- киндүү кирише түрганынан шектенбеди. Ал эки кишиге гана өтө сак мамиле жасоо менен тигилердин эмне кылып жа- тышканын тыңчылар аркылуу кулакдар. Алардын биринчи- си Абдылдабек бек.
Бек Алайдын чын-чынына келгенде тактан түшкүс ханы экени, Шахрук бий Кокон хандыгын негизделген тээ 1710- жылдан тарта алайлыктар бир нече жолу көтөрүлүп толку- ганда хандык кошо толкуп, айрым учурда аларды басууга бийликтин шаасы жетпей келет. Бул эле 1867-жылы Са- дык Саркер жетектеген кыргыздар Кокондун Кызылкор- гондогу чебин басып алышып хандын өкүмдары Кул датка- ны өлтүрүшкөн, мындан үч жыл өткөн соң алайлыктар кай- ра көтөрүлүп, аны басууга Кудаяр хандын күчү жетпей Бу- хара эмиринен жардам суроого аргасыз болгон. Алайлык- тарды баш көтөргүс кылуу афтобачанын атасы, нары каар- дуу, нары амалкөй Мусулманкулдун да колунан келбей, Ош шаарына капысынан басып кирип Алымбек датканы колго түшүрө албай эки жүз жигиттин башын алдыруу менен Ко- конго кайра тарткан. Азыр да алайлыктар сыртынан кара- ганда кандуу кагылышууларга кошулбай тынч өңдөнгөн менен учуру келгенде тоо арасындагы буйткадан каплет- тен чыккан закымдай жолундагылардын баарын кыйсыпыр түшүрүп Коконго чейин кирип барышы ажеп эмес, Демек Болот хан жетектеген козголоңчулар бир тең, алайлыктар- дын атырылып чыгышы бир тең. Ошондуктан Абдылдабек- ке Болот хан да, Абдыракман да, орус оторчулары да өтө сактык менен мамиле жасашууда.
Экинчиси Болот хандын колбашчысы, эң жакын жана ишенимдүү кишиси - Абдымомун. Бул кезинде Алымкул ата- лыкка ак кызмат кылган адам. Азыр Болот хандын оң колу гана змес, жападан жалгыз кеңешчиси. Ал афтобачынын

өзүнө окшоп баш оонанын жыйырма төртүндө Насреддин- ди хан көтөрө коюп, андан кийин эки ай өтпөй Болот хан- дын колтугуна кире качкандай мүлтулдөбөйт. Ушинтип Аб- дыракман жагдайдын дагы кандай өзгөрүшүн күттү.
Асыресе афтобачынын мурдатан мерчемдегени туура келди. Орус баскынчылары Анжыяндын алдындагы же- ңилүүдөн кийин тез эле Фуат Булатовду Абдыракманга жөнөттү. Афтобачы аны кечээ эле кызыл кыргын болгон, адамдардын, аттардын аккан канынан али коңурсуган жыт келип турган уруш талаасынын четиндеги эки бөлмөлүү үжөрөнүн алдындагы чарпаяда кабыл алды.
· Генерал Колпаковский мырзадан сизге дубай салам, - деди Фуат тилмеч, убакыт кечке жакындап аба салкын болсо да ак бапагын алып, дээрлик чачтары түшкөн коон- дой сүйрү тасырайган башынан чыбырчыктап чыккан те- рин жүз аарчысы менен сүртүп, - таксыр афтобачы...
Тилмечтин кадимки хандарга таазим кылгандай «таксыр» деши Абдыракманга жакты, ошентсе да ал саламды сыр- тынан тоңдоосун кабыл алды:
· Валейкума салам, саламатта болсун генерал мырза.
Булардын ортосунда сөздүн башталышы менен
үжөрөдөн дасторкон апкелип салынып, тамак-аштар кою- луп, чай куюлду. Булатов колбашчынын сес көрсөтүп, атай- ын ушул жерде кабыл алып жатканын түшүндү. Фуат ичим- дикке жакын адам эле, бирок ал канча ичсе да өзүнүн аң- сезимин башкарып аша чапчу эмес. Азыр да тилмеч кый- ла кызуу, сүйрү беттердин ортосунан борбойгон мурду кызарып турса да сары кирпиктерин кыйдылана кыбыңда- тып:
· Таксыр афтобачы, генерал Колпаковский сиздин Ко- кон хандыгындагы таланттуу колбашчы экениңизди билет жана урматтайт, - деди, - ошон үчүн сизге чоң ишеним көрсөтүп, бир кезде Кудаяр хан менен түзүлгөн тынчтык келишимди улантууну каалайт.

Абдыракман саламды Кауфмандан күткөн. Анын салбыр муруту баскан оң уургу дирт этти. Муну жаземдебей бай- каган тилмеч карт түлкүгө кайсы жерден жакпай калдым деп ойлоду да келти эми алыстан баштады:
· Улуу орус империясынын бужердеги аскерлери анын сан жеткис күчтүү армиясынын кыпындай гана бөлүгү, сиз улуу урматтуу императордун калкалоосуна өтсөңүз ошончолук урмат сыйга ээ болосуз. Жакында эле орус геодозисттерин сактап калган белгилүү паңсат азыр айына казнадан белгилүү өлчөмдө пул алып, өзү гана эмес укум-тукумунун келечегин камсыздады. А сиз азыркы ордуңузга, жеткилең акылыңызга, чексиз жөндөмдүүлүгүңүзгө жараша хандыкынан кем эмес кам- кордукка бөлөнөсүз.
· Мен да эки мамлекеттин ортосундагы келишимди колдоймун, - афтобачынын үнү коңур жана токтоо чыкты, - ошон үчүн Кудаяр ханды силер алып качканда ага кыянат- чылык кылганым жок, ошон үчүн Насреддинди такка өз колум менен отургуздум. Бирок орустар тарабынан не хан- дыкты сактап калууга, не козголоңчуларды тыйпыл кылууга чечкиндүү жардам берилбеди, же биз бири-бирибизди жеп бүтүшүбүздү күтүп атасыңарбы? Эгер андай болсо кечээ Анжиян алдындагыдай баардыгыбыз түп көтөрө биригип кетебиз. Мунун акыры кандай болоорун урматтуу генерал түшүнбөйбү?
Афтобачынын таамай сөзүнөн тилмеч тайсалдай түштү да шаша сүйлөдү:
· Дал ошол үчүн мени атайын сизге жиберишти, так- сыр колбашчы.
Тилмеч афтобачыдан дагы сөз күттү. Алдыга булоолон- гон аш келгенде да «аштан алың» дегенден башка сөз бол- боду. Ширин аштын алдында кылт эткиси келип турса да Фуат тартынды. Тамак желил бүткөндө ага Абдыракман ордунан туруп жатып:

· Фуат мырза, мен айтаар сөзүмдү айттым. Генералга салам дең, сизди сарбаздарым узатып коет, - деди да шарт жөнөп кетти.
Булатов колбашчы менен кош айтышууга үлгүрбөй оозун аңкайта ачып карабайыр тукумундагы кара аргымагын шу- улдатып кетип бараткан Абдыракманды карап турду да , акыры нары жактагы арабекечин чакырып:
· Апкел жанагыдан, - деди.
Артынан жыйырмадай сарбаз салпактап ээрчиткен Аб- дыракман орустар өзүн кемсинтип кандайдыр малай тил- мечин жибергенине, жада калса Кауфмандын атынан атай- ын салам-дуба айтылбаганына кыжынып калдайган шаарга кире берди. Ушул эле учурда афтобачы эмки ортомчу жо- гоку чиндеги адам болооруна, ал эми жок дегенде гене- рал-губернатордун атынан келээрине шектенбеди, короо- суна жетип атынан түшөөр менен Мурзакулга киши чап- тырды. Абдыракмандын Мурзакулга өзгөчө мамиле жасо- осунун себеби бар...
... Жазга жуук Үчкоргондун босогосунда атайын уюшул- ган топ чакан кошууну менен бараткан Болот ханга капы- сынан кол салды. Кармаш чайкайнамга созулуп, козголоң- чулардын башка тобу жетип хандын өлүмүнө коркунуч кел- тиргендердин эки-үчөөнү аттарынан ыргыта чабышып, кал- ган ончактысын колго түшүрүштү. Териштире келгенде ка- ракчылардын арасында Мурзакулдун агасы Назаркул да бар болуп чыкты, Аларды жазалоону Абдымомун колуна алды.
Көрсө Назаркул каракчылардын жөн эле катышуучусу эмес экен. Ал Абдыракмандын тыңчылары аркылуу Бо- лот хандын башын алуу үчүн бул топко өзүнүн сыналган беш жигити менен кошулган. Ошентип эки бир тууган- дын бири Болот хан, бири Кудаяр хан тарапта болуп ка- лышты. Акыры ханды өлтүрүүнү уюштургандар жана аны аткаруучулар өлүмгө өкүм кылынды. Бирок алардын ана башында ким тургандыгы жашыруун боюнча калды. Ант-

кени бул ишке аттанаарда куран кармашып анташкандан кийин, алар афтобачынын ысымын ооздорунан чыгарыш- пай сыр кесилген баштары менен кетти. Ырас, бул Ку- даяр хан менен Абдыракман афтобачынын кеңешип ту- руп жасашкан иштери экенин Болот хан менен Абдымо- мун билишсе да аны ачык жарыя кылып айтууга далил табылбай калды, тигилердин кыянаттыгы жөн гана ка- ракчылардын талап-тоноочулук иши катары бааланды. Мындай булганыч иштердин көбун өз колу менен уюш- туруп келаткан афтобачы көп өтпөй аны билмексен гана болмок тургай унутуп койду. Тек гана жакында Мурза- кулду өз тарабына тартуу кадамын таштаганда Назар- кулдун тагдыры эсине түштү. Азыр Мурзакул келгенде сөздү ал дал ошондон баштады:
· Бейиши болгур Назаркул акаң кайып-каскагынан ка- ракчылар менен кошо Болот хандын колуна түшкөндө, - деп капаланды азыр афтобачы көзүнөн жашын кылгыр- тып, - жеке өзүңдүн атыңдан гана эмес бүт дөөлөстөрдүн атынан жансоогалап барганыңда ал доңуз муюшуп койбо- ду. Качантан бери ага ак кызматыңды өткөзүп келатасың, ошонун баары биригип бир кишинин башынча болбоду!
Кууш чеке, куш тумшук Мурзакул афтобачынын бул сөзүн адегенде анча түшүнбөдү. Эч качан ага-ининин ортосунда ыркы келишпей жүрсө да Назаркул өлүмгө өкүм кылынган- да Мурзакул Болот хандын астына барган. Анын кандай максат менен келгенин билген Абдымомун ана-мына деп создуктуруп отуруп каракчылардын башы алынган соң гана хан менен жүздөштүрдү.
· Мурзаке, кечигип калдың, - деди Болот хан, - бирок өзүң ойлоп көрчү салтка да, шариятка да, адамкерчиликке да туура келбеген каракчыларды кечирүүгө мүмкүнбү?
· Ошондой болсо да сизден ырайым болобу дедим эле ханым, - Мурзакулдун каңырыгы түтөп, карылуу манжала- ры менен эки санын аткый мыкчып, хандан кийин мому-

рап отурган Абдымомунду айкырып секирип туруп басып жыгылгысы келди.
· Хан калыстык кылды, - Абдымомундун үнү коңур жана токтоо чыкты, - ал каракчы катары жазасын алды. Эгер Назаркул өзү жасаган карасанатай иштин башында ким түр- ганын айтса мүмкүн кечирим болот эле.
Мурзакулдун жаак эттери түйүлүп тиштене Абдымомун- ду жутуп жиберчүдөй карады. Эгер мында жарданып жан- сакчылар турбаганда ал колбашчыны баса калчудай кейип- те. Кыраакы кол башчы Мурзакулдун ичи шакардай кайнап жатканын билди да чыйрала:
· Болот ханды тындым кылуучулардын ана башчысы ким зкенин мүмкүн Мурзакул сен билээрсиң? - деди.
Бул суроо Мурзакулду эсине келтирди, «акама арачы болгону келип өзүм жайланамбы?» деген суроо анын ал- буутанган ачуусун басты, канталаган көзүн ачты, жан арга- сын издел булдурттады:
· Таксыр ханым, - деп ал чөк түшө калып эки колун бооруна алып, чар учкандай сүйлөп кирди, - сизге арам оюм болсо кудай урсун, эзелде эки болбоюн... ак пейлим менен келдим... Назаркул ит болсо да жатындашым эле, анын мындай арам ишке барарын мурдатан билсем өз ко- лум менен жайламакмын...
Болот хан Абдымомунга карады, Хандын акчаамай чы- райында жипкирген жийиркеничтин да, мыскылдын да чыйыры бар. Абдымомун ордунан туруп кемер курунда салбыраган кылычынын күмүш сабын жылма сылап:
· Мурзакул, - деди үнүн көтөрүңкү чыгарып, - сени уялаш тууганыңдын башын өз колуң менен кесүү азабынан куткарганыбыз үчүн ыраазы болушуң керек. Эгер чын эле хан алдына ак пейлиө менен келсең акаңды ким азгырды, айт?
· Билсем кудай урсун, жети атамдын арбагы урсун, бала- акырамдын күнүн көрбөй калайын... - Мурзакул ыйлап да,

буркулдап сүйлөп да жатты.
Абдымомун кылычын кынынан сууруп хандын кирпиги- не карады, ал ирмелсе эле Мурзакулдун башы топтой то- голонгону турат. Болот хан артына аз чалкалай отурган ке- бетесин өзгөртпөй:
· Мурзакулдун ак кызматын эске алалы, - деди сала- баттуу.
· Чыккынчыга бул болушуп келип отурат, ханым, мын- дан жакшылык күтүүгө болбой калды, - Абдымомун жарты- сына чейин кынынан суурулуп калган кылычынын туткасын карыша кармаган боюнча кабагына кар жаады.
· Мурзакулдун кара башын кечирдим. - Болот хан ор- дунан туруп басып кетти.
Хан ички бөлмөгө кирип көрүнбөй калганда Абдымомун заңкылдап кое берди:
· Азыр башыңды ыргыта чапсам менин колумду ким кармайт, ыя? Аканы көрүп ука өсөт, сенин да ичиңде кы- ңыртың кырк табак. Сенин акмактыгыңды билбеген биз айбан бекенбиз?
· Жансоога колбашчы, жан соога... акмак экеним ырас, акмак болбосом жандими ?ч?н кечирим сурап келемби, Абдымомун ака...
· Ой, сенин жолуң болсун,бужерден аман чыкканың хандын ырайым кылганы, эми кылтыңдасаң өзүңө таарын, жогол!
· Жоголдум ака, жоголдум... - бечара Мурзакул тирүү кетип баратканына не ишенип, не ишенбей, дагы алда- кандай болуп кетет дегендей арты менен эшикти көздөй жыла жөнөдү, - ырайымыңызга ыракмат, жакшылыгыңыз- ды эки дүйнөдө унутсам каапыр болоюн...
Афтобачынын маңдайында отуруп азыр ошондогуну эс- тегенде дагы да Мурзакулдун маңдайынан тер чыпылда- ды. Абдыракман муну ооруп калганбы деп ойлоду.
· Табың жокбу? - деди афтобачы.

· Назаркул акам эсиме түштү.
· Канча кылган менен жатындашың да, эсиңе түшпөй коебу. - Абдыракман саал тыныгып, алдындагы чайдан шашпай ууртап, эч нерсеге табити тартпай турган Мурза- кулдун абалын түшүнө сөзүн кыраат менен улады, - укам бирибизге бирибиз жардамдашалы, өйдөдө өбөк, ылдый- да жөлөк бололу деп чакырттым өзүңдү. Дегеле дүйнө оомалуу, төкмөлүү, айрыкча азыркы абалыбыз жаман, эртең ким эмне болоорун эч ким билбейт. Дал ушундай учурда бирикбесек качан биригебиз? Оозуңдан чыкпасын, бүгүн шаардын сыртында орус элчисин жашыруун кабыл алдым. - Ал өзүнөн-өзү өң-далаттан кетип отурган кишисин суро- олуу карады,
· Кадырыңыз жан болсун, өлсөм өлөм, бирок сиз ише- нип айткан сыр оозуман чыкпайт, - деди Мурзакул кадим- кисиндей барсылдап. - Мага камтама болбоң, чын эле та- бым анча эмес.
· Ие, ошондой дең. Сага айтайын дегеним Болотко орустар элчи жибермек тургай, хан атайын аларга жөнөткөн жоон топ аттуу-баштууларын камап салышканын уккандыр- сың? - Жаңыдан чай ууртай баштаган Мурзакул билем де- гендей баш ийкеди, - мага баскынчылар өзүлөрү келип кеңешип жатышат. Натыйжада абалым жаман болбойт, аны дагы жакшыртыш үчүн мага өзүңө окшогон баатырлардын да жардамы керек.
· Афтобачым, мен даярмын, - Мурзакул шар кетти.
Абдыракман Мурзакулдун элпек кетишинен шек алып
аны дагы суроолуу тиктеди да сөзүн бүдөмүк бүтүрдү:
· Мага сенин ушул гана макулдугуң жетет. Дайыма бай- ланышып туралы, менден жардам зарыл керек болсо айтың, мен даярмын, мага сенден жардам керекби, аны өзүм кабардайм.

Абдылдабек Алайдан эки миң кишинин келишин күтүп Агел турган үйүндө жатты. Жакып карыя түз эле бектин үстүнө барды. Күн түшкө жакындап еыртта леп эткен жел жок. Абдылдабек таза шыпырылган короосунда чепкении желбегей жамынып топучан басып жүргөн. Чечүүчү кыр- даал ыкыс берип калганын ал болжолдоп Коконго жүрүштү кандай уюштурарын дагы да көз алдынан өткөзүүдө. Көчөө жактагы дарбазадан аттардын дүбүртү жана да адамдар- дын кобуру угулуп, каалга ачылып Жакыптын заңкайган ке- бетеси анын артында уулу Акпалван көрүндү, сырттан төөнүн бурк эткен добушу да угулду. Булар кербенчилерин кошо ээрчите келгенби деп ойлоду бек карыяны утурлай басып саламдашып. Аппак сакалы төгүлгөн карыянын кеш- пири чарчаңкы да, сбаыры суз да.
· Силерди эртең келип калышат го деп ойлодум эле? - Бек бирдеңкеден шектене аксакалдын бырыш баскан жүзүнө суроолуу карады.
· Шашылыш жумуш болуп калды, кабарды угаар менен чыга бермек элем, Омарбек датка кечкисин чогуу кетели деп бир аз кармалдым, түнү менен келдик тынбай.
· Үйгө кирели, - деди Абдылдабек карт соодагеринин өтө маанилүү кабар менен келгенин туюп, - а баса, - бек артына кылчайып тура калды, - төөнүн бакырганы угулат, кербениңерби?
Үйдүн эшигине жакындап калган карыя да артына кыл- чая жылмайып:
· Укаң Жусуп тойдо палванга түшүп, байгесинен сизге бир төөнү жүгү менен тартуулап ала келдик, - деди.
· Болсун-болсун, келчи Жусуп укам, - Абдылдабек Жу- супка кучагын жайганда кызыл кымкап чапаны ийнинен шыпырылып баратты. Коноктордун уйгө киришин күтүп босогодо турган узун жаак Жоро чапанды мышыктай илип

ала коюп бегинин жонуна жаба салды. Өзүнен бойлуу на- рдай жигитти бек бооруна кыса сүйлөп жатты, - кут болсун укам, кут болсун! Мындан ары да ак жолуң ачылып айры төштүн астында жатпаң, намыс алдырбаң!..
· Карап турган эл «Жашаң Акпалван!» дешип ак бата- сын беришти. - Уулу менен сыймыктана барбалаңдап сүйүндү ата,
Абдылдабек Жусупту кучагынан бошотуп артына буру- луп Жакып карыяны суроолуу карады. Ал мелдеш кандай өткөнүн кыскача айтып берди.
- Миңин коюп бирин айт дегендей, - бек бажырайып жигитинин жеңиши менен өзү да сыймыктанып жатты, - лөгүн оңколоткон экенсиң, бар болуң укам, бар болуң...
Бектин Акбалбандын жеңишине жетине албай кубанга- нын көрүп ата ого бетер терисине батпай толкуду. Баары оозгу бөлмөгө киришкенде ички үйгө Абдылдабек менен Жакып гана баш багышты. Коноктордун караанын көрөр менен дасторкон даярдалгандыктан алар чайга отүрушту.
· Бегим, - деди карыя даамдан ооз тийген соң сөзүн чордонунан баштап - сиздин кошуунуңузда да, колтугу- ңузда да жандимилер бар экен, муну Кокон менен Хожен- ттен келишкен өзүңүз жакшы билген байбачалар айтыш- ты, караниеттердин кесири тийип кетеби бегиме деп пал- ван күрөш соңуна чыкканча зорго чыдадым.
Бөлмөнүн ичинде тынчтык өкүм сүрүп, кыбыр эткен кый- мыл жок ой-санаанын түпкүрүнө чөмүлгөндөй баары. Бек- тин көңүлүндө «ооба, мындай арамзаалык менен жасалчу таман тузактар тартыла жүргөн жана да тартылаарын бил- бей койдук беле? Кыңыр кылтактар биздин мойнубузга салынбай жүрдү беле? Жандимилерди ким жиберди? Ие, аларды хан тукумдары, ошолорго жан тартышкан Абды- ракман сыяктуулар, орустар, а түгүл Болот хандын устаты Абдымомун да жибериши шексиз. Бирок алар кимдер?... - бектин көз алдынан ашпозчусу Жоро баш болгон дайыма

жанында жүрүшкөн малайларынан тартып кошуунундагы жоокерлерине, алардын башчыларына чейинки адамдар- дын кейиптери өтүп жатты. Ал серптирген кара сакал му- руттуу кызылдуу жүзүн карыяга бурду.
· Силерди эсен-соо көргөнүмө жараткан аллага миң мертебе ыраазымын, мындан ары кайып-каскагынан бо- луучу ар кандай кырсыктардан тышкары турсаңар экен, - деп карыя кабатырланды.
· Байбачалар алардын аттарын билишпейт бекен? - деди Абдылдабек.
· А баса, - карт эсине келе сөзүн улады, - кокондуктун айтканына караганда жандиминин аты Мамдемин, ал алай- лык, Хоженттиктин билдиргени боюнча ал оштук, аты-жөнүн айта албады.
· Дурус-дурус, - деди бек алдындагы кызыл гүлдүү ак чынысынын четин күмүш кашыгы менен тырс-тырс чер- тип. Ошол замат узун жаак Жоро улагадан баш бакты, бек үнүн көтөр буюрду, - Асанбекти чакыртың!
Абдылдабек негедир азыр өзүн эч жардамсыз калган жалгыз адамдай сезди. Алайдагы датка энесин көргүсү, ичинде толуп жаткан өксүктөрүн айткысы келди, алар төрт инисинин кашында бажырап сүйлөшүп эч санаасыз бейка- пар отургусу келди, байбичесинин жанында калган Мыр- запаязын эркелетип мойну-башынан жыттагысы келди. Ал күмүш кашыгын карылуу манжалары менен нары-бери кар- малап дагы чынысын дың-дың чертти, босогодон узун жа- аак ашпозчу көрүндү.
· Аттарды даярдасын, - деди Абдылдабек күңгүрөнө, анан ал карыяга карап, - камтама болбоң Жакып ака, чайдан ичиң, баары жайында болот.
· Айланайын уулум, кагылайын бегим, - заңкайган Жу- суп карыянын алп денеси бошоп кетти, - жар алдында бөрү, бөрк алдында душман турганда кантип кекиртегиң- ден чай өтөт. Жаман сөздү укканда силердин аманчылы-
- 131 -
гыңарды бир жараткандан сурап, картайганда ушулардын жаманчылыгын көрсөтө көрбө деп теңирибизге жалынып, кудайдан тилеп жатып таң атырабыз, күн батырабыз...
· Бошобоң Жакып ака, бошобоң, сарт санаасы менен байыйт, кыргыз убайы менен карыйт деген ушул, ха-ха- ха... Сиздей карылырыбыз белдерин бек бууп кайраттары менен турушса, ичибизге ирип кирген душман да, басып кирген жоо да бизди солк эттре койбос,- эшикти карап заңк этти,- Жоро, ашың даяр болсо апкел!
Үй ичин сасык түтүндөй каптап кирген арамзаалыктын ышы бектин карсылдаган күлкүсү, шаңкылдаган үнү, таа- май айтылган сөзү менен таркап, жарык маанай жадыра- ды. Асанбек астананы аттар менен колдорун бооруна ала коюп улууларга учурашып орун алды. Аш алдыга келгенде Абдылдыбек укасына карыянын кабарын кыскача айтты.
· Биз дагы сак, дагы кайраттуу болушубуз керек, - деди бек Асанбектин сабырсыздана түшкөнүн жүзүнөн байкап.
Асанбек үн катпады. Кошуундун ичинен, малайлардын арасынан, көргөн-билгендеринен Мамадемин аттуларды эсине түшүрдү. Андай ысымдагылар бери болгондо ондон ашты, алардын баары эле уусун ичине каткан, тилинен бал тамган жандимилер эместир?
Ичтеринен ар кимиси сандаган жоопсуз суроолорду беришип, ойлору ордунда болбосо да карт соодагер ме- нен жаркын маанайда коштошушту.
· Жакып ака, жакшы барың, - деди бек карыянын көңүлүн көтөрө, - сиздин көңүлүңүз бизде болсо, биздин кулагы- быз сизде.
Жакып карыя узаган соң бир туугандар жай отурушуп мындан ары жасала турган иштерди маслатташты.
· Орустардын Анжияндын алдыңда бирөөнүн ашканасы- на тиш салган ууру иттей тумшукка жеп кызыл-ала болуп артка чегингени жакшы болду, бирок алар быяктагы күчтөрүн жыйып кутурган карышкырлардай качырып кирээри шексиз,

же алар мында пок жегени келиппи? - деди Абдылдабек суз, - алар биздин кишилерибизди пулга сатып алышып уруш- ту тымызын небак башташкан. А биз ага ошоңдой жооп бере албай жатабыз, анткени орустардын арасында тың- чыларыбыз жок, алардын сыртынан гана кайда баратышка- нын билебиз. Ырас, кээде тигилер жортуулга чыгаарда бир- эки кун мурда кулакдар болуп калабыз, мамедеминдер да ошолордун жандимилери болушу мүмкүн.
· Кошуунда да.малайлардын арасында да андай аттуу- лар огеле көп экен ичимден эсептеп көрсөм,- деди Асан- бек агасына суроолуу карап.
· Алардын баарынан шектене берсек,- инисине кара- ды,- душмандарыбызды жок жерден көбөйтүп алабыз, Ошондуктан бизге узун кулактар керек, жер тыңшаар маа- мыттар керек. Биздин чөйрөбүздөгү адамдардын арасын- да кандай сөздөр болуп жатат, кимиси кандай жүрөт дай- ыма кулакдар болуп туруубуз оң.
· Андай сөздөрдү ар кимдер өздөрү эле суратпай ай- тып келип жатышатго?
· Ырас, аларды да пайдаланалы,бирок, акты карадан чындыкты жалгандан ажырата билели. Мен сени шашы- лыш чакыртканым себеби мындай, быяктагы жагдайды толук айтып бар Алайга, жетеээриң менен энемдин кеп кеңешин угуп, кошуунду алып дароо кайра тарт. Насред- дин хандын Коконго аттанганы жатканын, орустар аны кол- доого алышканын, афтобачынын ортодо оюн баштай тур- ганын, ичибизде жандими бар экенин текпей-чачпай дат- кага айтың. Мен азыр сени менен чоогу аттанып Жусупту баш кылып жоонтоп жигитти ээрчитип баса,- Абдылдабек күлдү,- Жусуп наспайчынын тоюнда палвандардын дөө- шаасын жыгып башкы мөрөйдү алганын уга элексиң, э-э?
· Жогуң.
· Эмесе ушундай болуптур. Акпалвандай жигиттерибиз турганда биз да кимдир бирөөлөрдүн астына жатып бер-

беспиз,-бек карс-карс күлдү,- Мадыдан ары өзүң жигитте- риң менен кете бер, мен ажердеги сарбаздарыбыздын даярдыктарын өз көзүм менен көрөйүн.
· Ака, сиз жалгыз каласызбы?
· Жанымда Акпалваным турганда мен жалгыз эмесмин, камтама болбоң нары кетсе бир жуманын ичинде Кокон- го жортуул жасабасак кечигебиз.
Асанбек жигиттердин коштоосунда Алайга түнү менен келди. Курманжан датка уулунун күндөп-түндөп жүрүшүнөн кооптонду. Таң жаңы гана кыярып калган. Айлана түн уйку- сунан ойгоно элек, Гүлүша дарыясы адамдардын тынчын албагысы келип төмөндө жылжып агууда. Асанбектин кел- генинин угушаар менен бир туугандар жата алышпады, алар датка энесинин ак өргөөсүнөн окчунураак жерге чогулу- шуп таңдын аппак атышын күтүшүп, байбиченин тынчын алгылары келишпей үндөрүн пас чыгарышып күндөлүк тур- мушту кобурашууда. Муну туйган эне малайын жиберип уулдарын өргөөсүнө чакыртты.
Балдар киргенде Курманжан датка көгүлтүр кымкап тыш- талган көрпө ичигин жамынып төрдүн чыныкап жагында, илгертен берки ордунда отурган. Коломтонун кашына ко- юлган шам үлбүрөп датканын жүзүнө күмүш-күңүрт жары- гын түшүрүп турат. Балдары учурашып орун алышкан соң эне Асанбекти карай саал башын көтөрүп;
· Оштуктар аман-эсен турасыңарбы? - деди.
Ошто гана эмес бүтүндөй хандыкта соңку күндөрү эмне- лер болгонун жана болот деп болжонгондордун баарын Асанбек шашпай айтты. Ал сөзүн бүткөндө үй ичи меми- реп дагы эле уйкудан ойгоно электей көшүүн, тартылган түндүк жабуудан кийин чамкарактан таң шооласы түшүп аппак атканы байкалууда, ошон сайын шамдын шайы кет- кендей айланасына жарык бере албай жылтырайт.
· Кепти адегенде арабыздагы жандимилерден баштай- лы, - деди Курманжан датка үнүн мурдагыдай эле басмырт

чыгарып, - «өзөктөн чыккан өрт жаман, өздөн чыккан жат жаман», баарыдан мурда ошондон сактаналы. Биздин ара- быздан андай айгактар чыкчу эмес эле, эми боло баштага- ны ушул. Адамдын денесине тийген ок ойноп кетип та- былбай калганда дасыккан табыптар ага тинтүүр салып алып чыгат, силер да ошенткиле, алар канча митайым болсо да тирүү адам эмеспи бир жерден кылтың этээр... - Датка сөзүн токтотуп Асанбекке карап суроо берди, - Орустар Абдылдабекке элчи жибере элекби?
· Акам ал жөнүндө айтпады.
Курманжан датка ойго батты көшүүн. Ал оң колунун ор- тоңку жана аты жогуна асыл таш чөгөрүлгөн алтын шаке- кетуү манжалары менен ичигинин суусар жакасын оңдоп тартып:
· Акыры алар бекке элчи жиберүүгө аргасыз болушат, - деп Курманжан датка өзүнчө кимдир бирөөлөр менен суйлөшүп жаткансыды. - Бирөөнүн элин талап тоногону келген, баслып алыш үчүн атайын аттанып чыгышкан душ- ман максаттарына жетүүгө далбас урат. Аларды короодогу койго азуусун салган ач карышкырдай кан кустуруп айдап чыгууда элге бел, баш көз болчу береңдерге жол берил- бей келатыр. Ичибиздеги ит аркалык качан ынтымакчы- лыкка оойт? Илгертен сырттан жоо келгенде ичтеги кек- терин кечиришип, өткөн-кеткен араздашууну унутушуп эли- биз бириге калышчу эле. Орус баскынчылары бизди ошен- тип эсбизиге келтирээр бекен?
Датка адатынча сүйлөп бүткөндө балдарын алдыртан кыдырата карады.
· Эл эсине келген үчүн козголуп жатат го, - деди Баа- тырбек.
· Ие, мындай козголоңдор мурдатан болуп келген, Алар каражандын камы үчүн каардуу хандарга, залим хандарга каршы кармашка чыгышкан, - Курманжан датка үнүн саал көтөрүңкү чыгарды, - а сырттан келген баскынчыларга кар-

шы калктын жалпы көтөрүлүшү жокго? Акаңар Абдылдаоок ошондой учурду күткөн жокпу?
· Өзөндөрдөн атырылып агып чыккан булакгар кошу- луп дарыя болгондой козголгон эл бир беткей акпай жат- пайбы?
· - Балыктар башынан сасып жатса аягы биригеби? - деди Камчыбек.
· Сөзүбүз айланып отуруп эле, - деди Асанбек, - датка энебиз айткан орустарга келдик.
· Орустар колунан келсе бизди бириктирмек тургай чилдей бытыратаар,- Камчыбек ичине толуп чыккан бугун араң баса ыгырыла суйлөдү.
Курманжан датка көкүрөк күчүгү Камчыбекти астыртан карап:
· Душман качан басып алган элдин биригүүсүн каалачу эле? - деди калыбында, - алар алдарынын жетишинче бөлүп- жарып да, кырып-жоюп киришет эмеспи. Азыр орустар ошентип жатышкан жокбу? Алар аркалык гуугандарыбызды ушул жол менен күңкор кылышпадыбы. Ойлосом орус бас- кынчылары үч баштуу ажыдаар экен. Анын бир башы - ка- рышкыр, бир башы - түлкү, бир башы - кан соргуч жез тумшук. Муну азыр эл түшүнүп жатабы? Элди беш-алтыга бөлгөн төбөлдөр тушүнүп жатабы? - Датка башын көтөрүп оор дем алды, - О-о, аларды түшүнүшкөнчө көп барго!
Датка эне менен балдарынын ортосундагы сөз күн чык- канча уланды. Күз бешигине термелген Гүлша дарыясы сапарын улап, майда толкундары жээктерине шырп-шырп урунат. Короодогу малдар жайытта жайылып, алакандын отундагыдай өрөөндө бейпилчилик. Курманжан датка эшик- ке чыгып күн нуруна чагылыша жымыңдап агып жаткан да- рыяга саал карап турду. Тээ Кызылкоргон тарапга бектин эки миң кишиден турган кошууну жатат буйрук күтүп. Эне ошол жакка жүзүн бурду. Ажерде кан майданга аттанчу ар бир кишинин үйүндө ата-энеси, бала-бакырасы, бир туу-

(андары алардын аман келишин тилеп жатышаг. Курман- жан да1ка да ошолордой энелердин бири, жанына Камчы- бекги гана алып калып калгандарына ак жол каалап бата берип отурат.
Бектер кошуунду жолго чыгарышып тушкө жакын датка энеси менен коштошуу учүн аттарынын оозун бурушту. Ошого чейин датканын жүрөгу небир табышмактуу ыргак- та согуп өргөөсүнө кирбей сыртта басып жүрдү, уулдары энесинин караанын көрүшкөндө эле атырылып келаткан аттарынын оозун тартышып, аралыгы эки-үч аркан боюн- дай калышканда ээрлеринен ыргып түшүштү.
- Бектин учса кош канатысыңар, консо куйругусуңар, - деди датка балдары маңдайына келгенде, анын үнү аде- генде кардыга түшүп, анан кадимкисиндей кайраттуу чык- ты, - бет алган жагыңардан жараткан эгем жалгаарын унут- басын, ак жолуңар ачылсын, «эр жигит эл четинде, жоо бетинде, эр жигит эл үчүн туулат-> деген ушул беренде- рим, башыңардан бак, жүрогүңөрдөн кайрат кетпесин!..
14.
Анжыяндын жанында орустардын жеңилип кайра качы- шы козголоңчулардын көңүлүн көтөрдү. Үчкоргондогу көчмө ордосунда бул кабарды укканда Болот хан нары-бери ба- сып сүйүнгөнүн жашыра албады.
· Жиберген элчилерибизди каматып, биздин ким эке- нибизди билгиси келбеген орустар эми эсин жыйаар, - деди ал Абдымомунга жайдары.
· Ханым, - деди Абдымомун суз, - ок жеп эти ачышкан аюу өлөөр-тирилээрин билбей кайра качырып кол салат.
· Анын артынан ызы-чуу түшүп Насреддиндин чөөлөрү чыгат.
· Ал турган иш ханым.

· Ошон үчүн Коконду, Үчкоргонду, Асакени, Балыкчы- ны коргоого тик турушубуз керекго?
· Аларга жана башка шаар-кыштактарга атайын киши- лерди жиберип катуу табыштадым, - Абдымомун тамагын кырып Болот хандын жүзүнө карап сөзүн улады, - Марга- лаңдын акими, Худаяр хандын иниси Мурадбек Файзабад- дын алдында сарбаздарын топтоп, «Болот хан чыныгы Бо- лот хандын өзү эмес, ал Искак Хасан уулу!» деп жар салып жатат. Ал бүгүн - эртең бизге карыш аттанат.
Болот хандын өңү сустайып, кабагы түйүлүп:
· Анын жаагын жап кылуу колубуздан келбейби? - деди, - элдин көбү бизге ишенип, мамлекеттин жеринин көбү колуубзда турганда мындай сөздүн чыгышы зыяндыр?
· Албетте ханым, - Абдымомун ордунан туруп ханы менен катарлаш басып_ - чечүүчү салгылаштар алдыда тур- ганда мындай сөздүн кереги не? Ырас айтасыз анын жаа- гын басуу керек, муну ойлонуштуруп койдум.
Болот хан токтоп Абдымомунга бурулду кулагын тосо:
· Айтың, айтың, - деди.
· Ханым азыр Коконго Валихан төрөнүн киришинин анчалык зарылдыгы жоктур, ал шаардын эли бизди колдоп жаткан соң, - Абдымомун хандын пикирин билгиси келип токтоду.
· Туура айтасыз Абдымомун ака, - деди Болот хан, - Валихан төрө Мурадбекти талкалап туруп Коконго кире берсин.
· Азыр эле Валихан төрөгө чабарман жөнөтөйүн, - Аб- дымомун шаша басып хандын бөлмөсүнөн чыкты.
Болот хан астына чылк килем төшөлгөн заңыраган бөлмөнүн ичинде басып жүрүп чоң терезеге келип мечит- тин мунарасын карады. Анын нары жагында бир кезде өзү окуган, атасы мударисттик кылган бул чөлкөмдөгү эң эски жана жогорку ислам билимин берүүчү медресе сыякту ме- читтин мунарасы күнгө чагылышып жаркырап турат. Окуу-

га көңүлү чаппай калганда атасы Кокондон Маргаландагы Акмедресеге апкелген эле. Өспүрүмдүн билимге кызыгуу- сун жоготуу Кокондогу түнкатар медресинде башталган...
... Бешим намазына жыгылгандан кийин медресинин башка окуучуларындай эле Искак да Кокондун чоң базары- на барып, китеп саткан жерлерди кыдырып жүрүп, изде- гендери табылбай кайра келатып чоң себетти көтөрө ал- бай ийрелеңдеген ургаачыга туш болду. Аялды жандай ба- сып Искак жүктү колунан алып:
· Жакын-арада турсаңыз жардамдашып коеюн,- деди.
Кара кылторко паранжынын нары жагынан аялдын жа-
гымдуу үнү угулду:
· Майлың.
Кызык, үн тааныш да, жакын да угулду ага. Жигиттин оюна бул кимдин үнү эле? Кайдан уктум эле?.. деген сыяк- туу суроолор келе берди. Тар көчөдө нары-бери өткөн адамдардан ийменип көңүлдөгүлөрүн сыртына чыгара ал- бады. Аялдын үйү анчалык алыс эмес экен, экөө чоң көк дарбазанын алдына келип токтошту. Искак себетти ээси- нин колуна карматып кайра тартмакчы болду эле тааныш үндөн таң калтырган сөз чыкты:
· Искак жан, даам оозтийе кетиң үйгө кирип.
Искак не дээрин билбей дарбазасын ачып ичкери кирип бараткан аялдын артынан ээрчиди. Эми ал кыпылдап бул мени кайдан тааныйт деп баратты, үнү назик табышмактуу жандын ким экенин билүүгө шашты.коородо мотураңдап ойноп жүрүшкөн эки-үч жаштардагы эки бала көзүнө урун- ду. Аңгыча аял шыпылдай басып чоң үйдүн каалгасын ачып астына Исакты өткөзүп соңунан өзү кирди да аратынан ка- алганы жаба салып,паранжасын ыргыта жигитке күлүп ба- жырайды. Искактын мандайында келишкен сулуу аял турду. Ал адагенде мунун ким экнин дагы эле биле албай маңы- райды, аял болсо дагы эле щыңкылдап жигитке «кантип мени тааныбай калдың?» деген маанайда. «Бул Айгүл эмеспи?
- 139 -
Чын эле ал болсо быякта Охнодон келип эмне кылып жүрөт?..- деген бүшүркөө келди Искактын көңүлүнө.
· Сен Айгүл эмессиңби? - деди ал акыры.
· Тоба, аз жерден тааныбай калдың э-э? - деди аял күлкүсүн басып, өңү сустайып.
Бул Буркан молдонун кызы Айгүл эле. Мындан жети- сегиз жыл илгери Искак Маргаландагы үйүнөн Охнодогу тууган-туушкандарыныкына барып калганда жашы он үч - он төрт жаштагы тестиер кызга жолугуп, астыртан ага көз салганы бар. Акезде Айгүл тыртайган арык куба жүлүн кыз эле. Чынында балалык кездеги биринчи сүйүү ошондо баш- талган, Айгүлдүн атасы өз чөйрөсүндөгү кадыр-барктуу молдолордун бири болгондуктан Хасан мударис менен да өз ара ымаласы бар. Ошондуктан Искак алардын үйүнө тартынбай ээн-эркин кирип-чыгып турчу. Ортодогу кирсиз балалык мамилелер эки жылга созулду, андан кийин Искак медреседен бирде окуса, бирде малчылар менен жайло- ого кетип, эл көрүп, жер кыдырып жүрдү, акыры ал атасы- нын кеңеши менен Коконго келип окуусун уланта баштага- ны жылга айланып бараткан.
Айгүл Искакты Кокондун чоң базарынан ойдо жок жер- ден көрдү. Күн чайыттай ачык эле, убакыт бешимден өтүп калган, аял чоң себетин малайына көтөртүп базардан чы- гып келеткан, кокусунан колундагы китепке үңүлүп турган ак топучан баланын бутун басып алды. Өтө оңтойсуз абал- да калган Айгүл «Ай!» деп чоочуп кетти да тигиге карады. Искак экен. Аял каплеттен болгон бул жолугушууга таң ка- лып саамга селейди да бат эле зсине келип себетин көтөрүп бараткан малай өзүн күтүп калганын көрө тез-тез кадамын шилтеп басты, бирок анын ою эчтемеден кабар- сыз китеп карап турган Искакта калды. Ошондон тартып Айгүл базарга малайын ээрчитпей өзү барчу болду:
Биякта ниме кылып жүрөсүң? - деди акыры Искак Айгүлгө.

· Кыз тагдыры жел учурган камгактай тура, - деди Айгүл сабыры суз оор дем алып. Келин чыйрала сөзүн бүтүрдү, - эмне кылып жүрмөк элем, байбачанын токолумун, болгон- до да үчүнчүсү...
· Байбачаң кайда?
· Ал азыр Кокондо болсо себетти көтөрө албаган ка- тын өңдөнүп сени азгырып ээрчитип келемби?
Ошентсе да Искак алденеден шектенип, бирөөлөр өзүн шыкаалап карап тургансып оңтойсузданды. Муну Айгүл билип шашпай чапанын кийип, жашыл жоолугуң артына байлай, бир кездеги биринчи сүйүүсүнө жылмая карады:
· Эч нерседен камтама болбоң,- деди келин,- чечи- нип өз үйүңдөгүдөй отура бериң.
· Эриң кайда?
· Ал Ташкендеги улуу катыныкында.
· Ташкендик соодагерби?
· Ошердик, Хожентте да бир катыны, үй-бүлөөсү бар.
· Ошондой дең,- Искак бутундагы көлөшүн чечип, жо- гору өттү.
· Паранжы менен шаардын камыктырган турмушунан тажап бүттүм,- келин жигиттин жанына отуруп, сол колун анын тизесине коюп сүйлөй баштады,- ар дайым түшүмө Охно, анда өткөргөн балалык кездерим кирет.
· Качан эрге тийдиң?
· Быйыл алты жылга аяк басты.
· Балалуу да болгондурсуң?
· Короодо ойноп жүргөн кыз менен эркек меники.
· Болсун-болсун. - Искактын денеси от менен жалын болуп, келиндин колу тийген тизеси титиреп кетти.
Айгүл жигиттин абалын сезип шыңкылдады:
· Баякыдай эле уялчаак, баякыдай эле тартынчаак экен- сиң.
· Кетейин,- Искактын оозунан бул сөз чыкканы менен козголгон жок. Айгүл анын тизесинен колун алып:

· Ушунча жылдан кийин жолугушуп даам оозтийбей кетесиңби,- деди жигиттин жүзүнө наздана.
Искак ыңгыранды, сезим түпкүрүндө калгысы келип турга- нын сезди, келинге карап жылмайып койду, экөөнүн көздөрү уруна түштү, эми өзүнүн эмне кылып жатканын да билбей , Айгүлдү бооруна кысты, аял шолоктоп ыйлап жиберди.
· Пешенебизге жазылган ушул, пешенебизге...- Искак келиндин коюу кара чачын сылап күбүрөдү.
· Жаштын тилегин берет дейт, эмне үчүн кудай биз- дин тилегибизди бербеди? Эмне үчүн бизди ушинтип ажы- ратып койду?.,.- Айгүл көзүнүн жашын көлдөтүп да, тын- бай сүйлөй да берди. Анан ал бир кезде Искактын кучагы- нан бошонуп, бетин сүртүп, чачын оңдоп, жашыл жоолу- гун оңдоп салынды. Айгүлдүн нымдалышкан узун кирпик- тери, жалооруган кара көздөрү, татынакай эриндери күлүмсүрөп укмуштай сулуу көрүндү Искакка, ал келинди имере тартып чекесинен өптү:
· Ошондо кайрылып келе албадым, - деди кечирим су- рагандай.
Келин түшүндү, оор улутунуп алып:
· Өзүң айткандай пешенебизге жазылгпн ущул экен- го,- деп жигиттен боюн оолактатып ашканасына бет алды,- аш жасайын...- Искактын санаасын биротоло тынчыткысы келип сөзүн аяктады, - малайыбыз бүгүн келбейт өзүнүн жумуштары менен кеткен.
Искак жылмая Айгүлдү ээрчий басты ашканага.
· Баякы Охно суусунун боюнда айсыз караңгы түндө отурганыбызды эстейсиңби?- деди Айгүл сүйрү сабизди алып бычак менен тазалай баштап.
· Ал күндөрдү кантип унутайын,- Искак Айгүлдү бели- нен кучактап, оң жаагынан сүйдү.
· Бейиши болгур атам экөөбүздүн ак ниетибизге кар- шы эмес эле.
· Билем.

· Анан кайда жоголуп кеттиң?- келин Искактан оолак- тап эки ууртун билинер-билинбес чурчуйта таарынды.
Искак тынч тура албай улам бир бутуна салмагын сала күңгүрөдү:
· Мени кудай айдап кетпедиби, - ал ошондон баштап аксакал адам түшунө аян бере баштаганын айткысы келди.
· Болоору болду; эми канча өкүнсөк да пайда жок,- ке- лин жигитти сынай карады.
· Айгүл, - Искактын үну чечкиндүү чыкты, - экөөбүз башка жакка кетип калбайлыбы?
· А коюң,- деп келин чочуп кетти да жигитти жалооруй карады. Анын бул кейпинде «эмне кылсаң өзүң бил» деген түшүнүк бар эле. Айгүл суроо берди,- медреседеги окууң кантет?
· Таштайм.
· Балдарымды эмне кылам?
· Алакетебиз.
· Кайда?
Бул суроого Искак мукактанып жооп бере албады. Ал ага даяр эмес эле. Келин дагы шыңкылдап күлдү. Жигит түшүн дагы айткысы келди, бирок ага оозу барбады, Айгүлүн үн- сөзсүз кучактап бети - башынан чопулдатып өөп кирди...
· Экөөбүз күкүк менен зейнептей болуп кала берет ок- шойбуз,- деди Айгүл көзүнүн жашын кылгыртып, Искактын эркине толук баш ийе.
... Азыр ошонун баарын көз алдына келтирип Болот хан терезеден артына бурулуп Абдымомундун келишин чыдам- сыздык менен күттү. Кол башчысы кечикти. Ал маанилүү бир нерсени унуткансып, аны эстей албай чыдамсыздык меннен күтуп турган Зухраханы тарапка бет алды. Азыр Зухрахан көркүнө чыгып толгон айдай толукшуп турган кези. Ханыша жорголой басып эрин экилене тосуп алды, неге- Дир сабыры суз тарта ойго чөмүлгөн кебетесин анчалык эре-төрөгө албай келишимдүү аппак колдорун көтөрүп

Болот хандын чапанын алууга умтулду. Ушул учурда короо- до аттардын дүбүртү угулду. Күйөө аялынын кош ак биле- гин кош колу менен эркелете кармап:
· Абдымомун келди окшойт,- деп артына бурулуп шаша басып кетти.
Жалындаган жаш жүрөгү суу сепкендей Зухрахан эрин ээрчий карап томсорду.
Болот хан азыр Айгүлдүн элесинен качып Зухрахан- дын колтугунан башпаанек издегендей сезди өзүн, ошол эле учурда экөөнөн тең алыстап бараткансыды. Алдынан шаша баскан Абдымомун көрүндү. Колбашчынын жүзүндө тынчсыздануу байкалат.Анын муруттары ого бетер сакалы менен кошо жаактарынан ылдый салбырап, кабагы бүркөө,
· Биздин ойлогонубуз туура келди, - деди колбашчы ханга жетип-жетпей адатынча кынындагы күмүш саптуу кылычынын туткасын карыша кармап,- афтобачы жакында орус элчисин кабыл алыптыр.
· Эмне жөнүндө сүйлөшүптүр?
· Кандай сөздөр айтылганы белгисиз, сыртынан кара- ганда суз узаткан имиш. Ал кызыталак кандай маселе ме- нен келгенин, тилмечтин эмне жөнүндө сөз козгогонун ханга өзү айтыш керек эмес беле? Куу түлкүгө эгерим ишенүүгө болбойт, ханым.
· Дагы кандай кабар бар?
· Ошол эле күнү кечинде Абдыракман Мырзакулду чакы- рыптыр, экөөнүн ортосунда ниме сүйлөшүлгөнү белгисиз.
· Тыңчылар эшек такалап жүрүшөбү?
· Митайым афтобачы түлкүдөн куу, сагызгандан сак.
· Адамдан амал качып кутулбайт, биз алардын орто- сунда эмне жөнүндө сөз болгонун билбей туруп чечкиндүү кадам жасаарыбыз кыйын болоор.
· Кызыталактар, мен алардын ар биринин таманына тузак кое албасам элеби...- Абдымомундун барбайган ка- ралжын таноолору ачуудан кыпчылып деми кыстыгып кет-

ти, ыгырыла сүйлөдү,- орустарды корголото баштаганы- бызда койнубуздан жылаан суурулуп чыгып, күңк-мыңк сөздөрүн башташты.
· Орустар биздин тамырыбызды тартып көргүсү кел- гендир?
· Ошондой болгон күндө да ханым, орустар элчилери- бизди камап жатканда биз эмне үчүн тилмечти камай ал- байт экенбиз? Ошонун баарын билип туруп Абдыракман эмне үчүн аны жылуу-жумшак узатты?
· Анын эки оттун ортосунда оюн баштаганы жатканы ошол.
· Тупа-туура айттыңыз ханым. Менин пикирим - афто- бачы менен Мурзакулдун баштарын кесип, кошуундарын кошуп алышыбыз керек.
· Кан төгүлүп кетет, анын ортосунда орустар да карап жатпас,- деди Болот хан,- алардын мындан кийинки ка- дамдары кандай болоор экен саал сабыр кылып туралы.
Хандын бүтүмүнө ыраазы болбой Абдымомун бурк этти:
· Кеч болуп калбас бекен, ханым?
15.
Абдылдабек Алайга Асанбекти жөнөтүп жиберип өзү Мадыда калды. Бужерде бекти беш жүз башы Кутман то- суп алды. Бойлуу, карасур Кутмандын кара көздөрүнөн акылдын да, кайраттын да белгиси жанып туру. Бек мын- дай жигиттерин көргөндө санаасы бир ыктай болуп сөзмөр болуп кетет.
· Аттанууга даярсыңарбы?- деди Абдылдабек беш жүз башчысы менен учурашып ал-абалды сураштырган соң.
· Азыр десеңиз азыр.
· Мунуңар жакшы,- бек Кутмандын жайдары жүзүн сы- най карады.

Бектин кошуунга келгени бат эле бужердегилерге угул- ду, алардын айрымдары алыстан эле таазим кылышып ага салам айтып жатышты.
· Жигиттериң аттарын минип чыгышсынчы,- деди Аб- дылдабек Кутманга.
Бул буйрук ошол эле замат он башы, жүз башыларга жетип, шамдагай жигиттер мингичтерин токушуп, эми эле душманга каршы чыгышчудай, айрымдары аттарынын куй- руктарын гүйүшүп, айылдан кыйла окчун жерге чогула баш- ташты. Алардын ийиндеринде асынган мылтыктары сорок- топ, кылычтары салбырап, таптаган атттары ыргыштайт. Бек кызыл жоргосун алчылантып артынан Акбалван, Кут- ман баш болгон ончакты жигиттин коштоосу менен кошу- унга бат эле жетти.
Күн кеч бешимге ооп, асмандагы ала булуттар каалгып, сыдырым жел аттардын куйрук-жалдарын дирилдете жай- кап, адамдардын сустайыңкы жүздөрү бекте. Азыр бул адам эмне айтат? Тагдыр өзүлөрүн кайда айдаар экен?
· Ассалоомуалейкум, жигиттер! - кошуундун чок орто- суна жете бергенде бектин үнү заңк этти.
Алик алган үндөр чаржайыт жана ар түрдүү кыраатта чы кты:
· Валейкума салам, бек!
· Алеки салам...
Абдылдабек үнү күркүрөп чыккан алп мүчөлүү, кең да- лылуу, башындагы калпагынын айланасын керенелүү жоо- лук менен чалган, сакал-муруту өскүлөң, буудай ыраң жи- гиттин маңдайына токтоду.
· Атың ким, укам?- деди бек жигиттин атынын көзүн албай.
· Акимжан.
· Акимжан, укам, эмнеге атың сол бутун солбуйт?
· Мурдагы күнү жакшы эле,- Кутман сөзгө аралашты,- кечээтен бери ушинтип калыптыр, жем тушүп кетиптир.

Бек өңү керсары, жар кабак, калпагын көзүн баса кий- ген чабдар аттын ээсине тике карап сурады:
· Азыр казатка аттансак жолдо каласың, укам, кокус душ- ман менен беттешсек чобур ат алдырып коет, билесиңби?
· Башка аттарыбыз бар, бегим,- деп анын ордуна Кут- ман жооп берди.
· Анда ошол аттардан эмне минип чыкпады?- Бектин кабагы салыңкы боло Кутманга жүзүн бурду.
· Бегим, жигиттер шашып калыштыго, сиздин келге- ниңизди көрүшүп,- беш жүз башы жалтайлай сүйлөдү жер карап.
· Жолуңар болсун, бир бек келсе шашсаңар,- деп Аб- дылдабек күлө сөзүн улады,- а миңдеген душман каптап кирсе такыр эле эс-учуңарды жоготуп коесуңарго, ыя?
· Жоготпойбуз! - Үрүстөмдүн үнү заңк этти,- эр жигит- ке ат жокпу, керек болсо таап алабыз, бегим!
Абдылдабек Үрүстөмдүн жообуна ыраазы боло Кутман- га карады.
· Үрүстөм бизге жаңыдан келип кошулду,- деди беш жүз башы,- мурда Мамыр баатырдын кошуунунда жүз башы болуп жүрүптүр.
· Абдан жакшы, урушка такшалып калган азамат тур- байсыңбы, Үрүстөм, сендей жигиттер эл-жерин коргойт,- бек ага суроо берди,- Мамыр баатырдын жигиттеринен мында канчасыңар?
· Анча көп эмес, отузга жетпейбиз. Мамыр баатырды орустар сүргүнгө жибергенден кийин баары туш-тушка ча- чылып кетти.
· Кайран баатыр, орустарга ишенип жүрүп, орустар- дан жардам күтүп жүрүп көздөгөн максатына жетпеди,- деди Абдылдабек кабыргасы кайыша,- алар бизди бир че- тибизден канатыбызды кайырып, бир четибизден башы- бызды алып жатат, алдыртан жандимилерди жиберип ичи- бизди ириткенге уста. Андайлар араңарда жокпу?

· Биздө жандимилер болбойт,- деди Кутман ише- нимд-үү,- жигиттерибиз бири-бирин жакшы билишет, көбү сжерден, бир элден.
· Таттуу сөзгө алдангандар, пулга сатылгандар араңар- дги чыкпайбы, жигиттер?- Бектин үнү кескин чыкты.
Дароо үндөр жабырады:
· Жок
· Андайлар арабызда болсо, өлгөнү.
· Бизде жок...
Чуулдаган үндөр басылганда:
· Сак болгула жигиттер, сактыкта кордук жок,- бек Үрүстөмгө карап сөзүн улады,- канчалык баатыр болсоңор да колтуктан атылган ок, ашка билдирбей салынган уу ке- сирин тийгизет, баатыр гана эмес, акылдуу, айлакер да болгула!
· Качан жортуулга чыгабыз? - деди Үрүстөм атынын тизгинин буруп бек кете турган кейиптенгенде.
· Бүгүн-эртең, ошон үчүн силердин даярдыгыңарды көргөнү атайын келдим,- деди бек беш жүздөй атчанга дагы бир жолу көз кырын сала.
Бири топучан, бири калпакчан, дагы бирөө те- бетейчен, чепкендерин канчалык курчанышса да шөлбүрөп ар кимисиники ар башка түстө. Баарынан тың көрүнгөн Үрүстөмдүн өтүгүнүн такасы жемирилип, күрмөсүнүн эски- лиги жеткени көрүнүп турат, чепкенин бөктөрүп алган. Аны менен тең тайлашчу аксак чабдар аттуу Акимжандын тыш- кы кийим-кечеси да тыңгылыктуу эмес, маасы-көлөшчөн буту үзөнгүдө тепейип, жамачылуу шымынан тизеси орко- юп, камчысын бүктөй кармаган карылуу колдорунун тара- мыштары тарам-тарам. Кошуун менен коштошуп кетип баратканда да бектин көз алдынан ушул самтыраган жи- гиттердин катаал турмушка кайнаган кейптери кетпеди.
· Алайдагылар келишкенде да дагы бир жолу ат- көлүктөрүңөрдү карап чыгаарбыз,- деди Кутманга Абдыл-

дабек,- күнбү, түнбү бир күнү жолго чыгабыз, ошонаО сак-тескек аттуулар болбосун.
· Болбойт,- деди Кутман ишенимдүү.
Бек Ошко каш карарганда келди. Ал байбичеси турган үйүнө түшүп босогосун аттар менен Мырзапаязын чакырт- кысы келди эле уулу өзү тосо чуркады. Ал баласын босру- на кыскан боюнча кепичин чечип, чепкенчен конок бөлмөсүнө кирип кетти. Мырзапаяздын артынан зэрчий басып келаткан Тумар бегайым бектин маанайын байкап уулу экөөнү жайына коюш үчүн кайра тартты. Узун жаак Жоро да бектин сырын жакшы билет.Ал баласынан сагы- нычы тараган соң гана жадырап отуруп, үй-бүлөөсүнүн баш- ка мүчөлөрү менен баарлашат.
Мырзапаязын эркелетип, андан ар нерселерди сурап жатканда да бектин көз алдында самтыраган сарбаздары, бирок алардын кайраттуу кебетелери кетпеди. «Жеңиш кайраттуу кишилердики» деп ойлоду ал уулунун мойнунан жыттап атып:
· Сен кайраттуу киши болосуңбу, Мырзаш?- деди ата эт жүрөгү элжирей.
· Эр киши болом,- деди бала мойнунун кытыгысы келе кыткылы ктап.
· Кайраты жок киши эр киши болбойт,- деди бек чоң киши менен сүйлөшүп жаткансып уулуна.
· Мен баатыр болом... - бала дагы кыткылыктап күлүп мыйтыйган алаканы менен атасынын коюу кара сакалын эркелеп сылай баштады.
Атанын бүткөн бою жазылып, эт жүрөгү элжирей күбүрөдү:
· Аман жүрсөң эр да болосуң, баатыр да болосуң...
Бала оюндагысын сурады:
· Ата, Алайга качан барабыз?
· Алайга кеткиң келеби?
· Ики.

· Датка чоң энеңди сагындыңбы?
· Сагындым...- тетик баланын үнү эми бошоң чыгып, бакырайган кара көздөрүнө жаш толуп келатты.
«Баса» деп ойлоду бек уулунун чачынан сылап, жортуул- га аттанганда үй-бүлөөмдү Алайга жибергеним дурус боло- ор, аякта коопсуз, жаңдимилер ажерде шам-шаркыт журө алышпайт, бат эле көзгө чалдыгышат, орустар Ошко басып кирип келип кетишкенден бери шаар да тынч эмес, булар камына беришсин... Ата баласынын чекесинен жыттап:
· Эртең эле датка энеңе жөнөйсүң, Мырзашым,- деди.
Бала кудуңдап сүйүнүп кетти да бул жакшы кабарды
энесине жеткириш үчүн тышкы үйгө чуркады:
· Эртең Апайга кетебиз, эртең датка энеме барабыз...
Бегайым баласынын үнүн угуп босогону аттап бегине
суроолу карады.
Абдылдабек эми гана ордунан козголуп чапанын чечип байбичесине карматып:
· Быякта баары бир жаңсыл болгончо Алайда турганы- ңар жакшы,- деди.
Эртең элеби?
· Алайдан кошуун кандай келсе биз жортуулга ошон- дой аттанабыз.
Ак жуумал, шыңга бою бурлаган бегайымдын жүзү кыза- рып барып кубарды. Аялдын оюна алда-нелер кетти, не- гедир эртеңден кийин беги менен жүз көрүшпөй калчудай сезим жүрөгүн сыздатып жатты. Абдылдабек жарынын са- нааркай түшкөнүн байкап:
· Эки-үч айда баары нары же бери болот, күн бат эле өтөт,- деди аялынын көңүлүн жубата.
Тумар бегайым күйөөсүнөн күнүсүнүн да Алайга өзүлөрү менен кетээр-кетбесин сурагысы келди, бирок оозу бар- бады.
· Асел ай- күнүнө жакындап калды, быякта тура турсун, жагдай дагы кандай болот дагы көрөбүз.

Жаш токолун жанынан чыгаргысы келбей жатат деп ка- быргасы сөгулө ойлоду байбиче.
· Мадыда эки жүз чамалуу сарбаз калат, үч жүздөйү Алайга силерди узатып кетет кайра, эч нерседен кам са- наба,- деди бек бегайымынын маңдайына басып келип, анын ак жоолугунун четинен чыгып калган кара чачын бар- байган оң сөөмөйу менен сылай. Аял эреркеп денеси бо- шой түшту:
· Жаратканым жаныңызга жар болсо экен,- деп ал көзүнүн жашын төгүп жиберди.
Абдылдабек байбичесинин көз жашын көргүсү келбей шартылдай басып эшикти ачып:
· Жоро, бери келиң,-деди.
Узун жаак ашпоз чакырар замат даяр болду. Бек анын турүнө суроолуу карап бирденкеден шек алгандай:
· Эмне болду?- деди.
· Бирөө шашылыш келип сизди күтүп жатат.
· Ким экен?
· Анжияндан, Жакып карттан.
· Чакыр бери, чаңкап кеттикго, суусундугуң барбы?
Аздан кийин орто бойлуу, сакал-чачтары өскүлөң, сел-
десинин бир учу ийнине түшкөн,шамдын күңүрт жарыгы- нан жүзү каралжын тарткан адамды Акбалван ээрчитип кир- ди. Андан удаа суусундуктарын көтөрүп желе басып Жоро көрүндү.
· Ассалоомуалейкум, азиз бегим,- деди кодоо киши. Анын бою кичине болгону менен үнү коркурап жоон экен.
· Валейкума салам, келиң.
· Жакып ака, сизге шашылыш жолук деп жиберди,- ал сөзүнүн аягына чыкпай суусундук куюп жаткан ашпозго көз чаптырды.
· Акбалван укам, сен биз менен кал,-деди бек жылмая Жоронун көңүлүн оорутпас үчүн. Мында жашыруун кепке өзүн кошпой турганын түшүнгөн ашпозчу жылып жөнөдү.

· Орустардын элчиси Анжиянга келил афтобачы менен жолукту, анын чайчысынын айтканына караганда каапыр- лар Абдыракманды бизге кошул деп жаткан имиш.
Бек оор дем алды. Ал ичиндегисин сыртка чыгарбай тек гана:
· Жакып ака дагы кандай салам-дуба айттырды?- деди.
· Орустар жакында баякы Кудаяр ханды ала качкан миң башынын жетегинде чабуулга чыгышат экен.
· Башка геп жокбу?
· Жогуң бегим.
· Сен мага айткан кабарды Болот хан уктубу?
· Аны билбейт экем,бегим.
· Аты-жөнүңдү да сурабай калыпмын?
· Атым Шакиржан, түбүм Өзгөндөн, кербенчилер ме- нен жүрүп соода кылам.
· Жакшы-жакшы Шакиржан, сага абдан ыраазымын,- бек Акбалбанга дайындады,- бу кишини коноктоп, эс ал- дырып жакшы узаткыла.
Бейтааныш киши чыгып кеткенден кийин бегайым эри отурган бөлмөгө кирди. Терең ойго чөмүлгөн бек аялы- нын келгенин да байкабады. Анын сезим түпкүрүндө бир гана суроо турду,-«кечиккен жокмунбу?»
16.
- Оңбогон карт түлкү,- деди Колпаковский Булатовдун афтобачы менен сүйлөшкөнүн уккандан кийин ордунан ту- руп нары-бери эки колун аркасына алып,- анын оюн туюп турам, ал шүмшүк өзүнүң ким экенин билбей, жайына кой- со улуу урматтуу император менен алака түзгүсү бар. Бу- латовду генерал бара бер дегендей оң колун жаңсап кой- ду. Тилмеч чыгып кеткен соң үстөлүндөгү коңгуроону шың- гыратты. Босогодон адъютанты каптитан Ермаков көрүндү.

· Капитан,- деди генерал эңкейип үстөлүндө жайылып жаткан картага үңүлө,- бир сааттан кийин жогорку чиндеги офицердин баары бужерде болсун !
· Жарайт!- шыргыйдай Ермаков жылтырата майланган өтүгүнүн такасындагы шпорлорун шыңгырата какая калып шартылдап чыгып кетти.
Анжияндын алдында Троцкийдин корпусунун талкала- нышынан кийин Колпаковскийдин уйкусу качып, көздөрү кызарып, самсыган козголоңчуларды бир сокку менен жер үстүнөн жексен кылууну ойлонууда. Баарыдан да генерал губернатор Кауфмандын:
· Герасим Алексеевич, ушунчалык бай тажрыйбаңыз, жеткилең акылыңыз менен бүтүндөй корпустун кыйроосу- на кантип жол бердиңиз!- дегени көңүлүндө таштай түйүлүп
турДУ-
Асыресе, казактарды орус империясынын кармагына кошулууга аргасыз кылууда Колпаковскийдин айтаарлык эмгеги бар. Өзгөчө 1859-1867- жылдарда улуу жүздүн жана жапайытоо кыргыздарынын бугу уруусунун приставы бо- луп турганда Ногаев сыяктуу тилмеч тыңчыларды Ысык- көлго ат тезегин кургатпай жиберип, Боронбай бийдин колтугуна суу бүрктүрүп, жеке өзүнүн, өз уруусунун кызык- чылыгын бүткүл улуттун кызыкчылыгынан жогору койгон төбөлдөрдү кагыштырып, жергиликтүү бир элди бир нече жикке бөлүп, бейкүнөө адамдардын канын төктүрүп, та- раптар алсыраганда, баякы эрдемисинген, акылдуусунган уруу башчылары өзүлөрү чөгөлөп беришкен. Кечээки эле Байтик баатырдын таржымалы генералдын көз алдында...
Көлдүк кыргыздар улуу империяга толук карап, кезек чүйлүк кыргыздарга келген. Пристав Колпаковский тилмеч- тер, тыңчылар аркылуу аякта эмне болуп жатканына тики- рейе көз салып оңтойлуу кырдаалды күттү. 1862-жылдын жайында Кокон хандыгынын Пишпек чебиндеги даткасы Рахматулланы жеке намысына шек келтиргени үчүн андан

өч алмакка Байтик баатыр конокко чакырды. Эч нерседен шеги жок датка тымызын уюштурулган төңкөрүштүн кур- мандыгы болду. Ушундан баштап чүйлүк кыргыздар Кокон хандыгына каршы айгышкан курөшкө аттанышты. Бирок, күч тең эмес эле.козголгон эл максаттарына жетишпеди, Бул окуянын баары ийне-жибине чейин Колпаковскийге, андан ары орус империясынын тиешелүү башкы кеңселе- рине чейин жетип жатты. Акыры кокондуктарды сүрүп чы- гарууга шаасы жетпей баратканда Байтик баатыр орустар- дан жардам сурап Верныйга уялаш иниси Сатылганды чап- тырды.
Жашы ошондо кырк үчкө карап, табына келип турган генерал бир миң эки жүз солдаттан турган отрядын баш- тап жолго чыкты. Байтик баатыр Колпаковскийди Пишпек чебинин алдында жетинин айынын он үчүндө ыраазы бо- луу менен тосуп алды. Генералдын алдында келбети ке- лишкен, башындагы кундуз тебетейи кызылдуу жүзүнө жарашкан, оттуу кара көздөру адамды тике караган алп мүчөлүү адам турду. Ал буга чейин тоо-талаадагы кыргыз- дардын арасынан бою менен да, адамды өзүнө караткан ажардуу кебетеси менен да айырмаланган адамды учура- та элек болчу.
Бул оңтойлуу учурду пайдаланып калуу үчүн оторчулар чепти дароо курчоого алышып согуш аракеттерин ургаал- дуу башташты. Жергиликтүү эл солдаттарга ар тараптан колдон келишкен жардамдарын көрсөтүшүп күнү-түнү тын- бады. Акыры он бир күн коргонуудан кийин кокондуктар багынып берүүгө аргасыз болушту, Бул тууралуу 1863- жылдын бирдин айында Сибирь корпусунун командири Колпаковскийдин билдирүүсүнүн негизинде минтип жаз- ды: «Курчоо учурунда манап Байтик биздин аскерлер үчүн союлучу малды, боз үйлөрдү жана минүүчү аттарды жан- дили менен жеткирип, ал эми чепти алган соң, аны талка- лоого күнүнө беш жүз кыргызды жөнөтүп турду».
Солто уруусунун бели Байтик баатырды өзүлөрүнө ка- ратуу, ал аркылуу Чүй өрөөнүн биротоло улуу империяга кошуу максатында жылма кадам жасалды. Байтик баатыр- дын мойнуна орустун Анна тасмасындагы алтын медаль илинди.
Байтик баатыр алтынга алданып биротоло орустардын бир жолку жардамы үчүн тизе бүкпөдү, ал мурдагыдай эле өзүн эркин алып жүрдү жана өз уруусунун кимдир бирөөгө күнкор болуусун каалабады, мойнуна илинген Анна тасма- сы сыйыртмак экенин учурунда билбеди, 1867-жылы түндүк-кыргыздары биротоло расмий түрдө орус импери- ясына кошулгандан кийин Токмок жана Олуята шаарларын- дагы түрмөлөргө эки жолу камалды.
Бул баскынчылардын «багынсаң мойнуңа алтын медал- дуу тасма илинет, багынбасаң сыйыртмак илинет» деген опузасы эле. Баатыр муну түшүндү, оторчулар Балбай баа- тырды кантип жайлашканы анын эсинде эле. Натыйжада колпаковскийлер менен тилге келип, түрмөдөн чыккандан кийин эки жүз жигити менен Мерке, Оляата, Чымкент чеп- терин каратууга катышып капитан чинин, Станислав орде- нин алды. Ушинтип ал Боромбайдай эле орустарга сунган колун тартып ала албады, а отурчулар болсо анын атак даңкын баскынчылык саясаттары үчүн пайдаланды. 1867- жылы Орто Азия элдеринин өкүлдөрүнүн бири катары Алек- сандр III нүн такка отуруп, таажы кийүү аземине катышты.
Азыр да Колпаковскийге жергиликтүү элден Боронбай- дай, Байтиктей жок дегенде өз уруусун артынан ээрчитип, баскынлычык саясатын иш жүзүндө колдогон төбөлдөр керек болуп турду. Мунун саясий мааниси чоң эле, Антке- ни жалаң гана орус солдаттары жергиликтүү элди кырып жое берсе, акыры калктын калың катмары козголушу шек- сиз болчу. Ал эми аларды толук кыңк эткис кылуу үчүн чык- кан өрттү өз колдору менен өчүрүп туруу чечүүчү мааниге ээ. Бул максат үчүн айтылуу бек Абдылбек жарамак,бирок

анын орустар менен тең ата катары гана сүилөшкүсү кел- гени Колпаковскийге жакпады. Абдыракман афтобачынын козголоңчуларды Кудаяр хандын учурунда канды суудай агызып басып келгени, акыры ошол жакка өтө качып эки тарапка тең эки жүздүү көрүнүп калганы ыргылжың кылды. Отурчулуктүн өзү эки жүздүү саясат эмеспи деген пикирге келди эми генерал. Жок дегенде афтобачыны Болот хан- дан бөлүп таштоо ушул тапта зарыл эле. Ыркы кетип, ын- тымагы бузулган элден улуу империянын кылычын Байтик баатырдай чаап берчүлөрү чыгаарына кексээ генерлдын көзү жетип-жетпеди. Ал офицерлеринне буйрук берүүнүн алдында кичине сергип келүү үчүн сыртка чыкты.
Түштүктүн күзү коңур тартып, сыдырым жел элүүнүн ор- тосуна келип калган генералдын көңүлүн көтөрүп таза аба- дан терең дем алып чакан бактын ичинде туш тарабына карап коюп басып жүрдү. Анын көз алдына орустун мей- кин талаасы тартылып, оюна өмүрүндө биринчи жолу «биз быякта эмне кылып жүрөбүз? Чын эле бул кумсарган адыр- лар менен өрөөндөр бизге түбөлүккө мекен болобу?» де- ген суроо келди. Герасим Алексеевич аң-сезимин аралап өткөн бул кооптуу суроолордон аза бою тик туруп, тама- гын кырып, эки жагын карап, »карып бараткан окшойм» деп күбүрөндү. Ал өз боюн канчалык ала качса да казак талаары менен түздүктөрүндө сөөктөрү көмүлбөй жаткан жапайылардын,бөлөк эл, бөтөн жерде улуу империянын урматы үчүн курман болгон орус солдаттарынын өлүктөрү анын артынан калбай ээрчип алгансыды, генерал гимнас- теркасынын тик жакасынын бүчүлүктөрүн калтыраган ман- жалары менен чечип, мойнундагы алтындан жасалган чы- рымды ала коюп, аны күңгүрөнө өөп чокунду да башын бийик көтөрүп офицерлерине жолугуу үчүн шартылдай ба- сты.
Генерал кирип келгенде офицерлер ага урмат көрсөтө орундарынан тура калышты.

· Отура бериңиздер мырзалар,- Колпаковскийдин унү кардыга чыкты.
Барон Мюллер-Закомельский жөн тура албай ыргыш- тап катарындагы Ионовду кабыргасынан укуп алды:
· Карачы генералды, карып калыптыр
· Ал экөөбуздү карытат,- Ионов дегеле бул темада сүйлөшкусү келбегенин билдире суз жооп берди.
· Көздөрүн кара, кызарып кадимки чал, ушунчасында жаштарга орун бошотуп жанына жылуу жай тапсачы,- ба- рон кыт-кыт күлдү...
Булардын астында турган Скоблев күржүйгөн мойнун артына буруп жоон үнүн чыгара бурк этти:
· Мырзалар, бала болуп жатасыңарбы?!
Колпаковский тамагын кырып:
· Мырзалар, сөздү ток этээр жеринен баштап,- деди ал,- алдыда турган майданда жасоочу аракеттериңерди ай- тайын,- офицерлер жымжырт боло кулак төшөштү,- пол- ковник Скоблевдин командасы астында эртең үч багытта жортуулга чыгасыңар. Ортодогу Анжиян багытындагы жоо- керлерге полковник Скоблев өзү башчылык кылат, Үчкор- гон багытын подполковник Закомельский жетектейт, Асаке жагын майор Ионов колуна алат,- Генералдын кабинетин- де түйшөлүү, күбүр-шыбыр жанданды, кыязы мындай чукул жана так буйрукту офицерлер күтпөгөн. Карт генерал аскер башчыларынын маанайларын сезе үнүн кырааттуу чыгарып сөзүн улады,- мырзалар, ар бириңиздерге түшүнүктүүго? Суроолоруңар, чечилбеген маселелериңер болсо штабка, полковник Скоблевге кайрылыңыздар, жолуңар ачылсын!- Колпаковский тарсылдай басып чыгып кетти.
Барондун үнү барк этти:
· Мырзалар, абышкада али да болсо дүрмөт бар эке- н,ыя?
Аны бир даары жаалап кетти:
· Мырза барон, чоң жаңылып жүрүпсүң.

· Жапайылардын сазайын берген генерал эмеспи бул!
· Абышканы оңой көрбө!..
Офицерлердин бир тобу Скоблевдин жанына чогула башташты. Мурда эле оозго алына баштаган полковник- тин баркы азыркы Колпаковскийдин буйругунан кийин дагы жогорулай түшкөнсүдү. Анткени ага согуштук чоң ишеним көрсөтүлүп, Кокон хандыгынын орду -түбү менен жок кы- луунун чечүүчү учуру ага тапшырылды. Полковниктин ге- нерал болчу күнү алыс эмес экенинен эч кимиси шекте- нишпеди. Мойну күржүйгөн Скоблев да муну сезип:
· Мырзалар, кечке чейин да убакыт бар, ар кимиңиз- дер өз бөлүктөрүңүздө болуп, даярдыкты дагы бир жолу карап койгула, кандайдыр бир кемчиликтер болсо мага дароо жеткиргиле. Кечки тамактан кийин дагы пикир алы- шалы, эртең күн чыга жөнөйбүз.
Башка сөз сүйлөнбөдү. Булардан четте турган подпол- ковник Видгенштейн гана терезени карап чылымын дем- бе-дем соруп, энчиден куру жалак калганына кабыргасы кайышкансып, саргыч чачтары үрпөйүп, көгүлтүр көздөрү алда кайда бирдеңкелерди карап жаткансып тунарат. Ушул учурда генералдын адъютанты Ермаков келди да колжой- гон подполковниктин кулагына бирдеңкелерди шыбырап коюп шартылдап чыгып кетти. Видгенштейн чылымын шаш- пай тартып бүтүп эшикти карай басты. Жанатан жанында- гылар менен сүйлөшүп жатса да эки көзү подполковникте болгон Скоблев аны узата карады.
Колпаковский Видгенштейнди кабинетинде кабыл алды. Ал башын көтөрбөстөн сүйлөдү:
· Князь, азыр жолго чыгасыз, Абдыракман афтобачыга элчиликке генерал губернатордун атынан барасыз.
· Мырза генерал, кандай маселе менен? - деди Видгенштейн азиялыктар менен дипломаттардын тилин- де сүйлөшкүсү келбегенин жашыра албай, - ал милдетти аткаруу колумдан келээр бекен?

· Жоону жеңүүдө биринчи курал бул- бал тамган тил, а курал-жарак анын жардамчысы гана,- деп генерал башын көтөрүп подполковниктин жүзүнө тике карады. Ушул учур- да Фуат Булатов кирди. Тилмеч күнөөлүү болгон немедей жыла басып кабинеттин капшытындагы орундуктун бири- не көчүп басты. Генерал аны каарып кирди,- Фуат, кычас- тык кылгансып иш күчөгөндө ичкиликтин артынан түшмөйүн бар, кайда жүрөсүң таптырбай эртеден бери?
· Мырза генерал, күнөөлүмүн,- Булатов шымынын оң чөнтөгүнөн көк гүлдүү жүз аарчысын алып, кызарып тер- деп турган барбайган мурдун, анан бирин-серин чачтары калган коондой сүйрү кашка башын сүрттү.
· Афтобачы менен сүйлөшүп кайра тартканча Фуатка бир тамчы кылт эттирбе,-деди генерал подполковникке,- анын астына койчу маселе бул, эгер Абдыракман Кудаяр ханынын жолун жолдоп биз менен кол коюлган тынчтык келишимин сыйлап, бизге каршы күрөшүн токтотуп, биз тарапка өтсө анын өзү жана үй- бүлөөсүнө кол тийбестиги үчүн кепилдик беребиз, улуу орус империясы үчүн жаса- ган эмгегин эске алабыз.
· Макул болбосочу?
· Мына Фуаттын көзү, афтобачы бери кароого араң эле турат, такыр көңүлү жок болсо өткөндө кескин жообун ай- тмак.- Генерал кызуулана сүйлөдү,- аны эки нерсе гана кармап турат, биринчиси дароо бизге кошулуп кетүүдөн элинен кооптонот, экинчиси анын келечеги үчүн жок де- генде генерал губернатор кепилдикке өтүп убадасын бе- риш керек, ал сөздү жогорку даражалуу книязь өзүң жет- киришиң туура.
· Айла жок, генерал мырза, азият менен куралсыз сүйлөшүүгө туура келет экен да,- деди жылмайып князь ордунан тура жолго чыкмакчы болуп.
Князь Видгенштейн коендой окшош жээрде кашка ат чегилген тарантаска түшүп жанына тилмеч Булатовду отур-

гузуп, артынан он эки солдатты ээрчитип генералдан чык- кандан кийин эле Анжиянга бет алды.
Тамеки ыштаган саргыч муруттары кулагына жеткен ку- чер Селезнев чини жок болсо да кокардосун жаркылда- тып өбөктөй, ансыз да ыргыштап тарантасты алып учуп бараткан кош жээрдеге шапалак үйүрүп, калбагай эринде- рин калбайта:
· Кана, жаныбарларым, чу!- деп күрүлдөйт.
Тарантастын оң канатындагы алдыңкы бурчунда узун-
дугу бир кездей таякчада эни төш жарыдай ак жибек же- лек желбирейт.Бул элчиликке бараткандардын да, багын- гандардын да белгиси. Артта капрал Зверев баштаган сол- даттардын да асынган мылтыктары, жандарында салпыл- даган кылычтары көрүнбөйт, ошентсе да алардын ар би- ринин куруна илинген экиден тапанчалары окчундан бай- калбайт.
Бараткандардан жаранча кийингендери экөө гана. Бири, князь Видгенштейн, анын башында цилиндр, жонунда фрак, колунда аппак мээлей, оң капталына тросун отур- гучка жөлөп койгон. Экинчиси тилмеч Булатов, анын ба- шында да цилиндр, кара күрмөсүнүн жакасынан ак көйнөгүнүн сол жакасы бултайып чыгып топчулуктар чечи- лип кеткен. Гарнизондон беш чакырымча узаганда Фуат адатынча мурдун жанып:
· Князь кандай дейсиз... - ал сөзүнүн аягына чыкпай көтөрө келген саквояжын узун арык манжалары менен кар- малып койду, анын колдору калтырап жаткандай туюлду князга.
· Фуат Булатович, колдоруң калтырап жатабы? - деди князь тилмечтин сөз төркүнүн түшүнмөксөн болуп.
· Кадырыңыз жан болсун князь, оозума наар алалек- мин бүгүн, мына караңыз, - Булатов кызарган кош алака- нын жая койду. Чын эле анын колдору кадимкидей, эч бир калтыроонун белгиси жок арбайып турду.

· Болду-болду түшундүм, эмне айтмакчысың?
· Ушинтип жүрүп өлүп кетебизби, князь, бирдеңке кылт этип жарпыбызды жазып алсакбы дейм?
Жанатан күлкүсүн араң тыйып отурган князь эки ийни солкулдап, серптирген ичке саргыч мурутту акжуумал жүзүн бырыш баса, көгүш көздөрү жүлжүйүп ыкшып күлүп жи- берди:
· Сыр билгисиң, э-э, Фуат Булатович.
· Анан кантебиз, тиги жанкечтилерге кайраттуу бара- лы, анын үстүнө көлүктөр да кичине тыныксын.
Князь ойго чөмүлгөнсүп тунжурай мээлейлерин чечип, башынан цилиндрин алып, бетмаңдайындагы отургучка коюп, фрагын анын катарына таштап күңгүрөндү:
· Н-да, да... аттар тыныгыш үчүн дагы бир аз жүрө түшүүбүз керек...
Видгенштейинди туурап Булатов да баш кийимин алып, күрмөсүн чечип таштады да эки колун укалап:
· Князь, аттар чарчаганча көмөкөй кургап кететго? - деди.
Князь шашпай оң капталына жөлөп койгон тросун алып, анын иймек башы менен кучердин арка тушун тыкылдат- ты, катуу келаткан тарантас жыла түшүп токтоду, Фуат эңкейе эшик ачты, капрал Зверев жетип келди:
· Кулагым сизде, подполковник мырза!
· Капрал, канча жол бастык?
· Сегиз чакырым болот го, подполковник мырза...
Эшиктин жылчыгынан Зверевдин жээрде айгырынын
омуроосунан тер чыпылдап, кош таноосунан буу атылып турганы көрүндү.
· Катуурак жүрүп койгон экенбиз, - деди князь күңгүрөнө. Сөздү чала уккан капрал ээринен эңкейип:
· Кечиресиз, укпай калдым, подполковник мырза? - деди сасыкүпүптүн канатындай сары муруттарын калкайта күрүлдөп.

Ьеш мунөт тыным, - деди подполковник, - мындан а;т , .таиыраэк жүрөлү, беш мүнөт тыным!
^'■гчча с*улатов саквояжынан бөтөлкө апчыгып, чейрек литр'Т1К хоусталь бокалга водка куя салып князга сунду. Ал генералга чейинки баардык офицерлердин кимиси кан- дай ичишэзрин жакшы билет. Князь мелт-калт ичимдикти шыпкай шимирди да узун манжалуу алаканы менен мурут- тарын жанып коюп эшикке чыкты, тилмеч өзү да ошончо шыңгытып, чекесинен тер жая берип чалкалай отурду. Сырттан княздын үнү угулуп жатты.
· Ар он чакырымда беш мүнөттөн тыныгуу, түштө бир саат... - Күн түштөн небак кыйшайып кеткен эле. Аны бай- кады окшойт, - кечкисин көрө жатабыз, - деп кошумчалап койду.
Элчилер таң сүрө Анжияндын алдына жетип токтошуп эки саат тыныгуу жасашты. Жерге жарык түшкөндө атчан- дар төрт-бештен болушуп бута атымдай чукулдап келишип ак желекти көрүшүл кайра тартып жатышты. Күн көтөрүлүп калганда князь баш болуп сакал-муруттарын кырышып, серпишип, кийим-кечелерин сыйда кийинишип жолго чы- гышты. Аларды шаарга кире бергенде элүүдөй атчандар тосушуп, астындагысы, сакал-мурутунан көздөрү араң көрүнгөн, топусун адими шайы менен оргон олбурлуу сар- баз;
· Кайда баратасыңар? - деди суз.
· Афтобачыга, - деди тарантастан башын чыгарып Бу- латов, - өгүнү мен келип улуу урматтүу Абдыракман менен жолугуп кеткем, азыр ак паашанын өкүлүн коштоп кела- там. Биздин ошол улуу урматтууга баруунун жолун көрсөтүп коюңдар?
Олбурлуу кара сакал жанындагылар менен бирдеңке деп сүйлөшүп калды да, алардын ичинен экөө аттарын куюн- датып шаарды карай чабышты. Сүксөгөйү Фуатка жүзүн буруп:

· Биз менен жай жүргүлө, - деп бурк этти. Атчандар ошол замат элчилерди солдаттары менен курчоого алы- шып шаарга жөнөштү.
Абдыракман акпаашанын өзүнөн элчи келатканын укканда ойлогону ишке аша баштаганына ичинен ыраазы болду, ошол эле убакта алданеден шектенип тынчы да кетти. Келаткан- дар түгөл курал-жараксыз экендиктерин билип санаасы жай алды. Ошондон улам элчи менен кандай сүйлөшүүнүн ама- лын издеди. Ал согушкер адам катары өзүнүн сарбаздары орус аскерлерине да, козголоңчуларга да туруштук бере ал- басын билди. Демек чечүүчү учур келип жетти. Кудаяр хан менен орустар жакка оойбу же биротоло Болот хандын жан- жөкөрлөрүнүн бири болобу? Баса, эки жыл мурда ал башта- ган козголоңчуларды талкалап, өзүн зынданга салганын Бо- лотхан унута койбос, баары бир жаңсыл болуп такка бирото- ло отурганда анын эсине түшөөр, ошондо алмадай башың кетээр. А жакында Анжиян алдында кан жуткандын орустар эле унута койдубу?.. Баарын тең салмактап көрүш керек. Ак пааша өз өкүлүн кандай сунуштар менен жиберди экен?
Видгентштейнди Абдыракман афтобачы ушундай маа- найда тосуп алды. Оң колуна трос кармаган, цилиндр ме- нен фрактан княздын шыргыйдай бою огобетер узун көрүнгөн куралсыз төрөнү курундагы салпылдаган кылычы менен тосуп алып жатканын сезгенде афтобачы оңтойсуз абалда калды. Бирок, ал сыр бербей оң алаканын сол көкүрөгүн салт боюнча кое:
· Кош келиң төрөм, - деди. Тилмеч анын сөзүн дароо княздын кулагына жеткирди.
· Буга биздин атыбыздан салам айтып кой, - деп бүлк этти князь.
· Улуу урматтуу ак паашанын атынан, генерал губерна- тор фон-Кауфмандын атынан жана князь Видгентштейн өзүмдүн атымдан урматтуу афтобачы сизге салам айтты, - деп жобурады тилмеч.

Үарөнүн эки ооз сезү биздин тилге которгондо оге- ле узарып кетет экен деп ойлоду Абдыракман ошон- чолук жогорку даражалуу адамдардын аттарын укка- нына курснат болуп. Ал элчилерди шаардагы учурунда акимдер турган заңгыраган сарайда кабыл алды, дас- торкон жайылып, чай апкелинген соң гана сүйлөшүү башталды.
· Видгентштейин мырзанын аскердик чини подполков- ник же силерче миң башы, - деп тааныштырды эми тилмеч элчини, - жарандык орду мындан алда-канча жогору, князь. Князь дегенибиз ак паашанын эң жакын нөкөрлөрүнүн, ке- ңешчилеринин бири дегендик.
· Жуда-а жакшы, жуда-а жакшы, - деди афтобачы эки колун укалап, ичинен эгер андай экен ак паашанын жа- нында болбой быякта эмне кылып жүргөнүнө күмөн са- нап, княздын келишимдүү жүзүнө суроолуу карап.
Бул көз караштан афтобачынын ичинде кандай ит өлүп жатканын Булатов туя сөзүн улады:
Ак пашаанын ишенимдүү адамдары өзүнүн букара- ларын кыдырып, аякта эмне болуп жатканын, кандай ки- шилер менен жолукканын, салам-дуба айттырган абырой- луу инсандар кантип кабыл алганын оң кулагына жеткирип кеңештерин айтып турат.
· Жуда-а жакшы, жуда-а жакшы, - деди дагы Абдырак- ман тилмечтин сөзүнө ишене бербей.
Кепке подполковник аралашты:
· Биз мурдагы тынчтык келишимдин негизинде бөөдө кан төгүлбөсүн, бири-бирибизге жардамдашалы деп кел- дик. Сиз акылдуу адамсыз, биз сизди мыкты стратег, чы- гаан колбашчы катары билебиз, ошого жараша сиздин улуу урматыңызга баа беребиз. Урматтуу афтобачы, сиз биз менен макулдашып иштешсеңиз улуу урматтуу императо- рубуз сизди көз жаздымында калтырбайт жана да өз кал- калоосуна алат.

Абдыракман ойлонуп калды, «Калкалоооуна алганы кандай? Мен өзумчө жашай албай каламбы? Азыр буларга менден эмне керек?«- деди ичинен. Ал князга карап:
· Азыр биз эмне жөнүндө макулдашуубуз керек7 - деди.
· Албетте,- деди князь,- биз сиздин азыркы абалыңыз- ды жакшы түшүнөбүз жана да козголоңчулар тыйпыл кы- лынмайынча Кокон хандыгында тынчылык болбосун да сиз жакшы түшүнөсүз. Биз ушул өрттү биргелешип басалы.
Афтобачынын кабагы түйүлдү. Князь колбашчынын оюн түшүндү.
· Улуу орус империясынын сан жеткис жана өтө кубат- туу армиясы жакында козголоңчулар чыгарган өрттү өчүрүүгө киришет, - деп сөзүн башка өңүттөн жана сес көрсөтө баштады князь,- ошондо сиз кайтарапта болуп, кандай иш аткарганыңызга жараша бааланасыз.
· Түшүндүм төрөм,- деди Абдыракман,- мен колумдан келишинче акпаашага жардамдашам.
· Кандайча?
· Үзбөй байланышып туралы, мен жактан тоскоолдук- тар болбойт.- Бул сөз Абдыракмандын оозунан чечкиндүү чыкканы менен өзөгү өрттөнүп турду. Кечээ каапырларга Болотханга кошулуп «газават» жарыялап жүрүп, бүгүн мин- тиши кол көтөрүп багынып берүү менен барабар экенин ал түшүндү.»Мындан башка айлам жок» деп ал ичинен өзүн өзү жооткотту.
· Эми чай ичишсек болот,- деди жанатан эч нерсе ооз- тийбей отурган князьалдындагы шербет куюлган чыныны алыл.
Мындан кийин ичара ким аркылуу кандай байланы- шып туруу маселеси сүйлөшүлдү да элчилер Наманганга кайра тартышты. Бул аймакта көпкө кармалуу кооптуу бол- чу. Анткени Болот хандын кишилери күтпөгөн жерден чыга калышы мүмкүн эле. Ошол үчүн азиз элчилердин коопсуз- дугун афтобачы сактап, аларды кыйла жерге чейин сар- баздарына узаттырды.

Князь кетээр менен Абдыракман Мурзакулга, Исфанди- яр даткага, Бекжанга киши чаптырды. Чабармандарынан ал чакырткан кишилерин түн жамынып келишин эскертти. Мурда жолугушуп баарлашып калган Мурзакул көз байла- наар менен афтобачанын сарайында болду. Бекжан ан- дан кыйла кечигип келди. Ал арыкчырай, жашы кырктарга келип калган, аз сандагы өз уруусунун чыгаан төбөлдөрүнун бири эле. Мурзакулга ымаласы жакындыгын афтобачы менен сүйлөшкөнүн өз оозунан уккан. Исфандияр датка тээ түн ортосуна жакын эки жүздөй кошууну менен келди. Анын өтө сактанганын анча жактыра бербей:
· Датка, качантан бери ишенчилигибиз кетти эле? - деп таарынычка таяп тосуп алды Абдыракман.
Исфанияр датка суйдаң кара сакалдуу. Орок тумшук, ба- кырайган кара көздөрү адамды житире караган, көп сүйлөгөндү жактырбаган кырктын кырынан небак ашып кеткен кексээ жана сак адам. Афтобачынын айтканына ал анчалык терикбеди, тек гана:
· Жети түнгө каплеттен конокко чакырсам сиз кантип барар элеңиз? - деди өзүнөн мурда келишкен эки мырза- га салам айтып жатып.
Абдыракман карс-карс калп күлүп:
· Даткам, айтканыңда чындык бар, - деди, - азыр за- ман шондой, бир көзүң бир көзүңө жоо, Ырас, эртеңким кандай болот деп көөдөнүңдөн жаның чыгып кеткенче көп ойлонот экенсиң. Акыйкатта мындай жагдайда сактанбаса алты саның сайда калат.
Төртөө тең бажырашып, ар кимиси өз абалдарын ай- тышып, чайдан уурташып шараптан кылт этишип отуруш- ту, афтобачы чакырткан себебин дароо баштабады. Ис- фандияр датка кечигип келсе да шашып жатканын жа- шырбады:

· Болот хандан орустар жортуулга агганганы жатьп ^п- тыр, сак болгула, даяр тургула деген кабар алдык. -издин чакырганыңыз ошого байланыштуу эмеспи?
Афтобачы мындай суроону куткөн эмес. Ырас, андай кабарды хандан өзү да алган. Ал адатынча кекиртектен ала жооп берди;
· Ачыгын айтайын ошого тиешеси бар. Сиздер бүгүн эртең менен ак паашанын элчиси мага келип кеткенин ук- кандырсыңар?
Үчөө жарыша жооп беришти:
· Уктук.
· Тыңчылар айтышты.
· Бул жөнүндө Анжияндын ар бир көчөөсүндө уу-дуу сөз...
· Эмесе сөздү ошондон баштайлы,- деди афтобачы көөдөнүн кере, мурутун оң алаканы менен жаный, - биз эмес Кудаяр хан орустардын колтугуна кире качты. Ниме үчүн? Кара башы, бала-бакырасы, отуз алты катыны үчүн. Бизде аныкындай баш жокбу? Биздин бала-бакырабыз аныкынан кем бекен? Отуз алты болбосо да эки-үчтөн ка- тыныбыз турат, аларды талаага таштайбызбы?
· Токтоң, - деди датканын үнү калтаарып, ачуусун араң басып, - сиз ниме бизди качкан ханга кошулуп кайырдин болсун деп турасызбы?
· Андай оюм болсо даткам, тозоктун отуна түшөйүн, - деп канчалык салабаттуу турса да афтобача чебелектеп кетти, - силерге ниетимдин актыгына жараткан аллах езү күбөө. Мен силерди боло турган кыргындан сактап калай- ын деп чакырдым.
· Кантип? - деди Бекжан калкак мурутун сербейгил алданеден шектене.
· Мен орустарга каршы азырынча согушпайм, сарбаз- дарды бөөдө өлүмгө учураткым келбейт.
· Түшүнүктүү, - деди датка, - демек бизди да жэныңар- ды сактап калгыла деп чакырган турбайсызбы?
- 167-
· Дал ошондой даткам, сарбаздарыбыз аман, башы- быз эсен калганда дагы маслатташабыз, ага чейин алдыр- тан кабарлашып ыңгайлуу учурду күтөлү!
· Абдыракман аканын айтканы туура, - деди жанатан унчукпай отурган Мурзакул.
Берки экөө да ага макул экендиктерин билдиришип ал- дыларындагы чыныларын колдоруна алышты.
18.
Жетинин айынын жетсинде күн кызыл буурул тартып чыгып, асманды ала булут каптап, алыстан Маргалаң шаа- ры мунарыктап оор уйкудан ойгоно албай жаткансыды. Валихан төрө жыйырма миңдей кошуунун Коконго баштап аттанаарда Болот хандын чабарманы келди.
· Валихан төрө, - деди узун бойлуу, муруттарын серп- тирген, жашы отуздардагы карасур жигит кош колун боору- на алып дубай салам айткан соң башын көтөрүп, төрөнүн келбеттүү жүзүнө карап, - хан Мурадбекти бир жаңсыл кы- лып түруп, андан кийин Коконго аттансын деди.
Валихан төрө чабарманды узатып келишкен ондон ашык жигиттердин кебетелерине, чарчаңкы жүздөрүнө, омуроо- сунан тер аккан аттарына карады. Жоо-жаракчан бул адам- дар Болот хандын ишенимдүү жансакчыларынан эле. Ошон- дой болсо да чабарманды тегерек четтеги адамдардан ок- чунураак ээрчитип:
· Ханым сак-саламат турабы? - деди Валихан төрө өзүнө мүнөздүү токтоо коңур үнү менен, - Мурадбек эмне деп чуу көтөрүп жатканын эшитип жатабыз. Анын беш миң- дей сарбаздары бар экенин да билебиз, аларды жок кыл- майын Коконго кирбейбиз. Бул жагынан ханым камтама болбосун, Эшмурза укам.
· Азиз төрөм, сиздин айтканыңызды ханыма толук жет-

кирем, - деди Эшмурза эки колун боорун ала коюп шашып турганын билдире.
· Жолуң шыдыр болсун, Эшмурза укам, - Төрө ушул сөзүн айтты да өзун карай келаткан Ишахан төрөнү утур- лай басты.
Эшмурза чабарман шартылдай басып, каракер атына шап минип жанжөөкөрлөрү менен көлүктөрүнүн ооздорун кое беришип шуулдап баратышты.
Бул учурда орус баскынчыларынын жардамына таянган Мурадбек карабайыр тукумундагы кара аргымагына минип миңбашылары менен жоокерлерин кыдырып, аларды ал- дыда боло турган салгылаштарда болотчуларды өрт өчүргөндөй басууга шыктандырып, Маргалаң менен Фай- забаддын чет жакаларындагы кыштактардагы элди өзүнө кошуп алууга далалат кылып жатты:
· Пулат бектин атына жамынган Искак Хасан уулун жер менен жексен кылабыз, анын бетиндеги чүмбөтүн эл ал- дында сыйырып алып дарга асабыз! - Ал ушул сөздөрдү айтып туш тарапка он башыларын чаптырды.
Сырткы келбети уялаш агасы Кудаяр ханга окшогон, жашы кыркка келип калган Мурадбек жакында эле Кокон хандыгынын ири шаарларынын бири Маргалаңга орустар- дын колдоосу менен аким болгон. Ал азыр да өзүң ошол бийлик туткасын кармап турганына шектенбейт, козголоң- чулар тарабынан андан кубаланып чыкканын убактылуу көрүнүш катары эсептейт. Анын олбурлуу дене түзүлүшү, ак чалманын четинен чыгып турган жазы маңдайы, адам- ды житире тиктеген кара көздөрү, серптирген сакал-му- рут каптаган акчаамай жүзү анын анык ханзаада экенинен сүрдүү кабар берип тургансыйт. Мурадбек мурда сайда- саны кеткен сарбаздарын кайра курап, баскынчылардын тике көмөгү менен аларды тартипке тез арада келтирди. Бирок беш миң кол менен Болот хандын башын кесе ал- басын билип, анын жалган атты жамынган эки жүздүү эке-

нин жеткен жеринин баарына жарыялап, козголгон элди өз жагына тартуу үчүн жан үрөдү.
Кудаяр хандан көңүлү калган эл Мурадбек ханзааданын чакырыктарын көңүлкош кабыл алышты. Анын үстүнө калк- тын канын соргон жезиттин орустардын колтүгунан калка- ныч издеп качып кетиши, ошол эле орус баскынчылары- нын Анжиян алдында талкаланышы козголоңчулардын көңүлүн көтөрүп койгон. Ошон үчүн Мурадбектин чакырык- тары талаага кетти. Ал сарбаздары менен гана калды. Түш ооп калганда биринен сала бири чабагандар келе башта- ды Мурадбектин кошуунуна:
· Валихан төрөнүн колу келатат маңдайыбызда!
· Сол канаттан да душмандар көрүндү!
· Оң жакта да жер жайнаган козголоңчулар!
Мурадбек орустардан тез жардам келбесе өзүнүн күнү
бүтөөрүн сезди, бирок, сыртынан кол алдындагыларга сыр алдырбай кайраттуу:
· Үчкө бөлүнүп үч тарапка каршы чабуулга өткүлө! - деп буйрук берди. Ошол эле учурда ханзада душман жок төртүнчү жактан жанында калышкан жүздөй жанжигиттери менен качып чыгуунун амалын ойлоду.
Валихан төрө ачык калган ошол төртүнчү тарапка да жа- рым миңдей атчандарын буктурмага койду жана алардын башында өзү турду. Чабуулду Мурадбектин сарбаздары ортодон баштады. Алардын аттары атырылып самтырап жөө келаткан кошуунга туш болушту. Сол каната Ишахан төрө жетектеген эки миңдей атчандар жакындап келишип ээрлеринен түшө тизелеп отура калышып Мурадбектин сарбаздарын ок жаадырып тосушту. Мөндүрдөй жааган октун алдында калышкан сарбаздардын жарымы талаада калышып, ок жаңылбагандары артка чегинүүгө аргасыз болушту. Сарбаздарынын артына качканын көргөн Мурад- бек аргымагын алкынтып алардын астын тосо заңкылда- ды:

- Кайра чабуулга! Самтыраган немелерден качасыңар- бы!..
Оң тарапта да, сол тарапта да ушундай башаламан ка- чуу башталды.
Мурадбектин миң башылары, беш жуз башылары уруш- ка сарбаздарын өздөрү баштап киришти кайра. Алар ка- тарларын ирээтке келтиришип буттары жерге тийип-тий- бей келатты. Бул кармаштан эч майнап чыкпай калганына көздөрү жеткен Мурадбектин сарбаз башчылары аны ор- того алышып душмандын шеги анча билинбеген жакка кош- топ жөнөштү. Алар мына эми курчоодон чыктык деген учур- да буктурмадан аба жарган атчандар көрүндү. Алар ызы- чуу түшүшүп качып келаткан ханзаданын тике маңдайынан чыгышты.
Мурадбек атчандарды жарып өтүүдөн башка айла жок- тугун айкын түшүндү. Ал кара аргымагынын оозун кое бе- рип жанжигиттери менен эч нерседен жалтанбай учуп ба- ратты. Мылтык үндөрү аба жарып, ок жеп жыгылган аттар- дын чыңырганы, адамдардын бакырыктары кулак тундуруп жер астын-үстүн аңтарылып жаткансыды. Бир кезде Му- радбектин аргымагы сүрдүгө оңкоч-чоңкосунан кетип, өзү ээринен учуп түштү, аны тегеректеп баратышкан жансак- чыларынын беш-алтоо жерде сулап жаткан ханзадага эч кимди жолотпой ортого алышып, алыдна ат тарта коюшту. Мурадбек атка мингенче козголоңчулар буларды тегерек- теп калышты да, сарбаздарды шылып жиберишти.
Коргоочуларысыз калган Мурадбек кимдир бирөө асты- на тарта койгон чабдар аттын ээринин кашын кармалап, өзүнөн аркан бою омуроосуна ок тийип жаны чыга албай тыбырчылап жаткан атына көзү түштү. Аты да ээсинин көңүл бурганын билдиби кор-кор эте кошкуруп, кош айтышкандай төрт аягы тыбырчылап барып сулк жатып калды, Мурадбек- тин кара көздөрүнө жаш тегеренип башын өйдө көтөрдү, маңдайында акбоз ат менен Валихан төрө турганын көрдү.

· Ко-ош Мурадбек? - деди Валихан төрө ат үстүндө ак чапаны, ак селдеси менен заңкайып, коңур үнү менен де- геле эч нерсе болбогондой токтоо.
Мурадбек чыйрала түштү, башын чалкалата көтөрүп, каны ичине тарта:
· Хан атына жамынган жүзү карага жамынып не мурад- ка жетмексиңер! - деди ханзада киркиреп. Ал колуна эмне тийсе баарын эки чайнап бир жуткусу келип турду калчыл- дап.
· Анык жүзү кара деп элинин канын төккөн залим хан- дарды айтабыз, анык эки жүздүү деп жан айласы үчүн бас- кынчыларга элин саткандарды айтабыз, - Валихан төрө башкалар да уксун дегендей заңкылдады, - дини кара деп капырларга динин саткандарды айтабыз! Сенин башың миңдеген адамдын көз жашы үчүн алынат! - Валихан төрө жалаңдап Мурадбектин жанында турган жигиттерге ишаа- рат кылды.
Кабелтең эки жигит Мурадбектин эки колун артына кай- ырып, үчүнчүсү аны кежигесинен басып тизелетти. Ал бул- дурап келме келтире баштады.
Валихан төрөнүн үнү дагы көтөрүңкү чыкты;
· Акыркы сөзүңдү айт, кызыталак!
Мурадбектин бүткөн бою калчылдап бирдеңкелерди бул- дурады. Ал сезим түпкүрүнө жашоосунун соңку көз ирме- ми өтүп жатканын билди. Валихан төрө да ханзада менен убара болуп убакыт өткөзгүсү келбеди. Ал оң колун жого- рулатып барып кайра түшүрдү, ошол замат кара күрмөчөн калкак мурут жигиттин кылычы көз уялта жарк этип шил- тенди да Мурадбектин башы тоголонуп жерде жатты, хан- заданын башсыз көөдөнүнөн чыккан кан дирилдеп, дене- сиз калган баштын калбайган эриндери кыбырап акыркы сөзүн айтып бүтүүгө дагы эле далалат кылып жаткансыды.
Валихан төрө атынын тизгинин артына буруп жатып буйрук берди:

· Башты Болот ханга тез жеткиргиле!
Ошол замат чапканда эле селдеси ыргып кеткен башты кара күрмөчөн калкак мурут кулагынан алып кара баштыкка салып канжыгасына байлап, ханзаданы тизелеткен эки жигиттин коштоосунда Болот ханга карай зымырылып жол тартышты.
Валихан акбозунун тизгинин бош кое берип ойго бата бастырды. Анын көз алдына киндик каны тамган Кашкары келди. Кудайдан ал «Жакыпбектин башын ушинтип алды- раар күнүм болоор бекен» деп тиледи. Бул кезде күн кыл- кылдап батып бараткан. Уруштан кийин ал кошуунун тар- типке келтирип, таң ата Коконду карай жүрүшүн улантууга миң башыларына тапшырма берди.
Жетинин айынын сегизинде кечке жуук Валихан төрөнүн кошууну Кокон шаарынын алдына келип токтоду. Ал өзү баш болуп аскер башчылары менен даарат алышып асир намазын окушуп, кийимдерин жаңылап кийишип, үстү ак жибек менен чүмбөттөлгөн ыргыштаган кош ат чегилген кош дөңгөлөктүү арабага Ишахан төрөнү жанына отургузуп Коконго кирди. Түнү менен жол азабын тартышкан козго- лоңчуларды кеч кирип калганына карабастан шаардыктар салтанаттуу тосушту. Көчөлөрдө эл быкбырдай кайнап, кер- ней-сурнай тартылып, барабандар барсылдап, тыным боло калганда:
· Улук хан келди! Улук хан келди!.. деген ундөр жаңырды.
Валихан төрө тигилердин ким экенин көрбөсө да жа-
кындан алардын эки колун боорлоруна ала коюшуп таазим кылып жатышкандарын бүдөмүк байкап, жеңиштин даамын татып, анын шаан-шөөкөтүн көрүп көңүлү көтөрүлдү. Алар хан ордосуна жакындаганда добулбастар огобетер катуу- лап чөлкөм чалкыды.
Валихан төрө оң ыптасында отурган Ишахан төрөнү ка- рап тилегин айтты:
· О-о, жараткан аллах, ушул жеңишибизди кут кыла көр!

19.
Алайдан инилери келгенде Абдылдабек Мырзапаязы менен кобурашып короодо басып жүргөн. Убакыт кеч бе- шимден ооп куздүн жели жортуп аба салкын, күн жаап жиберчүдой үтүрөйүп келип ачылып кетти. Бекти астыла- рына өткөзүшүп, анын артынан Батырбек, Мамытбек, со- ңунда Мырзапаязды сол колунан кармай Асанбек босого- ну аттады. Алар оозгу бөлмөгө сырт кийимдерин чечишип конокканага киришти. Анын ичи адаттагыдай жылуу да, отуруп-турганга кенен да ыңгайлуу да эле. Бир гана акала- рын сагынып калган Мырзапаяздын тили буудай кууруп, эсине түшкөн датка чоң энесинен баштап көргөн билген- дерин сурап жатты:
· Чоң энем ниме кылып жүрөт?
· Сүлөөсүн ичигин кийип сени күтүп, Мырзапаязым ка- чан келет деп отурат.
Баланын суроосуна, Асанбектин берген жообуна бир туугандар күлүшүп жатканда улагадан узун жаак Жоро көрүндү. Кыйла жол жүрүшүп токтобой келишкендиктен инилеринин курсагы ачканын билип:
· Даяр ашың болсо апкеле бериң, - деди бек ашпозуна.
Тамак-аш келгенче Баатырбек бери тартаарда датка
энесинде болгон сөздү айтты жана эки миңдей кошуундун төрт жүздөйү Алайда калганын кошумчалады. Анын себе- би аттарынын мажесиздиги же жигиттин жараксыздыгы болду.
· Аксак-тескекти кошуп алып уруша алабызбы, туура иш жасапсыңар, - деп бек инилеринин чечимдерин колдоду.- Быяктагы беш жүз сарбаздардан да кошобуз, не бар, не жок. Бул кармашуу көпкө созулуп кетиши да мүмкүн.
Аштын алдыга келиши менен оозгу бөлмөдөн кобур угул- ду. Бул ким дегендей бек башын көтөрдү. Жоро эшикти ачып:

· Жакып ака келиптир, - деди.
Карт соодагер даткалардын үй - бүлөөсүно илгертеден өз кишисиндей болуп калса да дайыдма адептүүлүк кылып сүзө качырып кирип келчү эмес. Кыязы өтө шашылыш жу- муш болуп калса керек.
· Жакып ака, кириң, кире бериң! - деп ордунан обдула заңкылдады бек. Босогодон алп мүчөлүү карыянын кал- дайган сөлөкөтү көрүндү. Карыяга төрдөн орун бошотул- ду. Ал-жайды сурашкан соң карт соодагер оңдонуп орун алып, сунулган чайды алдына коюп, жаратканга жалынып бата кылып, нандан оозтийип дароо сөзгө өттү:
· Бегим, шашылыш келишимдин жөнү болуп калды. - Отургандар анын жүзүнө суроолуу карашты. Карыянын ак- сакалдуу жүзүнөн кандайдыр кооптонуунун жышаанасы ту- юлбады. Ал сөзүн токтоо улады, - Насреддин хандын беш миңдей сарбазы менен Коконго аттанышын орустар кий- инкиге калтырышыптыр...
· Менин шашканым ушул болчу, - деди бек карыянын сөзүн бөлө, дагы кандай кабар бар дегендей ага суроолуу карап.
· Валихан төрө Мурадбектин башын алып Болот ханга жиберип Коконго бет алды. Көчмө ордону Маргалаңга ко- торууга даярдык көрүлүп жатат...
Үй ичи дымырай түштү, аны Асанбектин жанында отур- ган Мырзапаяз бузду:
· Кимдин башын, кимдин?..
Бек Жорого карап баланы апкетчи энесине дегендей ишаарат кылды. Ашпозчу ошол замат баланы ээрчитип жөнөдү. Бул кабарга анчалык маани бербегенсип Абдыл- дабек карыяга:
· Жакып ака, аштан ала отуруң, - деди.
Аксакал алдындагы чайдан шашпай ууртаган соң сөзүн улады:
· Кечээ Анжияндагы акимдер турчу чарбакта афтобачы орус төрөсүн меймандады. Алардын ортосунда ниме гэп

болгонун эшитпедим, чайчылары менен сакчыларын чы- гарып жиберип ногой тилмечи аркылуу көзмө-көз маслет- тешиптир...
· Жаңыдан жанданып келаткан ынтымагыбыз ыдырай баштаганы ушул, - бек карылуу манжалары менен эки са- нын мыкчый бурк этти. - Өгүнү тилмеч келип кетти эле, ошондо Абдыракман кызыталак белги берип койгон экен, же болбосо төрө эмнеге келет?
· Төрөнү узатаар менен афтобачы Мурзакулду, Бекжан- ды, Исфандияр датканы чакыртып сүйлөштү. Ниме жөнүндө гэп болгонун ажердеги тыңчылар айта алышпады. Датка кеч келиптир...
· Эмне жөнүндө сөз болгону бешиктеги балага да бел- гилүүго, - кыжырдана сөзүн улады бек, - түлкүдөн туулган чөө, орустардан калчу элдин тарпына тең орток бололу деп тиги айбандарды көндүргөн экен. _ Ал өзүн токтотуп ашка колун созуп, - болоору болуптур, аштан алгыла, кал- гандарын чай ичип отуруп шашпай сүйлөшөлү.
Жакып карыя түнү менен кайра Анжиянга жол тартты. Аны менен катар Насреддин хан Коконго барчу жолдор- дун мерчемдүү жерлерине соодагерлер, дербиштер, кай- ырчылар биринин артынан бири жөнөтүлдү. Таң атты. Күн чыга инилери менен сүйлөшүп отүруп:
· Биз Коконго аттанганда Абдыракман атасы Мусулман- кулдай капысынан калаага кол салып канды суудай агызба- сын, баскынчылар Ошко дагы келиши шексиз, - деди бек, - быякта калчулардын баарын Алайга жиберели. Мурад- бектин башы алынып, колу талкаланганын укканда орустар дагы күчөйт...
Абдылдабек үй-бөлүүсүн Алайга жөнөтүп коюп Ош шаа- рынын четиндеги Ороке кыштагынын кежигесине келип токтошкон жигиттерине жолукту. Күн тушкө жакындап кал- ган. Асман чаңкайып ачык. Ар кайсы жерге жагылган оттор- дон көк тутүн асманга созулуп, бири аттарын карап жүрсө,

бири очок жанында, кыязы тамактанууга даярданып жатыш- кан шекилдүу, Алар бектин укөлөрү менен келатканын көрүшкөндө топурап чогула калышып өз ара бирдеңкелер- ди сүйлөшүп жатышты. Беш жүз башчылар шыпылдай ба- сышып кожоюнду тосо жөнөштү. Булардын үчөө тең узун бойлуу биринен бири кем калбаган эр мүчөлүү жигиттер эле. Бекке аркан бою калган да эки колдорун боорлоруна алышып таазим кылыша жарыша салам айтышты:
· Ассалоомуалейкум бегим!..
· Арбаңыз бегим...
· Валейкумасалам, баатырлар, ат-көлүгүңөр аман кел- диңерби?..
· Кудаа кааласа баары жакшы, - деди быжыгыр кара сакалчан кызыл жүздүү Акимкан, ала топусун бастыра оро- гон жоолугунун сол ийнине түшкөн учун оң колу менен кармалап.
· Баары дурус, - бул буудалыктын Баатырлары эле. Анын кыркма сакал-муруту карасур чап жаагына жарашып, баса кийген калпагынын алдынан сүйрү кара көздөрү устара- нын мизиндей жылт-жулт.
· Жортуулга качан аттанабыз, ака? - деди гүлүшалык Аман бекке жакындыгын көрсөтө, серптирген кара муру- тунун астынан аппак тиштерин кашкайтып.
· Акимкан укам, - деди бек быжыгыр кара сакалчанга, - Чоңалайдагы ага-туугандарың менен кабарлашып жата- сыңбы?
· Жакында укам Гүлүшадан быякка чыгаарыбызда ке- лип кетти, баары мал-баштары менен жакшы турушуптур.
· Ошко жеткенче минген атыңар, өзүңөр да аздыр- көптүр сыноодон өткөндүрсүңөр, чыгым, аксак-тескеги жокпу?
· Чыгым жок.
· Аксак-тескектен менин беш жүздүгүмдөн үчөө бар, - деди Баатыралы.

· Аларды алмаштырабыз, - деди Мамытбек Абдылда- бекке карап.
· Жигиттерден алмаштыруучусу жокпу? - деди Абдыл- дабек. Ал ошол эле замат Мадыдагы кошуунду Орокеге келүүүсн айттырып чабарман жиберди. Ажердегилер эки- үч жылдан бери кандуу кармаштарга катышып такшалып, дасыгып калышканын ойлоду бек. Үкөлөрүнө карап сөзүн улады ал, - ар бир кишинин аты-тонун дагы бир жолу ка- рап чыккыла.
Бектерден нары жүз кадамдай жерде жигиттер топ-топ болушуп өз ара сүйлөшүп турушат. Абдылдабектин кыраа- кы көздөрүнө алардын арасынан Иманкулдун кебетеси көрүндү тартайып. Бек жүзүн Аманга буруп анын суроосу- на жооп берди:
· Качан жөнөөрүбүз кечинде белгилүү болот. Айтканда аттарбызга минип чаап кетмейден оңой эмне бар, ыраспы?
· Ырас ака, ырас...
Бек кайра тартып кошуундан узай түшкөндө:
-Бүгүн кечинде көз байланганда сапарга чыгабыз, - деди инилерине ар бир сөзүнө басым жасап.
Бек кетээр менен беш жүз башчылар жүз башчыларын ээрчитишип ондуктагы ар бир сарбаздын атын гана эмес, ат жабдыктарынан бери басмайыл, үзөнгү-куюшкандарына дейре карап чыгышып, курал-жарактарын, кийим-кечекте- рин да көз жаздымда калтырышпады. Акыркы кезек жүз башчылардын өзүлөрүнө жетти, Иманкул Амандын беш жүздүгүндө эле. Адегенде Оштон он башы болуп жүрүп келсе да Иманкул илбериңкилиги, ар нерсенин көзүн таба бил- гендиги менен Аманга жакты. Ал бир жолу Баатырбекке:
- Баатырбек ака, Иманкул шамдагай жана эр жүрөк жигит экен, жүз башыга ылайык, кандай дейсиз? - Баа-

тырбек ойлонуп калганда тиги сөзун улады, - жуз башчы тың болсо баарыбызга жакшы го?..
Ак көңүл жана эр жүрөк Аман кыңырылып турганда анын көңүлүн кыяалбай Баатырбек акыркы бүтүмүн айтты:
· Өзүң бил, укам, бирок кийин өкүнүчтө калбайлы!
Баатырбектин бул сөзү кийин кайдагы бир Мамдемин
жөнүндө кеп болгондо эсине түштү Амандын. Анда да Ба- атырбек:
· Арабызда орустар жана хан тарабынан жиберген жан- димилер бар экен, аты Мамадемин имиш, ал Оштон да, Алайдан да болушу мүмкүн, шектүү кишилерди жакындат- пагыла. Бул сөздү беш жүз башчылар гана билет, башка жан адамга оозуңардан чыкпасын, астыртан издештирги- ле! - деген.
«Бул кызыталак Алайлык да, Оштук да болуп кетет, Мама- демин ушул эмеспи?» деп чийки май жегендей болуп жүрдү Аман. Ал Иманкулдун тору кашкасын карап турду. Он беш асый ат башын жерге салып, кетмендей туяктарын жерден көтөрүп баса албачудай, мени ушул жерге эле таштап кет- сеңерчи дегендей кейпте. Жүз башы ушул аты менен Алай- дан бужерге кантип жеткенине азыр Аман таң:
· Иманкул муну менен кантип келдиң? - деди ал аттан көзүн албай.
· Көрүнүшү ушундай болгону менен бул тайторунун өзү,
· деди жүз башы карыган аты менен улам бир жигитине учкашып-чиркешип азап чегип келгенин жашырып.
· Мурунтан байкабапмын, - деди Аман өкүнгөнүн жа- шыра албай, - Алайда эле атыңды алмаштырсак болмок экен, эми быяктан тыңыраак мингич табылаар бекен?
· Табылат, - Иманкулдун үнү ишенимдүү чыкты, - эр- теңке чейин эле атымды айырбаштайм үстүнө үстөк кош- сом да, же тандап сатып алам.
· Эгер андай болбосо бул атың менен Алайга кайтасың,
· деп Аман акыркы сөзүм ушул дегендей басып кетти.

Кечке чейин Иманкул тору кашкасы менен нары-бери чапкылап жортуулга минип чыкчу ат таба албады. Ал эрте- си базарга чыкмакчы болуп атынын ээр-токумун алып жат- канда заңкылдаган үндөр чыкты:
· Жортуулга аттангыла!
· Жортуулга чыктык!..
· Аттангыла!..
Мындай чукул буйрукту күтпөгөн Иманкул Аманга чуркап жетти, Беш жүз башы каракер аргымагын ыргыштатып нары-бери бастырып, карамагындагы жигиттеринин алдын- да бастырып Акимкан менен Баатыралынын соңунда кал- бас үчүн шашып турган.
· Айланайын Аман, - деп каңырыгы түтөдү Иманкул- дун, - калтыра көрбөң, жашыбыз тең жан курбу эмеспиз- би, жолдон ат оолашып калууга мүмкүн болоор?
· Жортуулду бектин өзү баштай турганын билесиңби? - Амандын үнү өкүм чыкты, - бектин жаалы катуу экенин билесиңби? Жүз башыңдын аты ушу болсо, калгандары кандай, эмнени карап жүргөнсүң дебейби? Кечке табыл- баган ат жолдон табылабы? Кал! - Аман айланасына топ- толуп калган жигиттерине заңкылдады, - Кеттик!
Иманкул ордунда чарк айланып, ызасын кимден чыга- раарын билбей камчысы менен торукашкасын так чекеге тартып алды, байкуш ат чалкалай түшүп эки алдыңкы колун атырыла көтөрүп, ачуу добуш чыгарып чаңырып жиберди. Эти ачышкан аттын сол туягы аз жерден Иманкулдун ба- шына тийбей жанып өттү. Ал тизгин-чылбырын кое берип көз байланып калган ымырттыкка кирип узап бараткан ко- шуунду үңүлө карады...
Абдылдабектин кошууну күнү-түнү менен тынбай жүрүп отуруп, таңга жуук Исфайрам сайдын жээгиндеги Үчкор- гон кыштагынын кежигесине токтоду. Аттардын омуроо- лорунан ак көбүк аралаш тер агып, таноолорунан чыккан буу түтүктөйт. Бек жанындагыларга үн катты:

· Ушерге тыным жасайлы!
Бул сөз таңкы жел менен кошо тарап, адамдар атта- рынан түшүп, көнүп калган тартип боюнча ондон ар кай- сы жерге топтошуп, аттарын байлаштырууда. Аңгыча жер бетине жарык түшүп, кишилер бири-бирин жүздөрүнөн таанышып, кобураган үндөр кызып, аттар кошкуруп, сай тараптан чымчыктардын чыйрыттаган үндөрү чыгууда.
Акбалбан бегинин карабайырын өзүнүн аты менен кошо жетелеп нары -бери басып жүрөт. Абдылдабек түнкү уй- кудан жаңыдан ойгонуп жаткан терибелге үнсүз үңүлө тик- теп андан кандайдыр жаңылык уккусу, алдыда өзүн эмне- лер күтүп жатканын билгиси келгендей. Ал жанына басып келишкен инилерине күңгүрөнө сүйлөдү:
· Кечке чейин ушерде бололу. Кокус түшкө дейре тың- чылардан кабар болбосо Үчкоргондогу соодогерге киши жиберели. Мындан аркы жүрүштү жагдайга жараша жа- сайлы, - бек дагы бирдеңке айтчудай ойлоно кошумчала- ды, - кызыталак Насреддин чын эле бу сапар чыкпас. Ору- стар ага жардам берген учурда да акылсыз тобокелчилик- ке бара койбос.
Бектин кашында турушкандардын бири да анын айткан- дарына алымча-кошумча жасашпады. Асанбек гана арты- на бурулуп окчунураак турушкан беш жүз башчылардын жанына басып барып аларга кечке чейин ушул жерде өргүшөөрүн, кечинде дагы кандай буйрук болсо айтаарын билдирди.
Мурда сүйлөшүп болжолдошкондой түшкө жакын отуз- чакты төөгө жүк артышкан чакан кербен кошуундан өтө берип токтоду. Анын башчысы Кожош соодогер эр ор- тону элүүгө келип калган орто бойлуу, сакал-мурутун ак аралап калган бакжайган көк көз сары адам аздан соң башындагы чалмасын калдайтып көк жибек чатырдын ичинде Абдылдабектин маңдайында отурду. Насреддин хан Коконго аттанбай калганын дагы ырастады соода-

гер. Бек тыңчыга пулун берип, ал апкелген азык-түлүктү он башыларга тараттырды, жолго эртең чыга турган бо- лушту.
20.
Мунарыктап көрүнгөн алыскы тоо баштарында гана каралжын булуттардын каалгыганы болбосо өрөөндө ас- ман чаңкайып, күн уясынан чыкканда эле жетинин айы- нын ортосу болуп калса да жай мезгилиндей чөлкөм улам жылуу тартып, түнкү чыкыроондун илеби кайтуу- да. Алайлыктар аттарын жетелеп сугарышып, каткан терлерин кайра-кайра сүргүлөшп жолго чыгууга даяр- данышууда.
Абдылдабек Жоро саардан даярдаган тамак-ашын шаш- пай инилери менен жешкен соң эшикке чыгып сууну бой- лой кечээтен бери өргүп жаткан жигиттерине көз жүгүрттү. Канчалык катуу келишсе да баш аягы жүк арткандарын ко- шуп эсептегенде эки жарым миңге жакын мингичтин ичи- нен бири да жүрбөй калганы болбоду. Азыр да алардын көрүнүштөрү жаман эмес. Мындан ары азырынча беттеше турган душман жок болгондуктан ал шашпай Коконду ка- рай жүрүшүн улай берүүнү туура көрдү. Бек сайды жээктеп басып баратып, тээ төмөндөн текрең таскак менен кела- тышкан ончакты атчанды байкады. Алар астын тоскон жи- гиттер менен сүйлөшө аттарынын ооздорун түз эле көк чатырды карай бурушту. Атчандардын тартынбай бастыр- гандарына караганда хандын чабармандары экенин бол- жоду бек. Алар чатырга аркан бою калышканда аттарынан түшүшүп, ажерде турган Асанбек менен учурашып суу бой- лоп басып жүргөн Абдылдабекке жүздөрүн бурушту. Бей- тааныш атчандар чатырдын жанында калышып, Асанбек бекти көздөй келатты.

· Ака, - деди Асанбек Абдылдабекке эшик төрдөй кал- ганда, - тигилер Болот хандын чабармандары экен, атай- ын сизге жибериптир.
· Эмне жумуштары бар экен?
· Айтышпады, ака.
· Бери чакырың.
Асанбек келе бергиле дегендей тигилерге колун жаңса- ды. Алар бектин жанына жеткенче буларга Баатырбек ме- нен Мамытбек да кошулду. Бекке аркан боюндай калганда чабармандардын ичинен бирөө бөлүнүп чыкты. Бул Болот хандын ишенимдүү жан жигиттеринин бири Султан.эке- нин Абдылдабек жакшы таануучу. Өтө* маанилүү маселе болуп калганда хан Абдылдабекке ушул жигитин гана жи- берчү. Султан да бекке беш кадамча жетпей токтоп, эки колун бооруна ала коюп:
· Ассолоомалейкум бегим, ханыбыздан сизге дубай салам, - деди.
Абдылдбек саламды алик алып:
· Султан укам, жакындап келип ханыбыздын дубай са- ламын айтың, - деди.
Султан суусар тебетейчен калдайган башын көтөрүп дагы бир кадам таштады. Ала чапанынын жеңдеринен чыккан анын карылуу колдору эми ылдый түшүп, кара сакал-мурут баскан жүзүнөн оттуу кара көздөрүн жылтыратып:
· Бегим, сизди ханым ордого чакыртып жиберди, - деди колдурап жоон үнүн басаңдатып чыгарууга аракеттенип.
· Качанкыга?
· Мүмкүн болушунча тезирээк келсин деди.
· Дагы кимдерди чакыртты?
· Валихан төрө, Ишахан төрө, Тойкул паңсат, Исфан- дияр датка...
· Түшүндүм укам. Ырас, ханыбыз чакыртып жаткан соң чайкайнамдан соң жолго чыгабыз, - деп жылмайды бек, - өзүбүз да аттанганы жатканбыз.

Султан артына шарт бурулуп, жолдоштору менен атта- рына жетишээр менен шап минип чаап жөнөштү.
Хандыктын казнасын жана дүр-дүнүйөсүн эки жүз төөгө жүктөтүп, улам козголоңчулардын колуна өткөн шаарга көчүп жүрүп Болот хан Маргалаңга үйлөнүү тоюнан кийин гана байырлап калган. Валихан төрө Кокон шаарын ээле- генден тартып мамлекеттин ири шаарлары Маргалаң, Ан- жиян, Кокон, Асаке, Балыкчы, Үчкоргон Болот хан башта- ган көтөрүлүшчүлөрдүн колунда. Жагдайдын минтип өзгөрүшү орус баскынчыларынын алга жылуусун, ошондой эле Насреддинди Коконго жеткизип такка отургузуп, калк- ты өзүнө тартып, келишим боюнча ал аркылуу бүтүндөй хандыкты биротоло тизе бүктүрүүнү кыйындатты. Албетте, оторчулардын бул максатын түшүнгөн Болот хан алар ме- нен достук мамиле түзүү маселесинен натыйжа чыкпады. Үч-төрт жылдан бери элдин калың катмары, уруу төбөлдөрү, учурдун майда жана чоң саясатчылары менен бааралшуу- дан кимдин ким экенин билип дасыга баштаган Болот хан алдыда өзүн кандай татаал нерселер күтүп турганынан шек албады. Эртеңкиге ишенимдүү кадам ташташ үчүн бүгүн камкордук көрүү керек экенин мерчемдеп өзүнө ишенимдүү белдүү адамдарын чакыртты.
Маргалаңдын четиндеги ээн жайга жигиттерин токто- туп, ажерге түнөгөн соң Абдылдабек эртең менен күн чыга Акбалбан баш болгон ончакты жанжигитин эзрчитип хан ордосуна кирди. Бекти эшик алдынан Абдымомун тосуп алды. Колбашчынын айткандарына караганда Тойкул паң- сат, Сулайман удайчы, Мурзакул, Исфандияр кечээ эле келишип хан менен жүздөшүүнү күтүп жатышыптыр. Вали- хан төрө, Ишахан төрө, Абдыракман афтобачы жолдо имиш.
Абдымомун мурда сүйлөшкөндөрү боюнча Абдылдабек- ти түз эле ханга ээрчитип жөнөдү. Бул кезде хан жаңыдан эле айдай сулуу ханышасынын жанынан чыгып убактылуу тагы жайгаштырылган кенен залга баш баккан. Ап бекти

көрө коюп утурлай басты. Абдылдабектин көзүнө жаш хан мурдагыдан нары сүрдүү, нары токтоо жана акылкөй көрүндү. Болот хандын башындагы ак селдесинин маңдай- ында асыл таш жарыкка түрүн миң кубултуп, каракаштуу акчаамай ырайына сыйкырдуу түс бергендей, шуудураган ак жибектен тигилген чапаны да анын нооча боюн узун жана сөөлөттүү көрсөтүп турду. Бектин көз алдына Болот хан менен Анжиян алдында көрүшкөнү келди...
Ал мындан дээрлик бир жарым жыл илгери 1874-ит жылы кулжа айында болгон. Ошондо Мамыр баатыр эки миң кол менен Анжиянга аттанып чыккан эле, Абдылда- бек жигиттери менен келсе шаар алдындагы кенен жай- ыкта, арыкта шылдырап аккан суунун боюндагы чатырда Болот хан Мамыр баатыр менен Абдымомун үчөө чай ичишип, жортуулга чыгаар алдында маселеттешип оту- рушкан экен.
· Абдыракман афтобачы оңой жоо эмес, - деген Аб- дылдабек Мамыр баатырга, - биринчиден эки миң кол аз- дык кылат, экинчиден хандын сарбаздарынын куралдары, ат-көлүктөрү жакшы, жоокерлери да урушка көп катышып такшалып калды.
· Биз да ошлорду айтып отурдук, - деп Болот хан сөзгө аралашкан, - бирок баатыр Анжиянды алууга кудретим же- тет дейт.
Кызыл жүздүү, суйдаң карасакалчан олбурлуу Мамыр баатыр:
· Ханым менен бегим, - деген, - улам бирибиз арты- бызды кылчактап карап отуруп эмне күндү көрүп келе жа- табыз? Кудаярдын элге кылбаганы барбы? Былтыр мен Ханабадды басып алганымда артымдан такоол болчу ба- тыр жок кендирим кесилип миң жети жүз түтүн менен То- гузторо, Кетментөбөгө качып көчүүгө аргасыз болдум. Ан- дан бери жакшы-жаманды көрүп калдык, жакында Базар- коргонду оңой эле басып алдык, колубузга кол кошулду,

Анжияндан хандын сарбаздарын айдап чыксак калдайган калк дагы карап турбас.
Мамырдын тартынбастыгы, акыл калчай билгендиги Аб- дылдабекке жаккан анда. Болот хандын маанайы пас көрүнгөн. Аны байкаган баатыр:
· Ханым, азыр сиздин атагыңыздан башка бизге тако- ол болчу күчүңүз чектелүү, - деди, - бегим сиз да өтө аяр- дык кылып жатасыз. Менин эки миң колумдан башка орус- тарга таянам, алар жардам беришет макулдашкам.
Орустар менен Мамыр баатырдын ортосунда кандай макулдашуу болгонун Абдылдабек эмдигиче билбейт. Би- рок ошондо ал Анжиянда катуу жеңилип качып баратып Капка капчыгайында колго түштү да ишенген орустары аны сүргүнгө айдап, биротоло киндик каны тамган жеринен, туулган элинен ажыратты.
Азыр Абдылдабектин маңдайында Болоттун турпаты да, сүйлөгөн сөзү да хан затына ылайык салабаттуу көрүндү, наспайчыны эл бекер ээрчиген эмес экен деп ойлоду ал.
· Бегим, - Болот хандын үнү токтоо коңур чыкты, - сиз- ди Кокондун акимдигине дайындап жатабыз.
Хан Абдылдабектин жүзүнө сынай карады. Абдымомун- дун муруттуу жүзү жылмайып бекти абыройлуу кызматы менен куттуктаганда:
· Элибиз өсүп, жерибиз өзүбүзгө кут болуп бөлүнбөй, жарылбай калса экен, - деди бек мамлекеттин борбор шаарынын акими болом деген ой ичинде жоктугун ачык айтып, - бетеге кетип бел калат, бектер кетип эл калат, биз эки жүздүүлүк кылып элибизди сатпай, жүзү каралык кылып жерибизди душмандардын тебелендисине калтыр- бай уулдук озуйпабызды аткарсак болду.
Болот хан да, Абдымомун колбашчы да Абдылдабектин хандын сунушуна ыраазы болуп кубанып кеткенин да, же акимдик купулуна толбй курсагы бөксөрө түшкөнүн да бай- кай алышпады.

· Жалпы абалыбызды, - деди Болот хан майда сөзгө кирип кетүүдөн сактанып, - мындан ары кандай иш жасай- быз ийри отуруп түз маслеттешкенде сүйлөшөлү.
Чак түшкө чейин хан чакырткан жер-жерлердеги козго- лоң жетекчилери, уруу башчылары келип бүтүштү. Аларды Болот хан дүйүм тамак-аш коюлган жайыл дасторкондо кабыл алды. Адегенде хан төрдүн чок ортосунан орун алды. Анын оң тарабында отурган Абдымомун адатынча кичи пейилдик кылып:
· Келиңдер азиз ханымдын урматтуу меймандары, орун алыңдар, - деди.
Алардын бирине да сен тиги жерге, сен бужерге отур деген түз көрсөтмө болбоду. Болот хандын сол тара- бында Абдылдабектен кийин Валихан төрө менен Иша- хан төрө, Уратөбөнүн акими, москоолунан келген бүркүт кабак, куш тумшук, бапыйган сакалы кызылдуу жүзүнө бап келген Гафурбек, хандын оң тарабындагы Абдымо- мундан кийин Сулайман удайчы, Тойкул паңсат орун алды. Абдыракман афтобачы Тойкул паңсаттан кийин отурмакчы болуп баратып, дасторкондун башка өйүзүнө чыгып Ишахан төрөдөн кийинки орунду ээледи. Абдыл- дабек астыртан ханга көз кырын салды. Болот хан ар бир отурган адамдын кебете-кешпирине, бужердеги жүрүм-турумуна көз жиберип жаткан. Ал афтобачынын бир өйүздөн экинчи өйүзгө которулганын көргөндө сол ууртунан кекээрдүү жылмайды. Ушундан улам Абдылда- бек «түлкүдөн туулган чөөнүн» ким экендигин хан да билээрин туйду.
Учурунда Кудаяр хандын оң колу болуп, анын улуу уулун жаналакетке түшүп такка отургуза коюп, мамлекеттин эки тизгин, бир чылбырын колуна алгысы келген Абдыракман азыр ич күйдүлүгүн күч менен басып, ошондо да Тойкул- дан кийин отургусу келбей чычалактап кетиши, анын ойт берме мүнөзү катары түшүндү мындагылардын көбү. А чы-

нында ал бул огурушу менен да езүнө өнөктөш издел жат- кан. Азыр төрөлөрдүн кошууну хандыктын ишенген күчү эле. Дасторкондо адаттагыдай келээр-кетээр сөздөр ай- тылып, ар кимиси ашык сүйлөп жиберүүдөн тартынып, бири-бирине сыртынан сыпаакерчилик көрсөтүшүп «алың- алың...» деп жатышты, ошентсе да алдыртан аңдышуудан заңгыраган бөлмөгө аба жетпей үйдүн ичи улам үп тартып мына-мына жарылып кетчүдөй. Муну байкаган Болот хан сөзүн суз баштады:
· Азиз бурадарларым, азыркы абалыбызды менден жакшы билесиздер. Кокон мамлекетибиздин жүрөгү болсо, анын бир бөйрөгү Наманганда орус баскынчы- лары элди гана дүргүтпөстөн, жерибизди доңуздай тум- шугу менен жемирип турат. Ошол коркунучтуу жана жүзү кара душмандан элибизди, жерибизди сактап калыш үчүн ар бир шаарларыбыз менен дубаналарыбызга калк ишине дасыккан бектерибизден, төрөлөрүбүздөн, күрөштө сыналган уулдарыбыздан акимдерди бекитип жардык чыгардым...
Дасторкондун төгөрөгү тып-тынч. Хан сөзүн токто- туп калганын сен айт дегендей Абдымомунду карады. Отургандардын көздөрү менен кулактары эми ошого бу- рулду. Афтобачы мамлекеттин калкынын дээрлик үчтөн экиси колдогон Болот хандын ыгынан чыга албай гана келгенине кабыргасы кайышты. Абдымомун колуна так- та кагазды алган менен андагы жардыкты оозеки орто- го салды:
· Улук ханыбыз өзүнүн жардыгы менен мамлекетибиз- дин ордо калаасы Коконго Абдылдабек бекти, Анжиянга Ишахан төрөнү, Маргалаңга Валихан төрөнү аким кылып дайындады...
Болот хан чакырткандардын бири да мансапсыз калба- ды, эки гана колбашчынын ысымдары аталбады. Алар жөнүндө хан өзү:

- Абдымомун колбашчы менен Абдыракман афтобачы мурдагыдай эле сарбаздары менен мамлекетти коргоодо эрдиктерди көрсөтө беришээрине ишенем, - деп кытмыр жылмайып койду да жалпы баарына тиешелүү кебин ай- тып сөзүн аяктады, - ар бир шаар жана дубандарыбыз гана эмес, ар бир адамыбыз каапырлардан толук корголгондо гана баштаган ишибиз жеңиштүү болоорун унутпайлы...

1.
Түркстан өлкөлөрүн басып алуудан орус оторчулары Ферганада мурда болуп көрбөгөндөй каршылыкка туш келишти. Бул жергиликтүү калктын алык-салык менен кактабай канын соргон ханына да, киндик каны тамган атаконушуна көз арткан душманга да түп көтөрө козго- лушу болчу. Ошондуктан орус падышачылыгынын Куда- яр хан менен тынчтык келишимин түзүп, анын шылтоо- су менен акырындап Кокон мамлекетин кыйратып, бүтүндөй өлкөнү империянын менчигине айландыруу иши татаалдады. Демек козголгон элди тизе бүктүрүү маселеси турду.
Ушул максатта орус баскынчылары ошол эле тынчтык келишимине шылтоолоп козголгон элдин демин суутуш үчүн бир катар жүрүштөрдү жасады. Ал полковник Скоблевдин Ошко, бзгөнгө, Карасууга жасаган жортуулу менен баш- талды. Анын максаты Алайдан, Каракулжадан күтүүсүздөн закымдап.буйткадан куюндай атырылып чыгып нечен жолу Кокон хандыгынын бийлигин солкулдаткан атчандардын жолуна бөгөт кою болчу.
1875-доңуз жылы тогуздун айынын онунда кылычынан

кан агызып Ошту басып кирген Скоблев шаар калкына мындай жардык таштады:
- Менин каалаганымды аткарбасаңар өзүңөрдун чек- сиз бактысыздыгыңарга өзүңөр гана күнөөлүсүңөр!
Улуу империянын келечеги жана чегин башка элдердин жерлеринин эсебинен көбөйтүүгө өмүрүн арнап койгон эркөкүрөк адамдын бул айтуусу, «баш ийип турсаңар жа- шайсыңар, баш ийбесеңер башыңар алынат!'> дегени эле. Оторчунун сөзү оозеки опуза эмес экенин калк түшүндү, бирок коркуп калбады. Ошол учурда Ош шаарында Абдыл- дабек жок болсо да кийин мурдагыдай эле калаага кошу- ундары менен келип кетип, Сарай менен Шайтандөбөдөгү чарбактарында жашап, Мадыда, Орокеде, Жапалакта ко- шуундарын кармап эркинче жүрдү.
Асыресе, тоолорду тосуп коюу оңой эмес экенин, ал тосулган күндө да басып алуу Ош менен бүтө койбосун түшүнгөн орус төбөлдөрү жетинин айынын башында ге- нерал Троцкийдин командачылыгы астында Анжиянды ба- гынтууга аттанган. Мындан кандайдыр майнап чыкмактур- сун орус армиясы маскара болуп артына чегинди.
Калкты мөгдүрөтүп баш ийдирмекчи болгон баскынчы- лардын канкордук аракет тескерисинче жергиликтүү кыр- гыздардын, өзүбектердин, тажиктердин орустарга жек көрүү сезимин күчөттү, «каапырларга» каршы газаваттын пайда болушуна шыкакчы болду. Ушундан кийин Намангандагы гана эмес, Ташкендеги орус аскерлерин кошкондо да коз- голоңчуларды баса албастыгына генералдардын көздөрү жетти. Ошондуктан 1875-жылдын баш оонанын он жети- синде орус империясынын коргоо министри Милютинге алар «хандыкты коргоо үчүн беш батальон, он жүздүк, эки батарея зарыл керектигин» сурап кат жазышкан эле. Би- рок жардам да кечигип жатты.
Канчалык кыйын кырдаалга туш келсе да оторчулар көздөгөн максаттарынан кайтууну ойлоп да коюшпады. Ан-

ткени алардын Иван Грозныйдан бери бөлөк элди, бөтөн жерди басып алуу боюнча үч жүз жылдык бай тажрыйбасы бар. Алар бөтөн жерди курал-жарактын күчү менен гана эмес, бүтүндөй улут ичинен жик кетирип бөлүп-жаруу ме- нен да багындыруу. Мунун артыкчылыгы элди итарка кы- лып тытыштырып коюп, баш көтөргөндөрү четинен терип таштап чөгөлөтүү.
Ошентип оторчулар бир жагынан чакан отряддар ме- нен элдин жүрөк үшүн алып, экинчи жагынан жергиликтүү калктардын арасынан элбезер, журтбезерлерди өтө ак- тивдүү издештире берди. Алардын Абдыракман афтобачы менен жүргүзгөн иши оң натыйжа бербей жатты, жада кал- са майда барат тыңчылар да купулга толоорлук иш жасаша элек, бир гана Анжияндык беш жүз башы Арзыкул паңсат оторчулардын айткандарын колунан келишинче жасоодо. Бирок анын да чамасы чакталуу, эл ичинде баркы төмөн адам, кокус анын орустар менен иштешкени калкка жетсе, аны бир да киши ээрчибей калчудай.
Сураган жардам келгенче баскынчылык арымдарын ар- быта берүү максатында генерал губернатор менен кеңеш- кенден кийин Колпаковский Скоблевди чакыртты. Эртең менен сыдырым жүрүп, күн салкындап турган. Балта сал- тай мурутун бапыйтып полковник киргенде карт генерал астындагы кандайдыр кагаздарды караштырып жаткан. Салмактуу офицердин айбаттуу басышынан улам ал ба- шын көтөрдү, адъютантына Скоблев келсе эч тоскооол- дуксуз кире берсин деген эле.
- Михайл Дмитреевич, келиңиз, - Колпаковский маң- дайындагы креслону жаңсай көрсөттү. Ушунда гана пол- ковник генерал өзү менен көзмө-көз сүйлөшө турганын сезди. Анын үстүнө чининен чакырбай чыныгы достор- чо жылмайып аты, атасынын атынан чакырышынан бир маанилүү маселе боюнча кеңеше турганын да туйду. Скоблев орун алаар менен генерал сөзүн улады, - тил-

мечтерибиздин, тыңчыларыбыздын иштеринен майнап чыкпадыго?
· Ферганалык жапайылар өтө ынтымактуу көрүнөт.
· Н-да, - генерал ойлоно түшүп, оңдонуп отуруп, аксөөктүк мүнөздө ар бир сөзүнө басып жасап токтоо сүйлөөгө өттү, - мени таң калтырганы Михаил Дмитрее- вич, быякта аркалык кыргыздардагыдай уруулук эмес, кыр- гыз, өзбек, тажиктердин арасында улуттук араздашуунун жоктугу. Бирок, кытайлар айтканадй «тамчы тынбай тама берсе ташты да тешет», үмүттү үзбөшүбүз керек, акыры улуу империябыз анын жемишин жей турганына шектен- бейм.
· Бужердеги элдердин арасынан чыккынчылары чык- канча күтүп отура беребизби? - Скоблевдин саргыч иреңи кызара түштү.
Карт генерал жашы отуздан жаңы ашкан офицеринин жеңишке бат эле жете коюга ашыгып жатканын ичинен баалап, мурутунан жылмайды да атайын эле унутуп кал- гансып жай сүйлөдү;
· Баса, Михаил Дмитреевич, жакында фон-Кауфман мырза улуу урматтуу императорубузга сизге генералдык чин берүүнү өтүнүп кат жөнөттү. Сиз жогорку чинге татык- туусуз жана келечек сиздердики.
· Ыракмат, Герман Алексеевич, - болочок генералдын үнү бошой түштү, - бужердеги жапайыларды бир жаңсыл кылсак, дагы жаңы жерди өздөштүрүүгө атказууңарды су- райт элем.
· Үлгүрөсүз Михаил Дмитреевич, улуу Орусия сиздей эржүрөк уулдары турганда кор боло койбос.
· Ыракмат...
· Мен сизди дагы бир маселе мнен чакырттым эле. Эсиңизде бекен түндүк кыргыздардын манабы Шабдан Жантаев?
· Эсимде.

· Сиздин атыңыздан жапайылардын ошол манабын чакырталы...
Скоблев эмне үчүн менин атымдан дегендей генералга суроолуу карады. Өзүлөрүнүн атынан кат жөнөтүүнү булар жөн көрүшпөй жатабы деп ойлоду полковник. Бирок ал өзүнүн кемсине түшкөн абалын сыртан чыгарбай:
· Анын кандай зарылчылыгы бар? - деди.
· Ырас Шабдандын келиши менен биздин куралдуу күч дагы чоң артыкчылыкка деле ээ болбосу түшүнүктүү. Мунун саясий мааниси бар. Ферганадан жергиликтүү эл ичинде ата-бабаларынан бери кадыр-баркка алынып келаткан бек- тер менен даткалардан эч кимиси бизге жардам сурап кай- рылбады. Болот ханы баш болгон Мамыр Мерген уулу ме- нен Момун Шамырзак уулу кара тамандардан чыккан шүмшүктөр же бизче айтканда Емелян Пугачевдор. Колдон келишинче аларды амал менен сызга отургузуп жатабыз.
Скоблев Момун менен Мамырдын өзүлөрүнөн жардам сурап жүруп акыры Сибирге айдалагын эстеди.
· Кудаяр хан жардам сурап ыйлабады беле?
· Ал элинен чыгып калган тирүү өлүк, бизге аракет жа- сашып берүүчүлөр керек. Шабдан ошондой адамдардын бири. Болуптур ал ашып кетсе эки жүз жигити менен кел- се, биз биринчиден жергиликтүү элдин өзүнөн чыккан бас- кынчысы менен көздөрүн будамайлайбыз, экинчиден то- олуу өлкөнүн ой-чуңкуру көп, жол көрсөтүүчү кул да керек.
Колпаковскийдин кийинки сөзүн укканда полковник ада- тынча карсылдап күлүп жиберди. Генерал калыбында сөзүн улады:
· Сиздин атыңыздан чакырталы дегеним, генералдык чиндин берилиши менен Фергананын талаа губернатору болуп дайындаласыз, Михаил Дмитреевич.
· Ыракмат, сиз бүгүн мени аябай кубанттыңызго, Ге- расим Алексеевич, - деди эми бажактап Скоблев, - жа- пайы манап биздин чакыруубуз менен келе коебу?

· Келбеске айласы да жок, эсиңизде бекен саяк уруу- сунун манабы Осмондун көтөрүлүшүн 1868-жылы дал ошол Шабдандын колу менен баспадыкбы. Демек өздөрүнөн чыккан өрттү өз колдору менен өчүрүп турушубуз, жок де- генде ошондой түр көрсөтүүбүз керек. Бул азыр басып алган жерлерди келечекте улуу империябыздын бир тил- кеси катары түбөлүккө калтыруунун ишенимдүү жолу.
· Герасим Алексеевич, Болот хандын козголоңчулар- дын арасында зоболосу көтөрүлүп баратканда эле Шаб- дан Жантаевге көтөрүлүштү басууга активдүү катышуусун сунуш кылганыбыз эсиңизде болсо керек?
· Эсимде, - карт генерал ойлонуп калды. Ал гимнас- теркасынын ички төш чөнтөгүнөн алтын саатын алып ка- рап сөзүн күңгүрөнө улады, - мындан бир жарым-эки жыл мурдагы жагдай башка болчу. Аны Жантай кыраакылык менен баалады, анын үстүнө биз ага атайын кат менен кайрылганыбыз жок.
· Ал өзүнүн баасын өтө эле көтөрүп жаткан жокбу? - полковник кекээрдүү жылмая күлдү.
· Ким эле өз баркын арттыргысы келбесин. Ошол биз- ге таянып элине баатыр көрүнгөн уруу башчылары башка тектеш урууларына үстөмдүк кылууга жан үрөп жатышпай- бы. Солтолордун манабы Байтик Канаев Суусамыр-Жум- гал багытында саяк уруусун кызыл кыргынга учуратып баа- тырдыгын көрсөткөнү бизге жаман болдубу? Саяктардын көкчө көздөрү орус букаралыгына алуубузду суранып өзүлөрү жансоогалап бизге кол куушуруп келүүгө аргасыз болушпадыбы? Ошондуктан биз жапайыларды дайыма бөлүп-жарып, бири- бири менен ит менен мышыктай ты- тыштырып башкаруубуз максаттуу.
· Ошондо, - деп барсылдап күлдү Скоблев, - эки жа- пайы урушса экөө тең бизге келип, биз аларга кара кылды какж арган калыстык милдетибизди аткарып турат экен- биз да!

Генерал жаш полковниктин улуу империянын оторчулук саясатын жеткилең түшүнгөнүнө ыраазы боло аны менен кошо күлүп сүйлөдү:
· Так ошондой. Мындан ары да ушул багытта жортуу- лубуз улана бермекчи, Михаил Дмитриевич.
· Жалпысынан улуу Орусиядан келаткандарга бирото- ло жер маселесин чечип берүү белгилүү болсо да кыйла татаал болчудай, быякта тартымдуу айдоо жерлердин баа- ры дыйкандардын, ири феодалдардын колунда экен. Алар жоголмоюнча кандай ишке ашар экен?
· Биринчиден буларды басып алуу учурунда баш көтөргөндөрүн, алар балабы же картбы, эркекби же аялбы карабай жазалашыбыз керек, мөгдөп калгандарынын жер- лерин орус келгиндерине бир четинен тартып беребиз. Ошентип отуруп алар жерсиз калышат. Демек жери жок болгон соң жашоолору да токтолот эмеспи. - Генерал өз сөзүнө өзү ыраазы боло барсылдап күлдү.
Албетте, мындай сөздөр баскынчылардын офицерле- ринин арасында айтылып жүрсө да экөө кумардан чыга сүйлөшүп отурушту. Ошентип түштүн кандай болгону да билинбеди. Генералды кабинетинен эле Шабданга кат жазылып, аны жеткирүү маселесин чечишти да экөө тең көңүлдөрү көтөрүлүп сыртка чыгышты.
· Баса, унутуп баратканымды карачы, - деп Колпаковс- кий полковникке кайрылды, - карып бараткан окшойм. Михаил Дмитреевич, генералдык чинди алганыңыздын, Фергананын талаа губернатору болушуңуздун формалдуу жагын, кагаздын келишин күтпөй козголоңчулардын чор- донуна көп тийишпей, анын ар кайсы жерде баш аламан чыгып жаткан очокторуна чакан жазалоочу отряддарды тынымсыз жибеер бериңиз, тыңчылар менен кандай иш- тээрди менден сурабайсыз.
· Кантип сурабайын Герасим Алексеевич, сиздин бу жапайыларды багындырууда бай тажрыйбаңыз бар жана

да бүткүл Түркстан боюнча талаа губернатору өзүңүз эмес- сизби, демек менин түздөн түз командримсиз.
Карт генерал жаш полковниктин эрдигине гана эмес анын акылдуулугуна ыраазы боло жадырап:
· Убакыт болуп калыптыр, - деди гимнастеркасынын төш чөнтөгүнөн бадырайган алтын чынжырлуу алтын саатын алып карап, - чоогу түштөнсөк кантет генерал мырза?
· Колпаковскийдин биринчи жолу өзүн чын ниети менен генерал атап кайрылып жатканына Скоблев ыраазы бол- гонун жашыра албай:
· Күн мурунтан эле Герасим Алексеевич... - деди күлүп.
Карт генерал аны сүйлөтпөй жанаша басып:
· Айтпадымбы, формалдуу жагы гана калды. Улуу ур- маттуу императорубуз сиздин эржүрөк патриот экениңиз- ди бааларына ишенем, - деди.
Ошол эле күнү түштөн кийин Колпаковский офицерлер- ди чогултуп:
· Урматтуу мырзалар, - деди, - жаңыдан эле генерал губернатордон телеграмма алдык. Анда полковник Скоб- лев мырза Фергана талаа губернатору болуп дайындал- гандыгы жөнүндө буйрук бар! - анан ал түз эле Скоблевге бурулуп кебин узартты, - Михаил Дмитреевич, сизди жаңы жогорку ордуңуз менен куттуктайм!
Офицерлер тура калып кол чабышып, андан соң бири- нен сала бири Скоблевдин колун кыса кармап жатышты. Биринчи болуп полковниктин кашына жеткен барон Мюл- лер-Закомельский:
· Небак эле ушуну жасаш керек эле, - деп күрүлдөдү Скоблевдин колун биртопко кое бербей.
· Эч болбосо кеч болсун деген ушул, - деди бети та- мылжып князь Видгентштейн, - эми кылчактабай кирише берет экенбиз.
Көбү кол астында өскөн кыраан куштай офицерлерин Колпаковский ыраазы болуп карап турду. Булар улуу орус

империясынын кызыкчылыгы үчүн жандарын күрман кы- луудан кайра тартышпаган өз мекенинин чыныгы азамат- тары эле. Толкундаганын өзү да жашыра албай үнүн көтөрүп кажылдакты баса сүйлөдү Колпаковский:
· Мырзалар, бир аз кулак салгылачы! - офицерлер тын- чтана түштү, - силердекй шумкарлары барда улуу Орусия эч качан кор болбойт, анын кубаттуулугу да арта берет...
· Эй, мырзалар, - деп күбүрөдү Ионов, - бул анык жак- шынакай тостун таамай айтылаар сөзү болду...
Муну кулагы чалып калган генерал адъюатнтын чакы- рып шампанский алып келүүгө жумшады...
Ичимдик ичүү генералдын шампанынан кийин офицер- лердин ашканасында уланды. Колпаковский аскер башчы- лары менен эки-үч тост көтөрүшкөн соң кечирим сурап кетип калды.
· Абышка туура кылат, дагы эки рюмка ичкенде кал- жаңдап калмак, - деди барон Скоблевке оң көзүн кы- сып,
· Акылдуу адам, ар жерде өз ордун билет, - деди Скоб- лев Закомельскийдин какшыгын билмексен боло.
· Мырза генерал губернатор, андан көрү айтчы ачы- гын, - деп асылып алды кызый баштаган барон Скоблевге, - талаа чабуулун качан баштайбыз?
· Кааласаң эртең, - деди Скоблев, - бирок али гене- ралдык чин алганым жөнүндө улуу урматтуу императордун буйругу жок, эсиңерде болсун.
· Апбали, баарыдан да чабуулду эртең баштайбыз де- гениң жакты мырза губернатор, кана, ошон үчүн ичели, ура! - Закомельский күрүлдөп чоң стаканга мелт-калт ку- юлган аракты тартып жиберди.
Бул тост баарына жакты. Өзүнүн токтоолугу жана сыпа- алыгы менен айырмаланган Ионов да:
· Чээнге кирген аюдай болуп качанга чейин жапайы- лардын жытын жыттап уктай беребиз, - деди эми эле ич-

кен арагына аптыга тарелкадагы небак муздай түшкөн ша- шылыктан оозуна салып.
Офицерлердин баары күлүп тигини коштоп кетишти:
· Азиялыктарга эс алганы келдик беле?
· Аларды жер үстүнөн жок кылганы келгенбиз!
· Ырас эле анда эмнени күтөбүз мырзалар?
· Эртең жортуулду барон баштайт, - деди жанатан бери ичкени билинбеген Скоблев, - чакан отряды менен жакын арадагы козголгон кыштактын өртүн өчүрүп келет, ушун- тип акырындан бир четинен кире беребиз, анан жардам келгенде чоң чабуулга да өтөбүз.
· Кайсы кыштактагы өрттү өчүрөм? - деди барон улам бир жагына чайпала.
· Мырза подполковник аны эртең менен угасыз, - деди Скоблев.
· А биз качан аттанабыз? - деди князь Видгенштейн сабыры суз.
2.
Болот хандын кабыл алуусунан кийин дароо аттанып кете албай кылчактады Абдылдабек. Аны узатып чыккан Абдымомун бектин маанайын сезип:
· Бек, - деди, - хандыктын көп аймагы бизге карап, эл бизге ишенген менен өзүңүз баамдагандай дагы эле эки айрылыш жолдо турабыз.
· «Жол айры болсо ит башы каңгы болот», - Абдыл- дабек жылмаюуга аракет кылгансыды, серптирген кара- сакал мурут баскан кызылдуу жүзү бырыша, аппак тиш- тери көрүнүп кимдир бирөөнө кыжырданып жаткандай көрүндү, - чын-чынында Абдыке, жардын кырында тура- быз.
· Айтканыңыз ак.

· Акыры «көп суур ийин казбайт, ийин казса да кең казбайт» болуп жатабыз.
· Менин оюмдагыны айттыңыз бек...
Абдылдабек Абдымомундун сөзүн бөлө кызуулана
сүйлөдү:
· Искакты баарыбыз Болот хан катары тааныган соң өткөн-кеткендерди унутуп, жок дегенде эл үчүн анын ай- ланасына топтолушубуз керек эле. Ие, сыртынан караган- да ушундай бирак, көзүбүздү чоңураак ачып карасак жер карап ыңкыйып ар кимибиз өз көмөчүбүзгө күл тартып оту- рабыз, же жокбу? - Ал көздөрүн алайта Абдымомунга ка- рады.
· Аны бир айтасызбы, эки айтасызбы?
· Азыр эл да, эл үчүн ага баш-көз болуп аттанып чык- кан бизда мурда болуп көрбөгөндөй хандын катуу башка- руусуна муктажбыз.
· Бек, - деди Абдымомун Абдылдабектин кабаарып тур- ган жүзүнө тике, - абдан туура сөз айтып жатасыз, ушул маселе жөнүндө хандын өзү менен пикир алышсак кантет.
Абдылдабек ойлонуп калды. Бул жөнүндө анын Болот хан менен пикирлешүү оюнда жок эле, анткени андан май- нап чыгаарына ишенбеди. Мунун эки себеби бар. Анын бири жана орчундуусу жергиликтүү уруу башчыларынын, ошондой эле чөлкөмдүк төбөлдөрдүн өтө эле өзүмчүлдүктөрү, элдин, жердин эртеңки тагдырын көрө билбегендиктери, бири, Болот хандын мамлекетти башка- руудагы тажрыйбасыздыгы. «Наспайчынын азыркы хандыгы менде болгондо иш башка жагынан оойт эле» деп ойлоду бек, бирок коркунучтуу душман колтугубузда турганда би- ригип аракет кылуудан башка айла жок экенин ал дагы да ичинен жети өлчөп бир кести.
· Азыр кошуунума барып, - деди бек токтоо, - аларга эртең Коконго жол тарта турганыбызды айтып күн чыга сиздер менен жүздөшүп кайтайын.

Абдылдабек кызыл жоргосуна минип жанжигиттери ме- нен хандын көчмө ордосуна чыкканда күн кылкылдап уясына батып баратты. Аны кийинки эле көчөдөн сыр- тынан акмалап карап турушкан Мамытбек менен Асан- бек ээрчиткен эки жүздөй киши тосуп алышты. Алар эски хандын жана орустардын шимшип жүргөн жандамилери буктурмадан бекке кол сала койбосун деп алдын ала сак- тык чараларын көрүшкөн. Бектин эки иниси эки жагы- нан аттарынын оозун тарта ээрчий бастырышып ханда эмне кеп болгонун уккулары келишти. Абдылдабектин оозунан сөз чыкпады. Анын бул көрүнүшүнөн Мамытбек менен Асанбек жаман жышаанды сезишти. Шаардын четиндеги кошуунга жетишип жашыл чатырга киргенде гана:
· Иш анчалык деле жакшы эмес, - деди бек күңгүрөнө, анан унутуп калганын эсине түшүрө үнүн көтөрүңкү чыгар- ды, - мени хан Кокондун акимдигине дайындады, эртең түшкө жакын ошол тарапка жол тартабыз, ага чейин на- спайчыга жолуга турган анча-мынча иш бар. - Бек сөзүн токтотоор менен кубанычтуу куттуктар айтылды:
· Ака, ордуңуз кут болсун!
· Ак жолуңуз дагы ачылсын.
· Мындан ары жолуңуз шыдыр болсун!..
Жакшы каалоолордун баары бектин кулагынын сырты- нан кетип, башын жерге салып дулдуюп отурду, Анын түрүнө карата Жоро даярдаган жакшынакай аш үстүндө да сөз көп сүйлөнбөй желди.
Кошуундан бек аттанганда күн өрттөй кызарып чыгып келатты. Билинээр-билинбес сыдырым жүргөн жел өрөөндөгү коңур күздүн бейкуттугунан кабар айткансыйт. Атына миңгенде бектин маанайы кечөөкүдөй пас болсо да кызыл жоргонун жылжыган жүрүшү, эртең мененки жорт- кон жел коштогон аңкыган аба көңүлүн көтөрдү, бир көчөдөн экинчи көчөгө өтө бериштеги суу жеп кеткен ке-

мерге келгенде ат аны кыйгап өтүп, андан ары мурдагы калыбындагы жылжыган жүрүшүн узартты...
Сакчылар бекти көрүшкөндө калдайган дарбазасынын алдында нары-бери басышып бирдеңкелерди эки-үчтөн болуп сүйлөшө калып жатышты. Бул үй шаардагы көзгө то- лумдуу имараттардын бири болсо да алдында адамдардын наркы-терки басканына карабай жетимсиреп тургансыйт. Бек дарбазанын кашына жете бергенде калдайган эшиктер кенен ачылып кызыл жорго шуулдаган боюнча короого кир- ди, куйрук улаш келаткан Акбалван ээринен ыргып тушүп, тизгинин тарта токтогон Абдылдабекти колтуктан алып, аты- нын чылбырын кармады. Буларга удаа жанжигиттери ме- нен Абдымомун келди. Ал бек менен учурашкан соң:
· Таң саарынан аттанып Валихан төрө менен шаардын батышындагы чепти көрүп келдим, - деди, - анын туруш- тук берчү кейпи жок.
· Төрө быякта калды беле кечээ? - деди Абдылдабек үйгө кирүүгө шашпай айланасына көз жүгүртүп.
· Ие, Ишахан төрө кечээ эле беш жүздөй кошуну ме- нен Анжиянга сапар тарткан, Валихан төрө бужерде кал- ган.
· Кокондогу кошуундарычы?
· Алар сиз барар менен быякка чыгышат, азырка чей- ин Кокондо акимчилик кылган Гафурбек да сизди күтүп жатат.
Мындай сөз Болот хан менен пикир алышууда уланды.
· Мени таңкалтырган нерсе, - деди бек ханга, - орус- тар бизди басып келатса да ушу кезге чейин аларга каршы иштиктүү чабуул жасай албадык, негедир оторчуларга тий- ишкибиз келбейт, негедир алардан ата-бабаыз көрсөтпөгөн жакшылыкты күтөбүз , жардам күтөбүз. Ушинтип жүрүшүп Момун менен Мамырдын тилектери таш капты. Ал эми Абдыракман элин, жерин саткан Кудаяр хан качканда аны тынч гана узатып койду. Эми шаарлар менен дубандарды

акимдер бөлүп алып коргоого өтүп жатабыз, жок дегенде өгүнкү Анжияндын алдындагыдай Наманганда жаткан ору- старга сокку ура албайбыз? Биз ушинтип андышып жаткан сайын алар тыягы Ош менен Өзгөнгө чейин жортуул жаса- шып элибиздин үрөйүн учурууда.
Болот хан Абдылдабектин сөзүн көңүл коюп укту, каба- гы салыңкы, көздөрү киртийип, субагай жүзү суз да, ойлуу да. тынч жатып жакшы уктабагандыгы байкалат. Бек сөзүн токтоткондо хан ага карады. Анын көз карашында суроо да, кооптонуу да бар эле.
· Бек, - хандын үнү каргылданып чыкты, - сиз айткан- дын баары чын, ага менин көзүм да жетип турат. Ырас мурдагы хандыктагы салтты сактап ишенимдүү бектери- биз менен төрөлөрүбүздүү чечүүчү чектерге койдук, баш- ка айла болбоду. Орустар жөнүндөгү пикириңиз да туура. Өзүңүз билесиз аларды мамлекеттин чегинен окчундатуу- га, жок дегенде биздин ички иштерибизге кийлигишпей бейтарап болууга канча аракет жасадык, мындан эч нерсе чыкпады. Биз мындан баскынчылардын таптакыр кетпей турганын гана түшүндүк, эми аларды кубалап чыгуга чама- быз чак, козголгон бүткүл калкты бириктирип баштап чык- чу баатырыбыз да жок, ар кимиси өзүнчө, сиз айткандай өз чөлкөмдөрүнүн чокчолой баатырлары. Бек, ойлоңузчу, быркырап ирип турган уюлду катуу кармасаң ал ого бетер үбөлөнүп кетет го, «өйдө тартсаң өгүз өлөт, ылдый тарт- саң арабаң сынат».
· Кайран киши, кайран киши, - деп каңырыгы түтөй күңгүрөндү Абдымомун, хан менен бек ага суроолуу ка- рашты, ал сөзүн терең үшкүрүп бүтүрдү, - Алымкул аталык- ты айтып жатам, ал кишинин көзү тирүү болгондо орустар хандыктын четинен ууру иттердей болуп куйругун кыпчып качышмак.
· Өткөн ишке өкүнгөн менен ордуна келеби, - хандын үнү басмырт чыкты.

· Азыркыбызды дурустап жөндөп алалыкчы, Алымкул аталык тирилип келип бизге кол башчы болуп береби? - деди Абдылдабек Болот ханга карап, - баары түшүнүктүү, баскынчыларга каршы чыга албасак да коргоно билели, менин чоочуганым алар биздин ар кимбизди өз ийинде- рибизден чыгарбай жайлоого жетишеби? Эмне кылабыз башка айла жок болсо, мен да эрте жетип Коконду кор- гоону мүмкүнчүлүктүн болушунча колго алайын.
Бек кошуунуна келгенде түш ооп калган. Мындагылар- дын көпчүлүгү жолго эртең чыгабызго деген ой менен бей- марал жатышкан. Күндүн түрү да бузулуп, шамал дырыл- дап уйгу-туйгу. Абдылдабек атынан түшөөрү менен:
· Атты алмаштыргыла, Коконго жөнөйбүз, - деди.
Бул сөз ушул эле замат кошуундун ар бир кишисине жетип, түп көтөрө аттарына минишип жолго чыгышты. Хан- да эмне жөнүндө сөз болгонун Абдылдабек инилерине да айтпады, каркашка аргымагынын желдей жорткон басыгы менен кошуундун алдында. Мындан тогуз жыл илгери Ку- даяр хан үчүнчү жолу бийликке келгенде Курманжан датка улуу уулу Абдылдабекти ээрчитип Коконго ушул жол менен барганы анын эсинде...
... Жай чилдеси аяктап, өрөөндө ак төөнүн карды жары- лып, эгини небак жыйналып алынган талаалар саргарып, пахтанын косектери ачылып, жолдун өйүз-бүйүзүнүн бир- де тиги, бирде бу жагынан жолборс каптал дарбыздар көз жоосун алып даңкаят. Бир караганда ырыскысын төккөн бул талаада эч ким эч нерседен кем болбой өмүр сүрчүдөй. Ак элечеги башында заңкайып, боз жоргонун үстүндө ба- раткан датка айым ушул кутман жерге сөөлөт бергендей. Жыйырманын ортосуна келип калган Абдылдабек жигит- тери менен датка энесинин соңунда. Ага бул ажайып дүйнө ушул келбеттүү кебетесинен жазбай, ысыкта көлөкө издеп чаңы буртулдаган жолду кесе жойлогон жылаанга да март- тык кыла берчүдөй туюлат.

Аларды хан ордосунда чоң шаан-шөөкөт менен тосуп алды. Курманжан даткага кадимки ханышадай сый-урмат көрсөтүлүп, керней - сурнайлар тартылып, барабандар барсылдап, добулбастар чөйрөнү жаңыртты. Кудаяр хан- дын энеси Жаркын айым жашы алтымыштан ашып калса да акчырайлуу жүзүнөн чырымталы кете элек нускалуу киши Курманжан датканы кучак жая тосуп көрүшүп, салтанаттан кийин ордонун кенен багындагы эки ак өргөөнүн бирине киргизди. Бул атайын датканын келишине арналып тигил- ген. Бири Жаркын айымдын өргөөсү. Албетте, Абдылда- бек бир топтон бери көрүшпөй сагынышып калган эки айымдын баарлашуусуна катышпады, аны эртеси Кудаяр хан аны кабыл алды.
Абдылдабек киргенде хан тагында отурган. Анын башын- дагы селдеси эртең мененки жарыктан не ак, не сары түстө экени билинбей кулпунат. Кудаярдын кырма карасакал-му- руту бакырайган кара көздөрү менен бозомук тарткан кыр- дач мурунду жүзүнө жарашып, хандын атагына жараша сүр бергендей. Абдылдабекти ээрчитип келген орто бойлуу жашап калган нөкөрү ханга таазим кыла артына кетенчик- теп чыгып, каалганы жаап көздөн далдаа болду, босогодо жандарына кылыч байланган, бойлуу эки сарбаз кирген- чыккан кишилерден көзүн албай зымырайышат. Хандын кабыл алуусундагы атамзамандан бери келаткан адат бо- юнча Абдылдабек да босогону аттап кирээр менен кош колун бооруна ала коюп, башын ийип:
· Ассалоому алейкум, таксыр ханым, - деди.
Хандын саламды алик алганы Абдылдабекке угулбады.
Ал башын көтөрүп Кудаярга карады, анын жылмайган ке- бетеси бар,оң жагын жаңсап үстүнө килем жабылган узун отургучту көрсөттү орун ал дегендей. Заңгыраган чоң бөлмөнүн полу да чылк килем. Абдылдабек жай алган соң дагы ханга жүзүн бурду. Хандан үн чыкты:
· Алайлык туугандар кандай турушат?

· Жакшы, баары жайында.
· Күтпөгөн жерден бийик тоонун арасынан закымдап чыга калышчу эле, андайдын шоораты билинбейби?
Абдылдабек шар жоп бере албай, адегенде суроонун төркүнүнө түшүнбөдү да тамагын кырып:
· Ханым, «шамал болбосо чөптүн башы кыймылдабайт» дегендей, закымды да кайдан-жайдан келген шамал-бо- роон чакырат, - деди Кудаярдан көзүн албай, хандын ка- багы бүркөлө түшкөнүн байкады ал.
· Оозунда сөзүң бар экен, - деди эми Кудаяр жылмай- ып, - жүрөгүң кандай болду экен?
· Кызыл тилди жүрөк менен акыл сүйлөтөт эмеспи, ха- н ы м...
Кудаяр хан күлүп жиберди, бирок, ошо боюнча суроо да бербеди, башка сөздөр да сүйлөшүлбөдү.
Курманжан датка Жаркын айымда бир жума конок бо- луп кайра келатканда Абдылдабек хан менен сүйлөшкөнүн айтты, эне ыраазы боло күлүп:
· Сөз келгенде сөз айтпаса сөздүн атасы өлөт, - деди, - сөздүн атасын өлтүргөн адам адамбы!
Ушундан көп узабай Абдылдабек Оштун акимдигине хан- дын жардыгы менен дайындалды.
Азыр Коконго аким болуп баратып Абдылдабек ошондо Кудаяр хандын кабагы салына түшкөнүн көз алдына кел- тирди. Көрсө атасы Шераалы хан Таластан, өзү жер кезип жүрүп кайра тагына отурганына кыйыр тийген экен сөзү шамал-бороондон чыккан закымдай.
3.
Бала кезинен хан ордосунун оомалуу-төкмөлүү тагды- рынын казанында кайнап, жедеп алчы-таасын жеп, нечен кар баскан куу түлкүдөй кексээ болуп бүтсө да Абдыракман

азыркы жагдайда мамлекетти кантип сактап калуунун ама- лын таппай келет. Ал Кокондун кимдир бирөөгө күнкор болуп калышын ойлогондо заманасы куурулат. Ушинтип афтобачы үч оттун ортосунда калды, биринчиси козголгон эл, экинчиси, орус баскынчыларынын улам ыкыс берип алкымдан алып келатышы, үчүнчүсү, Насреддин хан. Мына ушунда Абдыракман хан ордосунун салтын ыйык тутуп кал- ган неме Насреддин тарапка бурулду, качкан атасынын ордуна такка күч менен отургузду, бирок аны эл колдобо- ду, алоологон от ого бетер күчөдү, а орустар болсо дагы эле бирдеңкени күткөнсүп хан ойлогондой жардам бербе- ди. Ушундан кийин Абдыракман ат тизгинин көтөрүлгөн калкка бурду, кантсе да алар менен бирге болуп элдин, жердин бүтүндүгүн сактап калууну көздөдү, ошол эле учур- да орустар жиберген тыңчыларды , тилмечтерди, төрөлөрүн кабыл алып, алардан биротоло кол үзбөдү, анын бул мүнөзү Болот хан тарапка жакпаганын кечээ түшүндү. Ошондой болсо да Анжиянга келээр менен Асакеде, Балыкчыда, Анжияндын алдында козголоңчулар менен бирге чепте турушкан сарбаздарына ишенимдүү кишилерин жиберип урушка даяр турушун эскертти, өзү болсо дагы эмне жаса- рын ойлонуп чоң корооосунда аркы-терки басып жүрдү ал. Ушундай кырдаалга туш келсе атам эмне кылат эле деген суроо келди анын оюна.
1844-улуу жылы Шералы хан өлтүрүлүп ордуна Алим хан- дын уулу Мурадылды төңкөрүшчүлөр такка отургузушканда Абдыракмандын эскирип калган чагы. Ошондо атасы Му- сулманкул огеле чечкиндүүлүктү көрсөттү. Мурад ханды такка отургузган Рахматулла датканы жана ага жардамдаш- кан алайлыктарды талкалады. Аны менен катар Мурад хан- дын жана да жалаң кыргыздардан турган эки жүз жансак- чыларын башын алып такка он төрт жаштагы Кудаярды отургузду. Мындан көп узабай Мусулманкул Кудаярга өз кызын берип бийликти колуна алды.
- 209 -
Асыресе атасынын ошол ыкмасын афтобачы жээни На- среддинди хан көтөрүүдө пайдаланды. Мындан эмне чык- ты? Эми хан аты менен козголоңчулардын башында түрган, бир кезде өзү зынданга салган Болот жакка өтүүгө аргасыз болду. Ырас, учурунда аз көрүнсө да атасы Мусулманкул 1852-чычкан жылына чейин Коконду каалагандай башкар- ды. Ташкендеги өзбек төбөлдөрү козголоң чыгарды, Куда- яр хан ошол тарапка өтту. Мусулманкул Кетментөбөдөгү кай- ын-журтуна башпаанек издеп качты, көп узабай кол жый- нап келип Балыкчыда хандын сарбаздарынан жеңилип, өзү колго түшүп кайын атасын Кудаяр дарга астырды.
Абдыракман жездеси Кудаяр хандын каничээр эки жүздүүлүгүнө карабастан эр жеткенден бери ага ак кызма- тын өтөдү, 1873-1874-жылдарда козголоңчулардын канын суудай агызып басканы үчүн ага «парванчы» деген наам берилди.
- 0, чиркин баары өттү, баары кеттиго, - деп күңгүрөндү ал азыр өзүнчө кабыргасы сөгүлүп, - канткенде мусулман дөөлөтүн сактап калам?
Албетте, кийинки кездери мындай суроону Абдыракман күн сайын өзүнө бир нече жолу берет. Ка-ап, турмуш өкүмү биз ойлогондон татаал жана көп кырдуу белем, канчалык баш катырса да ал ага жооп таба албай келет. Азыр орус- тар тарапка өтө качса эл толкуну баарын каптап кетээр, аны токтотууга орустардын да шаасы жетпей калсачы? Эгер өгүнкү Анжияндын алдындагыдай баары биригип баскын- чыларга каршы чабуулга өтүшсө алардын чөлкөмдөн куба- ланаары анык, ошондо өзүнүн тагдыры эмне болот? Де- мек азырынча козголгон эл менен болуу абзел. Ушул бүтүмгө келген афтобачы түн кирип калганына карабастан «эртең түшкө келишсин» деп Мурзакулга жана Исфандияр даткага киши чаптырды.
Исфандияр датка «парванчы эмне айтса макулмун, азыр зарыл жумуштар болуп жатат, кийинчерээк кабарлашам»
- 210-
деген экен. Бул жопту укканда Абдыракман кыйла бушай- ман болду, <юрдодогу мурдагы чагым болгондо булардын мен айтканымдан башка кандай зарыл жумушу бар эле? « деп буркулдап алды.Мурзакул да б/.ртоп кечигип келбей жатты. Афтобачы аны күтпөй Балыкчыдагы чепти көргөнү аттанмакчы болду:
· Даярдангыла Балыкчыга жөнөйбүз, - деди ал көзүнө түшүрө кийген калпакчан кең далылуу чолок мурун карасур жигитине. Анын ээгинде жана эки жаагындагы тармалдаш- кан сакалдары чокочоюп өзгөчө көрүнөт, чапанын бел кыр- чоосундагы курунда салбыраган кылычы болбосо сарбаз кебетеси байкалбайт. Шаша баскан жигитин артынан ээр- чий карап кошумча көрсөтмө берди Абдыракман, - башка чептерде да болобуз.
Ие, өрөөндөгү булардын колундагы чептерди бир-эки күндө карап чыгуу мүмкүн эмес, демек алар сапарда бир- топ болушат. Афтобачы аттанып чыгып баратканда кырк- тай жигитин ээрчиткен Мурзакул көрүндү. Ал Абдыракман- дын бир жакка баратканын көргөндө шаша бастырымыш болуп алыстан эле заңылдап салам айтты.
· Сен эмне, мени чаап алчудай бүт дөөлөстөрүңдү ээр- читип алгансың? - деди афтобачы тигинин саламын оозун бүлкүлдөтүп алик алымыш боло кыртышы сүйбөй, ушуну менен сүйлөштүрүп койгон тагдырына таарына ичинен.
· Болот хандын тапшыруусу боюнча Үчкоргон чебине кошуундарымдан атказып жатып кечигип калдым ака, - деди Мурзакул жагалдана, - же жибербей койсом болмокбу?
Абдыракман бет алган жагынан кайра тартпай элик сур аргымагынын басыгы менен жай бастырды. Мурзакул өзүнө жанаша түшкөндө ал тигинин жүзүнө карабай:
· Эмне үчүн жибербей коет элең? - деди.
· Орустар менен сиздин мамилеңиз түзүлүп калса...
Абдыракман Мурзакулга жалт карады. Анын салбыр му-
руттары бириндеп үксөйүп, жээгине бырыш түшө башта-

ган кара көздөрү атып жиберчүдөй жалындап турган, муну көргөн Мурзакулдун оозунан сөзү түштү.
· Мурзакул, ачыгын айтчы, сага орустардан эмне ке- рек? - деди афтобачы ачуусун араң басып.
· Баягы сиз айткан боюнча эле...
· Э| ер орустар биз менен тең ата катары мамиле түзүп, мурдагы келишим боюнча ички иштерибизге кийлигишпей хандыкты сактап калууга жардамдашса!.. - Абдыракман алдыдагы тар көчөнү тосуп калган топ эшекти айдап жол бошото албай жатышкан жигиттерин максатсыз карады.
· Ие-ие..тугра-тугра... - деп жатты афтобачынын каа- рынан бат эле кутулгусу келип Мурзакул, орок тумшугунун алдындагы сапсайган мурутун камчысынын бүлдүргөсү ор- тонуна илинген оң колунун барсайган жоон сөөмөйү ме- нен жаныган болуп...
· Андай эле ичиндеги кыткылың Болот ханга күчтүү бол- со чаап келип мени менен маслеттешпейсиңби, кызыта- лак, - деп дагы күүлдөй баштады Абдыракман, - уруулар- дын силердей башчыларына эмне керек экенин ушул кез- ге дейре түшүнө элекмин!
· Калыс хан керек, афтобачым.
· Мурдагы хандардын тушунда сен экөөбүздүн турму- шубуз жакшы элего?
· Эл козголуп жатпайбы?
· Элден чыга албай көптүн шары менен жүрөм дең?
· Элден чыккан азаар...
· Ошондой-ошондой... - Абдыракмандын ачуусу тарай баштады, - чиркин, эл үчүн деп ушинтип жүрөбүзго.
«Эки-үч жылдан бери элдин канын суудай агызганын бул карт чөө унуттубу? Эми эл үчүн күйгөнүн карасаң!» - деди ичинен кекене Мурзакул, сыртынан жалпактап:
· Афтобачым, чакыртып калыпсыз, - деди.
· Чечүүчү жерге жеткенче, менден шыбыш угулганча козголоңчулар менен Болот хан тарабында боло бергиле,

- деди Абдыракман эки колу тушалган, жону жоор, кара айгыр эшекти жигиттери ордунан жылдыра албай коюш- канда атынын башын солго буруп аны айланып өтуүгө ар- гасыз болуп, - көп учурда ушул эшектей да көктүктү көрсөтө албайбыз.
· Баарыбыз эле эшек болуп калсак кантет? - деди таба койгон суроосуна ичинен ыраазы болуп Мурзакул, афто- бачынын артынан айгыр эшекти жандап өтүп батарып.
· Эки жүздүү жүзүкара болгончо эшек болгон жакшь;, - деди Абдыракман өңү түктөйө,
· Жуда-а жакшы айттыңыз, хе-хе-хе... - ал күлгөн бо- луп ичинен «бул өзү жүзүкара да, Болот ханга эки жүздүүлүк кылып жатпайбы, андай эмес экен орустар кишилерин жиберип атканын баарыбызга ачык айтпайт беле? Мунун чечүүчү жери кайжерде?» деп ойлоду.
· Мурзакул, - деди Абдыракман атына солбуй камчы салып ээн көчөгө чыга бергенде, - кээде эл үчүн эки жүздүүлүк кылууга да туура келет, аныбызды жараткана аллам өзү кечирээр, Бирак, ошонун баары өзүн-өзү акта- гандай болушу керек, а ал үчүн амал керек. Атаганат ка- рышкыр да, кой да аман болсо кана!
· Бирөөнө кор, бирөөнө жем экенбиз...
Абдыракман Мурзакулдун сөзүн чорт бөлдү:
· Ошол жем болбойлу, кор болбойлу бирөөнө деп си- лерди чакыртып, силер менен кеңешип жүрбөйүнбү, - деди Абдыракман элик сурунун такымына камчысын катуу баса, жанатан ыргыштап келаткан ат атырылып жөнөдү.
Мурзакул атынын оозун тартып жигиттери менен узап бараткан афтобачыны кыжырлана карап турду, жанына эң жакын нөкөрлөрүнүн бири Турсункул бастырып келди. Бул тыгырчыгынан келген, жашы кырктардагы, чап жаак, өңү сары, көк көздөрү чарасына кирген, мурдунун эки таноосу барбайып тумшугу өзүнчө бөлүнгөн, жээрде сакал муруту суйдаң киши. Ал кытмырлана күлүп:

· Мурзаке, афтобачың сени таштай качтыго? - деди.
· Биз кечигип калбадыкбы, - деди Мурзакул шагы сына, - дагы бир оңтою келгенде өзүңдү тааныштырам.
· Эртеңки куйруктан бүгүнкү өпкө, Мурзаке, мүмкүн ага чейин хан менен да тааныштырарсың, хе-хе-хе...
· Андай болуп калышы да ажеп эмес.
· Мен бектерге, төрөлөргө, даткаларга небак эле ишен- бей калгам, - деди сустая Турсункул жаак ээтери түйүлө, - «жоону сайса ким сайды, аты калды Манаска», биздин жанүрөп аракет кылганбызы аларга кыпынча көрүнбөйт, анан бир жеринен жаза тайсаң кутулбас куяга каласың.
Мурзакул атынын башын артына буруп Турсункулдун сөзүн угуп баратты, анын ичтеги дартын жакшы билет. Мындан ончакты жыл илгери Абдылдабек Ошто аким бо- луп турганда Турсункул анын шылуун жигиттеринин бири эле, той-топурларда эр эңишке түшүп далай мөрөй алган, жакын арада улак тартыш болсо ага катышпай калчу эмес. Бир жолу жоро-жолдоштору менен баратып:
· Бекти эле мактайсыңар, ал деле бизге окшогон киши, бир айырмасы кудай ага бак берип оюптур, - деди Турсункул.
Мындан көп убакыт өткөн жок Абдылдабек эртең менен Турсункулду чакырып:
· Сени жакшы жигит деп жүрсөм бактысыз бечера экен- сиң, - сөөмөйүн көзүнө такады, - көгөргөн көздөрүң да ачыла элек экен. Мындан ары сен менин жигитим эмес- сиң, бактыңды издеп көр таап калаарсың, көзүңдү жакшы- лап ачсаң даткалар менен бектер кандай адамдар экенин таанып алаарсың, бактылуу болуп бек болгонуңда өзүңдү конокко чакырам ошондо кел!
Ошондон тартып Турсункул өз бактысын издеди, бирок ал жердин жети катар тубүнө житип кеткенсип көрүнүп да койбоду, жансактоонун айынан уурулук да кылды, өзүнө ок- шоп жүргөндөрдүн башын кошуп каракчылыкка да өттү, мындан да этеги эки болбоду. Ошол учурда Мамыр баатыр-

дын козголоңу башталды, Турсункул жанжөөкөрлөрү менен аларга кошулду, анткени башаламандыктан пайдалангысы келди. Базаркоргонду басып алышканда ал биртоп олжолуу болду, кийин Анжияндын алдында Мамыр жеңиле башта- ганда атынын башын Алайкууга бурду да изин суутүп Ноо- катка өтүп Мурзакулдун кошуунуна кошулду, бир жылдын ичинде анын ишенимдүү жанжөөкөрлөрү болуп калды.
4.
Козголоңчулардын Кокон шаарын колго алышы, анын акимдигине Абдылдабектин дайындалышы оторчуларды дагы түйшөлттү. Насирдин хан элдин колдоосуна жетише албай, калктын басымдуу көпчүлүгү Болотту хан катары та- анышы аларды мурдагыдан чечкиндүү кадам жасоого түрттү. Анын үстүнө тынымсыз күрөштөн алсыраган элди басып алыш үчүн оңтойлуу кырдаал да түзүлдү. Падыша өкмөтү кокон хандыгындагы көп жылдан бери бөлүп-жару- учулук саясатына акыркы чектти коюш үчүн козголоңчулар- ды тыйпыл кылуу боюнча армияга санкция берди. Скоб- лев б ул чечимди телегераф аркылуу алганда түн ортосу болуп калган. Ал өтө кызуу болсо да түштөн бери ичим- дикти аябай ичишип жаңыдан гана жай-жайларына барып жатышкан куралдащ жолдошторунун тынчын алгысы кел- беди, түнкү күзөттөгү солдаттардын баштыгы прапорщик Соловейди чакырып киркиреди:
· Таңкы саат беште мени ойготүп кой!
Эне сүтү оозунан кете элек жаш прапорщик үксүйүп, уйкулуу көк көздөрүн бадырайта ачып:
· Куп болот! - деп какайды.
· Сен эмне быякка уктаганы келдиң беле, келесоо! - деп полковник бакырды, - жок дегенде сакал-мурутуңду ирээтке келтирип койсоң боло иттин баласы, бара бер!

· Куп болот! - деп прапорщик көздөн далдаа болду.
Жашы кырктан өткөн күржүйгөн жоон моюн денщик
Железнов темтеңдеп араң турган кожоюнун керебетке огургузуп, бутундагы өтугүн чечип да, андан соң Скоблев- дин олчойгон оор тулкун жаткызып да, сүйлөй да берди:
· Михаил Дмитреевич, ушунчалык да ичесизби, өзүңүзгө карасаңызчы, кокус бирдеңке болсо... - Скоблев коңурук тарта баштады, денщик анын үстүндөгү жуурканын дагы оңдоп жаап, шамды өчүрүп, бутунун учу менен сырткы бөлмөгө жөнөдү.
Таңкы саат бешке беш мүнөт калганда пропорщик Со- ловей жыла басып Железновду ойготту. Күржүйгөн ден- щик оор уйкудан араң ойгонуп үшкүрүп-бышкырып кийи- нип Скоблевдин керебетине барып:
· Михаил Дмитреевич, - деди киркиреп. Алп уйкудагы полковник коңуругун кош тартып дегеле тоошоп койбоду. Железнов тамагын кырып үнүн дагы көтөрүңкү чыгарып Скоблевдин жуурканын тарткылады барбайган оң колу ме- нен, - Михаил Дмитриевич!
· А? Эмне болуп кетти? - деди катуу уйкудагы полков- ник.
· Саат беште ойготкула дебедиңиз беле?
· Прапорщик кайда? - Скоблев жүн баскан балтайган жоон буттарын полго коюп, денщиги алып берген кийим- дерин кие баштады.
· Сырткы бөлмөдө турат ал.
· Чакыр!
Күржүйгөн Железнов оонап басып, каалганы ачып кир- киреди:
· Прапорщик Соловей, полковник чакырып жатат.
Түнү менен постторду кыдырып таза абада жүргөн Со-
ловейди полковниктин жатаканасынан арак менен тер ара- лашкан күлүмчү жыт жана шамдын күңүрт жарыгы тосуп алды. Ал босогодон эки кадам илгерилеп:

· Сизди угуп жатам, мырза полковник, - деп бүтүндөй полктун астында тургансып каркылдады,
Шымын, андан соң денщик түндө өңүнө чыгара жылты- ратып койгон өтүгүн кийип жатып Соловейге башын көтөрүп карап да койбой Скоблев күркүрөдү:
· Саат алтыда штабка жогорку чиндеги офицерлердин баары чогулсун!
· Жарайт! - деп дагы эле баякыдай каркылдап тарс- тарс басып прапорщик бөлмөдөн чыгып кетти.
Скоблев ордунан туруп полду качырата басып улагада- гы чоң күзгүнүн алдына барды. Сыртынан караганда кечээ ичкендин белгиси өңү-башынан көрүнбөдү, полковниктин балта саптай муруту бетине бап келишип көпкөк көздөрү жылтырайт, эки күндөн бери алынбаган сакалы гана ке- киртегине чейин дүрдүйүп өсүп калганы байкалды. Ал бо- согодо буйрук күтүп турган денщигине токтоо:
· Иван Николаевич, баш бир аз зыңылдап калыптыр, бирдеңкең барбы? - деди.
· Бар эмей Дмитреевич, - Железнов өзү да тамшанып сырткы бөлмөгө чуркап чыгып буфеттен чейрек литрлик бокал менен килейген шишени көтөрүп келди. Ал шише- нин жыгач капкагын ачып бакалга мелт-калт куюп полков- никке сунду.
Скоблев сары чачтары дүкүйгөн башын аз чалкалата шыңгыта жутүп, бапыйган муруттарын жанып:
· Сакал-муруттарымды ирээтке келтирип койчу, - деди денщикке.
Денщик полковниктин алдына кресло коюп, ал отурар менен бетине көбүртүп-жабыртып крем сүйкөгөн соң жа- лаңдаган устарасын апчыгып көндүм ишине киришти.
Сакал-муруту тартипке келтирилип, чачы таралып пол- ковник зыңкыйып чоң күзгүнүн алдында өзүнүн келбеттүү көрүнүшүнө өзү суктанып карап туруп денщигине:
· Шам-шум эткенге бирдеңкең барбы? - деди.

· Кечээкиден калган борщ, анан... - Железнов сөзүнүн аягына чыкпай токтоду.
· Анан дагы эмне?
· Плов.
· Болот, жылыта сал.
· Турганда эле отко койгом, жылымак тургай ысып калды.
Полковник таңкы тамактын алдында дагы бир бокал
аракты мелт-калт шыңгытып, курсагын кампайтып сыртка чыкканда таңдын атышына дагы кыйла бар эле. Кечинде кызуулугу менен убакытты эрте болжоп койгонун ойлоду. Ал жатаканасынын колтугундагы штабка киргенде офицер- лердин бары чогулуп күтүп турушкан.
· Мырзалар, - деп Скоблев сөзүн ток этээр жеринен баштады, - түндө Милютиндин колу коюлган буйругу жа- зылган телеграмманы алдым. Согуш министри биздин Ко- кон хандыгындагы жүрүшүбүздү санкциялады.
Полковник сөзүнүн аягына чыкканча бөлмөнүң бурчу- нан Закомельскийдин үнү күр-күр этти:
· Ура-а!.. Ура-а!..
Калган офицерлер аны колдоп бөлмөнүн ичи жарылып кетчүдөй дүңгүрөдү.
· Мырзалар! Мырзалар! - деп Скоблев столду тарсыл- дата муштагылап жатып тигилерди араң басаңдатты.
· Небак эле бизге согушка ачык чыга беришибизге урук- саат кылыш керек эле, - деди кубанганын жашыра албай Видгенштейн.
· Жүрүшкө качан чыгабыз? - деп Ионов шашып турду.
· Мырзалар, жакшылап уккула! - Скоблевдин үнү коңур жана токтоо . Согуштук талаа экспедициясын уюштурабыз. Ырас азыр аттанып чыксак деле даярбыз..
· Мен отрядым менен бүгүн чыкмак эмес белем, мыр- за губернатор! - деп заңкылдады Закомельский.
· Мырзалар, Намангандын базары болуп баратат го, мен айтып бүткөнчө чыдап тургулачы! - деп барсылдады

Скоблев. Бөлмөнүн ичи чымын учса угулчудай жым-жырт- тык өкум сүргөндө гана ал сөзүн улады. - Экспедиция эки багытта жүргүзүлөт. Биринчиси, тоо кыркалап кыргыз-кып- чактардын кыштоолоруна чабуул коебуз. Себеби алар кап- чыгайдан чыга калган закымдай быяктагы тынчтыкты мүлдө бузуп кетип жатат, а жаз чыкканда аларды артынан сая гүшүп талкалаш кыйынга турат, асман тиреген тоолордун сан жеткис зоокаларынын арасына бугуп калышат. Экин- чиси, хандыктын ири шаарлары Анжиян, Маргалаң, Үчкор- гон багытында. Мындай жол менен козголоңчулардын эки канатына тең сокку урабыз. Бизге жардамдын келбей ке- чигип жаткандыктан жүрүштү өтө кылдат жана сак жаса- шыбыз керек. Тоо кыркаларындагы жүрүштү Ошко чейин өзүм баштайм, Үчкоргон багытын подполковик Закомель- ский жетектейт.
Кийинки беш-алты күндөн бери челектеп ичип жаткан Закомельский жарылып кетпей араң турду, бети-башы шишип-көөп. Офицерлеринин сырын жакшы билген Скоб- лев жүрүшкө чыгууга даярдык көрүү үчүн эки күн мөөнөт берди, Мунун себебин ал төмөнкүдө түшүндүрдү:
· Согуштук талаа экспедицияга чыгаарыбызды жапай- ылар уккандай болсун, мунун психологиялык мааниси бар, үрөйү учкан калк биз жакка ыктайт. Экинчи жагы биз кыл- дат даярдык көрүп ар бир кадамыбызды дагы бир жолу карап чыгабыз.
· Баш жазууга да убакыт болот экен, - деди күжүлдөп Закомельский.
Подполковниктин сөзүн Скоблев кулагынын сыртынан кетирип:
· Түшкү жана кечки тамактан кийин даярдыктын кан- дай жүрүп жатканын мага толук айтып тургула, - деди, - дагы бир маанилүү иш бул - тыңчылар менен байланышы- быз жакшы жүрбөй жатат. Жергиликтүү элдердин төбөлдөрүн тартуу ойдогудай эмес.

· Буларды сатып алуу оңой эмес окшойт, - деди князь Видгенштейн.
· Азияттардын «пулуң болсо кулуңмун» деген сөзүн эске туталы, - Скоблев үнүн көтөрүңкү чыгарды, - кандай эл болбосун алардын ичинен акмагы, чыккынчысы, өзүмчүлдөрү чыгаарын унутпайлы. Аларды убактысынча пайдалануубуз зарыл.
· Арзыкул чыккан жерден дагы чыгат, өзүбүз бул жа- гында жакшы иш алып бара албай жатабыз, баса, жер- жерлердеги тыңчыларга кишилерибизди жиберип жорту- улга чыгаарыбызды, бизди эч ким токтото албасын, Рос- сиядан көп кол келе жатканын көбүртүп-жабыртып эл ара- сына айта беришсин, - Скоблев кимдир бирөөлөрдүн пи- кирин уккусу келбегенсип эшикке бет алып сөзүн бүтүрдү, - маанилүү кандай кабар болсо дароо мага жеткизип тур- гула.
Эки күндөн кийин Скоблев өзү баштаган корпусу менен Өзгөн, Карасуу, Ош багыты боюнча жүрүшкө чыкты. Ас- манды ала булут каптап, аба чыкыроон тартып кеч күздүн келип калганын кабарлагансыйт. Мыкты куралданган миң- ден ашык солдаттын астынан каршылык көрсөтүп чыккан козголоңчулар эмес, шектүү адам көрүнбөдү. Оторчулар Өзгөндө, андан кийин Карасууда бир күндөн өргүшүп, Ошко түш ооп калган ченде келишти.
Сулайман тоосун жаздана жаткан байыркы Ош бейпил- чиликтин кучагында жаап жиберчүдөй бүркөк асман ал- дында магдырайт. Солдаттардын кутурап шаарга кириши менен үрөйү учкан аялдар көчөдөгү балдарын колдорунан жетелеп короолоруна киргизишип, дарбазаларынын эшик- терин ичинен иле салышып жатты. Тынч жаткан шаар ушин- тип баскынчылардын аттарынын туягы алдында козголо албай, анын ички турмушунда адамды думуктурган түйшүктүү жумуш башталды. Скоблев Сулайман тоосунун түштүк чы- гышындагы кашатка келип токтоду. Бужер Жапалакка чей-

ин ээн эле. Чыгыш тарабында Акбуура дарыясы күркүрөп баскынчыларды күңгурөнө тосуп алды. Солдаттар чатыр- ларын тигишип, талаа ашканасынан көк түтүн чыгып, отор- чулардын өз түйшүктөрү башталды. Скоблев бужерде ке- минде үч күн турууну чечти. Кечкежуук ал артынан жете келген чабармандан кубанычтуу кабар алды, ага генерал чини берилиптир.
· Генерал болушуңуз менен куттуктайм, Михаил Дмит- реевич, - деди майор Ионов Скоблевке урмат көрсөтө.
· Майор, - деди генерал тигини эркинче, тура бер де- гендей күрөктөй колун жаңсап коюп, - улуу атамекенибиз- ге ак кызматыңды өтөй берсең улуу урматтуу императору- буз сизди да мындай наамдан куру жалак калтырбасына ишенем. - Скоблев ичкиси келип турганын жашырбады, - тамакты жумшартууга шылтоо табылды, отур майор, - ал нары жакта бирдеңке жасап жүргөн денщигин чакырды, - Железнов, бери кел!
Күржүйгөн денщик дүмүрөңдөп жетип келди:
· Кулагым сизде, полко...
· Иттин баласы, менин генерал болгонумду уга элексиң- би? - деп Скоблев аны сөзүнүн аягына чыгарбай жекирди.
· О, кудай, сизге улуу урматтуу императорубуз генерал чинин ыйгарган экен да, о, кудай, - бечара денщик сүйүнгөнүнөн көзүнө жаш алды, - Михаил Дмитреевич мындан ары да учуңуз узара берсин...
· Болду, көп сүйлөбөй бирдеңке апкел, майор экөөбүз бул окуяны белгилеп коелу.
· Бу балакет баскан шаарда арак аттуудан эч нерсе жок экен, деди денщик болгонун үч күндөн бери ичип койго- нун ачык айта албай.
Буларга Иминжан менен Фуат келип кошулду. Генерал тилмечке каарын төктү:
· Байбача экөөңдү Ошко жибергеним төрт күн болбоду- бу, кайда жүрдүңөр, эмне иш бүтүрдүңөр?

· Сизди кечкежуук күттук эле, - Булатовдун мурду кызарып ичкени көрүнүп турду. Скоблевдин генерал чинин алганын укканда ал да бырбыңдап ыйлап жибере жаздап куттүктады.
· Сиздин чин алганыңыз үчүн мен той өткөзөм, - деди Иминжан.
· Тамак кургап түрганда бир ууртам ичимдик табылба- са ал кандай той, - деди Ионов.
· Баары табылат, баары болот, - байбача артын карап качыр чегилген кош дөңгөлөктүү арабанын жанында тур- ган малайына буюрду, - Алимжан, жанагыларды быякка ап- келип түшүрүң.
Каракер качыр кычырата сүйрөгөн араба чатырга аркан боюдай келип токтоду. Андан жер жемиштерди, ар кан- дай даам-татыктарды көтөрүп келе баштады Алимжан. Скоблев менен Ионов ага өтө эле керсейишип карап көп көңүл бурушпаган кейпте. Байбача:
· Фуат ака, челекти түшүрүшүүгө жардамчы табылаар бекен? - деди.
Булатовго эми жан кирип:
· Железнов, арабада жүз литрлик вино куюлган бочка бар, солдаттарды чакырып түшүртүп ал, - деди.
Денщик ошол эле замат наржактан эки солдатты ээрчи- тип келил эменден жасалган челекти өзү жаткан чатыр- дын жанына койдурду, дароо оозун ачып эки литрлик ку- марага мелт-калт куюп генералга апкелип:
· Генерал мырза, даамын татып көрүңүзчү, - деди.
Сокблев кумараны көңүлсүз алып адегенде даамдап
көрдү да талтайып туруп кылкылдата жута баштады. Кума- ранын түбү көтөрүлгөн сайын мындагылар ага таңкала ка- рашууда. Скоблев кумараны шыпкай ичип муруттарын эт- кел чоң алаканы менен жанып коюп:
· Жапайылар жакшы вино жасаганды да билишет экен,
- деп чекесинен чыпылдап чыга түшкөн терди жүз аарчы- сы менен сүрттү.

Кезек Ионовго келди. Ал канчалык аракет кылып эки-үч жолу тынып жатып да кумараны түгөтө албады. Генерал ага карап мурутунан күлүп:
· Бүгүн кайсы число болуп калды? - деди.
· Октябрдын он тогузу, генерал мырза.
Скоблев полковниктин чини бар погонун карап коюп:
· Эртең солдаттар эс алсын, бүрсүгүнү мен жолго чыга берейин, - деди ичкен шарабы анын жарпын жа- зып баратканы көрүнүп турду, - сен майор бир баталь- он менен Ошто кал. Минтпесек булар биз кеткенден кийин өз билгендерин жасай беришет экен, ушерде жатып кошуундарын топтоп Абдылдабек Коконго кир- ди. Ош тоо менен өрөөндүн ортосундагы стратегиялык чоң мааниси бар шаар, муну колдон чыгарбай кармап туруубуз керек.
· Куп болот, генерал мырза, - деди Ионов шарап ич- кенден кийин кызарып-татара баштап, Скоблевдин гене- рал мундирин кийүүгө шашып жатканын байкап.
· Иминжан, тыңчыларыңдан эмне кабар бар? - деди генерал Фуатка айт дегендей ишаарат кылып.
· Бектин кошуунундагы Мамадемин Ошто калган эле, силердин келатканыңарды угуп аларды Алайга которуп жиберди. Дагы эки-үч киши менен байланыш түзүп жатам, урматтуу төрө, жакында жакшы кабар айтам сизге.
Генерал байбачанын андан аркы сөзүн уккусу келбей басып баратып:
· Тамак-аш, жер-жемиш, арак-шарап саттырып солдат- тарга базар уюштуруп бер, эртең эс алышсын, - деди.
Эртеси эртең менен кашаттын түшө беришинде базар кызып, солдаттар кезек-кезеги менен топ-топ болуп ке- лишип челектердеги шарапты көңтөрүштү. Түш оой алар- дын көпчүлүгү бири-бирин жөлөп таяшып, айрымдары ка- шаттан жөрмөлөп чыгышып сөгүнүп жатышты. Шаар тур- гундары аларга аң-таң боло карашып:
- 223~
· Бужерге базар качан пайда болду? - десе, айрым- дары:
· 0 базардын аты ниме экен? - дешет.
· Пьян дештиго.
· Ие, «пьян базар» дең ону,
Ушинтип орус аскерлери басып алган шаарларда «пьян» базарлары пайда боло баштады. Оторчулардын таман ал- дында тебеленип жатса да жергиликтүү калк алардын акы- ры бир күнү кетээринен үмүттөрүн үзүшпөсө да «пьян» ба- зар кесели нечен кылымдар бою кала беришин аңдашпа- ды.
Генерал Скоблев Наманганга кайтып келээр менен ке- зектеги баскынчылык жортуулдан кайткан Закомельский- ди кучак жая тосуп алып:
· Подполковник, жеңиштериң менен куттуктайм, улуу Россия сиздин эр жүрөктүүлүк менен жасаган чабуулуңуз- ду эч качан унутпайт, - деди.
Топчуларынан погондоруна чейин алтын жалатылган генералдык мундири Скоблевдин заңкайган келбеттүү мүчөсүнө куп жарашып, ал жадырап-жайнап турду. Эки күн өрүү болгон соң генерал өзү эки батальондун кошто- осу менен Намангандан өрөөндүн түндүк чыгышына, кыр- гыз-кыпчактардын кыштоолорун карай бет алды. Түш ооп калганда баскынчылар суу жээктеп токтошту. Чаңкайып тийген күн нуруна мундиринин топчуларын, погондорун жаркылдатып генерал буту-колун узак жолдон кийин жа- зып нары-бери басты. Ал кең көөдөнүн кере чалкып тоо жазданып жаткан өрөөнгө менменсине карайт, бу жерде ага тең келе турган жан жоктой баары тизе бүгүп, суудай аккан кандан кумсарып калгансыйт күзгү талаалар. Ушун- дай өлүк көрүнүшкө жан киргизип булар келген жолдо бирөөлөр чаап келатат. Алар кимдер? Скоблев адъютан- тын чакырды:
· Поручик, дүрбүнү апкелчи!

Шыпылдай баскан шыңга бойлуу жаш жигит бат эле ге- нералдын буйругун аткарып артына кайра тартты. Скоб- лев дүрбүнү көзүнө апарды. Бул кезде тигилер кыйла жа- кындап калган эле. Генералдын көзүнө аттарынын ооздо- рун кое берип келаткандар өзүнүн солдаттарынан экенин тааныды, Атчандардын шашкан жүрүшүн байкаган генерал эмне болуп кетти деген күдүк ойдо.
Атчандар да генералдын өзүлөрүн карап турганын алы- стан көрүшүп түз эле ага келишти. Бешөөнүн тең аттары- нын бучкактарынан тер куюлуп, ооздорунан ак көбүк чы- гып, таноолорунан буу атылып, жүрөктөрү жарылып кетчүдөй дүк-дүк . Куйкул сары, чолок мурун кетирекей подпоручик генералга эшик-төрдөй калганда жээрде атын- нан ыргып түшүп боюн түзөй оң колунун манжаларынын учун оң чыкыйына такай:
· Генерал мырза, шашылыш кабар менен келдим, - деди.
· Эмне кабар, подпоручик? - Скоблевдин жоон үнү басмырт чыкты.
· Намангандыктар козголушту, тактап айтканда, көтөрүлүш чыгарышты.
Скоблев мындай кабар күткөн эмес, Наманган ага өз жери, өлөң төшөгү сыяктуу көрүнүп калган. Калкак сары мурут подпоручикти чын айтып жатасыңбы дегендей су- роолуу тиктеди, анын көгүлтүр оттуу көздөрү тигинин ба- шын жарып кара кушунан чыгып бараткансыйт. Подпору- чик каккан казыктай селейди.
· Көтөрүлүшкө канча киши чыкты? Шаардагы жалпы абал кандай? Ага каршы горнизон кандай чара көрүп жа- тат? Ушулардын баарын толук айтпайсыңбы иттин бала- сы!? - деп генерал бакырып жиберди.
· Кечиресиз, генерал мырза, күнөөлүмүн, - деди под- поручик Моисеев Скоблевдин каарынан калтаарып, - гар- низон жайында, бирок шаар калкы түп көтөрө көчөөлөргө чыгышты кетмен-күрөктөрүн алышып, аларды токтотууга

горнизондо калышкан резервдеги эки ротанын шаасы жетчүдөй эмес.
Скоблев сөгүнүп алды да ачуусунан каргылдана бурк этти:
· Артыңдан туруп аңдоосуздан бычак саят деген ушул!
Бул жетинин айынын жыйырма беши эле. Скоблев ошол
эле замат кошууну менен Наманганга кайра тартты. Түнү менен шаарга жазалоочулары менен Закомельский да кел- ди. Эртеси эртең менен каланын тар көчөлөрүн жазалоо- чулар аралай чабышып, каршылык көрсөткөндөргө кыргый- дай тийишип эч кимге аео болбоду. Түшкө жакын козгол- гондор басытга түшүп, ар кайсы көчөөлөрдөн аткылашуу башталды. Бирок шаардын булуң-буйткасын жакшы бил- ген оторчулар кеч киргенге жетпей баш көтөргөндөрдү тыйпыл кылды, эртеси Намангандын алдында шаардын козголоңчуларына жардамга келгендер менен кармаш уланды, кыштоолордон түшүп келген атчандар күн бата артына чегинүүгө аргасыз болушту.
· Кыштоолордогу кыргыздарды тыйпыл кылмайынча алар заматта закымдап жетип келишип бизге тынчтык бер- бейт, - деп күпүлдөдү Скоблев, - адегенде ошолорду жер үстүнөн жок кылышыбыз керек. Эгер козголоңчулардын баары абаажарып келсе эмне кылабыз? Жардам болсо кечигип жатат. Демек, козголоңчулар тараптагы кыштак- тардан баштап шаарларга чейин бир четинен алар бири- гип кеткенче кыйрата берүү милдетибиз, бул үчүн улуу ур- маттуу императорубуз Александр II бизге жол бергенин унутпайлы!
5.
Закомельскийдин жазалоочу отряды козголоңчулардын кыштагы деп эсептелген айылдардын күлүн көккө сапы- рып, талап, өрттөп келатты. Анын канкордугун уккан эл үй-

жайларын таштап качышты. Ошондой качкындардын ки- ресине отряд Кемпирабадка бараткан жолдо кууп жетиш- ти. Убакыт чак түш болуп калса да күн жаап жиберчүдөй үтүрөйүп, кеч күздүн керимсели жүрүп, талаа бозорот..
Киренин артында жетимиш-сексендей атчандар колдо- руна найза, айры алышып, айрымдары гана кылыч, мыл- тык менен куралданышкан экен. Алар жазалоочулардын жакындап калганын көрүшөөр менен тизгиндерин тарты- ша кылчакташты. Муну астыда келатып байкаган Закомель- ский каркылдады:
· Ушу самсыган жапайылар союлдары менен бизге кар- шы чыкканы турабы?
· Мүмкүн кепке келгени жатышкандыр, - деди прапор- щик Барсуков.
Аңгыча атчандардын бирөө союлдун башына ак мата байлап отрядды утурлай бастырды. Подполковник артта келаткан тилмеч Хамзамулинди чакыртты. Бул жашы отуз- га келип калган кара чач, кара көз, кызыл жүздүү жигит эле. Саргыч көздөрүн жүлжүйтүп Барсуков бул учурда кер атына улам камчы басып коюп келаткан ак желекчен адам- да. Элчи жакындаганда Закомельский тилмечке бурк этти:
· Киреде эмне бар, сурачы?
Аңгыча ала топучан башын чаар кездеме менен орой байланган кара сакал, токтолуп калган адам жазалоочулар- дын алдына келди. Анын куш тумшугу, кең далысы көзгө дароо урунду. Тигинде арабаларда аялдардын, жаш бал- дардын, кары-картаңдардын баратканы даана байкалды. Тилмеч ак желекченден сурады:
· Киреде эмне бар?
· Балдар, аялдар, карылар...
· Эмне сөзүң бар?
· Биз жай адамдарбыз.
· Кайда баратысыңар?
· Кыштоого.

· Эмне сурайсың?
· Бизге тийбей жайыбызга койсоңор экен, башка өтунүчүбүз жок.
Киренин артында баратышкан атчандар токтоп калыш- ты. Подполковник зүкүлдөдү:
· Эмне үчүн курал алып жүрөсүңөр?
· Кокус каракчылар жолугуп калабы деп...
· Жанын жейт, - деди күжүлдөп Закомельский, - ал ээрине оңдонуп отуруп буйрук берди, - булар козголоңчу- лардын нак өзү, бирин калтырбай чаап салгыла!
Барсуков алаяк жээрде кашка айгыры менен элчиге атырылып жетип, кылычын кынан жалаңдатып суруп чы- гып чаап өттү, ала топулуунун башы томолонуп түшүп, денеси ээринен ооп барып сол буту үзөнгүсүнө илинип аты аны текирең таскак менен үркө сүйрөп жөнөдү. Муну көрүшөөр замат киренин артында кылчактап турган ат- чандар жазалоочуларга атырылып жөнөштү. Алардан муну күтпөгөн подполковник буйдала түштү. Жапайылардын бири Барсуков тапанчасын алганча анын такыр колутугу- на найза сайылды. Прапорщиктин жансыз денесин сүйрөгөн жээрде айгыр жолдон чыга үркө басты. Дагы бир атчан кылычын жалаңдатып Закомельскийге барат- ты, бирок солдаттардын биринин шамдагайлык менен чыгарган огунан ал жерге кулады. Көз ачып жумганча кырк-элүү атчандар менен аягына көз жетпей чубап ке- латкан жүздөгөн жазалоочулардын ортосунда кандуу ка- гылыш чыныгы урушка айланды. Атчандар жок дегенде бирден солдатты алажатуунун амалында өлүп жатканда- рына карабай кармашышты... Баары аралашып кеткен- диктен мылтык менен атышууга мүмкүндүк болбоду, кэ- эде гана тапанчанын барс эткен үнү жаңырат. Кармаш бир сааттан ашык созулду, ал атчандардын бири калбай өлгөндө гана тыйылды. Мындай көзү жок көктүк менен урушкан жапайылардын мүнөзүнө али жакшы баа бере

албай Закомельлский баш аягын жыйып жаткан солдат- тарына буйрук берди:
· Киредегелердин бирин калтырбай чаап салгыла, күлун көккө сапыргыла, улуу Россиянын армиясына каршы чык- кандар кандай жаза алышаарын баары көрүшсүн!
Эр-азаматтарынын заматта айырылып ызы-чуу болуп жатышкан киредегилерге жазалоочулар аткан октой же- тип барышты да, алардын бала экенине, карт экенине, аял экенине карашпай кылыч менен баштарын алма кес- кендей ыргыта чабышып, бетин калкалап бүк түшкөндөрүн белинен кыя кесип он-он беш мүнөткө жетпей баарын тындым кылышты. Ээсинен ажыраган аттар талаалап ка- чышып, киредеги уйлардын аза күткөнсүп мөөрөшкөнү Закомельскийдин каарын күчөттү:
· Баарын союп салгыла! - деп зүкүлдөдү. Ал жараттан кыйналып кыңкыстаган, өкүргөн солдаттарынын үндөрүн уккусу келбей бута атымдай алдыга кетип токтоп, мурда арттагы солдаттар менен келаткан штабс-капитан, өзүнүн орун басары Чертковго буйрук берди:
· Биздикинен чыгым канча экен, так эсебин алыңыз- чы!
Чөп тиштеген чымчык мурутчан Чертов жээрде бээси менен шашкалактап артына жөнөдү. Аякта өлгөн солдат- тарды өзүнчө, жарадарларын өзүнчө жаткызып жатышкан, отузга жакыны ар кандай жарат алышып, жыйырмадайы көз жуумптур. Штабс - капитан подполковникке келип:
· Жарадарлар жыйырма жеги, анын алтоо оор жара- дар, өлгөндөрү жыйырма... - дегиче, тиги андан ары сөзүн айттырбай Закомельский зүкүлдөдү:
· Рапортко бизден каза болгондордун санын көрсөтпөйсүң, а тиги жапайылардыкын эки жүз, үч жүз деп жаза бер, штабс-капитан, - ал сөзүнүн аягында ок жеген аюудай өкүрүп-бакырып сөгүнүп жиберди, - сволчи, дика- ри, кто мог подумать, что они такие звери, сволочи!..

Закомельскийдин бул мыкаачылыгы Фергана өрөөнүндөгү калкка бат эле тарады, уккан адамдардын төбө чачтары тик турду. Генерал Скоблев подполковниктин ра- портун окуп сыймыктана:
- Биздин орус армиясынын жеңилбестигин, эрдигин жапайылар эстеринен чыгарбагандай болгон экен, Зако- мельский алкышка татыктуу, - деди. Согуш министрлигине жиберген рапортуна генерал төмөнкүдөй сөздү кошуп жаз- дырды, «Каратаг менен Кемпирабад кыштактарынын ара- лыгындагы кирени коргоп баратышкан козголоңчулардын баары тыйпыл кылынып, аталган айылдардын баары күлү көккө сапырылып өрттөлүп ташталды...»
Баскынчылардын мыкаачылыктары бүткүл калкты сес- тентти. Жазалоочулардын келатышканын угушканда кичи- неден чоңго чейин коргоонун камын көрүшту. Ашаба кыш- тагындагыларга да бул кабар эртең менен жетти. Алар ал- дары келишинче кетмен-күрөктөрүн, колунан келгендери мылтыктарын даярдашты. Закомельскийдин жазалоочула- ры көп күттүрбөдү. Түшкө жакын баскынчылар кыштактын четине келип токтошту. Подполковник дүрбүсүн салып ай- ылга көз чаптырды. Сыртынан караганда ал бейкапар көрүнөт. Ошентсе да тыңчылардан алынган кабарларга ка- раганда мындагылар оторчулар менен кармаша чыгууга бел байлашкан. Закомельский отряддын үчкө бөлүп кыштак- тын үч тарабынан аттарынын ооздорун кое беришил аты- рыла жөнөштү. Алардын асты айылга кире бергенде ар кайсы жерден мылтык үнү чыгып, алгачкы жекеме-жеке беттешүүлөр башталды. Кыштакка атырылып кирип бар- гандар биринчи курмандыктардан болушту. Бирок күч тең эмес эле. Жаалданган баскынчылар кыштакты четинен өртөөгө киришти.
Эки солдат аттарынан түшө калышып күздүн күнү ансыз да куурап турган үйүлгөн чөптөргө от коюшту. Жаш бала- сын көтөргөн келин өрт каптап бараткан үйүнөн чуркап

чыгып баш калкаар жай издеп безе жөнөдү, капысынан солдат чыга калып аялдын боорундагы эки-үч жаштагы ба- ласын чыркыратып алып ыргытып жиберип өзүн баса жы- гылды. Мүруттары апсыйган капрал чөгөлөй калып шымы- нын илгичин чечип жатты, эмне болуп жатканын түшүнбөй кичинекей бала чаңырууда, жаны көзүнө көрүнгөн келин жеңиндеги шамшаары менен карт капралды курсакка мал- ды. Аюудай айкырып капрал оң жагына ооп жыгылды, ке- лин тура калып баласын көтөрүп жанталашып кача берди. Муну байкап калган Закомельский жээрде кашка айгыры менен чаап жетип келинди кылычы менен чаап калды, байкуштун баласы ыргып кетти. Каары кайнаган подпол- ковник жанындагы солдаттарга кыйкырды:
· Всех сечь, всех сечь, до последного сечь!..
Дагы бир короодон топ балдары менен боюнда бар аял томураңдап качып жөнөдү, атчан солдат дон тукумундагы аргымагы менен атырактатып баратып аны койдуруп кет- ти, ай-күнүнө жетип турган бечара өлуү-тирүүсү билинбей чалкасынан жатып калды. Тигинден удаа чаап келаткан солдат чедирейип чалкасынан жаткан аялды кылычы ме- нен эңкейе берип шилтеп өттү. Кызыл ала канга бөлөнгөн аялга томураңдаган балдар далдадан чуркап жетишип үстүнө үйүлө түштү. Текирең таскак менен келаткан Зако- мельский күпүлдөдү:
· Сечь, всех сечь!.. - Ал аялдын үстүнө үймөлөктөй түшкөн балдарды жалаңдаган кылычы менен шилтеп өттү. Эненин үстүнө балдарынын каны жая берди. Аман калган беш-алты жаштагы кыз бала элеңдеп тура калып, көргөндөрүнөн эсинен танып жыгылды, подполковниктин артынан атын алкынтып бараткан дагы бир солдат сулк жаткан кызды бөлө чаап өттү...
Канды булоонго батып өрттөлгөн кыштактагы ызы-чуу, атылган мылтыктардын үнү кеч бешимде басаңдады. Сол- даттары ончактыдан болушуп чала өрттөлгөн үйлөрдү тин-

тишип колго илинген бирдеңкелери болсо алышып, кал- гандарына от коюшууда. Закомельский канга жуулган кыштакты аралай кекирейе бастырып келатканда анын оң жагындагы тымтыракайы чыккан короодон атылып үч- төрт атчан чыгышып, алдыңкысы түз эле подполковник- ке жаанын жебесиндей келатты. Муну күтпөгөн Зако- мельский алаяк аргымагынын оозун буруп тапанчасын алып суна берерде тиги узун жыгачтан башына аштал- ган найзасы менен аны качырып сайды. Подполковник атууга үлгүрбөй сол жагына ооп атынын бооруна жабы- ша калды, чабендес урган найза анын майкуйругун жы- рып өттү. Закомельскийге удаалаш келаткан Чертков өзүн жакындап калган атчанды атууга үлгүрүп, подпол- ковникке кол салган жылаңбаш, айрытөш чабендеске кылычын шилтеди. Кылыч жаза тийип, күрөө тамыры- нан кан жая берген чабендес кер атына оңдонуп оту- руп, найзасы менен душманын жана качырып сая бе- рерде подполковник жээрдесинин оозун чимире буруп өзүн сайган жоосуна тапанчасын мээледи. Ок кандай чык- са алп мүчөлүү жылаңбаш чабендес кер атынын жалын кучактай үстөмөндөдү. Оң жамбашынан кан жая берген Закомельский жарадар болгонун эми гана баамдады да куйругун сылап алып кыжырдана үн катты:
- Карасаң мени менен ойногусу бар жапайынын! - Ал атынын мойнун кучактап кетип бараткан жарым жан ча- бендестин артынан текирең таскак менен жетип кежиге- сине бардык күчү менен кылычын матыра чапты, адеген- де чабендестин башы ыргып, андан соң анын денеси ээри- нен шыпырлып түштү.
Бул учурда Закомельскийдин айланасына отүздай сол- дат чогулуп калган эле. Штабс-капитан атынан ыргып түшүп канжыгасынан «аптечкасын» чечип алып подполковникке жетип келди. Закомельский жээрде айгырынан түшүп куй- ругун дагы сыйпалап:

· Болбогон жарат экен, - деп кан болгон балтайган ала- канына карап Чертковго буюрду, - андан көрө жутканга бпрдеңке апкелсең боло!
· Подполковник мырза, адегенде тыяктагы шайманда- рыңыздын бүтүндүгүн билип туруп анан ага киришели. - деди штабс-капитан. Жарданып турушкан солдаттар күлүп жибергенде, Закомельский ызалана өкүрдү:
· Бужерде эмне турасыңар аюу атып алгансып, баргы- ла, жапайылардын тамырын кырккыла!
Чертков Закомельскийдин куйругун тампон коюп таңып:
· Барон мырза, жөн эле чырпып кетиптир, үйлөнүү то- юңузга чейин баары жайында болот, - деди тигинин көңүлүн көтөрө.
Подполковник дагы бакырганча сырын билген Чертков анын колуна капчыгындагы шишени кармата салды. Слирт менен тазалап мазь сүйкөлгөн куйругу ачышканынан бети башы тырышып бакырып жибере жаздап тиштенип араң турган Закомельский шишени заматта ачып оозунан кул- кулдатып жута баштады... ал бир аздан кийин атына эптеп минип ээрде сол жамбашы менен отуруп баратты. Көз байланып, күлү көккө сапырылган кыштактын ордун ачуу түтүн каптап, анын чет жактарынан улуган иттердин үндөрү угулуп жатты...
6.
Бештин айынын экисинде Ашаба. анын соңунан Акжар кыштактарынын күлү көккө сапырылып, эмгектеген бала- дан өбөктөгөн карыга чейин мүлдө баскынчылардын мы- каачылык менен кырып ташташы Фергана өрөөнүндөгү бүткүл калктын үрөйүн учурду. Бул жагынан Скоблев мак- сатына жетти. Карапайым калк калдастап калды. Орус бас- кынчылары бул психологиялык жеңишин чыңдоо үчүн дагы

ургалдуу жортуулдарды жасашты. Ошол эле бештин айы- нын он жетисинде алар Балыкчыны басып алышты. Ал эми үчтүн айынын экисинде Олжобайда Болот хандын кошуун- дары менен генерал Скоблевдин жазалоочуларынын ор- тосунда чоң салгылашуу болду.
Анжиян, Маргалаң сыяктуу ири шаарлардан болбосо да Олжобай козголоңчулар топтолушкан маанилүү чептердин бири эле. Оторчулар үчүн аны басып алуунун эки жүйөлүү себеби бар болчу. Биринчиси, өрттөлүп жок болгон кыш- тактардан кийин тынып калбай жапайылардын жүрөктөрүнүн үшүн алуу үчүн, экинчиси, али сураган жар- дамы келе элек болсо да колундагы күч менен козголоңчу- лардын абалын текшерип көрүү. Эгер Балыкчыдагыдай оңой жеңишке жетишсе жазалоо жүрүшүн уланта берүү. Ушул максатта Скоблев корпусун алып Олжобайга чыкты.
Болот хан жер-жерлердеги тыңчыларынан жана чал- гынчыларынан орустардын Олжобайга бет алганын угаар менен бир катар аскер жетекчилерин чакыртып маслет- тешти.
· Дагы Балыкчыдагыдай болуп жеңилебизби же бизде орустарга такоол берчү күч барбы? - деди Болот хан аде- генде Абдымомунга.
· Күч бар, ханым, - деди Абдымомун, - ырас, ажердеги урушка мен тикеден тик катышпай калдым, бирак тыңчы- лардан укканыма караганда майдан талаасынан Сарымсак кожо баш болгон бир нече жүз киши чыгып кеткен...
· Менин да кожодо шегим бар, - деди Сулайман удай- чы колбашчынын сөзүн колдоп, - душман менен бет- тешүүнүн кыйын учурунда артка чегинүү өлүм менен бара- бар. Араң турган адамдар артка качкандарды көрүшүп алар- ды ээрчип кете беришет.
· Кожону апкелдирип сурадым, - деп сөзүн улады Аб- дымомун, - айла кеткенде адамдарын сактап калыш үчүн чегинген имиш.

- Ал жүзчакты адамынын камын көрсө, - Болот хандын кабагына кар жаап кабатырланды, - биз бүткүл элибиздин, мамлекеттин камын көрүп жатпайбызбы? Нимеге кара ба- шынын камын көргөн Кудаяр болобуз? Минтип отурсак орустарга дагы алдыра беребиз. Сарымсак чыккынчы ка- тары жазалансын, башкаларга сабак болсун.
Абдымомун хандын мындай катаал өкүм күткөн эмес жана азыр кожону кое бергенине ичинен өкүндү. Хандан чыгаары менен ал дароо Сарымсакты издетти. Өзүнүн ка- рамагындагы адамдары менен кожо белгисиз тарапка ка- чып кеткени бир күн өткөндөн кийин гана маалым болду. Баскынчылар Олжобайдын алдына келип калгандыктан чыккынчынын артынан сая түшүүгө Абдымомун чамасы жетпей коргонуу ишине киришти.
Чалгынчылардын билдиришинче Скоблевдин талаа-эк- спедиңиясынын негизги күчү Олжобайдын түштүк баты- шы тарабында келатат. Ошондуктан Абдымомун өзүнө ти- ешелүү эки миңдей сарбазы менен соккуну өзү тосо тур- ган болду. Тойкул паңсат ошончо эле кошууну менен ор- тоңку чекти, андан кийин миңдей кишиси менен Мурза- кул турду.
Генерал Скоблев түнү менен Олжобайдын алдындагы мерчемдүү чектерди ээлеп, таң азандан козголоңчулар турган жерлерге замбиректеринен ок жаадырды. Бирок адаттагыдай дароо чабуулга өтпөй хан тараптагылардын аткоюп чыгышын күттү. Абдымомун да душмандын мын- дан кийинки кадамы кандай болоорун байкап бир кездеги Алымкул аталыктай акбоз атын ыргыштата бастырып чы- дамы кетип баратты. Бир нече жолу аткылоого карабастан козголоңчулар куулук кылып жатканын туйду генерал. Тың- чылары аркылуу каршысындагы касы күч кандай жайгаш- канын даана билген Скоблев күн аркан бою көтөрүлүп кал- ганда чабуулга өттүүгө буйрук берди. Баскынчылардын баш- кы күчү дал Абдымомун тарапка келатты. Дымып жаткан

козголоңчүлар баскынчылар эки жүз кадамдай калганда буктурмадан чыгышып, октор атылып, кыйкырык ызы-чуу түшүшүп беттешип калышты. Кармашуу чайкайнамга гана созулду, генерал бир аз жаздым басып калганын кыжыр- дануу менен сезип солдаттарына артка чегинүүгө өкүрүп- бакырып буйрук берди:
- Артка чегингиле! Коргонууга өткүлө!
Атчан солдаттар майдан талаасын таштап чыга бериш- ти, жөөлөрү тизелеп отура калышып аларды мөндүрдөй жааган октун калкалоосуна алышты. Демек чегинген ат- чандардын артынан кууса сарбаздары кыргынга учурай тур- ганын баамдаган Абдымомун өзүнүн кошуунуна да кайтуу- га буйрук берди. Каршылашкан эки тарап беттешкен тала- ада аттар менен адамдардын өлүктөрү калды, нарыда бир буурул ат башын жерге койгулап жаны чыкпай коркурап, төрт аягы тыбырайт. Козголоңчулардын чегине ончакты кадамдай жерде орус солдаты жанталашып найзалуу мыл- тыгын таяна сөйрөлөңдөп өзүнүкүн карай бет алды. Бук- турмадан сарбаз атын алкынтып чыгып тигиге жетип ба- рып башын кылыч менен кыя чаап өттү, ошол эле замат баскынчылардын чегинен мылтык үнү барс этип, чабен- дес атынан учуп түштү.
Скоблев козголоңчулардын кошууну коргонууну жакшы уюштурганын түшүндү, эгер алар чабуулду да ушундай уюш- тура алышса өзүнүн абалы кыйын болуп калаарын туйду. Ошондутан тобокелчиликке салып чабуулду кайра башта- бады, жарадарларды талаа лазеретине жеткиздирип, өлгөн солдаттардын талаада калган сөөктөрүн караңгыда алып чыгууну буюрду. Абдымомун да кан төгүлгөн талаада шеит кеткендерди алып келүүгө батынып эч кимди жумшабады.
Генерал бир жерге отура албай чалгынчыларды козго- лоңчулардын коргонууларын билүүгө биринин артынан би- рин жиберип, колго илинген тыңчыларынын жандарын койбой жатты. Бирок алардын эч кимисинен тыңгылыктуу

жооп алалбады. Ансайын анын балтасаптай муруту ого бетер түксүйүп, кечтин кирүүсүн тынымсыздык менен күттү. Ал түн бир оокум болгончо нары-бери басып жүрдү. Түн ортосу ооп калганда капрал Зверев калпагын баса кийген кыргызды ээрчитип келди. Бул Турсункул эле. Скоблев ошол эле замат тилмеч Булатовду чакыртып:
· Эмне кылып жүргөн немесиң? - деди.
· Биз жакында, таңга маал кетебиз, бирок төрө кызма- тыбыз үчүн эмне берер экен, - деди калпагынын алдынан көпкөк көзүн жүлжүйтүп.
Өчкөнү бараткан отко салган отундан жалын чачырап Турсункулдун керсары жүзү, кытмыр көздөрү генералга даана көрүндү. Тилмечтен Турсункулдун сөзүн укканда Скоб- лев азыр эле аны атып салгысы келип өңү түктөйдү. Ал дегеле чыккынчыны, кош сөздүү адамдарды жек көрчү. Бирок кырдаал минтип турганда акмактарды да пайдала- нып калыш керек эмеспи, - деп ойлоду ал.
· Калп айтсаң башың кетет, чын айтсаң капчыгың толо пул аласың, - деди генерал Турсункулду жипкире карап. - Кайдан ким менен жолугушуу керек экенин биз айтабыз.
Коргонууну ташап кетээрде Турсункул белги катары үч жолу мылтык ата турган болду да Зверевдин коштоосун- да караңгыга кирип жок болду. Ал Мурзакулга жетээр ме- нен орус генералы менен кантип сүйлөшкөнүн төкпөй чачпай айтып берди. Ошол эле замат экөө кеңешип ту- руп аттанаарында Абдымомундун атынан Тойкул паңсат- тын кошуунуна:
· Таң куланөөк болоор менен артка чегинишсин, - деп айттырышты.
Бирок Мурзакул менен Турсункул таңдын атышын күтүшпөдү, мылтыкты орустар менен болжошкондой үч жолу удаа атышып коргонууларын таштап кете башташ- ты. Орустар муну билгичтик менен пайдаланышты. Да- роо алар мылтык үнү чыккан тарапка замбиректен ок чы-

гарышып мабуулга өтүштү. Тойкул паңсаттын кошууну ба- шаламан болуп бир четинен Мурзакулдарды ээрчишип качты, качпагандары орустардын курчоосунда калышты. Абдымомун да; Тойкул да эмне болуп кеткенин дароо түшунө алышпады.
Абдымомун Тойкулдун курчоодо калган кошуунуна жар- дамга келди, бирок кеч болуп калган эле. Паңсат жигит- теринин курчоосунда араң кутулуп чыкты. Баскынчылар козголоңчулардын башаламан болгондуктарынан пайдала- нышып соккуну үстөккө-босток урушту. Ошентип козголоң- чулар майдан талаасына жарым миңден ашык кишилерин жана Олжобайды таштап кетүүгө аргасыз болушту. Адатта- гыдай жогору жакка орустар өзүлөрүнун чыгымын көрсөтүшпөй жапайылардан алты жүз киши өлгөнүн бил- дирип рапорт жазышты.
Олжобайдагы сабак Скоблевди ойлонтту. Эгер козго- лоңчулар ушундай ишин улантышса акыры өзү жеңилүүгө дуушар болоорун ал билди. Мындан аркы жеңиштерди кам- сыз кылуу үчүн биринчи кезекте тыныгуу жана жогортон жардам керек, экинчиден, жапайылардын арасынан эл безер, журт безерлерин көбүрөөк тартуу абзел. Мурда тыңчыларды табуу кыйын болуп келсе, түндө Турсункулдун келиши, өткөн Балыкчыдагы урушта дагы бир майда уруу башчысынын майдан талаасынан кошуунун ыркын бузуп чыгып кетиши козголоңчулардын ыдырай башташынан шек берди. Мындан ары дал ушул сыяктууларды кыраакылык менен пайдаланса жеңишке чоң өбөлгө түзүлмөкчү. Скоб- лев бул жагдайлардын баарын ийне-жибине чейин эске алып, Фергана өрөөнүн биротоло орус империясынын ко- лониясына айландыруу боюнча үчтүн айынын жыйырма бешинен тартып, 1876-чычкан жылынын жалган куран ай- ынын алтысына чейинки планын дыкат иштеп чыгууга ки- ришти. Анын бул сунушун Орусиянын коргоо министрлиги да колдоого алды.

Ал эми Болот хан тарабындагылар Олжобайдагы чоң жеңилиштен кийин кыйла дүрбөлөңгө түштү. Адегенде мылтыктын үч жолу атылып, андан көп узабай орус замби- ректеринин жер силкинткен добушу капыстан чыгышы алар үчүн табышмак болду. Мунун жандырмагын Мурзакул ме- нен Турсункул гана билишет, Алар карамагындагы адамад- рын майдан талаасынан чыгарып кетип, боесу канганда гана ат тизгиндерин кайра тартышып Тойкул паңсатка жар- дамга келимиш болду. Жүздөгөн адамдарынан айрылып кан жутуп турган паңсат кол башчынын атынан чегинүү жөнүндө буйрукту ким айтып келгенин териштирип жатты:
· Ал кандай киши эле? Аты ким? Көрүнгөн селсаяктар- дын сөзүнө ишене бересиңерби? - деп буркан-шаркан түшгү.
Караңгыда анын кандай адам экенин бирөө да аңдап байкап калган эмес. Анын үстүнө дал ошол учурда орус замбиректери тынымсыз аба жарып атылып жаткан. Тур- сункул мыйыгынан күлүп ал жигит өзүнүн Алайкуудан баш- тап, Кичиалай, Чоңалайга чейин каракчылык иштерде дайыма камбылдыгын көрсөтүп келген Жоробай экенин, ал азыр кошуунда он башчы экенин бир гана өзү билээ- рин сезип, ошол сезиминен, эрдемсинген калкак кара мурут Тойкулдун кан жутуп турганынан ыракат алып, ал- дыртан Мурзакулга карады. Мурзакул да буулуга бакыл- дап кирди:
· Бизге да ошондой көрсөтмө менен бирөө барыптыр, аңгыча орустар ок жаадырып калышты, биз колбашчы тың- чыларынан кабар алган экен, душмандын жаасы катуу экен, адамдарыбызды аман сактап калалы деп чыга бердик, - Мурзакул калчылдап, кылычын кынынан сууруп алып дагы күчөп бакырды, - ошону мага көрсөтүп койгулачы, ал ит- тин башын өзүм алып, сөөгүн сөпөт кылайын!..
Жанатан булардын сөзүн угуп кабаарып турган Абдымо- мун:

· Эй, Мурзакул, жоо кеткен соң кылычыңды покко чап болбо, - деди алкымына келип турган ачуусун зорго ба- сып, - иттигибизден душман жерибизди басып кирип, өзүбүздү күл кылып жатат, ынтымагыбыз ыдыраган сай- ын алар оңой жеңишке жетишүүдө. Сыртыбыздан баа- рыбыз эле баатыр көрүнгүбүз келет, а ичинен карасак ирип жатабыз. Ынтымагы кеткен элди ким гана кул кыл- байт. Ичибизге бузук салган ошол ит мүмкүн азыр ара- бызда тургандыр?
Абдымомун айланасындагыларды камыга карады. Аркан бою көтөрүлүп калган үчтүн айынын кыска күнү ала булуттун арасына бирде кирип кетип, бирде жылт эте чыга калып үмүт отун жандыра жарк дей тушүүдө. Чабдар атынын ээри- нин кашына комдоно отурган Турсункул кылчая артына көз чаптырды. Анын көзү олбурлуу, кара мурут, дайыма талаа- туздө жүрүп шамал менен күнгө тотуккан ыраңы да кара Жор- байга урунду. Жоробайдын азыр мингени кечөөкүдөй кара ат эмес сары ала бээ, кийгени да түндөкүдөй ала чапан, ба- шын байлаган жоолук эмес ,кара нооту чепкен, көөнөрүп калган калпак. Турсункулдун көзүнө көзү урунаар замат ал мурутунан жылмайып сары аласынын омуроосун барбайган шадылуу колдору менен таптап койду. Бул «эч нерсе эмес Турсункул ака, баары жайында» деген мааниде эле.
· Абдымомун ака, - деди деми бастыгып калган Мурза- кул сөзгө кайра аралашып, - мүмкүн кайырдиндер ошон- дой бир-эки кишини арабызга бузук салыш үчүн жибер- гендир?
· Андай болушу да мүмкүн, - деди Абдымомун, - зам- биректердин атылуусу менен тигилердин жалган буйрук беришинин ортосунда байланыш бар. Баарынан жаманы - кыраакылыгыбызды жоготуп алдастап калгандыгыбыз- да. Абдымомун башка сөз айтпай, кимдир бирөөлөрдүн сөздөрүн да уккусу келбей боз жоргосун сооруга чаап бас- тырып кетти. Анын артынан удаалаш Тойкул паңсат кара

кашка аргымагын ыргыштата жөнөдү. Колбашчы жалпы эле козголоңчулардын ынтымагы улам ыдырап бартканын өкүнүү менен түйду. Мунун акыры жакшылыкка алып бар- басын сезим тупкүрүнөн туйган сайын Абдымомундун ка- быргасы кайышты.
7.
Асыресе козголоңчулардын удаасы менен жеңилүүлөргө дуушар болушу Абдылдабек, Абдыракман, Валихан төрө, Ишахан төрө сыяктуу алардын ири төбөлдөрүн ойлондур- бай койбоду. Анжиян, Маргалаң, Кокон, Үчкоргон өндүү өз карамактарындагы шаарларды коргоонун камын көрүп жа- тышты, бирок баары биригип учурдагы мамлекеттин жа- падан жалгыз душманы орус баскынчыларына каршы бир- диктүү чабуулга өтүүнү уюштура алышпады алар.
Кандуу басып алуунун ошол кездеги күбөөсү болгон та- рыхчы Горянов минтип жазды: «... кыпчактардын кыштоо- лоруна экспедициянын чечүүчү сокку уруу максаты ишке ашуусу мүмкүн эмес эле». Ошентсе да бул максатка жетуү үчүн Скоблев бир айга жакын ишкердүү даярдык көрдү. Ал Орусиядан жардамды жана Шабдан Жантаевдин келишин күтбөстөн ургалдуу иштеп жатты, тыңчылары аркылуу Тур- сункулду, Сарымсак кожону таптырды, көп узабай Бекжан да орустар менен мамиле түзүүгө макул болду.
- Улуу Россия ак эмгеги менен жардам беришкен аза- маттардын эмгегин эч качан унутпайт, -деди генерал үчөөнү тең кабыл алып Булатовго, ишаарат жасады,- буларга түшүндүрүп кой жакшылап, кийин бизге да чыккынчылык кылабыз дешсе өз убалдары өзүнө, андайларды жердин жети катарынан болсо да издеп таап жазасын беребиз.
Мурда караңгыда болсо да генерал менен жүздөшүп калган Турсункул токтолбой жооп берди:

· Уруштан тажап буттүк, эгер тынчтык орнотуп берсе- ңер кан~жаныбызды аябай жардам беребиз, урматтуу төрө,
Скоблев күндүзгү жарыкта Турсункулдун чекир көзүнө шектүү карады, анын эки таноосу кыпчылган шиш тумшу- гунда айткан сөзүнө кошо турган башка белги жок эле. Генерал эми анын өйдө жагында отурган чымыр денелүү, көп сүйлөбөгөн, токтоо чалыш, кара мурутун жаңы эле быякка кирерде серптирген буудай ыраң Бекжанга кара- ды. Сырткы көрүнүшүнө караганда бул кыйла ишенимдүү көрүндү, анын үстүнө мурдатан тыңчылар аркылуу алган маалыматтарга караганда ал бир уруунун билерманы ката- ры белгилүү.
· Сиз кандай дейсиз? - генерал Бекжанга суроону ка- пысынан берди.
· Мага менин уруумдун бүлгүнгө учурабай калышы ке- рек, - деди Бекжан дорулдап.
· Ар бир уруу башчысы сиздей ойлосо Кокон мамлеке- ти небак биздин улуу империянын карамагында болуп, эч нерседен капарсыз жашай беришмек,- Скоблевдин тар- гыл мышыктын куйругундай барпайган мурутунун алдынан кандай мыскыл менен күлө жылмайганын баардыгы эле байкай бербеди.
· Сиз Турсункул менен шериктешип иштешиңиз. Азыр бизге өтө зарыл нерсе Болот хандын колу кайсы жерде кандай жайгашканы жана алардын жер которуп турганда- ры жөнүндө так маалымат керек,
· Куп болот, төрөм, - деди Турсункул элпек. Ал жакын- да Олжобайда орустарга жардамдашканы үчүн капчыгы толо акча алып көңүлү жай эле.
Скоблев Турсункулдун сөзүн кулагынын сыртынан кети- рип, Сарымсак кожого бурулду, тиги экөөнөн тең жогору отурган, жашы да алардан улуурак каратору өңү жаш өңдөнгөнүнө карабастан сербейген мурутүн ак чала баш- таган шыргыйдай катиңки киши. Мындай адам оңой ме-
- 242-
нен өнөктөшүн сага копбойт, анын өз элине чыккынчылык кылышына эмне себег. болду экен деп ойлоду генерал:
· Сиздин биз тарапка өгүшүңүзге эмне себеп болду?
· Куураган куу турмуш, бойго жетип калышкан уул-кыз- дарым бар. шолордун камын, амандыгын ойлодум,
· А, тушүнуктүу, - деди генерал тигинин жообуна анча- лык маани бербей, булар менен кечке баарлашып отуруу- ну да каалабай, - сиз менен өзүнчө байланышып турабыз. Пулуңарды, калган кегыкеңешибизди Ионовдон жана да бул тилмечтен угуп түрасыңар. - Скоблев жылтырата май- ланган хром өтүгун кычырата басып чыгып кетти.
Ушул эле күну кечинде Скоблев Анжияндан келген Ар- зыкул паңсатты гарнизондон алыс эмес жердеги чайхана- да кабыл алды. Тиш кагып, алчы-таасын жеп калган беш жүз башы өткөн жылы Кун жана Петров сыяктуу адашкан орус геодозистердин өмүрүн сактап калганы үчүн айына жүз жыйырма рублден ленсия алып баскынчылардын то- лук ишенимине кирген. Азыр анын мурдагысынан алда- канча маанилуү жардам тийгени турат. Ошондуктан гене- рал паңсатты атайын чайханада конок катары кабыл алды.
· Биз сиздин жардамыңызга муктаж болуп калдык, - деди Скоблев, чарчы бойлуу, түуралжын, толук, каралжын майланышкан эки бетинин оттору коюу сакалынан араң көрүнгөн, кара каштарынын алдындагы тосток кара көздөрү бирдеңкеден чочулап тургансып эки жагына улам карай берген, кочкор тумшук, төбөсүндөгү топусун ак адими кез- деме менен бир нече ирет чулганган кишиге.
Арзыкул адатынча чоочугансып генералдын жүзүнө ка- рап коюп, андан соң жай гана чыныдагы чайын ууртаган болуп, кулзгым сизде, төрөм, айта бериң дегендей. Скоб- лев мунун кандай киши экенин кыйла билип калса да ким- ди болсо да элең карашы ар дайым шектентип келет.
· Анжияндын чептерин гана эмес, ит өлгөн жеринен бери жакшы билесиз, - деди Скоблев сөзүн шашпай улап,

өзү да ак чайнекке куюлган арактан шек алдырбай жутул, курөктөй оң алаканы менен барак мурутүн көңулү көтөрүлө жанып, паңсаттын айтканынан чакпасына көзү жетип,- афтобачынын жана калган козголоңчулардын шаарды кан- дай коргой турганын ийне-жибине чейин бизге айтып ту- расыз, сизден канчалык тез жана так маалымат алсак так ошондой чабуулга өтөбүз.
Арзыкул ууртаганы бараткан чайын кармаган боюнча эси оогансып туруп калды. Генералдан ал мындай сунушту күткөн эмес. Бул өз элине барып турган чыккынчылык болчу. Ошол эле учурда паңсаттын бара турган жана орустардан жашынып баш ката турган да жери жок болуп калганын ал түшүндү:
· Куп болот, төрөм,- деди ал акыры сыр алдырбай.
· Операция ишке ийгиликтүү ашып калса,- деди гене- рал көңүлү көтөрүлө - ай сайын алчу пулуңузду дагы көбөйттүрүп берүүгө өбөлгө түзүлөт.
Жалгыз гана Анжиян эмес бүткүл Кокон хандыгынын аймагын беш колундай билген Арзыкүл үчүн генералдын суроосун канааттандыруу анчалык кыйын эмес. Ошондой болсо да ал баарыдан мурда каапырлар үчүн жардам бер- се, кийин тозокко түшөөрүн эстеп жүрөкзаада. Убакыт- тын өтүшү менен паңсат одүйнөдө кыямат кайымдын учу- рунда тозокко түшүү коркунучунан да кутулду. Анткени то- одой күнөө кылып, томуктай тобо келтирип жараткандан жардам сурасаң кечет тура. Акыры ичиндеги эки анжы- лыктын баары калып Арзыкул баскынчылардын тапшыр- масын дыкаттык менен аткарууга киришти.
Кокон хандыгынын аймагын жакшы билген жана согуш- тук тажрыйбасы бар Абдырахман афтобачы Балыкчы ме- нен Олжобайдан кийинки кезек Анжиянда экенин сезип коргонууга колунан келишинче киришти. Эгер өзү ойло- гондой бул сапар баскынчыларга кыйратуучу сокку ура алса, анда мамлекеттин бүтүндүгү гана эмес көз карандысыз-

дьм' ы да сакталып калмак, чакыртпай келген конокторду кубалап чыгууга шаасы жетсе, андан кийин хандыктын таг- дырын өз колуна алмак да каалаганын жасоого жол ачыл- мак. Натыйжада карт бөрү дагы бир жолу өз бактысын сы- нап көргүсү келди, кокус ою ордунан чыкпай баратса орус- тар менен байланыш жасоого али кеч эмес экенин мер- чемдеди.
Абдыракмандын тыңчылары да генералдын айрым ки- шилерди чакыртып сүйлөшкөнүн укту. Бирок ал аларды билмексен жана укмаксан болуп өзүлөрү кеп-кеңешке ке- лишээр деп күттү. Тээ илгертен бири-бирин билишсе да Арзыкул сыртынан сыр алдырбай жүрдү. Бекжан менен Турсункулга нааразы болгон Мурзакул аларды Скоблев ча- кыртканын афтобачыга өзү айтты:
· Тигилер жок дегенде сиз менен бир ооз кеңешип турушуп төрөгө барышса эмне болот эле, - Мурзакулдун жаак эттери буртуюп чатак чыгарганы араң турду.
Абдыракман иштин түп жайына түшүнүп:
· Сени чакыртпаганы ырас болуптур, - деди, - кокус тыңчылар аркылуу орустарда болгонуңду Болот хан билип калса ишиң ошондо анык кыйындамак.
Мурзакул таш тиштегендей томсорду. Ал кыраакы аф- тобачынын азыркы сөзү өзүн ажалдан алып калгандай бол- ду. Чын эле орус төрөсү чакыртып жолуккан адамдар бүгүн бужерде болушса эртең кайда кеткенин билдирбей куюн- дап кетчү каракчылар эмеспи, а ал калың дөөлөстөрү ме- нен кайда барат, кантип изин жашырат?
· Азиз афтобачым, - деди эми Мурзакул оор дем алып үстүндөгү жүктү алып ыргыткандай, - сиздин айтканыңыз түк оюма келбептир, көзүңүз ачык, көкүрөгүңүз тунук адам- сыз да.
· Шондой-шондой укам, - деди Абдыракман ойлуу, - бирдеңке жасаардан мурда ону жүз өлчөп, бир кесүү аб- зел. Муну өзүң деле жакшы билесиң, бирак чукул ачууң

бар шого жеңдирип жибересиң.
· Тугра-тугра, - Мурзакул эткел бетин бултулдатып ап- тыга сүйлөдү, - Абдыракман ака, мындан ары сиз ниме айтсаңыз шону менен болом.
· Ондой болсо орчундуу бир кадам жасаардан мурда маслатташып жүрүң.
· Мындан аркы абалыбыз кандай болоор экен?
· Ону айтуу кыйын, - афтобачы Мурзакулдун жүзүнө уңүлө карап бул сөзүмдү айтсамбы, айтпасамбы дегендей, - хандыктын тагдырынын тизгинин орустарга карматып коюп Кудаяр алардын колтугуна кире качты, а биз болсо шол тизгинди тартып алууга колдон келишинче аракет кы- лышыбыз керек.
Абдыракманды небак орустардын досу катары сезип калган Мурзакулдун оозу дагы ачылды. Ал афтобачынын азыркы сөзүнө кандай пикир айтаарын билбей туңкуюка камалды, тиги болсо муну дагы эле сынай карап турат.
· Айтканыңыздын жөнү бар, - Мурзакулдун сөзү бош чыкты.
· Эр жигит эли үчүн туулат, жери үчүң өлөт, - Абдырак- ман сөзүнө Мурзакулдун жакшы түшүнбөй жатканын туйса да негедир ичиндеги чогулган бугун чыгарып алгысы кел- ди, - киндик каны тамган туулган жерин душманга тебеле- тип коюп кара башын калкалап жаткан жигит жигит эмес. Менин бүт өмүрүм Кокон хандыгын чыңдоого жасаган ара- кетим менен өтүп барат, мындан ары кандай болот, ко- лумдан дагы нимелер келет?.. - ал сөзүн суроо менен аяктагандай тунжурады ойго чөмүлө, Мурзакулдан көзүн алып тээ алда-кайда карап үнү каргылдана сөзүн улады, - эгер жериңди душмандын тебелендисинен бошотоюн жа- ныңды бересиңби десе бир сыйкырчы мен ойлонбой ту- руп макул болот элем...

★ * *
Нарын дарыя жана Карадарыя аралыгында солдаттары менен оңтойлуу учурду күтүп, мерчемдүү жерлерге чал- гынчыларын жибере коюп жаткан генерал Скоблев Арзы- кулдан жетишээрлик маалымат алаар замат 1876-жылы бирдин айынын экисинде Анжиян шаарына беш чакырым аралыктагы Мирават кыштагынын жанына келип лагерин жайгаштырды. Баскынчылардын үч миңге жакын солдат- тары бар эле. Алардын баары жылуу кийим-кече, курал- жарактары, ага жетиштүү ок-дарылар менен камсыз бол- гон. Ушундай эле жетиштүү санда замбиректер, буларга керектүү дүрмөттөр беш жүз арабага жүктөлүп армияны ээрчип келип орношту.
Албетте, булардын баары Абдыракман афтобачы менен учурдагы Анжияндын акими Ишехан төрөгө да белгилүү болду. Сан жагынан беш эсеге көп, же он миң атчан аске- ри жана да беш миң сарбазы бар афтобачы өз ою боюнча коргонууну да мыкты уюштургандык(ан баскынчылардын сазайын берүүгө убакыт келди деп ойлоду. Орустар Мира- ватка түшөөр менен беш жүз башчыларынан тартып миң башчыларына чейин чогултту Гүлдөбөгө. Бул коргонуусу абдан чыңдалган, шаардын чет жакасынан берки кыйла жерлер алаканга салынгандай көрүнөт дөбөдөн.
· Жалпысынан орустардын канча аскери жана замби- ректери бар экени белгилүү, - деди афтобачы аскер баш- чыларына, - баатырлык жана кыраакылык менен уруша билсек жеңиш биздики. Жок, Балыкчы менен Олжобайда- гыдай арабызда өзүбүз билбеген чыккынчылар болсо. кор- коктук кылсак анда жеңилдик...
Абдыракман сөзүнүн аягына чыкканча аскер башчыла- ры туш-түштан дуулдашты:
· Кайырдиндерди бу сапар тыйпыл кылабыз!
· Баскынчылардын баштары талаада калат.
- 247-
· Биз эми алардын канын суудай агызабыз...
Афтобачы Ишехан төрө экөө эр жүрөк жигиттерине ыра-
азы боло карашты. Алардын айтышкан бул сөздөру чын жүрөктөрүнөн, ак дилдеринен чыгып жатканын билүү анча кыйын эмес. Абдыракмандын көзү Арзыкул паңсатка түштү. Ал аны тээ жигит кезинен бери билет. Жаш кезинде Ар- зыкул эр жүрөк жигиттердин бири эле. Ошондуктан ал он башчылыкка бат эле жетип, андан соң жүз башчы болду. Афтобачы аны жактырып дайыма Арзыкул деген атына бекти кошуп Арзыкулбек деп чакырчу. Абыракмандын көзүнө көзү урунганда паңсат адатынча эки жагын элең карап алды. Мурда афтобачы Арзыкулдун бул мүнөзүнө күлүп жүрсө, азыр ал ачуусун келтирди. Өзгөчө өзүнө ке- ңешпей туруп эки орустун жанын сактап калгандан бери паңсатка ал шектүү карап калган. Бу сапар Арзыкул теге- региндеги ондогон аскер башчыларына кошулуп дүүлдөбөй басмырт отурган. Муну байкаган Абдыракман тиштерин кычырата:
· Арзыкул, - деди заңкылдап «бегин» кошпой, - биз бас- кынчыларды жеңип чыгуубузга шегиң барбы?
· Жогуң афтобачым, - Арзыкул ордунан түра калып ада- тынча эки жагын элең карады да сөзүн кайталады, - жогуң, азиз афтобачым.
Паңсаттын элеңдеп калтаарый сүйлөгөнүнө отургандар ДУУ күлүштү. Бир гана Абдыракман сустаят. Ал ичинен бул шүмшүк суу жүрөктү көздөн далда кылгысы келди. Бирок өтө кооптуу уруштун алдында ири аскер башчыларынын арасында нааразылыктарды күчөтүп аламбы деп чоочула- ды. Ошондуктан тек гана илгертен бери көнүмүш, бужер- дегилердин каны-жанына сиңип калган жана да ар бири- нин жүрөгүн титиреткен сөзүн айтты:
· Кайырдиндерге жан тартсак бизди жараткан аллах өзү жазаласын! Басып кирген душманды аясак, ошол аяган кишини ата-бабабыздын арбактары урсун! Жерибизди те-

белеп кирген душманды жок кыла албасак киндик кан там- ган жерибиздин касиети турсун!.. Мына ушул үчүн ар би- рибиз куран кармап касам ичели!..
Абдыракман каргышын айтып каарданган сайын аскер башчылары аны коштоп, күүлдөшүп , Арзыкул араң оозун ачканга жарап элеңдей берди. Гүлдөбөдөн кайткандан кийин да антташуу Арзыкулдун кулагынан өтпөй эмне кы- лаар айласын таппай баратты... Бирок Скоблев жиберген байланышчылар анын шаштысын кетирип, шаарды кор- гоо боюнча билгендеринин баарын кустуруп алып кетип жатышты.
Ушинтип үч күн өттү. Скоблев шаарды коргоо боюнча соңку маалыматтарды алып бүткөндө чабуул коюу маселе- си бышып жетилгенин полктордун, батальондордун коман- дирлерине билдирип, үчтүн айынын сегизинде жерге жа- рык түшкөндө ондогон оор замбиректерден Анжиян шаа- рын аткылай баштады. Жакын арадагы калк жер силкинт- кен жаруулардан ойгонушуп, адегенде эмне болуп жатка- нын көбү түшүнбөй бүлүнүштү.
Абдыракман жер жарган замбиректердин чабуулу ме- нен баскынчылар жүрөк үшүн атайын алып жатат, алар жакында чабуулга өткөндө сазайын беребиз деп ойлоду. Ал душман келет деген жерлердин баарын дагы да кароо- дон өткөзүп өтө сак болду. Орустар чабуулга өткөнүн Аб- дыракман да, Ишахан төрө да кыйла кечигип угушту. Ант- кени душмандар алдыңкы чектеги коргонууну түн ичинде айланып өтүшүп, козголоңчулар дегеле күтпөгөн тараптан кол салышты. Аякта дээрлик такоол бере турган аскер жок эле, аттары арыган жана ооруп-сыктаган сарбаздар гана бар эле. Алар таңга жуук каплеттен орустар басып кириш- кенде уктап жатышкан, натыйжада душманга бир ок чыга- рууга да, беттешип кармашууга да үлгүрүшпөдү, эс-учта- рын жыйганча кылычтар менен баштары алынды же жүрөктөрүнө найза сайылды.

Ошентип орустардын коргонуунун оорук жагын чогуу элеп, дал кежигесинен чабуулга өткөнүн афтобачы менен төрө күн чыгып калганда угушту. Алдынан күткөн душманы артынан асмандан түшө калгансып чыкканда ал эси эңги- реп мына кармаш башталаарда бет маңдайындагы бас- кынчылар да чабуулга өтүштү. Козголоңчулар эки оттун ортосунда калышты. Аңгыча коргонуунун дагы эки бошоң- ку жеринен оторчулар үстөмдүк кыла башташты. Абдырак- ман чыккынчылык болгонун, душман бошоң жерлеринин баарын күн мурунтан ийне-жибине чейин эсепке алганын, өзүнүн ага такыр маани бербей калганын өңгөчү өрттөнө туйду, Жүз башчыларынан тартып миң башчыларына чей- ин өкүрүп бакырып кыйын абалды оңдоого жанталашып аракет кылып жатты. Кызыл кыргын кечке чейин уланып, Гүлдөбөнүн тегерегинде солдаттар менен сарбаздардын, атттардын өлүгү, адамдардын онтогон үндөрү, жаны чыга албай жаткан жылкылардын жан кейите корулдаганы угу- лууда. Кыш чилдесинин кыска күнү батып адаттагыдай эле эки тарап биринчи кезекте жарадарларын апкетүүгө ара- кет жасап көрүштү, бирок туш тарабынан эрбеңдеген ка- раан көрүнсө ок жаадырып жатышты.
Абалдын оордоп калганын афтобачы туйду, эгер мын- дай кармашуу дагы бир күнгө созулса таптакыр талкалана- арын билди, Ошондуктан ал миңдеген сарбаздары Гүлдөбөнү таштап душманга билдирбей Асаке тарапка чы- гып кетүүнүн камын көрдү.
· Арзыкул, - деди Абдыракман беш жүз башчыны түн ортосуна жакын чакыртып, - сен беш жүздүгүң менен душ- манга сес көрсөтүп таң аткыча күзөттө тур, калган сарбаз- дар кирпик ирмеп алышсын.
· Куп болот, азиз афтобачым, - деп Арзыкул паңсат Абдыракмандын буйругун аткарып кайра келгенде колбаш- чы ордунда жок эле, бирок анын шылуун төрт-беш жигити турган. Алардын бири караңгыда корулдады:

· Абдыракман ака сизди мен келгенче ушерде турсун деди, аздан кийин мында болот.
· Мен да аз эс алмайын, - паңсат сүйлөп жатып ко- рулдактын жүзүнө үңүлүп, анын ким экенин билүүгө аракет кылды. - Кимсиңер, билсек болобу?
· Жок, бобойт, - деди экинчи үн кескин.
Арзыкул өзүнүн абалы кыйындап калганын эми түшүндү. Ал эки жагын элең карап жанжигиттерин издеди, жакын арада алардын эч кимисинин шоораты билинбеди. Айла- сы кеткенде түпсүз караңгылыкка жүткүнө карап:
· Эй, кимиң бар, чай апкелиң, - деди Арзыкул өз киши- леринен кимдер бар экенин билгиси келип.
· А, Арзыкулбек ака, азыр апарам чайды, - деген өзүнүн чайчысы Шайкожонун чаңылдаган үнү угулду. Ар- зыкул эс ала түштү, көп убакыт өтпөй катиңки чайчысы- нын үч бүктөлгөн карааны көрүндү. Караңгыда чыныны алып жатып:
· Беркилер кайда кетишти? - деди Арызкул шектене.
· Өзүңүз күзөткө жибердиңиз элего,
· Бужердеги жигиттериңизди күзөткө афтобачы жибе- рип, алардын ордуна биз сиздин сакчыңыз бопкалдык, - деди жанагы корулдак,
Узун түндүн таңы атмагы кыйын болду Арзыкулга, кечке ат үстүнө жедеп чарчаган неме таңгажуук көзү илинип кет- ти, ойгонсо жерге жарык түшүп калыптыр. Дароо бирдең- кеден шектенип эки жагын карады, түнкү суукта тырышып калган боюн жаза кыймылдады. Жакын арада эч кимдин карааны көрүнбөдү.
· Эй, Шайкожо, - деди Арзыкул акыры үнү бирөө угуп койбосун дегендей пас чыгарып. Эч жооп болбоду, эми катуурак үн катты, - эй, кимиң бар? - ал ордунан туруп күзөттө тургандар тарапка басты да башын жакасына ка- тып уктап жаткан бирөөнү ийинден тартты, - эй. айбан, күзөттө туруп ниме уктап атасың? - Тиги жооп айтуунун

ордуна жерге кулады. Ал небак өлүп, түнкү суукта тоңуп каш ан сарбазы экенин тааныганда жаны алкымына ке- лип сүйлөй албай калды. Арзыкул эки жагын элең карап башын көтөрүп өзүн карай бастырып келаткан атчанды көрдү, анын коштогон аты бар, ал Шайкожо экенин, же- телегени өзүнүн каракашка аргымагы экенин тааныганда жаны ордуна келди.
· Арзыкул аке, түндө баары шаардагы коргонууну таш- тап чыгып кетишиптир, сизди тез келсин деп афтобачы Асакеде күтүп жатат, жүрүң тез, кайыр диндер басып ки- ришсе терибизди тескерисинен союшат.
· Ие-ие, - Арзыкул эч нерсе ойлонууга чамасы жетиш- пей атына минип чайчысынын артынан ээрчиди.
8.
Таңазандан баскынчылар Гүлдөбөнү аткылашты. Зам- биректердин үнү жер жарып алаамат түштү. Аткылоо ток- тоор замат атчандар атырылып жөнөдү. Генерал Скоблев секичедеги арабанын үстүндө талтайып туруп дүрбү ме- нен аба жарып баратышкан атчандарын карады, коргонуу- дагы козголоңчулардын аларды кандай тосуп алаарын күттү, бирок солдаттар дөбөнүн туу чокусуна ураалап чыгышкан- ча кандайдыр каршылыкка учурашпаганынан шектенди. Аңгыча Закомельский менен Видгенштейн дөбөгө шаш- пай бастырып барышып туш тараптарын карап жатышты. Скоблев сарбаздары менен Абдыракман шаарды таштап чыгып кеткенин түшүндү, адъютантын чакырып атын ап- келдирип бастыра бергенде жээрде бээсин энтиктире чап- тырып капрал Зверев келди:
- Генерал мырза, жапайылар түнү менен куйруктарын түйүп жоголуптур, - деди оң чыкыйына оң алаканын жаза сөөмөйү менен ортонунун баштарын тийгизип таазим кыла.

· Капрал, алар жоголгон жок, - генералдын үнү бас- мырг чыкты. Миңдеген сарбаздардын шек амдырбой май- дан талаасынан чыгып кеткенинин аргында эмне жатка- нын ал ойлонду, ошол эле учурда тумшук алдынан ллар- дын кеткенин билбей ээн калган жерди аябай аткылатка- нына куйкасы курушту, тыңчыларынын биринен да кабар болбогонуна, чалгынчыларынын мажесиздигине ачуусу келип желдире бастырып дөбөгө кандай чыгып барганын да байкабады. Анын ачылуу оюн Закомельскийдин күрүлдөгөн үнү бузду:
· Урматтуу генерал мырза, мылтыгыңды эки-үч жолу удаа атсаң жапайылар таштардын коңулдарына кире качат дебедим беле, ха-ха-ха...
· Подполковник, - деди барак мышыктын куйругундай муруттарын түксүйтүп генерал кабагына кар жаап, - жа- пайылардын кайсы таштын коңулуна кире качканын биле- сизби?
· Аларды жер соруп кеткен жокго, билигн кыйын эмес
Жапайылардын тымызын чегине баштаганын билге- нибизде артынан сая түшпөйт белек, шаштыларын кети- рип бүлгүнгө учуратпай калбадыкбы? А мүмкүн афтобачы бир кездеги Кутузов өртөнгөн Москваны Напелеонго таш- тагандай жүрүш жасагандыр?
Видгенштейн менен Закомельский бири-бирин суроо- луу карап оңтойсуз абалда калышты.
· Жапайылар дейбиз, алар үч миң кишинин көздөрүнө чөп салып изин жашырып кетишпедиби, - генералдын үнү өкүм чыгып жатты, - азыр жүрүшкө аттанып,алардын кай тарапка бет алганын аныктап, артынан сая түшүүбүз керек же болбосо Бородинодон Наполеон тумшукка жегендей алды-артыбызга карабай качабыз! Ушуну каалайсыңарбы?
Экөө жарыша жооп берди:
· Жок, урматтуу генерал мырза!
· Эч качан!

· Менин оюмча Абдыракман Асаке тарапка чегинди. - деди генерал дагы эле ачуусу тарабай, - дароо чалгынчы- лар ошол тарапка аттанышсын жана тыңчылардан келген кабарларды мага толук жеткирип тургула. Князь, сиз оор артиллерия менен арабаларды кыймылга келтириңиз, ба- рон, сиз Асаке багытына бет ала бериңиз.
Барон Закомельский чалгынчыларды туш-тушка аттан- дырар менен Асакеге жөнөдү, арабалар чегилип, замби- ректерди сүйрөткөн аттар жолго чыкканча күн түш болду. Бул учурда афтобачынын Асакеге чегингени жана ошерде коргонууну дагы бышыктап уюштуруп жаткандыгы тууралуу биринин артынан бири чалгынчылар да, тыңчылар да ка- бар айтып келе башташты.
· Бир сутканы уттурдук, - деп заңкылдады Скоблев бул кабарды укканда жанындагы аскер башчыларына, - мындай экспедицияда бир сутка эмес, бир саат чечүүчү мааниге ээ, душманың шашып калганда анын артынан сая түшүп сокку үстүнө сокку урсаң ал багы- нып берет же жок болот. Эми афтобачы коргонууну кандай уюштуруп жаткандагы тууралуу жаңы маалымат- тарды жыйнатууга туура келет, эгер изин суутпай түндө жапайыларды кубалай чыкканыбызда мунун зарылчы- лыгы жок эле.
Генерал Скоблевдин ар тараптан жасаган чечкиндүү аракети жеңишке алып келди, Абдыракман Асакени да кармап кала албады. Кокон хандыгынын дасыккан аскер башчысынын удаасы менен жеңилиши ансыз да туш-ту- шунан жараңка кетип араң турган мамлекеттин пайду- балын урата баштады. Болот хан абалды оңдоо үчүн кан- чалык аракет кылса да андан майнап чыкпады. Өзүнүн акыркы үмүтү акталбай калган соң Абдыракман афтоба- чы төрт жүз жигитин жана аскер башчыларынын жый- ырма алтысын чакыртып алып Асакенин кежигесиндеги жапсарга кеңеш курду.

Жеңилүү ызасын кабыргасы кайыша тартыл турса да сар- баздарынын алдында афтобачы өзүн кадимкисиндей кай- раттуу кармап:
- Мен фон-Кауфман мырзанын өзүнөн кат алдым, - деди жортуулда минчү каракашка аргымагын алчыланта нары-бери бастырып, - ал менин өмүрүмдү сактап калууга жана жашоом үчүн шарт түзүп берүүгө убада кылып жатат.
Ким эмне дээр экен дегендей Абдыракман эң жакын жоокерлерин суроолуу карады. Эч кимиси ооз ачпады. Түш болуп калганына карабастан кыштын түнөргөн бүркөк күнү сарбаздардын жүздөрүн огобетер үтүрөйгүп, аттар жер чапчып, чилдени туюндуруп жаткансып кар себелей баш- тады. Кечээ эле «кайырдинчилер» деп какылдап жүрүп, алардын анабаштарынын биринен кэт алганына Абдырак- мандын кубанып жатканына мындагылар анча түшүнбөдү. Чынында ал Асакеден чегингенден кийин Түркстан гене- рал губернатору фон-Кауфман өзүнүн атынан афтобачы багынып, орус империясына баш ийип берсе ага камкор- дук көрүүлөрү жөнүндө кат жиберген.
Баскынчылардын максаты кыйроодон толук аман калган Абдыракманды сарбаздары менен козголоңчулардын сабы- нан четтетсе бужерди баш ийдирүү кыйла тездейт, же бол- босо бул согуш көпкө созулчудай. Кыраакы афтобачы да кийинки эки жеңилиштен кийин хандыкта мурдакы кадыр- баркы жана кызматы менен кала турган болсо орустарга кол сунууга даяр экенин билдирип, шарттарын коюп гене- рал губернатордун орун басары Катеневскийге кат жөнөттү, себеби бул учурда фон-Кауфман Санкт-Петербургда эле.
Орустар афтобачынын койгон шарттарына макул экен- диктерин билдирди да генерал Скоблев Анжиянда Абды- ракманды салтанаттуу кабыл алды. Күн кычырап суук бо- луп турганына карабастан беш жүздөй солдат параддык формачан сапка тизилишип ардактуу конокту тосуп алуу каадасын көрсөтүштү. Жүзгө жакын жигиттери менен кел-

ген афтобачыны мурда акимдер турган, кийин өзү да да- лай ыракаттуу кундорүн өткөргөн сарайда орус генералы тосуп алды. Кароолчулар турган чоң короонун босогосу- нан эле Абдыракманды каракашка аргымагынан түшүрүп майпаңдатып жөө басууга аргасыз кылышты, жигиттери сыртта калды. Ушунда гана ал өз башына өзү ээ болбой калганын түшүндү. А генерал болсо кырка бир нече катар болуп тизилип турган солдаттарынын жанынан афтобачы- ны алып өтүп заңкылдады:
- Улуу орус империясынын баатыр жоокерлери, силер дайыма эрдигиңер гана эмес боорукерлигиңер менен өзгөчө айырмаланып келгенсиңер.Биз бул сапар да ошол мүнөзүбүздү, ошол салтыбызды сактап Кокондун атактуу фельдмаршалы Абдыракман афтобачыны салтанаттуу ка- был алып жатабыз. Улуу орус армиясына даңк!.. - Ураала- ган үндөр сарайды силкинтти. Күрүлдөгөн добуш басыла- ар менен Скоблев дагы заңкылдады, - Абдыракман афто- бачыга даңк!.. - солдаттардын айбаттуу үндөрү дагы аба жарды. Булатов болсо генералдын ар бир айткан сөзүн афтобачынын кулагына жеткирип жатты.
Бир кездеги өзүнүн сарайында орустардын баскан тур- ганынан баштап сүйлөгөн сөздөрүнө чейин Абдыракманга жат көрүндү, алардын ар бир кыймылы, жасаган мамиле- си шек алдырбай өзүн келекелеп, баскынчылар өз тара- бынын артыкчылыгын көрсөтүп жаткансыды. Бул айрыкча тизилген солдаттардын астында генералдын сүйлөгөн сөздөрүнөн, өзүлөрүн асмандата мактаганынан, алп мүчөлүү, эр көкүрөк Скоблевдин жердин мээсин чыгара басчудай жүрүмүнөн айгине көрүндү. Ушул туюмдан улам афтобачынын көңүлү чөгүп, канчалык билдирбейин десе да анын калың кара каштарынын алдындагы кара көздөрү тунарып, кызылдуу жүзү бозомук тартты.
Асыресе, Кокондун бир кездеги кол башчысынын бул абалын Скоблев байкап, капканга түшүргөн карт түлкүнү

аста сылап-сыйпап пайдаланып калууну кездөдү, чай берүү маалында:
· Фельдмаршал Абдыракман мырза, - деди көздөрүн күлүңдөтүп эң бир жакын досторундай имере тартып, - мына биз сизге чай берип отурган чоң жайды өзүңүзгө калтырууну чечтим. - Ал сөзүн токтотуп афтобачынын жүзүнө бажырайып карады.
Абдыракман уккан кулагына ишенбей жаңылыш которуп койдуңбу дегендей Булатовду суроолу тиктеди. Муну түшүнгөн генерал кең пейилдүүлүгүн көрсөтө карс-карс күлүп:
· Абдыракман мырза, - деди, - биздин улуу Орусияда- гы байлыгыбыз да, мындан алда-канча чоң заңгыраган үйлөрүбүз да жетет. Демек сиз биздин коногубуз эмес, бизди сиз өзүңүздүн коногуңуздай көрүңүз.
· Жуда- жакшы, жуда-а жакшы, - деп Абдыракман да күлдү, - Орусияда байлыгыңар ошончо көп болсо быякка ниме үчүн келдиңер, генерал мырза?
· Хе-хм... - генералдын күлкүсү тып басылып, дароо жооп бербей ойлонуп мостойо түштү да ордунан туруп баратып балпайган чоң алаканы менен Абдыракмандын далысынан таптап сөзүн баштады, - козголоңчулардын ти- легин таш каптырып тынчтык орнотуш үчүн келдик мырза фельдмаршал, - ал «маршал» деген сөздү кандайдыр ке- кээрдүү-келеке басым менен айтты, - ханыңыздын үй- бүлөөсү менен жанын сактап калдык, эми сиз үчүн да кам- кордук кылабыз, жакында өзүңүз хан көтөргөн жээниңиз- ди Кокондогу хан тагына апарып отургузабыз. Демек биз ким үчүн иштеп, кимдер үчүн кан төгүп жатканыбызды түшүнөөрсүз дейм?
Абдыракман Скоблевден Насреддин хан жөнүндө уккан- дан кийин эмне айтаарын билбей дабдаарыды. Дал ушул жерде аны өзү хан көтөрүп, бирок анын бийлигин чыңдо- ого чамасы жетпей баратканда козголоңчулар тарапка өтө

качпадыбы! Эгерде Насреддин хан мамлекеттин башын мыкчый кармаганда өзү анын оң колу болбойт беле? О-о, жараткан, көктөн тилегениң астыңдан табылганы ушубу? Бир кезде орго салып тута албай калган Болот хан кайра колума түшөбү? Кокон хандыгынын пайдубалы кайра түптөлүп, мобу балтасап мурут бизди көксөгөнүбүзгө жет- кирип Орусиясына кайра кетеби?..
Генерал өтүгүн кычырата басып терезенин кашына бар- ды. Абдыракман улуу империяга кызмат кылып береринен эми ал шектенбеди, кайра кайкая басып келип ордуна оту- руп, сууп бараткан аштан чоң күмүш кашык менен сугунуп коюп, аны шашпай ыракаттана чайнап жуткан соң чайдан ууртап:
· Жүзүкара Болот хандын башы алынмайынча силерде тынчтык болбошун сиз жакшы билесиз, - деди Скоблев, - демек сиздин бизге биринчи кезекте жардам бере турган ишиңиз, жо-жоок, өзүңүздүн элиңизге чын ниетиңиз ме- нен жардам бергиңиз келсе, ошол шайтан алган ханды баш ийип берүүгө көндүрүңүз. Эгер сиздин айтканыңызга ал ит макул болбосо эмне кылуубуз керек?
· Анда өз күнөөсү өзүндө, генерал мырза!
· Фельдмаршал мырза, анда сиз анын тирүү болсо өзүн, өлүү болсо сөөгүн апкелесиз. Ал Насреддин ханга эң жак- шы белек болот!
Скоблев көңүлү жай карсылдап күлдү. Жанатан ачыла албай отурган Абдыракмандын да салбыр мурут баскан оозу ачылып, күрүчтөй тиштери кашкайып барсылдады генерал менен жарыша.
Абдыракман ушул эле Анжиян шаарындагы токолунуку- на кеч келди. Түн ортосу болуп калса да Гүлсүнхан аны жадырап-жайнап тосуп алды:
· Ай, кудай ай, сизди бүгүн кайсы кудай айдап келди, - деди жашы отуздардан өтүп калган, сол уурутунда меңи бар, куш тумшук, толук акжуумал токол.

Гүлсүнхандын минтип жадырап тосуп алышына толук негиз бар эле. Анткени Абдыракман бул ортончу катыны- на катташпаганына бир айдан ашып бараткан.
· Кайсы кудай дейсиңби?.. ал «орус кудай» деп жибе- ре жаздап жакасын кармап токтоду.
· Ие-ие, кайсы кудай? - жаш катын жаракөрлөнүп жа- галдана жандили менен сүйунгөнун, кубанганынан эт жүрөгү элжиреп турганын колунан келишинче билдирүүдө.
· Гүлсүнхан, келме келтириң.
· Ниме бопкетти? - аял эрин чечиндирип жатып кың- шылады,
· Кайсы кудай деп күнөөгө баттың, жараткан аллахдан башка кудай жок экенин унутуп калдыңбы?
Гүлсүнхан кыбыланы карап сыңар тизелеп отура калып, эки колун бооруна алып күңгүрөнө бедиреп кирди:
· 0, жараткан аллах, кетирген күнөөмдү кечире көрүң, мени заматта шайтан азгырды, бечара кулуңдун күнөөсүн кечире көр жараткан аллах.
Аял бир оокумда ордунан тура небак төшөктө жатып кал- ган эринин койнуна жылаандай сойлоп кирип баратты...
Абдыракман эртеси шашпай туруп аскер башчыларын жана алардан сырткары Мурзакулдун тез келишин айттыр- дьг Түшкү тамактан кийин Болот ханга кат жаздырыш үчүн чоң мечиттен молдо чакыртты. Катчы келгенден кийин да жазылчу сөздү эмнеден баштаарын билбей ойлуу отурду көпкө чейин. Ханым деп баштайын дейт, көңүлүнө төп кел- беди, бөлөкчө кандай жаздыраарын билбей башы маң. Бир кезде ал катчыга:
· Баштаң, - деп бурк этти, - урматтуу улук ханым,.. - ал сөзүнүн аягына чыпай тфулап түкүрүнүп тура калды, катчы эмне болуп кеткенине жакшы түшүнбөй оозун ачып аны карады. Абдыракман колдору калтырап терезесинин ка- шына токтолду. Молдону чакыртканына өкүндү жана Ис- какты улук хан деп жибергенине ачуусу келип турду да ти-

гиге, - сиз кете бериң, азыр башка иштер чыгып калды, - деп сыр алдырбай аны кайра узатты. Катчы чыгып кеткен соң кагаз менен калемди алып катты өзү жазууга киришти: «Урматтуу улук ханым, - деп баштады да шалкайып оту- руп калды, акыры ал башкача жазууга мүмкүн эместигине көзү жетип жазуусун улантты, - биз эл тагдыры менен же- рибиздин тагдырын ойлосок жана керт башыбыздын ка- мын көрөлүк десек орустар менен камыр-жумур жашоого туура келет окшойт. Эгер элиңиздин мындан ары дагы бүлгүнгө учуроосун каалабасаңыз Орусияга баш ийип бе- релик... « Абдыракман дагы кандай сөз жазаарын ойлонду да, катты уланткысы келбей атын жазып, мөөрүн басып ишенимдүү кишилеринин бирөөнү ошол замат Болот хан- га жөнөттү.
9.
Раимшаа жигиттери менен Каратегинден куйөө баласы Болот хандыкына күнү-түнү менен жол жүрүп отуруп кел- генде каш карарып калган. Абдымомун аны жактырбага- нын жашырбай:
· Тарпка кончу таз жорудай Каратегинден калдактап нимеге учуп түштү? - деди.
Анжияндын, аны менен удаа Асакенин баскынчылардын колуна өтүшүнөн кийин тынчы кетип, маанайы пас, бул кыйын кырдаалдан кандай айла менен чыгаарын билбей жургөн Болот хан колбачысынын сөзүнө күлө:
· Анын кызы менин түбөлүккө баш кошкон жарымго, каалаган учурда келе берсин, ата-энебиз үчүн ар дайым эшигибиз ачык, - деди,
· Чыныгы ата-энедей ак пейили менен ак батасын бер- гени, акылдуу насааттарын айтыш үчүн келсе ага баары- быз ыраазы эмеспизби!

· Кайын атамдын бир жарым миңдей колу бар, мүмкүн абалыбыздын кыйындап калганын угуп жардамдашканы келгендир?
· Бала эле бойдон турбайсыңбы, укам-ханым, - Абды- момун күлүп жиберди, - азыр карт митаам эки жагын ка- раштырып жатат, эсен болсок эки-үч күнгө жетпей шаа- нын шайтан амалын билебиз, сак болуң.
· А коюң а, карачечекей кайын атам Зухрахан экөбүзгө кантип карасанасын? - деди Болот хан күлүп.
· - Боптур ханым, - Абдымомун сөзүн сустайыңкы ула- ды, - Раимшаа койнундагы котур ташын азыр көрсөтө кой- бос. Гэп биз кетирген чоң жаңылыштык туграсында Ан- жиян менен Асакенин акимчилигин да, аларды коргоону да Абдылдабек бекке берсек болмок экен.
· Ие, бул маселени ошол учурда сүйлөшкөнүбүздө орус- тар Насреддинди Коконго алып барып атасынын тагына отур- гузат экен, биринчи коркунуч шол тарапта дебедик беле?
· Жаңылышканыбыз дал шондо ханым, душмандын оюн таба албай калдык. Баарыбыздан бектен өтөөрүбүз жок, ал Абдыракмандын ордунда болгондо орустар жеңишке жетише алмак эмес.
· Өтөөр иш өттү, орустар Насреддинди Коконго эми алып жөнөшү мүмкүн, бек бектигин көрсөтсө алдыда уба- кыт бар.
· Негизинен хандыктын колбачылыгына Абдылдабек ылайыктуу эле.
· Сиз ниме? - Болот хан Абдымомундун жүзүнө таңыр- кай карады.
· Бул барып турган чоң катабыз болду, укам, көсөөнүн акылы түштөн кийин белем.
· Бекти хан тагына жакындатпайлы деген ким эде? - Болот хан Абдымомундун салбыр муруту салбыраган, кий- инки кездерде уктабай, эки көзүнүн асты шишимек тарт- кан ыраңына сустая тиктеди.

Абдымомун ханынан бетин карай албай жүзун алакач- ты. Анткени бекти жанынан алыс кармоо жөнүндегү ке- ңешти ага өзү берген.
· Валихан төрө Маргалаңды коргонуу уюштуруу менен алек, мен кечээки гапташкан боюнча Үчкоргонго барайын, - деп Абдымомун сөзүн башка жакка буруп шаша жөнөду.
Кечээ кеч келген кайын атасынын тынчын алгысы кел- бей күн улуу шашке болуп калса да Болот хан кабылдама- сына кайра кирип Султанды чакыртты. Бирок ал кечигип жатты. Анткени Абдымомун жанжигиттеринин коштоосу менен аттанып чыгаар замат Абдыракмандан чабаган кел- ди. Ал орто бойлуу кең далылуу, карасур, көздөрү бакы- райган, кырдач мурун, калкак кара мурутчан, басканы шай- доот, дайыма күлүп сүйлөгөн тамашөкөй жигит. Мурдатан жакшы тааныш болгондуктан Султан Эсенгулду кучак жая тосуп алды. Ал-абалды сурашкан соң:
· Ханыңа афтобачыдан шашылыш кат апкелдим, - деди.
· Эмне үчун ханыма, ал сиздин да хан эмеепи? - деди Султан тамашага чала.
· Укам, экөөбүзгө баары бир эмеспи, - Эсенгул жай- даңдап Султанга кагазды сунуп, - хе-хе-хе... ханыбызга тез жеткириң.
· Жообун күтөсүңбү?
· Жообун апкел дебеди эле, кайтайын...
· Жай отуруп чай ичиң, мен азыр эле хандын өз колу- на тапшырууга аракет кылам. - Султан шаша басып хан сарайына кирип кетээр менен Эсенгул нары жакта өзүн күтүп турган беш жигитке жетип кара атына шап минип жүруп кетти. Ага Абдыракман «катты хандын ишенимдүү кишисине тапшырарың менен тез жөнө кайра» деген эле.
Бүктөлгөн кагаз кармап шаша басып келаткан Султанга Болот хан жүзүн үйрө:
· Нимеге кечиктиң? - деди.
· Афтобачы сизге кат жибериптир.

· Кана, бериң.
Болот хан кагазды алаар менен ачып окуп, акчаамай жүзү түктөйүп бозоро түштү да саамга оозунан сөз чыкпай шалдырап турду. Ханынын сүлдөөрүн көргөн Султан эмне кылаарын билбей артына кетенчиктеди. Муну байкаган хан Султанды жеп жиберчүдөй карап:
· Токтоң, жүзүкаранын чабаганы кайда? - деди.
· Мында.
· Кызталакты чакырың, - хан бирөө муунтуп жаткансып кышылдады.
Султан чуркап чыгып афтобачынын чабаганы небак шуу койгонун билип кайра келип:
· Ханым, ал кетип калыптыр, - деди.
Болот хан жигитин алая карап унчукпады. Булардын ко- лунда ниме бар эле деп ойлоду ал, башын көтөрүп делди- реп турган Султанга:
· Бара бериң, - деди да кеминде жүз элүү адам сыя турган бөлмөдө жалгыз калды.
Ал азыркыдай өзүн эч качан жалгыз сезген эмес, жада калса ушул афтобачынын колуна түшүп зынданда жат- канда да кандайдыр кусалык көңүлүн чөгөрбөгөн. Болот хан ордунан туруп баратып жер чайпалып кеткенсип тем- теңдей түштү да боюн түзөп келме келтирип жиберди, башын көтөрүп убакыт канча экенин билгиси келди көңүлүндө. Күн түш болуп калган шекилдүү. Туура жакта- гы эшик ачылып бирөө кирип келаткансыды, ал бурулуп жыла баскан сөлөкөткө көз жиберди. Айгүл! Дал өзү, ал бужерге нимеге келди? .. Болот хан башын айланды- рып, көзүн тумандатып жаткан белгисиз жабышкактан кутулуу үчүн эки чыкыйын, көздөрүн укалап Айгүлүнө ка- рады. Жок ал эмес экен, анын ордунда өзүнө жал-жал карап Зухраханы турат. Эринин түктөйгөн түрүн көрүп келин чоочуп кетти:
· Сизге ниме болду? Касалсызбы?

· 0, жогуң, - Болот хандын көзү ачылып айчырайлуу аялына бажырая тиктеди, өңүнө кызыл чуркап келатты.
· Атам шашылыш жумушум бар эде дейт, аш да даяр, - эч нерседен капарсыз сулуу аял шыңгыр добуш менен эки- лене сүйлөдү.
· Азыр-азыр, - күйөө жубайынын колунан эркелете кар- мап, чекесинен өөп, - атабыз нимеге шашып жатыр?
· Маган айтпады.
· Азыр, Нимеге өзүң келдиң малайларың жокпу?
· Эртеден бери көрбөй өзүңүзгө куштар боп кеттим- го... - келинден шыңгыр күлкү чыкты. Болот хан көз ир- мемдеги бактысын колдон чыгаргысы келбей шарт басып кетпеди,
· Ой-ээй, нимеге туруп калдыңыз? - деди Зухрахан күйөөсүн жетелеп...
Раимшаа отүрган бөлмөгө Болот хан баш бакканда кай- ын атасы соксоюп жалгыз эле. Жашы алтымышка барып калган карыя барбагай мурундуу башын көтөрүп күйөө ба- ласына суз карады. Үй ээси орун алаар замат артынан та- мак-аш көтөрүшкөн малайлар биринен сала бири жорго- лой басышып кирип-чыгышып дасторкон үстү бат эле жай- нады. Раимшаа тамагын кырып тээ Каратегинден бери көкүрөгүнө түйүп келген дартын айткысы келди дароо. Хан- дын сүрү кыйын белем айтайын дегенинен бир ооз сөз чыгара албай демиге түшүп, эркектер отурганда аял киши- лер кирбей турган салтты бузуп малайлардын бирине бурк этти:
· Зухраханды чакырып коюң!
Көп убакыт өтпөй Зухрахан иймене басып келип эри- нин төмөн жагынан орун алды. Атанын негедир бирдеңке айта албай бушайман болуп жатканын эрди-катын бири- бирине көз жиберип байкашты да сөздү күйөө бала баш- тады:
· Ата, Каратегинде быйыл кыш кандай?

· Кыш жудаа катык боду.
Аякта кыш жылдагыдай эле экенин Болот хан каттаган- дардан уккан эле. Ал кайын атасынын карандай калп айт- канын туюп мурутунан күлүп койду.
· Ашууну кантип ашып келдиңиздер?
· Эптеп аштык да.
· Ниме анча шашып?
· Шону айтайын деп отурам. - эми карыя ашка да ка- рабай корулдаган жоон үнү менен сүйлөп кирди, - азыр оомалуу-төкмөлүү заман болду, эртең ниме болоорубузду бир кудаанын өзү билет, Зухраханым да кош бойлуу экен, шон үчүн... - карыя тамагына бирдеңке тура калгансып ча- чап кетти да алдыдагы чайынан аптыга ууртап сөзүн ула- ды, - быяк кооптуу болуп баратат, шондуктан эмерек-ке- чеси менен кызымды Каратегинге апкете турсамбы дейм?
Атасынын мындай сөз күтпөгөн Зухрахан селт этип күйөөсүнүн көзүн жалт карады. Эри эч нерсе укпаган ки- шидей көшүүн. Раимшаа да атайын келген жумушун айт- кан соң хандын унчукпай отурушунан күмөн санап кызына сөз узатты:
· Зухраханым, кетели?
· Ата, ниме деп жатасыз? - келиндин бадырайган кара көздөрүнөн жаш мөлт этти.
Аялынын көз жашын көргөндө күйөө канчалык өзүн ток- тоо кармап отурса да чыдабай кетти:
· Кейибең, маслатташамыз, дагы убакыт барго...
Кызынын эринен ажырагысы келбей көз жашын көлдөтүп
жибериши, күйөө баласынын «дагы убакыт бар» деши кы- ялы чукул кишинин ачуусун келтирди, ал барс этти:
· Убакыт жок, эртең орустар келип басып алса баар- дык байлыктан кол жууп талаада каласыңарбы? Жок де- генде курсактагы балаңардын кийинкисин ойлосоңор боло!
Абдымомундун айтканы эсине түшүп Болот хан эрдин кесе тиштеди. Ал Раимшаага алая карап:

· Ата, сабыр кылың, Зухрахан экөбүз сүйлөшөлү, - деп кайын атасынан жооп күтпөй ордунан гурду.
Кызы да ордунан козголуп турмакчы болгондо атанын үнү дагы барс этти:
· Зухрахан, козголбоң!
· Калың, кала бериң, анан деле суйлөшөбүз, - хан кай- ын атасын каарлана жутуп жиберчудөй карады. Раимшаа эмне кылаарын билбей калтырады да жардам сурагандай кызына бурулду. Зухрахан турмуш кургандан бери эринин мынчалык ачуусу келгенин көрбөгөн, Анын кара көздөрү күйүп-жанып баратат. Болот хан боюн түзөп тура калып жаак эттери түйлө токтоо сүйлөөгө аракеттенди, - кайын атасын асып өлтүргөн мен Кудаярхан эмесмин, атэ, кызы- ңыз менен беймарал сүйлөшө бериң! - Ал эки аттап бөлмөдөн чыгып кетти.
Ачуу менен коркуудан калтаарыган Раимшаа кызына кыркырады:
· Мүлкүңөр эле эки жүз элик төвгө жүк...
· Ошо көр оокаттын азабын тартып келдиңби, ата?
· Малды көрүп пайгамбар жолдон чыккан, кызым...
Атасынын андан аркы сөзүн уккусу келбей Зухрахан эри-
нин артынан чуркап кетти. Раимшаа кызын жардамдашат- го, ханды тилге келтиргенго деп ойлогону ордунан чыкпай шалдайды.
Болот хан жатчу бөлмөсүндө кабыргасына таш батып нары-бери басып, «эки доочу бир келсе айлаңдын кетке- ни, эки оору бир келсе ажалыңдын жеткени», менин күнүм бүтүп баратабы дегендей жаманапаз ойго кетти. Раимшаа кызын алып кетсе, мен афтобачынын тилин алып орус- тарга багынып берсем, мага ишенген эл кантет? Мени жанындай көрүп жакшы көрүп калган жубайым кантет?.. Суроо артынан суроо! Эшик ачылып көзүнүн жашын көлдөтүп Зухрахан ийнеликтей учуп жетип күйөөсунүн мой- нуна асылды:

· Атама мал керек, пул керек, дүинө керек... - келин дагы бирдеңке айткысы келип айта албай куйөөсунүн төшүнө башын коюп шолоктоду.
· Болгон байлыгыбызды берели, - деди Болот хан ак жибек жоолугу шыпырылып ийнине тушкөн аялынын кара чачынан сылап.
Аял башын көтөрүп чын айтып жатасыңбы дегендей эри- нин жүзунө тигилди. Ал чын айтып жаткан окшойт, жүзү суз жана ойлуу.
· А меничи?
· Сени эч кимге бербейм мөлмөлүм, сени эч кимге алмаштырбайм жанбиргем, - эри узун кирпиктери жашка жуулган кара көздөрүнөн өпкүлөдү.
Абдымомун келгенче Болот хан кайынатасынын суроо- су жөнүндө да, афтобачынын каты жөнүндө да ичинен бир чечимге келсе да аны сыртына чыгарбады. Раимшаа үчүн бул үч күн тиринин тозогу болду. Анын кулагынан «кайын атасын дарга асып өлтүрткөн мен Кудаяр хан эмесмин» деген өкүм чыккан сөзү кетпеди. Чын эле дарга аспаса да ушул алтын башымды ким көрдү кылабы деген сана аны ичинен жеп жатты.
Абдыракмандын жазган катын өз көзү менен окуган соң:
· Мунун жүзүкара экенин билбей жүрдүк беле, - деди Абдымомун, - жооп бердиңизби?
· Ага жооп берүү менин милдетим эмес, - деди Болот хан суз.
· Орустар менен өзү суйлөшө берсин...
Болот хан Абдымомундун сөзүн бөлүп Раимшаа менен болгон аңгемесин айтты, да кебинин аягына чыгаар ме- нен бул туурасында өзунүн бүтүмүн билдирди:
· Менин энчимдеги байлык канча төөгө жүк болсо бүт алсын, Зухрахан курсактагы перзенти менен аман болсун.
Абдымомун укканына ишенбей ханын алая карады да шаша:

· Коюң укам, ач көздүн айткандарын жасап акмак бол- бойлу, - деди.
Эми экөө хан экендигин да, бир кездеги байбача экен- дигин да унутушуп туугандарча сүйлөштү.
· Абдымомун ака, - деди жаш жигит, - бул дүйнөгө жылаңач келгенбиз, дал ошондой бир учук жип албай кете беребиз. Мен эч качан дүнүйө жөнүндө ойлогон эмес элем, азыр да анын мага бар-жогу баары бир.
· Укам, ошентсе да тирүү кишиге...
· Ака, эртең таң ата болгонун жүктөтүп Раимшаага бериң.
Саардан төөлөр апкелинип, хандын кампасынын оозу кенен ачылып, андагы болгон дүнүйөлөр эки жүзгө чама- луу кишилердин жардамы менен эт бышымда жүктөлүп бүттү, Ар бир кампа аңгырап бошоор менен Раимшаа алар- дын түпкүрүнө чейин барып, бирдеңке калып калбасын деп бүйрө киши болуп жүрдү, акыры чечекейи чечилип бажак- тап кыз-күйөөсү менен сүйлөшүүгө аракеттенди:
· Энди жолго чыгалы, кыш күнү кыска...
· Жолуңуз шыдыр болсун, ата, - күйөө баланын оозу- нан «ата» деген сөз өтө бош жана сыпайкерчилик үчүн гана айтылгандай.
· Ата, мен кала берейин, кийин дагы катышаарбыз , - деди Зухрахан.
· Майлың кызым, майлың, - деп бажактады көңүлү көтөрүңкү ата.
Зухрахандын өңү дароо өзгөрүп чаңырып жиберди:
· Ата мен үчүн келдим дегениң жалган турбайбы, сага бала эмес байлык керек тура! .. - Зухрахан сарайдын ичи- не чуркап кирип кетти.
Болот хан жубайынын артынан шаша басып, аны жатчу бөлмөсүнөн кубалап жетти. Күйөөсүн көргөндө аял ыргып туруп аны мойнунан бек кучактап солкулдап ыйлап жибер- ДИ.

10.
Хандыктын эки чоң шаарын удаасы менен орустардын басып алганын укканда Абдылдабек түнөрүп отурду, башка кишилер эмес ага инилери да даап сөз айта алышпады. Ал бийлик үчүн бир нече хандын башы кеткен сарайдыни ал- дында басып жүрдү. Аба чыкыроон тартып, асман чаңкай- ып ачык, түш болуп калса да бек оозуна наар ала элек. Нары жакта сарайдын сол ыптасындагы бакта Баатырбек, Маамытбек, Асанбек өз ара кужурашууда:
· Акамдын чайдан башка даам сызбаганы төртүнчү күнгө баратат, Баатыр ака,- деди Асанбек.
· Бекке барып бирдеңке дең, жол сиздики,- Маамыт- бек Баатырбектин ойлуу жүзүнө карады,
Баатырбек инилерине сөз айта турган болуп туруп бек- ти карай жөнөдү. Иниси жанына жакындаганда тыңчылар- дан же чалгынчылардан кулак кубантаар кабар келип кал- дыбы дегендей Абдылдабек токтоп ага суроолуу карады. Анын кызылдуу жүзү бозоруп, серптире элек сакал-муру- ту сүксөйүп, оттуу көздөрүнүн алдына бырыштын чыйы- ры түшүп санаа чеккени байкалууда.
· Кабар келдиби? - Бектин үнү аз каргылданып, көздөрү күйүп, капаста калган арыстан кебетеленет.
· Жогуң, ака, - деди Баатырбек,- сизди карап отуруп укаларыңыз аштан калды.
· Эмнеге,- бектин үнү өкүм чыгып токтоду, аздан кий- ин ыраңына күлкүнүн жышааны келди,- укаларыңды чакы- рың.
· Силерге эмне болду, мен өлсөм кошо өлөсүңөрбү? - бектин үнү кадимкисиндей жайдары чыкты.
· Биздин жаныбыз сиздикинен артык эмес, бегим, - деди Баатырбек Абдылдабек карсылдап күлдү:
· Укалары бардын ырысы бар, силердин болгонуңар үчүн мында ханга салам бербей турамго, чунактарым...

Инилери менен бектин ашканага келатканын көргөндө узун жаак Жоро да таманынан чаң чыга чуркап узун үстөлгө коюлган дасторконду көркүнө чыгарды заматта. Бул элүү- алтымыш киши кенен огуруп тамактана турган хандардын ашканасы эле. Бирдин айы аяктап баратса да дасторкон- до кадимки ак төөнүн карды жарылган күздөгүдөй мөлтүрөгөн жүзүмдүн түрлөрү өрүк-мейиздерден тартып түркүн даам-татыктар жайнап ашкана коон жыттанат.
Аш орто желип калганда эшиктен заңкайып Акбалван көрүндү. Ал жөн-жай баш бакпаганын бектер түшүндү, ан- ткени «түн ортосунда кызуу уйкуда жатсак да куш тилин- дей кабар келээр менен айтып тургула» деген Кокондун акими Абдылдабектин көрсөтмөсү бар. Отургандар ага жүздөрүн бурушту.
· Акбалван ашка караң, - деди Маамытбек.
Акбалван чөккөн төөдөй тизелеп отура калып, күрөктөй
эки алаканын жая бата кылып дасторконго, андан соң па- тыр нандан үзүп оозуна салды.
· Укам, - деди Абдылдабек, - шашпай аштан алып, эмне кабар бар айта бериң.
· Абдыракман орустар тарабына өтөөр менен Болот ханга баскынчыларга баш ийип бер деп кат жолдоптур. Азыр эле хандын чабарманы айтты, акимдин пикирин би- лейин деп күтүп турат. Акбалван Жоро суна койгон чайды алып дасторкондун четине койду.
· Э-э, кызыталак, - Абдылдабек эки санын мыкчый кар- мап кабагына кара булут айланды, - афтобачаны эшек хан- дардын жем жеген акырларын тазалап жүрүп кузгун болуп калдыго дечү элем, ал айбандан өткөн эки жүздүү көталкы турбайбы!
· Абдыракмандын кандай киши экенин билчү эмес бе- лек, - Баатырбек токтоо үн кошту.
· Ушунун баары мурдагы ырайымсыз наадан хандары- быздан бизге калган чөөлөрү, - Абдылдабек кызуулана

сүйлөдү, - жакшыдан жок дегенде нуска сөз калат, жаман- дан чириген сасык пок алат. Наспайчы болсо да адамго десек Болот хандан да майнап чыкпады, эл хан көтөрүп алган соң калк камын көрсө кана! Мага окшогон бектер- дин, төрөлөрдүн, даткалардын баш ийгендерин баш ий- дирип, баш ийбегендердин баштарын алдырып бийлигин чыңдоого шаасы жетпеди анын. Эми эмне кылабыз?- Ал отургандарды кыдырата карап токтоду, андан кийин өз су- роосуна өзү жооп берди,- белди дагы бек бууйлу, орус- тарга колтук ачып, эл-жерин сатып кеткен Кудаярды ээр- чиптир афтобачы, ал бышырган этинин сорпосун да ичэ- эр, аман болсок аны да көрөрбүз. Абдырахман орустар менен дос болуптур, Балбай баатыр айткандай ай балта- сын ала жүрсө болду, башка эмне дейбиз? - бек кекэ- эрдүү жылмайды. - акмактарга теңелип ачтан өлөбүзбү, аштан алыңдар, - ал сууп бараткан ашка колун созду, дас- торкондо кайра бейпилчилик өкүм сүрдү.
Аш желип бүткөн соң Абдылдабек Акбалбандан:
· Болот хан кимди жибериптир? - деди.
· Султан аттуу жигитин.
· Ал жигитти билем, чакыртып койгула.
Тез эле салам айтып улагадан Султандын олбурлуу ке- бетеси көрүндү.
· Султан укам, - деди ага Абдылдабек, - чай ичип алың, оозуң ашта, кулагың менин гебимде болсун.
· Кулагым сизде, бегим, - деди Султан шадылуу ман- жалары менен сунулган чай чыныны алып жатып.
· Эмесе, Болот ханга айта барың, алайлыктар бетте- ген жагынан кайра тартып көргөн эмес, чыккынчылык эмне экенин биз билбейбиз, элибиз үчүн жаныбызды да аябай- быз, эмки кезек Кокондо деп угуп жатабыз. Эгер Насред- дин орустардын көтүнө башын калкалап келсе, аны ага кай- ра киргизе согууга чамбыз жетет. Болгон сөз шул укам. - Абдылдабек ордунан туруп эшикке бет алды.

Үч айдан бери Насредцин Коконго келип тагына отурат экен деген имиштердин эми чындыкка айланаарын Абдыл- дабек болжолдоду. Ал күн сайын ишенимдүү тыңчыларынан кабар күтүп, шаардын айланасына бир нече чакырымга чей- ин чалгынчыларын жиберип, мерчемдүү жерлерге сакчыла- рын койдурган. Анын максаты шаардын чебинде баш калка- лап коргонбой ага жеткирбей сокку уруу. Бек бул оюн иниле- рине да айта элек. Мурда Ферганадагы орус баскынчылары- на Ташкенден чакан кирелер, азыраак сандагы солдаттар жардамга келип жатса, жыл жаңыргандан баштап ичкериден поезд менен миңдеген солдаттар, тонналаган ок дарылар тушүрүлүп, алардын көпчүлүгү Маргалаң, Анжиян, Үчкоргон, Кокон тарапка багыт алышканы маалым. Бирок, Скоблев көптөн бери күттүргөн жардамдарды Болот хандай чар жай- ыт пайдаланбай, баарын мерчемдүү жерлердеги казарма- ларга жайгаштырып, жалгыз өзүнүн командачылыгы менен тийиштүү жерлерге экспедиция уюштүрууга өттү. Эми Ко- конду басып алып ажердеги хан тагына Насредцинди апа- рып отургузуу маалы жетти деген чечимге келди.
Коконго миңден ашык сарбаздарынын коштоосунда, орустардын эки рота солдаттарынын калкалоосу астында Насреддин жолго чыкканын Абдылдабек кечинде укту. Ошол замат кошуундарынын баарына кабар берип болжо- лу эртең түшкө жакын урушка даяр турушун эскертти. Ант- кени Анжияндан чыккан Насреддин хан Кокондон бир күнчүлүк жердеги орустардын жаңы гарнизонуна токтоп өргүйт имиш. Алардын кыймыл аракеттери жөнүндө саат сайын Абдылдабекке жеткирилип жатты.
Бирдин айынын жыйырма биринде эртең менен Абдыл- дабек кошуунун жетектеп Найман кыштагын карай жөнөдү. Бул душман келаткан жолдогу баскынчыларды тосуп, аларга сокку уруу үчүн жакын арадагы кыштактардын ыңгайлуусу эле. Анын айланасына буктурмага ылайыктуу дөбөчөлөр, айдоо аңыздарынын арыктарынын жээктеринде жоколок

бадалдар баш катып кооүнйөй турууга мүмкунчүлүк бер~ мек. Ушуну менен катар Найман кьш!тагына барып бас- кынчылардын келишии күтуп жата бербей душмандын ас- тын тосо чалгынчыларды да жибермекчи болду Абдылда- бек. Биринчи кезекте ал жүз төө!'Ө болоор-болбос жүк ар- ттырып өзгөндүк Кутманды кербен башчы кылып Насред- диндин жолун тосо чалгынга жөнөттү:
- Баскынчылардын алдында да чалгынчылары болот, - деп түшүндүрдү бек Кутмандын кербенчилерине, - алар биздин буктурмада жатканыбызды туюп калышса уруш көпкө созулуп чыгымга учурап калабыз. Ошондуктан ал чал- гынчыларды Найманга да жеткирбей, артына да кетирбей жайлайсыңар!
Кутманды узаткандан кийин Абдылдабек беш жүз баш- чыларын чакыртты. Алардан башка да Кокондо жарым миң- дей куралчан кол бар. Ошентип оторчуларды талкалоо үчүн эки миңдей мыкты куралданган, дасыккан жигиттер атта- ынп чыгышты. Шаардын өзүнөн эле бир нече миң адам булардын катарына кошулууга дилгир болчу. Бек алардын баарын эле сарбаздыкка ала бербеди. Биринчи кезекте каалап келип жаткандардын саксаламаттыгына, каруу- күчүнө карады, экинчиден баарына курал да жетпейт. Бул жаңы кошулгандарды атка мингизип чаптырып, мылтык- тан бута аттырып, жекеме-жеке чабыштырып колдорунан келишинче үйрөтүшту буга чейин
Күндүн мурду чала кокондук кошуун Найман кыштагы- нын алдындагы чекке келишип кыш күнү болсо да ылайык- туу жерге баш калкалашып тосотто жатышты. Болжолдоо- го караганда Насреддин дал ушул жол аркылуу өтөт. Аким- кандын беш жүзүнө Баатырбек кошулуп жолдун түштук та- рабында буктурмадан турушту. Түндүк тарабындагы майда дөбөчөлөрдүн артында Абдылдабек Маамытбекти ээрчи- тип Урүстөмдүн беш жүздүгү менен болду. Калган сарбаз- дары менен Асанбек Кокондо.

Муздак сыдырым жел жүрүп, күн чыкыроон тартып тур- ган менен асман ачык, теребел бир нече чакырымга чей- ин алаканга салгандай шаңкаят, Кыштак тараптан ончакты адам жолго чыкты.
· Булардын басышы башка, - деди Маамытбек.
· Барып билгилечи... - бек сөзүн айтып бүтө электе Үрүстөм өзү чаап жөнөдү. Ал тигилерге жолугаар менен аларды ээрчитип келатты.
Кыштактын өкүлүн баштаган арыкчырай, куусакал карыя аздан кийин Абдылдабектин алдында түрду.
· Укам, - деди жашы сексенге таяп калган аксакал, ала- топусун айланта чалган калжайган башын көтөрүп, таягын өбөчөктөй таяна, - душман келатат деп уктук. Алар баякы Ашаба менен Акжар кыштактарынын элиндей бизди кы- рып-жоюп, айылыбыздын күлүн көккө сапырып кете бери- ше турган болсо Кокон мындан беш чакырым, эптеп ошо- якка баш калкалайлы. Ниме кылабыз, бек өзүңүз менен маслатташалы деп келдик?
· Карыя, - деди Абдылдабек топ кишиге жылмая, - биз аларды Кокон эмес сиздердин кыштакка киргизбей куба- лайбыз...
· Ошондой эле болсо экен, - деп жиберди аксакалдын артында турган дагы бир карт, колундагы таягын солбуй.
Келгендер бектин ишенимдүү сөзүнөн кийин көңүлдөрү көтөрүлүп кужулдаша кетти:
· О-о, алла, душман таш капса экен!
· Жаратканым силердин ак жолуңарды ачсын!
Адеп сөз баштаган каржайган аксакал карт алаканын жай- ып бата жасап жиберди:
· Жаратканым өзүңөргө жар болсун, ыйык жерибиздин эгеси, ата-бабабыздын арбагы колдосун, оо-омийин!
Кыштактын жалаң карыялардан турган өкүлдөрү көңүлдөрү бир аз тына артына кайтышты. Алар кеткенден кийин кошуундагылардын көздөрү душман келчү жолдо.

А/(И нүн түш боло элек, бирок баарынын чыламы кетип жоткансыйт, Тоэ бир оокүмда агтарын алкынтышып эки чабендес көрүндү хан келчү жолдон. Алар түз эле Абдыл- дабек турган дебөгө бурулүшту.
· Бегим, - деди аптыга Кутмандын он блшчысы Аким- жан, - душмандар келатышат, чайкайнамдан кийин бужер- де бопкалышаар.
· Астыңардан бирөөлөр чыктыбы? - деди бек.
· Алардын жыйырмадай чалгынчыларын төөлөрдүн ара- сында соодагер боптуруп жайладык, өлүктөрү жзпшырыл- ды.
· Азаматсыңар! Хандын кошууну канча киши көрүнөт?
· Чалгынчыларынын айткандарына караганда бир жа- рым миңдей дагы үч жүз чамалуу орустар Насреддинге жардамчы окшойт.
· Кутман кербен менен кайда?
· Олор кербенчи өңдөнүп жолдорун узарта беришет, дагы ыңгайына жараша иштейбиз деди.
· Душмандар эки миң чамалуу экен, биздики бир жа- рым, - деди Маамытбек акасына карап.
· Камтама болбоң укам, жеңиш биздики, - деди Аб- дылдабек көңүлү жай.
Түш оой батыштан муздак жел жүрүп, асманды булут каптап кар жаачудай чыкыроон тартты аба-ырайы бузулуп. Аттар ачкалыгынан ооздуктарын кемиришип, бозчамбыл тоңуп калган жерде жыгылсаң бетиңди саяр чөп жок бол- со да сербейген, жедеп куурап бүткөн шыраалжындарга умтулуп жатышты. Тээ эки чакырымдай аралыктагы жол- дун бурулушунан атчан адамдардын карааны көрүндү. Эми бугуп жаткандардын көздөрү ошоякта. Алардын артынан дагы убап-чубап келаткандардын куйругу үзүлө түшүп, ак боз аттар катары менен чегилген кош дөңгөлөктүү асем- делген араба чыкты. Насреддин хандын келатканы эми айныксыз болду.

Кыштакка жакындай бергенде тигилер бирдеңкеден шек алыштыбы же айылдан кооптонуштубу бир тобу желе бас- тырып алга озушту. Мурдагы чалгынчыларынан шектүү ка- бар жок болгондуктан жол ээн деп ойлошкон немелер ка- марашпай кармаш Кокондун өзүндө болоорун болжошкон шекилдүү. Аттарын таскакташып алар кыштактын алдында жатышкандарга бат эле чукулдап кирип келишти, эң алды- дагы тебетейчен бирөө шек алып калды бейм каракер аты- нын башын буруп:
· Душман! Душман! - деп бакырды.
Ошол замат мылтык үнү жаңырып алай-дүлөй баштал- Ды.
· Каап, дагы жакындай түшкөндө, - деди Абдылдабек атылган мылтык үндөрүнөн чоочулап ыргыштаган атынын башын тартып. Анын эки көзү кош акбоз ат чегилген ара- бада. Күтүүсүздөн уруш башталып, хан баштаган кербенди кайра бурууга аракеттенип калышты алар. Муну байкаар замат бек бедөөсүнүн оозун кое берип дөбөгө чыга заң- кылдады, - элибиз үчүн жерибиз үчүн!.. Баарыбызды ата- бабаларыбыздын арбагы колдосун!..
Душмандар шашып калды. Бек алардын дал ушунусунан пайдаланып кошундун алдында аргымагы менен учуп ба- ратты. Маңдайынан жана анын эки канатынан жерге атта- рынын буттары тийип-тийбей келаткан адамдарды көргөндө Насреддин хан арабасына чөгөлөп тура калып кудайга жалынып жиберди:
· 0, жараткан аллах, булар Алай закымдарыго! Куюн- дай боп кайжерден чыга калышты?..
Насреддинди узатып келаткан, мурда Колпаковскийдин адъютанты капитан Ермаков тилмечтен хандын өң даалат- тан кетип не деп күбүрөп жатканын угуп кекээрдүү жыл- майып:
· Таксыр ханым, тигилер куюн эмес, же Алайдын закы- мы эмес, - деди да тапанчасын колуна алып бектин жигит-

тери келсе ыргыта атууга камынды. Өңүнөн аза түшкөн татар тилмеч да өз көзүн өзү ишенбей Ермаковдун сөзүн шаша которду.
· Жогуң-жогуң, силер билбейсиңер да, булар Алай за- кымдары... - Насреддин хан сөзүн эч ким укпай, ар ким өз жаны менен алек болуп калса да булдурап жатты.
Ермаков дон тукумундагы жээрде айгырына минип өзү баштап келген эки ротаны тартипке келтирип козголоңчу- лардын мизин кайтарууга аракеттенди. Бирок бек тарабын- дагылар үстөмдүк кылышты, хан жагындагылар коргонуу менен артына чегине баштады. Насреддиндин арабасы артына бурулуп, кош акбоз ээсин алып учуп баратты. Хан артына кылчайып кара аргымагы менен бек жигиттеринин ортосунда сызып келатканын көрүп кылчая тилмечке:
· Тигине Алай закымы, тигине анын өзү, Абдылдабек бек өзү...
· А коюң таксыр ханым, - деди тилмеч ага, - азыр биз- ге жан кымбат кайдагы закым... закым...
· Шол закым жаныбызды алатгой...
Уруш кеч киргенче созулду, көз байлангыча Абдылда- бектин жигиттери Насреддин хандын артынан кубалап жүрүп отурушту. Орус гарнизонуна жакындаганда гана бек кошуунун токтотуп жеңишине ыраазы болуп заңкылдады:
· Көрдүңөрбү орустар кандай согушат? Ханды көөдөнү менен калкалашпадыбы! Эгер алар болбогондо Насред- дин ханды силер улак тартып кетет элеңер. А сарбазда- рын карагылачы, бири да биз менен даап кармашууга жа- рашпай чилдей тарап жоголушту, Афтобачынын сарбазда- ры орустардан ушинтип жеңилип жүрүшкөнго, кызыталак- тар!
· Бегим, - деди Баатырбек, - гуткунга түшкөндөр бар, аларды...
· Канча экен? - Абдылдабек инисинин сөзүнүн аягына чыгарбай кызуулана сурады.

· Баары жүз эликтей, он эки-он үчү орустар эки жара- дар менен, калгандары хандын сарбаздары, аларды эмне кылсак дешет беш жүз башчылары?
· Аларды биз чакырып келиптирбизби? Алар бизди кырып-жоюш үчүн келишпедиби? Биз алардын колуна түшсөк эмне кылышат эле? Беш жүз башчылары баарыңар бужердесиңерби?
Бектин суроосунабаары күр жооп беришти:
· Бегим мындабыз!..
· Оң кулагыңар менен да, сол кулагыңар менен да ук- кула, укаларым, бир туткундун да соо кеткенин укпайын!
11.
Кокондун алдында орустардын жеңилиши Скоблевге катуу тийди. Түркстан талаа губернатору генерал Колпа- ковскийдин:
- Михаил Дмитриевич, сиз бир кезде могулстандын жапайы арыстандары аталган кыргыздарды билбейсизби? Аларга азыр бир гана нерсе - биримдик жетпей турат же болбосо жапайылар бизди чегине жакындатмак эмес! - дегени кулагында.
Мындан да бул салгылашта жүзгө жакын солдаттын май- дан талаасында калганы кабыргасын кайыштырып, Скоб- лев ызасына чыдабай литрлеп аракты да ичип, көрсөтмөлөрдү да берип жүрдү. Жогору жакка рапорт жа- зууга келгенде мурдагыдай эле орус солдаттарынын өлгөндөрүн көз жаздымда калтырышып, хандын сарбаз- дарынын эки жүз киши мерт болгонун киргизишти. Коло- ниялдык басып алууларда мунун моралдык да, саясий да мааниси бар болчу. Анткени, бөтөн жерде кырчындай орус эр-азаматтарынын кырылып жатканын элине жана ошон- дой эле солдаттардын баарын дайын болсо ички нааразы-

лыктар күчөмөк. Мындай көз будамайлап жазуунун саясий мааниси, ошончолук кыргын болуп жатса да орустардан бири өлбөй аман-эсен калышы бир жагынан улуу импери- янын кубатын жана жеңилбестигин, солдаттарынын отко салса күйбөгөнүн, сууга салса чөкпөгөнүн туюндурат. Де- мек башка элдер анын сүрүнөн, кубатынан коркуп чөгөлөп турушу абзел. Генерал Сколбев шовинисттик идеянын кан- чалык эр жүрөк баатырларынын бири болсоо да Коконго дароо кайра чабуул жасоого батынбады. Ал эми ар кайсы жерде чаржайыт баш көтөрүп жактан майда топторду ба- сууга киришти, карт генерал Колпаковский айткандай би- ригип кетишсе орусиядан бүтүндөй жүз миңдеген солдат- тарды камтыган армия келсе да аларга шаасы жетпей ка- лаар. Ошол эле убакта тыңчылар менен иш алып барууну дагы күчөтүп, чалгынга эми жергиликтүү элдерден чыккан чыккынчылардан көбүрөөк жиберип жатты. Себеби алар жерди коен жатактарына чейин жакшы билишет жана эл да булардан шек алышпайт
Болот хан колундагы күчүн мурдагыдай ар кайсы шаарга койбой азыр бир гана Үчкоргонго топтоого киришти. Бу- ларга Анжияндан, Асакеден Абдыракман афтобачыга на- аразы болгон сарбаздар кошулду. Ошентип беш миң киши шаарды коргоого бел байлашты. Бужердеги кармаш коз- голоңчуларга чоң үмүт берди. Анткени баскынчылар буса- пар жеңилсе, алар өрөөндөн кубаланып чыгаарына ише- ништи.
Үчкоргондогу уруш чечүүчү болоорун жакшы түшүнгөндүктөн Скоблев да ажердеги коргоонуну аябай иликтеп, учур келгенде ташбоордугу жана мыкаачылыгы менен белгилүү болгон подполковник Закомельскийди эк- спедициянын командири кылып дайындады.
- Чоң ишенимиңизге ыраазымын, мырза генерал - деп кубанганын жашыра алган жок подполковник. Жапайылар- ды тоо-ташка сүрүп барып ошояктан аларды тукум курут

кылуу сааты келди. Мен улуу Орусиянын жаңы жерлери үчүн жанымды курман кылуудан кайра тартпаймын!
· Жардамга келгендерди кошуп эсептегенде азыр биз- де өзүнчө бир армия бар, подполковник, ошонун бир бөлүгүн командалык кылып бара жатасыз, деп эскертти ге- нерал ага, - кандай кылсаңыз да чепти талкалоого сиздин акылыңыз жана айлакерлигиңиздин жетээрине ишенемин.
· Камтама болбоңуз, генерал мырза!
· Жолуңуз болсун!
Үчкоргонго Закомельский аттанаар алдында Скоблев Иминжандан Мурзакулду, Турсункулду, Бекжанды чакырт- ты. Аларга берилген тапшырма кыска жана так болду:
· Үчкоргонго биз чабуул койгондо силер сарбаздары- ңар менен чыгып кеткиле, анткени өрөөндөгү бул акыркы кармаш. Ал эми чабуул башталганча коргонууда кандай өзгөрүү болсо подполковниктин штабына дароо жеткире- сиңер, ажерде Фуат мурза болот. Калган сөздү Үчкоргон кулагандан кийин улантабыз. - Генерал тарс-тарс басып чайханадан чыгып кетти.
· Төрө биздин сөздү үкпайбы? - Турсункул көздөрүн чеңкейтип Иминжанга карады.
· Эмне сөзүң бар эле мага айтып кой, - Иминжан бы- жыгыр кара сакалын эткел оң алаканы менен сылап бир- деңкеден кабатыр боло сүйлөдү. Анткени булардын алдын- да Мамадеминден эч кандай кабар болбогондугу жөнүндө ал генералдан катуу сөз уккан эле.
· Сөзүм деле жок, биз да адамбызго, киши катары көрүп сүйлөшсө ниме болот эле?
· Биз киши болсок, ал төрө, - деди көп сүйлөбөгөн Бекжан.
Жөн жерден сөз ырбап кетээрин сезген, баскынчылар тарабында жүргөн Сарымсак кожо тыржыйып ортого түштү:
· Суу кечпеген гэпти коюңдар, кеч кирип калды, эрте туруп жолго чыгабыз.

Булардан кутула албай турган Иминжан эт-бетинен ке- тип кожонун сөзүн колдоду:
-Ие-ие, кожом тугра айтып жатыр, жатып эс алыңдар, саардан сиздерди чайчым ойготүп коет кокус уктап калса- ңар.
Козголоңчулардын башындагы төбөлдөрдүн ырксызды- гы аз келгенсип, дал ушул Турсункул сыяктуу майда туура чабаарлардын ичтен жеген курттай баскынчыларга кыз- мат кылгандыктарынан Үчкоргон да Анжияндын кейпин кийип оторчулардын бут алдында калды.
Абдылдабек болсо Коконду урушсуз таштап кетүүнү чеч- ти. Анткени орустар эми бүт кучүн хандыктын борборуна багыттаарын ал билди, демек колдогу күчтү сактап калып баскынчылар менен күрөштү дагы улантуу.
Скоблев да жагдайдын өзгөрүшүнө жараша козголоңчу- ларды таптакыр тыйпыл кылуу үчүн мындан ары эмне жа- саш керек өзүнүн кезектеги планын иштеп чыгып Санк- Петербургдагы кожоюндарына чейин кеңешти. Өрөөндөгү шаарлардын басып алынышы менен эле алар империяга толук баш ийип беришмек эмес. Ошондой болсо да кара- тып алынган жерлерде жаңы тартипти бир беткей орнотуу үчүн Абдылдабек Коконду таштап кетээр менен Скоблев аякка Насреддин ханды бир рота солдатка коштотуп жи- берди. Ушинтип формалдуу түрдө болсо да Насреддин- дин Коконго барып такка отурушу менен майдан талаасы эми Алай тоолоруна ооду.
Падыша өкмөтү жиберген саякатчылар менен географ- геодозистер хандыктын дээрлик баардык булуң-бурчтарын- да болушуп картага түшүрүлүп, алар аскер адамдарынын колдорунда болушса да али белгисиз жерлер көп эле. Зам- бирек сыяктуу оор куралдарды да бийик жерде сүйрөтүп же унаага жүктөп жүрүү кыйын. Демек, кокту-колоттуу, булуң-буйткалуу аймактын ой-чуңкурун жакшы билген адам- дар болмоюнча жапайыларды тизе бүктүрүү мүмкүн эмес.

Эгер жагдай мындай болбосо Турсункулдардын не кереги бар эле.
Ушул учурда Кеминден Шабдан манап келди. Аркалык кыргыздардын белгилүү адамдарынын бирин баскынчы- лар башка максаттар үчүн да пайдаланмакчы. Анжияндык кыргыздар үчүн Шабдан баарынан мурун орустар менен кол кармашып, баскынчыларга кыңк этпей баш ийип, кай- да айдаса ошоякка басып калганы чоң үгүт.
Үчкоргон кулагандан кийин Скоблев Исфайрам капчы- гайын чегинген Болот хандын артынан үч рота солдатта- ры менен капитан Кропаткинди жиберди, Абдылдабек бол- со колундагы күчүн сактап, кылы кыйшайбай Алайга өтүп кетти. Анын көзү тазаланмайынча орус аскери бул чөлкөмдө жеңишке жетише албайт!
· Бекжан, Турсункул мырзалар, жараган элүү кишини жаныңарга алып Абдылдабектин сары изине чөп салып, аны колго түшүрүп өзүн же өлүгүн апкелгиле, бизге көрсөткүлө, - деди генерал адатынча чайханада нары-бери басып, - силерди биз ыраазы кылабыз. Буга чейин аткар- ган кызматыңар үчүн ар бириңе жүз рублден сыйлык бе- рип жатабыз. - Скоблевдин сөзүн которуп айтып жатып Булатов мурдатан даярдап намыянга салынып коюлган ак- чаны экөөнүн колуна карматты, Тыңчылар жоорго жабыша калган сагызгандардай акча толгон капчыктарга апчый кар- мап жабышканда генерал аларга жипкире карап сөзүн ула- ды, - элүү атчандын, тамак-ашы, кийим-кечелери биздин эсебибизден экенин жана дагы ар бири маяна алышаа- рын эсиңерден чыгарбагыла!
Турсункул менен Бекжан экөө тең орундарынан өмөчөктөп тура калышып генералга колдорун боорлоруна ала коюшуп таазим кылышты, ал отура бергиле дегендей колун жаңсап:
· Биздин тапшырманы канчалык жакшы аткарсаңар, пулду ошончо көп беребиз, көрүшкөнчө, - деп анан адъютанты-
- 282-
на буюрду,- буларды чыгарып кой.
Эмне кылышаар айлаларын таппай калган экөөне Була- тов жымсалдап:
· Сиздерди төрөнүн жигити узатып коет, жолуңар ачыл- сын, - деди.
Турсункул менен Бекжан Анжияндын көчөөсүнө чыкканда гана эстерине келишип бири-бирин карашты. Түн айсыз караңгы болгондуктан алар саруулаган жүздөрун көрүшө албай аттарына минишип Ошко бет алышты. Булар кетээр менен Скоблев чайхананын дагы бир бөлмөсүндө күтүп отурган Сарымсак кожону чакыртты. Ага да тигилерге бе- рилгендей сыйлык тапшырылган соң:
· Сарымсак мырза, сиз отуз киши менен Валихан төрөнүн артынан түшүңүз. Аны бизге өлүү же тирүү апке- лиңиз. Андан сизге беш жүз эмес беш миң рубль гартуу- лайбыз, - деп генерал сыртка чыгып баратып сөзүн аякта- ды, - сиз баштаган отуз кишинин бүт ыгым-чыгымын өзүбүз көтөрөбүз.
Ошентип Иминжандын Анжияндагы атайын ушундай иштер үчүн салынган чайханасында баскынчыларга моюн бербегендердин баштарын алып келүү үчүн каракчылар тап- шырма алгандан кийин, кезек Шабданда калды. Ал пулдун артынан кулаган Турсункулдардын тобуна кирбегендиктен ага башкача мамиле кылууну ойлоду генерал. Анжиянда атайын даярдалган үйдө жигиттери менен жаңы эле келип эс алып жаткан манапка Булатовду жиберип:
· Шабдан мырза эки үч күн Анжиянды жигиттери менен көрүп эс алгандан кийин Ошко барсын шашпай, - деди, - бизге конок болуп келген соң анын ызаатап урматтоо мой- нубузда. Манап мырзага Ошко барып жолугушуп баарла- шабыз. Өзүң билесиң Фуэт Булатович, ал жапайыга мен- ден жалындуу саламды кандай айтаарыңды. Мен азыр жо- луга албаганым үчүн кечирип койсун, тамак эмес арак ичэ- эрге чолоо жок, - ал денщигине кыйкырды, - Железнов,

бирдеңкең барбы, ушинтип жүрүп өлүп кетебизби?
Денщик томолоно чуркап генерал жакшы көргөн чей- рек литрлик бокал менен арак апкелип куйду, дагы бир бокалды тамшанып Булатов кармады. Ичимдиктин калбай- ган ээрдине жакындатып баратып Скоблев күрүлдөдү:
- Орус куралынын жеңиши үчун, ураа!
12.
Бирдин айы өтүп, жалган куран келгени менен тоо ара- сында кыш али күчүндө, айрыкча суук түнкүсүн чакылдап сөөккө өтөт. Болот хан калган-каткан кошууну менен Те- ңизбай ашуусунун түбүнө күн батаарда келип токтоду.
· Артыбыздан орустардын куугунун куйругу үзүлгөн болсо бужерге түнөп, ашууну саардан ашалы, - деди Абдымомун көзүнө түшүп калган түлкү тумагын билегине бүлдүргөсү илинген оң колу менен кежигесине жылдыра. - Аттар да чарчады, адамдар чаалыкты.
· Арттагы чалгынчылардан кабар күтөлү, - Болот хан күнү- түнү менен болсо да токтобой жол жүрүп Каратегиндеги Зухраханына жетип, бул дүйнөдөгү азап-тозоктун баарын унуткусу келди.
Чалгынчылардан кабар укканча Болот хан менен Абды- момун аттарынан түшүп, тизеден карды буртулдата басы- шып ашуунун түбүнө барышты. Кыязы ашуунун өзүндө күрткү мындан да калың өңдөнөт. Арттагы кошуундун ай- рымдары да аттарын бири-бирине чиркештире коюшуп, кардан калпак кийишкен жар таштарды аралай басышып жүрүшөт. Үчкоргондо жеңилгенден кийин чалгынчылардын башчысы болуп калган Султандын карааны көрүндү. Чыда- мы кетишип араң турган адамдар биринен сала бири илең салаң аны утурлай басышты.
Сууктан башын жоолук менен ороп, кундуз тебетейин

баса кийген Султан ханга он кадамдай калганда жээрде айгырынан түшө калып, оң колун бооруна ала таазим кы- лып:
· Орустар артка тартышты, - деди,
· Мүмкүн төмөндөп барышып түнөп алып кайра аттаны- шаар? - деди Абдымомун Болот ханга.
Болот хан боору ачылып кеткен, көбөсүнө сүлөөсүн кар- малган, сырткы кара ноту менен тышталган көрпө ичигин кош колдоп кымтыланып:
· Алар түнөшсө биз түнөбөйт бекенбиз, - деди тамаша- га чала, өзү да күлүүгө аракет кылып. Анын серптирген кара сакал-муруту үч-төрт күндөн бери текшиленбей аб- сыйа баштаганы батып бараткан күн нурунан даана байка- лып турду.
· Анда тезинен аттарыңарды жайлаштырып, астына жем төгүп, өзүңөр да беймарал өргүгөндөй болгула, - деди Аб- дымомун хандын буйругун күтүп турушкан аскер башчыла- рына.
Төрт-беш жигит шамал тийбегендей чоң таштын ыкто- осуна хандын, андан соң Абдымомундун чатырларын тиге салышты. Аздан кийин ар кайсы жерден тирүү түтүн чы- гып, адамдардын кобуру, аския айтышкандардын күлкүлөрү угулат. Аш алдыларына келгенче хан менен колбашчы сөздөрү түгөнүп калышкансып үн катышпады, ар кимиси бул туңгуюктан кантип чыгышаарын ойлоп жатышты. Ба- шын жерге салып отурган Болот хан:
· Аштан алың укам, тагдырдын башка салганын көрөбүз да, - деген Абдымомундун сөзүн укканда өйдө карады. - Чаткалдаганы билесизби, анда мындан жаман ахыбалда да калбадык беле?
· Ие, - деди хан басмырт.
Алар ашка карашты, сырттан жанагы аскиялардын аягы эми ырга айланган шекилдүү. Бирөөнүн жоон, басмырт жана муңдуу үнү чыкты:

чс-берлигк ченде 'кок,
Чечендиги элдо жок.
Аягы Кокон, башы Сок,
Аиланып карап отурсам,
Аиланам уста өзү жок.
Эгеги Кокон.башы Сок,
Эл ичинде карасам,
Каралдым уста өзу жок.
Бул ырды бары укту бейм түнкү герибел кулак-мурун кескендей, түпсуз туңгуюкка чегүп кетконсийт... Аздан кий- ин ушул коюу кусалыкты бузган добуш чыкты,
· Ой, кичине коңул көтөрө турган ырдан баштасаңар боло, сувуп бу болос... -Аны бирөө коштоду:
· Жатканыбыз муз болсо...
Күлкүлөр чыгып, ага аралаш, кыязы жаш жигит болсо керек сүйүу ыры созолонду:
Сүйгөнүңдү көрсөң узаткан,
Көрүнөт экен көзүңө,
Желпинген кызыл тувундай.
Сүйлөшүп калган күндөрдү,
Амалга кирип каласың,
Жэйлэевдун салкын сувундай.
Көрүнөт экен сүйгөнүң,
Көзүңө көлдүн кунудай...
Ырды коштоп сүрөгөн үндөр ар кайсы жерден, ар түркүн басымда чыгып, үндөр жамырады:
· Эй, эй, жашаң!
· Жуда-а, келиштирдиң!
· Эх, дагы чозуң!..
Азыркы ырчы улантканча башка бир жердеги топтон бирөө насият төкмөсүн шаңкылдаган ачык үнү менен баш- тап жиберди:
Аргымак кулүк ойнотуп,
Мингениңе мас болбо.

Алтын жака асыл тон,
Кийгениңе мас болбо.
Акыл бар деп көп сөздү,
Билгениңе мас болбо.
Жашасаң да миң жылы,
Акыры бир күн өтөсүң.
Тагдырыңда не болсо,
Таңдагы күндү көрөсүң...
· Балдар бук бопкалган экен,- деди Абдымомун орду- нан тура,- ханым тынч жатып эс ала бериң.
· Өзүңүз да жакшы жатың, - деди Болот хан үлбүрөгөн өлүмтүк шамдан колбашчысын узата карап.
Ырдашкандардын, аския айтышкандардын добушу түн ортосуна чейин созулду. Бул туура деп ойлоду кирпигин ирмебей жаткан Болот хан ичинен, кыштын узак суук түнүндө убакытты да өткөзүшүп, эс алуулары да абзелго... Болот хандын көз алдына Айгүлдүн келбетүү элеси келди, Ал азыр Ташкенде, бир кезде сүйгөнүнүн артынан барба- ды беле?.. Аны бирөө ошоякка чакырып, эркине койбой ээрчитип бараткансып, жо-жоок, мен Зухраханыма тези- рээк жетишим керек, байкушум санаа тартып саргайып бүттүго! дегенде Болот хан жаткан ордунан оодарылып ча- балактап эмне кылаарын билбеди, эсине аялы менен кош- тошкону түштү...
... - Атама мен эмес пул керек экен, атама мен эмес бөз керек экен, алаарын алып, алкымынан чыкканча той- гондон кийин, «майлың, калсаң калагой кызым» деп жат- пайбы... - Зухрахан күйөөсүнүн мойнунан бек кучактап алып ыйлап жатты...
Эри эмне деп айтаарын билбей кабыргасы кайышып, санаасы санга бөлүндү. Баскынчылар болбогондо баары ордуна келип калды элего, минтип ажырашпайт элекго! Кантип эле ата үчүн бала дүнүйөдөн төмөн турсун? А би- рак, кайын атамдын кампалардан бери тинтип баарынын

аңгырап бош калганын көргөндө чечекейи чеч болгону эм- неси? Жо-жок, бары бир азыркыдай кооптуу учурда Зух- раханымдын Каратегинге кеткени, ата-энесиникинде тур- ганы дурус деген жыйынтыкка келген Болот хан жубайы- нын башынан сылап чекесинен сүйүп:
· Зухражан, - деди үнү каргылданып, - сени менен кош- тошуу мага жеңилби? Өзүң билип турасың азыр көргөнүң эртең жок, дүйнө улам тескери ала салып жатпайбы. Ие, атаң сенден дүнүйөнү жакшы көргөн күнү да аякта энең, бир туугандарың бар. Экөөбүз баарынан мурда курсагың- дагы перзентибиз жөнүндө кам көрүшүбүз, ошол тууралуу ойлонуубуз керек...
Күйөөсүнүн бул сөзүн укканда аял ого бетер өксүдү, ыйга аралаш саймедиреп кирди:
· Сиз да менден кутула албай калгансызго? Кудай сизге ниме көрсөтсө мен ошону чоогу көрөм. Мен сизден ажы- раган күнү өлөм...
· Кой-кой, жан биргем, - деп эри жашып да, шашып да кетти, - эмне айтып жатасың жан биргем, курсактагы пер- зентибиз кантат? Экөөбүзгө баарынан шол кымбат экенин эсиңден чыгарбачы...
Зухрахан бул турмушта баарынан көңүлү калгандай, ба- арына тоюп бүткөндөй келишкен аппак билектерин күйөөсүнүн мойнунан алып, артына аз кетенчиктей, жаш жууган мөлтүр кара көздөрү менен эринин жылбырска кара сакал баскан акчаамай жүзүнө не ишенип, не ишенбей:
· Кудай алдында чыныңызды айтыПңызчы, - деди со- луктап, - мени чын сүйөсүзбү? Мени эч качан унутпайсыз- бы? Мени башка бирөөнө эч качан алмаштырбайсызбы?
Болот хан жер астын-үстүн болуп кеткенсип Зухраха- нын кучактай бети-башынан өпкүлөп кирди:
· Зухраханым, жан биргем, кудай алдында ант бер десең ант берейин, касам ич десең касам ичейин, менин сүйгөнүм жалгыз өзүңсүң, менин өмүрлүк жарым жалгыз

сенсиң! Азыр Каратегинге бара бериң, кийин биякта иши- биз оңолгондо өзүңдү алдырып алам же өзүм барам, эч нерседен камтама болбой бара бериң.
Аял эринин мойнуна дагы да чап жабышты:
· Ушул мүшкүлдү көтөрүп Каратегинге барам деп үч ук- таса түшүмө кирди беле?
Болот хан туруп отурду. Сыртта дагы эле кужулдаган ко- бурлар басылбай, кээде муңкана чыккан ырлар созулууда: ... Ээй... Эп айтасың, ай кыз жан,
Хуп айтасың, ай кыз жан,
Алайга көчкөн чагыңда,
Айдама жорго ат минип,
Алдыңдан чыксам кантесиң, ээй?..
Ырды угуп жатып Болот хандын кирпиги илинди... Ал көзүн ачса таң агарып калыптыр, аттардын күртүлдөтүп жем жегендери, адамдардын катыратып карда баскандары угу- лат. Хандын чатырынын босогосуна бирөө келип кеткен- дей болду, кыязы Абдымомунго деп ойлоду ал, туруп жа- тып түндө көргөн түштөрүн эстөөгө аракет кылды, мындан да майнап чыкпады, баары чар жайыт, бирөөнү да көз алдына келтире албады.
Болот хан сыртка чыкты, баары турушуп, аттарын токуп, жөнөөгө даяр көрүнөт. Абдымомун ханын көрөр менен:
· Ысык чай ууртап аласызбы, ханым? - деди.
· Өзүңөр ичтиңерби? - деди хан.
· Курут эзип ичишти.
· Шондон ооз тийейин.
Абдымомун артына кылчайып:
· Султан, жанагы курутуңан апкелиң, - деди.
Арчадан оюп жасалган чоң кара аякка мелт-калт эзи-
лип, сары май чалынган суусундукту апкелди Султан. Хан адегенде аны даамдап көрүп, анан көңтөрө жутту, ага ку- рут менен кошо Охнонун жыты келгендей болду. Кошуун ашууну таяна берди.

Болот хан Дароот коргонго токтобой түз эле Карате- гинди карай кошууну менен жөнөдү. Албетте, ал Зухраха- нын көрүүдөн эч кандай шек албады. Аялым мени көргөндө кантээр экен? Жарпы жазыла жаркылдап тосуп алабы же ыйлап жиберер бекен деп ойлоду ал жолдо. Кара тегин- ге өтчү белди таяна берерде аларды кырдан колдун са- лаасындай узундуу-кыскалуу тизилген, ийиндерине мыл- тык асынган аба жарыган адамдар тосуп турушканын көрүштү. Адегенде Болот хан эч жамандык оюнда жок, «кайын атамдын жигиттери экен, мага жардамдашканы чыгышса керек» деп көүңлү жайланды, булар бастыра түшкөндө алардын арасынан бирөөнүн өкүм үнү муздак абаны жарды:
· Артыңарга кайткыла, же болбосо мөндүрдөй жааган октун астында кыргын болосуңар!
· Биздин ким экенибизди билбей жатышатго? - деп Болот хан Абдымомунга карады.
Абдымомундун жаак эттери түйүлүп, ак түшө баштаган салбыр муруттары тикчийип, кабагына түшкөн түлкү тума- гынын алдынан кара көздөрү канталап:
· Ээх, мындай иттикке Раимшаа гана бара алмак, ха- ным, - деди бирөө муунтуп жаткансып тамагы кырылдап, - аттиң, канча айттым кайын атаңыз жөнүндө...
· Кантип ушундай караниетикке барсын, - Болот хан мылтык менен тосуп алган кайын журтунун кыйын кезең- де кычаштык кылып жатканына ишенгиси келбеди.
Абдымомун каракашкасын теминип аркан боюдай кошуундун алдына чыгып каратегиндиктерге кыйкыр-
Ды:
· Эй, кулак салыңдар, Болот хан кайынатасы Раимшаа- га учурашканы, зайыбы Зухраханга келатат!
· Билебиз! Биз силерди аман-эсен кайра кетирип жат- каныбызга ыраазы болгула! - Жанагы үн дагы заңкылда-
Ды.

Болот хан кара аргымагынын такымына камчы басып алга бастырды. Анын башынан алыс атылган октор чуулда- ды. Абдымомун чаап жетип ханды чылбырынан алды:
· Ханым, акмактарга теңелип бөйдөв өлүм болбойлу, токтоң, ишенбесеңиз мен дагы сурап көрөйүн,- деп ок чыгарып жаткан тарапка жана үн салды:
· Бул сөздү биз Раимшаанын өз оозунан уксак болот эле?
· А киши бужерде жок, анын ордуна инилери биз жооп берип жатабыз! - аттары арып, өзүлөрү алсыраган адам- дардын баштарынан алыс атылган октор чуулдап басыл- ды, - кеч боло электе, жайланып кала элегиңерде кайткы- ла артыңарга. Мында Раимшаанын миңден ашык жигитте- ри турат!
· Жообуңарга баракелди! - деп Абдымомун атынын ба- шын буруп, ханды чылбырынан жетелеп, артындагы жи- гиттерине кайрылды, - жолубуз бободу балдар, таалай- бызды эми Алайдан, Абдылдабек менен биригип сынап көрөлү, эгер аякка барчу жолду орустар тосуп калбаса!
Болот хан көздөрү менен көргөндөрүнө да, кулактары менен уккандарына да ишенбей заманасы куурулуп Абды- момундун артынан шылкыя бастырды.
13.
Сарымсак кожо Валихан төрөгө жетүүнүн өз ою боюнча оңой жолун тапты. Адегенде ал ишеничтүү кишилер аркы- луу төрө кайсы жерде бугуп жатканын билди, ошол замат камылга көрдү, отуз адамды аттап-тондоп, ар бирине та- мак-аш, кийим-кече жүктөлгөн бирден унаа жетелетип жол- го чыкты. Айткандарга караганда төрө Үчкоргон чөлкөмүнүн бир булуңунда жигиттери менен Алай тарапка өтүүнүн ыңгайлуу учурун күтүп жаткан. Ал орустардан жеңилгенден кийин кошуунун дээрлик баарын таратып жатып:

· Бизге дагы кезек келет, -деген, - ага чейин баарыңар үйлөрүңөргө барып жазды күткүлө. Учуру келгенде өзүм кабар берем момундарым.
Бул жолго барабаса капчыгайдын ичинде жатып, анын үстүнө бир орунда турбай улам жер которуп жүрүп кыш- тын күнү миңдеген адамды тамак-аш менен камсыз кыла албайт эле. Ошондуктан Валихан төрө жанына жүзгө жет- пеген эң ишенимдүү кишилерин гана апкалган. Алардын көбү Кашкарда жети кожонун көтөрүлүшүнө катышкан, не бир кыйынчылыктарда чыныгы сыноодон өтүшкөн жана так- шалгандар.
Сарымсак кожо төрө жыйырмага жетпеген кишилери менен качып жүрөт деп уккан, Кууш капчыгайдагы чакан кошуун жаткан жерге кожо отуз кишиси менен келгенде жаза тайып калганын сезди, бирок ал максатына жетүүдөн үмүт үзбөй күзөттө сууктан көк муштум болуп турган адамга кой оозунан чөп албаган жана боорукер адам катары сүйлөдү;
· Менин атым Сарымсак кожо, атайын төрөгө учура- шайын деп, кереги тийип калабы деп тамак-аш, кийим кече апкелдим. Төрө мени кабыл алаар бекен же отуз атты жүгү менен таштап кете берсемби?
Тамак-аш тартыш, кийим кече суукта андан бетер же- тишпей жатканын билген калкак мурут күзөтчү барбалаң- дап сүйүндү:
· Жудаа жакшы кожом, азыр эле сиздин өтүнүчүңүздү төрөмө жеткизем, сизди кантип кабыл албай койсун! - Ал балбалактап түндүгүнөн мештин кернейи чыгып, көк түтүн буркурап жаткан акбоз үйдү карай чуркады.
Сарымсак кожо айланасын дагы бир сыйра карады. Күн чак түш, асмандагы ала булуттан жерге бирде көлөкө түшүп, бирде күн нуру кар жаткан капчыгайды шаңкай- тып көздү уялтат. Капчыгайдын тар оозунан бери ке- минде куралчан элүү-алтымыш киши жаңы келген адам-

дардан көздөрүн алышпай, дароо эле атыша кетчүдөй мылтыктарын кезеп турушат. Негедир кожо алданеден шек алып, «о, жараткан алла, өзүм келип капканга түшүп бердимби» деген шектүү ойго кетти. Аңгыча жанагы бал- балактаган күзөтчү сүйрөлгөн ала чапанын делбектетип чуркап жетип:
· Төрөм сизди күтүп жатат, - деди.
Төрдө чыканагына катар куш жаздыктарды койдуруп жаткан Валихан төрө ордунан туруп:
· Келиң кожом, - деп кучагын жайып келатып токтоду да сөзүн таарынгандай улады, - кожом, бир туугандардай ку- чакташып, төш тийгизишип көрүшкөнү жатсам, куруңузда- гы кылычыңыз кантет?
Кожо буйдала түштү. Босогодо турган олбурлуу эки жи- гит коноктун эки жагынан чыгып чечиндиришип, чепке- нин керегенин башына илишип, кылычын уукка кыстарып коюшту.
· Өзңүз көрүп турасыз үй жылуу, - деди Валихан төрө эми кучагын кайра жайып, өзүнөн бою кыйла кыска жана тыртайган кожонунун кабыргасын кабыштыра кучактап, - бизге жардам бергени келген кишиден кантип алкы- шыбызды айайбыз? Сиздей асыл конокту кантип үшүтүп коелу?
Төрөнүн мамилеси кожого өтө эле сыпайкерчиликтүү, өтө эле табышмактуу түюлду.
· Кожого чай апкелгиле жолдо чарчап келгендир, шаш- пай отуруп баарлашалы, - Валихан төрө жарпы жазыла сүйлөп жатып Сарымсактан сурады, - унааңардагы жүктөрдү чын эле бизге апкелген болсоңор эрте жарыкта түшүрө берсинби, күн али узара элекго?
· А, а шонтсин... - кожо мукактанып барып шыр кетти, - ие, түшүрө беришсин, аларды силерге атайын арнап ап- келсек кайра алып кетмек белек.
· Жакшы-жакшы кожом, - Валихан төрө Сарымсакты от-

туу көздөрү менен алая карап алды, - анда Сарымсактын кербен башчысын чакырып коюңдар, өз оозу менен айт- сын!
· Ие, чакырсын, - деди кожо төрөнүн сүрдүү жүзүнөн көздөрүн алакачып, - же өзүм деле чыгып...
· Сиз убара болбоңуз кожом, - төрө тигинин сөзүнүн аягына чыгарбай токтотуп койду, - жигиттер турат, азыр эле быякка чакырып коюшат. Кана, Сарымсак кожонун кер- бен башын мында чакырың.
Босогодо турган жигиттердин бири боз үйдү эшигинен баш багып баркылдады:
· Сарымсак кожонун кербен башын быякта чакырып жатат!
Көп узабай боз үйдүн сыртынан кобур угулду:
· Төрөгө кылыч, мылтык менен кирүүгө болбойт, -деди киркиреген жоон үн.
· Нимеге бобойт? - кыязы кербен башы моюн бербей куралдарынан ажырагысы келбеди көрүнөт.
· Кулубай, төрөгө белек кылып апкелген жүктөрүңөрдү түшрө бергиле, баары жайында, - Сарымсак кожо кийинки эки сөзүн айтып коюп уурусун карматкансып бүрүшө түштү.
Валихан төрө аны көзүнүн кыйыгы менен карап мыс- кылдуу:
· Күн кыска эмеспи, биздин жигиттер да жардамдашып жиберсин, ага чейин даам татып баарлашып отуралы, - деди.
Сырттан чоң жыгач табака толгон аш апкелип, чайчы дасторконду жая салды. Аны менен удаа чай куюлуп, нан, набат коюлду. Ушунун баары тескери жасалып жаткандай туюлду кожого. «Ниме үчүн адегенде аш апкелишип анан дасторкон жайып, чай куюлган соң нан-панын...» деп күмөн санады ал. Төрө анын оюн биле койгонсуп:
· Ашпоз сиздин келээриңизди билбей шашып калдыго, биз эмереек эле тамактанганбыз, - деди, - кана, кожом ,

тамактан алың, чайдан ичиң, гэп сала отуруң, Анжиянда кандай жаңылыктар бар?
Сарымсак кожонун оюна «бул мен Анжияндан келатка- нымды кайдан билет?» деген суроо келгенде чай кекирте- гине туйүлө чакап кетти.
Тышта Валихан төрөнүн жигиттери жүктөрдү түшүрүшкөнгө өтө ыкчамдык менен жардамдашып жатыш- ты. Ат жетелеген ар бир адамга экиден киши келип, анда- гы жүктү бат эле түшүрүшүп, боз үйлөргө көтөрүшүп кири- шип кайра чыгып жатышты, негедир коноктордун бири да кайра чыкпады. Чайкайнамга жетпей жанагы кыркыраган үн Валихан төрөнүн боз үйүнө кирди. Бул быжыгыр коюу сакал-муруту, канталаган көздөрүнө чейин баскан, кең да- лылуу, чоңкурсак, топучан казандай башы эки ийнине кир- ген, кош таноолору барбайган киши. Ал босогону аттап кирер менен:
· Төрөм, кожонун жүктөрүн түшүрүп бүттүк, - деди.
· Кожо, бул биздин атактуу миң башчыбыз Алымжан пал- ван, - деди Валихан төрө, - тапшырылган ишти камырдан кыл суургандай кынтыксыз аткарат, - ал кайра Алымжанга кайрылды, - миң башым, аздан кийин чыгып жүктү кандай түшүргөнүңөрдү көрөбүз.
Алымжан кош колун бооруна алып таазим кыла:
· Ого чейин баары даяр болот, төрөм, - деп арты ме- нен жыла сыртка чыкты.
Алымжандын атын укканда Сарымсак кожонун бүткөн бою дүркүрөдү. Анын анык баш кесерлиги, душманына жасаган мыкаачылыктары ар түрүүчө, жомоктордогу кор- кунучтуу окуялардай айтылып келет. Дагы чайкайнамча убакыт өткөндө Валихан төрөнүн өргөөсүнө Алымжан баш бакты:
· Көрсөңүздөр болот, баары ирээти менен коюлду, баа- ры жай-жайында.
Кексээ Сарымсак белгисиз шумдукту сезди. Валихан

төрө кожону ээрчитип чыкканда күн бешимден ооп, ас- мандагы ала булут кочкул тартып, сыдырым муздак жел жүрүп, аба чыкыроон тартып кар жаап жиберчүдөй кебе- теленет. Алымжан жана дагы эки жигит Валихан төрө ме- нен Сарымсак кожону боз үйлөрдүн түштүк ыптасындагы жарга карай башташты. Алар аркан боюндай баса түшкөндө башы жок жыпжылаңач адамдардын денеси үйүлүп жатка- нын көргөндө Сарымсак кожо адегенде алар эмне жандар экенин түшүнбөй аңкайды. Кожо мындай тирукмушту күткөн эмес.
· Кожо, бу кишилерди тааныйсыңбы? - деди төрө ага кыңая мыскылдай карап.
· Жок, жогуң, - деди кожо, бир шумдук болгонун ачык сезе.
· Анда баштарынан таанырсыз, -деди кыркырап Алым- жан, - быякка басыңыз.
Ошол эле өлүктөрдүн жанында отуз кишинин башы үйүлүп жаткан. Эмне болгонун акыры Сарымсак кожо түшүнгөндө бутары чалыштап, башы айланды, бырыш бас- кан арык жүзү самандан сары, чөптөн куу болуп эси эңги- реди.
· Ие, кожом, гэп уруң, - Валихан төрө ага кабагына кар жаап жутуп жиберчүдөй карады, - сиздин отуз кишиңиз бири калбай динин да, жан-дүйнөсүн да, эли-жерин да орустарга сатышкан адамдар экен, сиз билген жок беле- ңиз?
Сарымсак кожо жооп берүүгө чамасы келбей, тилин жу- туп алгансып делдиреди. Алды-артын карабай алкын акча- га ачкандын соңу ушундай болот бейм? Ал бойго жетип келаткан уул-кыздарынын келечегин ойлободу беле? Бас- кынчылардын тепсендисинде калып кан жутуп жатса кал- кың кара башыңдын гана камын көрүү ушинтип бүтөт экен- го!.. Сарымсак кожо муун-жүүнү бошоп Валихан төрөгө ка- рады. Жайкалган кара сакалы көкүрөгүн жапкан, аккуба тар-

гып жүзү да, узун бойлуу келбети да келишкен төрө чоң кара көздөрүнөн каары төгүлүп турган.
· Улук ханым, - деп өзүнүн эмне кылып жатканын да баамдабай Сарымсак кожо төрөнүн бут алдына үч бүктөлө жыгылды, - айланайын улук ханым, балдарым чоңоюп ке- латты эле, өзүм жокчулуктун каарын жакшы эле тарттым, эми булар адам өңдүү жашасын деп ушул ишке кирептер болгонумду биринчи кудай, экинчи сиздин алдыңызда мой- нума алып кечирим сурайм... - ал дагы бирдеңке айтмак- чы болуп, арык эриндери кыйшайып, сакалы дирилдеп бур- курап ыйлап жиберди.
· Сенин балдарың башкалардыкынан өзгөчөбү, жүзүка- ра, - Валихан төрө кожодон бурулуп басып кетти.
Эки колу менен тоңу кетелек жерди тыткылап, башын муштагылап кожо эс учунан ажырагандай чакчелекей. Те- геректеп аны карап түргандардын жүздөрү суз.
· Менин башымды орус төрөсүнө беш миң пулга соода- лагансың, эми аны одүйнөдөн доолап алың, - деп Валихан төрө өргөөсүнө бет алды.
· Ант урсун, андай болгон эмес, ант урсун... - Сарым- сак кожо акыл-эстен тана баштады.
· Иминжандын ашканасындагы чайчы Акматжанды ап- келип беттештирейинби, доңуз? - деди жер тытып жат- кан кожого киркирек Алымжан.
Сарымсак кожо саамга үн чыгарбай, сөз сүйлөбөй бүрүшкөн тейинче катты. Анын көз алдына Скоблев менен отурганда эпилдеп чуркап ашы менен чайын апкелип жат- кан акжуумал, узун бойлуу, көгүлтүр көздүү Акматжандын шайдоот кейпи тартылды.
Валихан төрөнүн башы үчүн беш миң рубль берүүгө уба- да берип жатканда Акматжан эшикти коомай ачып коюп нары жактан угуп турган. Ошол эле күнү эртең менен Мар- галаңдагы туугандарына учурашып келүү үчүн жаш жигит Иминжандан уруксаат сурап жолго чыгып, эки күндөн кий-

ин улук хандын кашында болду. Валихан төрө да Сарым- сак кожону утурлап өз тыңчыларын жөнөтүп, кийинки беш күндөн бери анын ар бир кадамы белгилүү болуп калган.
· Кызыталак, көтөр башыңды!- кыркырактын өкүм үнү чыкты,
Жедеп алдан-күчтөн кетсе да кожо башын көтөрдү, анын азыркы кейпи адам сүлдөрү жок тирүү арбак сыяктуу эле, сербейген суюк сакал-мурут баскан жука эриндери кый- мылга келип маңдайында Акматжан турганын көрүп үстөмөнүнөн кулады.
· Бу кызыталак анткорлонуп жатат, көтөргүлө! - деди кыркырак миң башы жигиттерине.
Олбурлуу эки жигит кожону эки колтуктан алып тургу- зушту. Ал булдурап сүйлөй баштады:
· Баары чын, иттик менден кетти, кечирип коюңуз улук ханым...
· Акматжанды көргөндө өлүп калдыбы дедим эле, ит жандуу экен кызыталак... - кыркырак какшыктуу сүйлөдү, - сен мынабу отуз кишинин да убалына калбадыңбы! Акка мойнуңду сун, сага кечирим бобойт! - Кожону эки колтугу- нан сүйөп турган эки жигит аны тизелетти, башы шылкый- ып өзү эле үзүлүп түшчүдөй салаңдайт. - Кана, кызыталак акыркы сөзүңдү айт! - Кожодон булдураган дабыш чыкты. Миң башынын кылычы жарк этип, Сарымсактын селдечен башы сабагынан үзүлүп түшкөн алмадай жерге кулады.
14.
Арып-ачкан кошууну менен Болот хан Каратегинден кайра тарткандан кийин жолдо эки-үч жерге өрүү болуп, Теңиз- бай ашуусунан төмөндөп келип шамалдан ыктоо, анчалык бийик эмес зооканын колтугундагы колотчого токтоду. Жалган куран жарымынан өтүп тээ өрөөндө жаз белгиси

келген менен бужерде кыш али күчүндө. Исфайрам дары- ясын бойлоп дагы ылдыйлоого болбойт, аякта орус сол- даттары же баскынчылардын колтугуна кире качкандардын каракчылары болушу ыктымал. Мөндүрдөй ок жаадырып тосуп алган кайындарынан кайра тарткандан бери оозу- нан бир сөз чыгарбаган Болот хан кары ала-телек аянтча- га токтошкондо;
· Ушерге өрүү болуп, - деди колбашчысына, - түнү жи- гиттерди чалгынга жиберип, шого жараша иш кылалы.
· Менин оюм да ошол, - Абдымомун атынан түшүп төмөндө көк кашка тартып аккан дарыяга карады.
· Ханым түшүң, - Султан Болот хандын каракашка ар- гымагынын чылбырынан кармады.
Бүт кошуун хандын каратегиндиктерден кагуу жеп куба- ланганына кыжырданышып узун сабак сөз кылып келишет:
· Көрчү, аз болуп калганыбызды, же болбосо Раим- шаанын жигиттерине көргүлүктү көрсөтөт элек.
· Кошуунду таркатпай хан баарын ээрчиткенде эмне!
· Кайын-журтунун мынчалык ит экенин билбедиго?..
Болот хан атынан ыкшоо түштү, эртеден бери кела-
тып уюп калган тизеси менен белин жазып бир аз ба- сып, унааларын жайдактап, чатырларын тигип жатыш- кан жигиттерине муңайым карады. Хандыкта канча калк мүңкүрөп жатат, мобул азаматтарды ушул азап-тозокко айдаган ким? Менби? Жок! Бул кудайдын буйругуго! Ан- дай болсо жаратканым элимди мынча неге кыйнады? Эмне үчүн ал кайырдиндерге, анын колтугуна кире кач- кандарга тагдыр тизгинин карматты?.. Ал кийинки ай- лары таптакыр түшүнө кирбей калган аксакалды ойло- ду. 0, аксакалдуу карыя, сиз да менден кол үздүңүзбү?.. Болот хан суроолоруна жооп издегенсип Кичи Алай- дын асман тиреген чокуларын карады. Төбөсүнө ак бу- лут конгон аскалар эч нерсе билбегенсип, эч нерсе көрүшпөгөнсүп сустайышат, төмөндө Исфайрам дары-

ясы гана күңгүрөнө булдурап бирдеңке айтып жаткан- сыйт... Ал эмне сүйлөп жатат бир өзү, бир кудай гана билет шекилдүү...
Кол баласынын, өзүнүн демилгеси менен такка отурган Болот хандын кийинки аянычтуу тагдырына Абдымомун- дун жаны ачып келет. Ка-ап, мындан бир ай мурдагы эле күч-кубаты болгондо ачкөз Раимшааны көпкөн инилери менен дарга астырып салбайт белем! Ташың өйдө кулап, келкелиң болуп турганда эки жүздүү кошматчылар колту- гуңа кире калышып, уялаштарыңдан да жакын болуп кетет экен! Ата-а, Раимшаа Каратегинден атайын ат арытып үй- бүлөөсү менен келип кызы Зухраханды Болот ханга бер- генче жабышканы кана?.. Абдымомун хандын жанына ба- сып келди.
Күн түштөн кыйшайып, тоо чокуларындагы ала булуттар болбогондо асман кирсиз, чыкыроон коштогон сыдырым жүрүп жаздын келишине кыйла бар экенин кабарлайт. Ки- ерге кийимдери, ичээрге тамактары жетишпеген калк үчүн жаздын келиши, көктүн чыгышы табигат тартуулаган өзгөчө шыбага.
· Өлбөгөн кулга төмөндөгү өрөөнгө жаз келдиго, - Аб- дымомун кара көрпө кыюланган ак тонун чечип, башында- гы огеле бапыйган түлкү тумагын алып, сокудай тасырай- ган чачы жок башынын төбөсүндөгү ак топусун күнгө чагы- лыштырып, сөзүн жөнөкөй турмуштан баштап, шагы сы- нып турган ханынын көңүлүн алагды кылууга аракеттенди, - Анжиян тарапта дыйкандар талаага чыгышып жер тытып калыштыго...
· Багыбыз жок эл экенбиз, - деди Болот хан колбаш- чысынын сөзүн аягына чейин укпай, - Кокондун эшек хан- дары бечара элдин канын сүлүк курттай сорушту эле, эми орустар биздин мажисиздигибизден пайдаланып басып келди. Олда шордуу элим, ай!.. - Болот хандын узун кир- пиктүү кара көздөрүнө жаш толо түштү.

· Аны бир айтасызбы, эки айтасызбы, ханым! Аңгек- тен качсаң дөңгөккө дегендей залим хандарга каршы көтөрүлүп жатып, орустардын колуна түшүп беребизби? - Абдымомун Болот ханды сынай карады.
· Эгер кудай чындап жакшы көрсө ага жеткизбес... - хан ойлонуп калды, аздан соң сөзүн көңүлү чөгө улады, - андан көрү өлгөнүбүз артык эмеспи?
Жерге жабыша калышып, алателек кар алдынан чыгып калган эски чөптөрдү жеп жатышкан аттардын экөө азы- нап кагыша кетти. Булардын бири тору, экинчиси карагер айгыр болчу. Тизгин-чылбырлары жаактарына түйүлгөн айгырлар кош аяктап тура калышып, ооздорун аңылдай ачышып жандарын аяшпай бири-бирин качырышууда. Аде- генде Султан тору айгырга чуркап жетип суулугунан алып араң токтотту:
· Так-так, жаныбарым, так-так...
Теңизбай ашуусунун түбүнө келгенде Султандын орус- тардан колго түшкөн, дон тукумундагы жээрде кашка айгы- ры жүрбөй калган. Ошондо ал киреден ушул тору айгырды тандап минген. Каратегинге барып келгенче айгыр Сул- танды өкүттө калтырбады, канча кылган менен тоо-таштуу жерде кыргыз жылкысынан өтөөрү жок экенин кошуунда- гылар көздөрү менен көрүп келатышат. Ашууга жетпей ушул аралыкта андай олжо аттардан он чактысы калды эле, алар эмне болду экен?
· Баса, - деди Абдымомун айгырын жетелеп келаткан Султанды карап,- Каратегинге кетип баратканда быякта калган орустун аттары көрүнбөйт го?
· А орустардын таман алдында калышкан калкыбызчы?
Болот хандын бул суроосу Абдымомунду оңтойсуз абалда
калтырды. Хандыкынан башка чатырлардын жанынан көгүлтүр түтүндөр чыгып, ошондон уламбы жигиттердин жүздөрүнө кубаныч чуркап, көңүлдөрү көтөрүлгөндөй. Алар- дын ачык маанайлары ханга да өз таасирин тийгизди. Анын

кабагы ачылып, суроосуна жооп бербей уялып калган Аб- дымомунга.
· Чай даяр бопкалганго, Абдымомун ака, жүрүң, - деди.
Күн батаар менен ончакты жигит Султандын жете-
гинде ар бири эки-үчтөн төрт топко бөлүнүшүп төмөндөп чалгынга аттанышты биринин артынан бири куйрук улаш. Кокус мындан бир жума мурда Болот хан- дын артынан сая түшкөн Кропаткиндин жазалоочу от- ряды же башка каракчылар кабылып калса, ортодо жана артта келаткандар буларды күтүп жаткандарга кабар айтышмак. Жол ачык болсо Алайга өтүп Абдылдабекке кошулуу алардын максаты. Булар Картегинден кайра тартканда эле Сарыкмогол, Талдык аркылуу Акбосогого түшүп кетишсе оңдой берди болмок, бирок, калың кар тоскоолдук кылды.
Чалгынчылар айсыз караңгыда улам токтоп кулак түрүп отурушуп, о-о, тун ортосуна жакын төмөндө иттердин үргөнүн угушту. Отуруп чыккан ай тоо башынан кылтайып келатат. Иттердин үнүн алыстан угулганына караганда алар булардан шек албады. А мүмкүн башка бирдеңкелерден жөн эле чоочулап жатышкандыр? Алдыда бараткан Султан атынын оозун кое берип сактана бастырды. Ай тоонун кы- рынан кулачтай көтөрүлүп, киргил ала булуттун арасынан саргайыңкы, андан түшкөн мунарык да ачык эмес. Иттер- дин ажылдаганы улам даана угула баштады, Султан тору айгырынын тизгинин тартып артында келаткан жолдошто- руна кобурады:
· Иттердин жарыша үргөндөрүнө караганда шоо- кумдуу бирдеңке бар... - ал сүйлөп бүтө электе алды жактарынан адамдардын барсылдап сүйлөгөн, каткы- рып күлүшкөн добуштары түнкү сыдырым менен даа- на кулактарына жетти. Султан күңгүрөнө суроо бер- ди, - булар кимдер болду? Орустардын чалгынчыла- ры эмеспи?

Анын суроосуна эч ким жооп бере албады. Үч-төрт жыл- дан бери мындай ишке бышып бүткөн Султан чечкиндүү чечимге келди:
· Эки топ мында калалы, эң арттагы үч киши, силер Аб- дымаликтин жетеги менен келаткандардын астына кете бер- гиле, Биз бугуп калып алардын эмне кишилер экендиктерин, кандай жумуштар менен келатышканын, канча адам экенин билели да алардын артынан акмалап, кокус душман болуш- са, мылтык атып белги беребиз, калганын өзүңөр бүтургүлө!
Абдымаликтин тобу жогору карай шатырата бастырыш- ты. Тигилер мындан шек алышып калышты көрүнөт бирөөнүн баркылдаган үнү чыкты:
· Эй, алдыда бирдеңкелер бар сыяктуу, бастыргыла!
Султандын тобу тар жолдун четине чыга калышып, ат-
тарынан түшүп, шар аккан суунун жээгиндеги жоколок ба- далдарга баш катышты. Атчандар көп узабай алдыдагы кара- андарды кубалашып чалгынчылардын жандарынан өтө бе- ришти, болжолу жыйырмага жакын киши. Аттардын туяк- тары тоңголок таштарга тийип тарсылдап, адамдардын кобуру алыстап баратат:
· Тигилер Болот хандын кишилери эмеспи?
· Хан күйөө Каратегинде катынынын койнундадыр.
· Ал кумардан чыгып жатабы же ха-ха-ха...
· Же кайын атасы кайра кубаладыбы?
· Хандын башы колго тийип калса, э-э, атаганат, бай- ыйт элек...
· Аны орустарга тартууласак жуда-а марыйбыз!..
Булар кимдер экенин, максаттары эмне экенин чал-
гынчылар түшүндү. Абдыракмандын шимшүүрлөрү жан- дарынан өтүшүп, алардын артында куйруктары жок эке- нине көздөрү жеткенде Султан жигиттери менен суу бо- юндагы жапсардан чыгып тигилерди акмалап жөнөштү. Мерчемдүү жерге жакын калганда Султан торусунун оозун тартып жолдошторуна кайрылды:

· Азыр аттарыбызды камчыланып, тигилерге чукул бар- ганда мен ок чыгарам, ошону менен баарыбыз алардын караандарын кароолго алабыз, астыга кеткен топтогулар, ошондой эле бизден кабар күтүп жатышкандар чабуулга өтүшөт, калганын көрө жатабыз.
Султандар аттарынын ооздорун кое беришип, афтоба- чылар арттарына кылчайыша, кооптуу эч нерседен шек алышпай кыйкырыша суроо узатышты:
· Ой, силер кимсиңер?
· Кайда бараткан адамсыңар?..
Бул учурда алар хандын лагерине чукулдап калышкан эле. Султан үн чыккан караандарды мээлеп ок атты. Андан удаа куугунчулардын астынан мылтык үнү тоо жаңырып, курчоодо кантип калышканын билишпей алар бүлүнүштү. Хандын ач карышкырдай сарбаздары куугунчулады бат эле тыйпыл кылышты. Алардын тирүү калышып колго түшкөндөрүнүн айтуулары боюнча Абдыракман афтобачы мындан бир ай мурда эле Каратегиндеги Раимшаага кат менен атайын киши жиберип күйөө баласы Болот хандан кол үзүшүн сураган. Эгер антбесе орустан аларды тукум курут кылаарын эскерткен. Раимшаанын өзүмчүл сырын жакшы билген Абдыракман хандын самсып кайра тартаа- рынан шек алган эмес, алардын жолун тостуруп атайын өзүнүн ишенимдүү жигиттерин жиберген. Болот хандын башын оторчуларга тартуу кылуу менен ал өзүнүн кадыр баркын көтөрмөк жана орустардын толук ишенимине кир- мек.
Албетте, афтобачынын тирүү калган сарбаздарын Аб- дымомун жайлатты, санаа бир ыктай болгонсуду, бирок Болот хандын оң каруусунун этин жулуп кеткен ок анын жанын көзүнө көрсөтүп сай сөөгүнө жетти. Абдымомун ханына камкордук көрүп, анын жаратына кийиз күйгүзүп басып, андан соң ага мылтыктын дүрмөтүнүн дарысынан салып таңды. Азыр ага кичине жылуулук, ысык чай керек

эле. Түн ортосу небак ооп кетти. Султандын айтуусунда алдыда айыл бар. Демек ага жетишсе жай алып отурууга мүмкүнчүлүк болоор. Абдымомундун болжолдоосу боюнча дарыянын бужердеги өйүз-бүйүзү илгертен дөөлөстөрдүн кыштоосу. Болот хандын учурунда Мурзакул алардын ана- башы болду, журт көзүнө көрүндү, абырой алды, ошолор- ду эстесе жамандыкка бара койбос!
Абдымомун ушинтип өзүн ишендиргиси келген менен ичинде дүпөйүл пайда болуп, ачкөз Раимшааны алыстан туруп ийине келтирген афтобачы Мурзакулду небак колу- на алдыго, аны менен мурда эле алдыртан бекер байла- ныш түзбөсө керек карт түлкү деп ойлоду. Бирок, кыштын кыраан чилдесинде ашуу ашып, күн тынымсыз, түн уйку- суз келаткан хандын кагылышууда жарат алышы жагдайды огобетер кыйындатты. Ал бир жерге өрүү болуп эс алуусу зарыл, башка айла жок!
Алар таң сүрө түндө иттердин үнү чыккан айылга жа- кындашты. Ооба, бул ондогон боз үйлүү дөөлөстөрдүн ай- ылы эле. Абдымомун атынын тизгинин тартып ханга кай- рылды:
· Ханым, мен сыртыңардан акмалап турайын, сиз Сул- тан баш болгон жан жигиттериңиз менен өргөлөрдүн би- рине түшүп...
· Эптеп чыдайын, - деди Болот хан тиштенип колбаш- чысынын сөзүн бөлө, - кийинки кездерде бизге Мурзакул- дун көзү түз эмес эле, үзөнгүдөн бут тайый баштаганда жолдоштордун миңден бири кол берээр.
· Ханым, - деди Абдымомун, - каракчыларга кошулуп кеткен акасынын башы алынганын кектебесе, өзүнүн жа- нын канча сактап калбадык, ошол жакшылыктарды адам болсо кантип унутсун!
Жаратынан кыйналган Болот хан колбашчысынын ке- ңешин туура көрдү. Ал Султан баштаган беш жигити ме- нен айылдын башындагы көзгө толумдуу өргөөлөрдүн би-

рине түштү. Орто жашка келип калган, бастек жана толук кызыл киши огеле эрте келишкен кудайы конокторун көк чаар чепкенин жонуна шаша жамынып улагадан тосуп алды, анын өзү курактуу толмоч каратоголок зайыбы төшөнчүсүн нары-бери жыя салып коломтого от жагууга киришти. Боз үйдүн төрүнө ханды Султан өткөзүп, сөөлөттүү адамдын ичигин чечиндирип жатканда анын жарадар экенин көрүп, ошондо гана калган кишилер да жоо-жаракчан экенин бай- каар замат үй ээси сыртка чыгып, кошуна чакан төрт канат боз үйдө үй-бүлөөсү менен өзүнчө түрган уулун Мурзакул- га жөнөттү.
Дөөлөс уруусунун башчысы Мурзакулдун үйү булардан анча алыс эмес эле. Жарадар шектүү бейтааныш мырза- нын таң атпай келип айылына түшкөнүн угаар замат ал ончакты жигитин ээрчитип хан отурган боз үйгө кирди. Бул убакта күн тообашынан кылкылдап кылтайып, Султан Болот хандын жаратын кайра тазалап таңып, коломтодо от дуулдап күйүп, сары жез кумгандагы суу баркылдап кай- нап, аял чай демдеп, коноктордун астына дасторкон жай- ылып, үстүнө тамак-аш коюла баштаган.
Мурзакул өргөөнүн астанасын аттап кирээр менен Бо- лот ханды дароо тааныбады. Төрдө кыштын ызгаарына жүзү каралжын тартып тоттуккан, сакал-муруту серптирилбеген жүдөңкү адам отурду, анын оттуу көздөрү мырзага кадала түштү. Мурзакул ушунда гана ал айтылуу Болот хан экенин көзү жетип чок баскандай өкүрүп жиберди:
· Эй, Эшмукамбет, коногуң ким экенин билесиңби?
· Жогуң мырзам, - деди кызыл тоголок адам эки колун бооруна ала.
· Бул карышкыр, бул жолборс, Назаркул акамды жай- латкан бул баш кесер Болот хандын өзү, болгондо да кара көзү... - Мурзакул андан аркы сөзүн айта албай ачуусуна муунуп кышылдап дасторконду аттап өтүп, ныгырла эңкейип хандын этек-жеңи алтын жип менен шөкөттөлгөн бозомук

күрмөсүнүн жакасына жармашты. Чай куюп отурган кара тоголок катын чыны кармаган боюнча шалдайды. Мурза- кул хандын көзүн тике карай албай жалтайлап муун-жүүнү калтырап, сол колу Болоттун жакасында карышып, калтыл- даган оң колу арбалаңдап курундагы шамшарына баратты. Үй ичи дымып ойго келбеген шумдукту күтүп тумчугуи ба- раткансыйт...
Мунун акыры жакшылык менен бүтбөсүн дароо сезген Султан кылычын кынынан шарт сууруп Мурзакулга шилтей берээрде мылтык үнү тарс этти. Чынысын кармап шалдай- ып отурган аял эсинен танып чалкасынан кетти, Мурзакул селт этип эсине келе ордунан тура калды, анын жигиттери хандын төрт сарбазын көз ачып-жумганча баса жыгылы- шып колу-буттарын байлашты. Мурзакул Болот хан менен кайрылып жүздөшүүгө даабай өргөөнүн эшигин серпе са- лып сыртка атып чыкты,
Алыстан дүрбү менен акмалап иштин тескери жагына ооганын баамдап Абдымомун калган жигиттери менен тоо таянды, анын чарчап-чаалыккан кишилери Мурзакулдун беш жүз адамына такоол бере алмак эмес, дагы бир оңтою келип калаар деп ойлоду.
Мурзакул болсо Исфандияр датка менен Бекжанды ча- кыртты киши чаптырып, кимди колго түшүргөнүн айтып. Алар да кошуна кыштоолордо болушкандыктан көп күттүрбөдү, түшкө жакын келишти. Адегенде баягы эле төрдө отурган ханды Исфандияр датка кирип көрүп чыкты. Болот хан башын көтөрүп даткага тике карады. Анын кара көздөрүнүн актары канталап турган эле. Датканын бүткөн бою дүрүлдөп артына кетенчиктеп сыртка чыкты. Бекжан киргенде Болот хан аны бир карап алып унчукпады.
- Муну ниме кылабыз? - деди Мурзакул чакырткан ки- шилерине. - Өзүм билсем муну кежигесинен мууздайт элем, - ал дагы эле калчылдап каны ичине тартып турду.
Исфандияр датка унчукпады.

· Афтобачыга киши жибериң, - деди Бекжан, - ал ору- стар менен алака түзүп алды, ханды ага тирүү өткөзсөңүз баркыңыз дагы көтөрүлөт.
· Тугра, - деди Мурзакул тиштерин кычыратып, ал нары жакта турган жигиттерин чакыртып үчөөнү Абдыракман афтобачыга чаптырды, Болот хандын колго түшкөнүн сүйүнчүлөл.
Бул күн 1876-жылдын жалган курандын он сегизи эле.
15.
Сарымсак кожонун дайынсыз жоголушу түркүн божомол- доолорду пайда кылды. Айрымдары аны отуз кишиси ме- нен Валихан төрөгө кошулуп кетти дешсе, кай бирлери орустардан көп акча алып качып жүргөнүн, ал гана эмес аны кимдир бирөөлөр Самаркандан көрүшкөнүн айтышуу- да. Скоблев гана кожонун иши оңунан чыкпай калганын баамдады. Ошол эле учурда Бекжан менен Турсункулдун эмдигиче Алай тарапка өтүп Абдылдабектин артынан түшпөгөнүнө кыжырданып:
· Апар эмне кылып жүрүшөт, ыя? - деди Булатов ме- нен Иминжанга, - барышпай турган болсо эмне үчүн ачык айтышпайт?
· Алайга жаз келе элек, төрөм, - эки колун бооруна алып байбача генералга түшүндүрүүгө аракет кылды, - анын үстүнө ажердегилер бири-бирин жакшы таанышат. Ошон- дуктан алардын бети бат эле ачылып калышы мүмкүн, ашу- улар ачылып, тоо арасына жаз келсе...
· Токтот сөзүңдү! - Иминжанды Скоблев жекире какты, - пул десе эт-бетиңерден кеткен, ишке келгенде арампөөштөнүп калган калк экенсиңер, алар бир айдын ичин- де Абдылдабектин башын же тирүүлөй өзүн кармап келиш- песе өзүлөрү өмүрлөрү менен коштошоорун эскертип кой!

· Куп болот, таксыр- Жаны көзунө көрүнгөн Иминжан түнү менен жөнөп дөөлөстөрдүн айылына келип, Болот хандын колго түшүп, афтобачы аны алдырып кеткенин ошерден укту.
Скоблев сыртынан ымтыраган байбача кеткенден кий- ин Булатов менен литрлик шишени көңтөрүп, таза абада дем алгысы келип сыртта басып жүрдү. Ал колдорунан эч нерсе келбеген тыңчылар менен ишти өзү алып барып жатканына өкүндү. Муну тиги Ионовго же Видгенштейнге тапшырып койсо болмок. Бирок алар да ойдогудай иш алып бара алышпай коюшпадыбы! Аба чыкыроон тартып, жата- ар маал болуп калгандыктан ал дагы бир бир бөтөлкөнү көңтөрүүгө ниеттенип үйгө бет алганда шаша басып ке- латкан Кропаткинди көрүп токтоду.
· Мырза генерал, мырза генерал, - капитандын үнү аптыгып, узун бою солкулдап, айтаар сөзүн таппай жат- кансыды.
Скоблевдин каны кайнап бакырды;
· Капитан мырза, эсиңизге келиңиз!
· Күнөөлүүмүн, генерал мырза, - Кропаткин какайып тура калды.
· Эми сөзүңүздү улаңыз!
· Генерал мырза, Абдыракман афтобачы Болот ханды колго түшүрүп Маргалаңга апкелгенин кабарлады!
· Ушундай болмок, ушундай болмок, - деп күңгүрөндү Скоблев, анан Кропаткинге карап дагы эле ачуулана , су- роо берди, - башка кабар жокпу?
· Жок, генерал мырза!
· Бара бер!
Бөлмөсүнө кирер замат Скоблев заңкылдады:
· Железнов!
· Мен быяктамын, генерал мырза, - денщик кире бе- риштеги өзүнүн бөлмөсүнөн чыгып Скоблевдин жатакана- сына баш бакты, - бирдеңке шам-шум этип аласызбы?

· Чайханадан курсак кампайды, андан көрү беркиден апкел.
· Куп болот.
Генерал Кропаткин айтып келген кабарды ичинен тал- дап күңгүрөндү:
· Болот ханбы? Бул шүмшүк Лже-Дмитрийби? Емельян Пугачевбу?.. Эмнеси болсо да колго түштүго ...
Тайпак табакка салып шише менен бокал көтөрүп ке- латкан денщик:
· Эмне дедиңиз, генерал мырза? - деди.
· Эч нерсе, андан көрү орус куралынын жеңиши үчүн мени менен бир кылт этип кой.
Толмоч кодоо денщик:
· Куп болот, генерал мырза, - деп өзүнө да бокал алып келиш үчүн ашканасына томолонуп жөнөдү там- шана.
Железнов кайра келгенде ага да мелт-калт куйдуруп:
· Кана эмесе, улуу орус элибиз үчүн1 - Килейген идиш- теги аракты генерал бир ууртады да кылкылдатып жутуп жаткан денщигине карап турду.
· Эми алардын жолбашчылары калды, - деп күңгүрөндү Скоблев денщигинен көзүн алып.
· Кулагым сизде, - деди денщик ыржаңдап кызый баш- таганы билинип.
· Сага сүйлөгөн киши жок, - Скоблев кыртышы сүйбөй жооп берди. Железнов идиштерин көтөрүп ашканага чы- гып кетти. Ал бир аздан кийин темтеңдей басып керебе- тинин үстүндө отурган кожоюнуна келип көндүм болгон ишине киришти, генералдын өтүгүн чече баштады, бир кезде Скоблевдин балтайган чоң бутунан суурулган өтүк менен кошо полго кулады. Генерал экинчи бутунун өтүгүн өзү чечип кобурады:
· Аракты алыңа ченеп, акылыңа чактап ичкенди билбе- сең чочко болосуң, Железнов!

Кожоюнунун бир өтүгүн бооруна кучактап туруп келатып денщик ыржаңдады:
· Миша, айтканың туура, дагы бир аз...
· Жогол келесоо! - деп бакырды генерал денщигине, - акмакты сыйлап койсоң теңтуш боло калат, жогол!
Железнов бир өтүктү колтугуна кыскан боюнча сүткө тийген ууру иттей сыртка бүрүшө жылды темтеңдей. Өзү чечкен экинчи өтүгү менен генерал денщигин артынан уруп калды. Куймулчагына тийген өтүк жерге түшөөр менен Железнов аны кайрылып алып, босогону аттап көздөн дал- да болду.
Иминжан чакан кербени менен Исфайрам дарыясынын боюндагы кыштоолордогу айылдарга келип соода кылып жүрүп Бекжан менен Турсункул Алайга элүү кишиси менен жөнөгөн соң гана Анжиянга кайтып келди. Аны Скоблев кабыл албай койгондуктан бүтүргөн жумуштарын тилмеч Булатовго айтты.
Бул учурда Абдылдабекти жок кылуу үчүн аттанып чы- гышкан топ Чыйырчык ашуусунун белине чыгышып, Гүлшаа дарыясын карай кеткен тик ылдый жолго карап турушкан. Жалган куран аяктап калса да бужерде кыш белгиси кете элек, алателек кар жатат, сыдырым жел жортуп алда-не- ден суук кабар айткансыйт. Жаңы кылтайган көк чөптөр бүткөн бойлорун керип чыга калуудан чоочулагандай баш- тарын эски тулаңга катып шыкаалашат.
· Бул ишке бекер аттандык, - деди Бекжан Турсункулга шыбырай жигиттерине угузбай.
· Нимеге?
· Жүрөгүм кандайдыр болчу жамандыкты сезип турат.
· Шо да болчубу? Оңдой болсо орус төрөсүнө нимеге ачыгын айтпадың?

Бекжан маанайы пас кобурады:
· Энди болоору болдуго, пешенеге жазганды көрөбүз да.
· Бүгүн төмөндө Жылуусууга коно жатып, андан соң жасай турган ишибизди аткарууга чыгабыз.
Топ көк көз Турсункул менен карасакал Бекжандын ар- тынан кыялап ылдый түшө башташты. Кыштан эттүү чык- кан аттар ыргыштап, ооздуктарын кемиришет. Атчандар- дын жүздөрү суз. Алардын көңүлүндө Абдылдабекти кар- мап же жер үстүнөн жок кылып келишсе, орустардан ала түрган миңдеген пул, ал эми Бекжан менен Турсункул беш миңден алышат. «Бизден тиги экөөнүн артыкчылыгы кай- сы?- дешип ар кимиси өзүнчө нааразы. Ие, бул сыйлык- тар туурасында Иминжан алар быякка аттанып жатканда орус төрөсүнүн атынан айткан.
Алар Жылуусууга кеч бешимде келишти. Бужерде үч- төрт жер там бар эле.Мындагы бозчамбыл дубалдардан ырсыйып майда таштар көрүнөт. Жылуусууга жайкысын көбүнчө боз үйлөрү менен келишип оорукчан адамдар да- рыланышат, кышкысын, жазгысын дээрлик ээн. Ошол боз тамдардын бири чайхана. Анын ээси жүк жүктөлгөн жый- ырмадай ат коштошкон көп жолоочуларды көргөндө сүйүндү. Ал кайкак мурун, өңү кер сары, жашы канчадан экени белгисиз көсөө адам, чепкени куркуйган боюна де- геле жарашпай тизеси уркуят.
· Чайхананы эгеси сизби? - деп Бекжан көсөөгө.
· Кош келиңдер, атым Мырзаш.
· Мырзашым, - деди Турсункул тигини көк көздөрү ме- нен теше тиктеп, - мынабу элик, Турсункул мырза менен мени кошкондо элик эки кишинин бир түнөтүп курсакта- рыбызды тойгузуп, жылуу жаткырууга чамаң жетишеби?
· Аракет кылабыз да.
· Таяр шорпоң жокбу?
· Беш-алты кишиге жетээр.
- 312-
· Болгонун апкеле бериң, жетпегендери чай менен нан жей турушаар, кечкисин баарыбызга аш таярла, саардан шорпо ичип алып аттангандай бололу.
· Куп болот. Айып этпесеңиздер, кайда жол тартып баратасыздар?
· Мургабка, өзүбүз шол жактанбыз, Болот хандын ко- шуунунда элек, энди баштан бакыт тайып түгулган жере- бизге бет алдык.
· Талдыктын ашуусу ачылыптырбы? - деди Бекжан.
Мырзаш азыр келем дегендей ишаарат жасап ашкана-
сына кирип кетип тестиер балага шорпо көтөртүп келди:
· Шорпо да, аш да бат эле таяр болот, ага чейин буга каниет кылыңдар, - Мырзаш Бекжанга карап сөзүн улады,
· Талдыкты ашсаңар да, Кызылартта кар оор деп уктум.
Бекжан ысык шорпону шуркуратып ууртап коюп өкүнө сүйлөдү:
· Кайырдиндердин капканына түшкөнчө ашуунун түбүнө барып жаталы.
Турсункул оозундагы нанды балч-балч чайнап сапарла- шын кубаттады:
· Башка арга жок.
Мырзаш кабатырлана конокторуна кайрылды:
· Канча тамак-аш керек болсо шолордун акысын төлөп койсоңуздар, куураган турмуштун айынан айтып койгону- ма капаланбаңыздар...
· Мырзаш мырза, - деди Бекжан койнуна колун салып,
· биз адамдын акысын жебеген, бирөөнө кыянаттык кыл- баган кудаанын кулдарыбыз,- ал капчыгын апчыкты, - кан- ча пул берели, эсептеп айтың?
Мырзаш күмүш акчалардан көздөрү өтүп оозунан сөз түштү. Акыры ал:
· Өзүң билиң, мырзам, - деди.
Ушул эле күнү түнүндө Мырзаш Гүлшаадагы беш жүз башы Аманга баласын жиберип элүү эки киши Мургабка

баратышканын, өзүлөрүнүн айтуусунда качкын экендикте- рин, бирок минген аттары, кийген кийимдери куугунтук жегендерге окшобостугун жана алтын-күмүш акчалары бар зкендигин айттырып чуркатты.
Бул учурда Абдылдабек үй-бүлөлөрү менен Гүлшаада- гы кыштоосунда эле. Болот хандын афтобачынын колу- на түшүп, ал аны орустарга өткөрүп бергенин кечээ эле уккан.
· Мургабка баратышкандар чын эле Болот хандын козголоңчуларынан бекен билгилечи, - деди Абдылдабек Баатырбекке, - чын эле качкындар болсо боорубузга тар- тып жардам берели, жаз чыгып калды баскынчыларга кар- шы күрөштө алар бизге кошумча күч.
· Сарымсак кожонун түгөйлөрү эмеспи? - Бир жума- дай илгери Жакып карыядан Валихан төрө отуз кишиси менен кожону кантип жайлаганын угушкан.
· Ошондой болушу да мүмкүн. Адегенде алардын ким экенин анык билели, ага чейин көз жаздымда калтырбай байкоо жүргүзүп туралы.
· Жакып карыяга киши жибер. Бекжан, Турсункул де- гендер жөнүндө бирдеңке билет бекен? Баса, Турсункул баякы бизден качып кеткен неме эмеспи?
Бектердин ортосунда шектүү качкындар жөнүндө сөз ушуну менен бүттү, бирок, бекжандар Жылуусуудан эрте- си шашпай аттанып чыгышкандан тартып туш тарабынан акмалаган адамдар көбөйдү. Алар малчылар да, жолдо ба- ратышкан соодогерлер да, айылдан айылга баратышкан жолоочулар да эле. Абдылдабектин кайда, эмне кылып жатканын, колунда канча сарбазы бар экенин билүүгө ша- шышкан топ өзүлөрүн аңдып жүрүшкөн адамдардан кы- зыккан суроолоруна жооп алууга далалат кылышты. Күн сайын алардын тыңчылары менен маектешкени Абдылда- бекке жетип, Бекжандардын суроолорунун төркүнүнө ка- раганда ого бетер шектенүүнү туудурду.

Элүү адамын ээрчиткен Бекжан менен Турсункул түз Талдыкты карай жүрбөй Терек капчыгайына бет алышты. Бужер малга жайлуу, баш калкалап бугуп жатканга да ыңгай- луу жер эле. Алардын мында калышы, дегеле Мургабка барышаар ойлору жоктүгу шек алууну дагы күчөттү. Анжи- яндан Жакып карыядан да бул адамдар жөнүндөгү кабар кечигип жатты.
· Мал кайтаргансып аларды сыртынан көз салып жата беребизби? - Абдылдабек чечкиндүү буюрду. Орустар жа- кында чабуулга өтүшү, аларга афтобачы өңдүүлөр жардам берүүсү мүмкүн. Ошондуктан тигилердин ким экенин би- лиш үчүн ачыкка чыгалы.
Бек сөзүн токтотуп кандай дейсиңер дегендей иниле- рине суроолуу карады. Өз оюн Баатырбек биринчи айтты:
· Ачыкка чыксак анда алардын башчыларын сизге ча- кырталы.
· Көп шылтоонун бирин айтып култ коюлары мүмкүн, - деди Маамытбек.
· Анжияндан кабар күтпөйлүбү? - Асанбектин сөзү бо- шоңку чыкты.
· Баарын куралсыздандырып суракка алсак чынын ай- тууга аргасыз болушаар?
· Баарыңардыкы тең жөндүү, - деди Абдылдабек ой- луу. - Алар элик эки киши болсо, биз эки жүздөй жигит таярлайлы. Терек сай капчыгайында түнкүсүн курчоого алып, адегенде куралыңарды тапшыргыла, андан соң сүйлөшөлү деген шарт коелу, шондо олордун ким экени билинет, чын эле козголоңчулардан калып качып-бозуп жүргөндөр болсо каршылык жасашпас. Буудалыктагы Баа- тыралы менен Акимкандын кошуундары таярлык көрүп жата беришсин, Амандан эки жүздөй киши ээрчитип бириң ба- рып келгиле.
· Мен барайын, - деди Камчыбек агаларынан озунуп.
· Майлың, укам, - деди Абдылдабек коюу карасакал-

мурут баскан жүзүн жылмаюу аралап. - Сак болуң. Чын эле арам ойлору менен жүрүшкөн каракчылар болушса эч кимди аяшпайт.
· Аман кошо барат, - деди Баатырбек, - канча кылган менен урушта такшалып калды.
· Калганын өзүңөр билгиле, - деди бек.
Камчыбек менен Аман жигиттерин түнү менен ээрчи- тип чыгышып, эртеси Бекжандар жаткан Терексайга чу- кулдап токтошту. Алар капчыгайдын мерчемдүү жерлери- не чалгынчыларын жиберишти, Байкоого караганда тиги- лер бейкам. Мергенчи болуп барган Камчыбектин киши- синен дагы да Абдылдабек жөнүндө, анын кайжерде эке- нин сурашыптыр. Бек беш жүз сарбазы менен Гүлүшаада- гы кыштоосунда экенин айтыптыр ал.
Жеке эле мергенчи эмес калган тыңчылардан да ушун- дай эле кабар угушкан Бекжан менен Турсункулдун көңүлдөрү чөгүп, элүү кишиси менен дагы канча күн жаты- шаарын билишпей эстери эңгиреди.
· Ушундай болоорун жүрөгүм сезген, - деп кейиди Бек- жан Турсункулга, - акмак болуп ушул ишке аралашкан эке- мин.
· - Бир амалын табаарбыз, - мурда акылдуусунган, эр- демсинген Турсункулдун да шаабайы сууй баштады. - Дагы эки-үч күн байкап көрөлү.
Алар ушундай чечимге келип жатышкан түнү капчыгайдын кире беришинен Аман жүзчакты, башынан жагынан Камчы- бек жүздөй кишилери менен топтү курчоого алышты.
Турсункул жылкынын кошкуруп окуранганынан ойгонду, таң аппак атып жерге кадимкидей жарык түшүп, капчыгай- дын оюнан кырына чейин месирейет. Ал көндүм адаты менен туш тарабын карап, аттардын окуранганынан шек алды да чепкенин желбегей жамынып, кепичин кийип суу боюндагы токойчону аралай басып даарат ушатты, кайра кашатка чыгып келатып кежигесинен таш кулап сууга

түшкөнүнөн чоочулап оң капшытындагы бадалга жашынып, көктөп калган чырпыктардын арасынан шоокум чыккан маңдайкы бетке шыкаалап көз жүгүрттү. Кимдир бирөөнүн карааны караң этип көрүнбөй калды. Турсункул өбөктөй өр талаша басып капчыгайдын оозуна көз жиберди. Тып- тынч. Таңкы бейкуттукту Терексуунун баш жагынан, булар- дын жаткан жеринен анча алыс эмес жерден сагызган шакылыктап учуп, жогору жактагы жыгачтардын бирине барып конду. Эми колоттун оозунан келаткан бир топ ки- шилердин баштары көрүндү Турсункулга. Ал жаткан жери- нен кыйла алыс басып кеткенин эми сизди, ошондой эле караандардын шектүү баштарын Терексуунун жогорку өндүрдөн да көрдү. Жанараак маңдайындагы беткейден чыккан дабышты адам чыгарганын түшүндү.
Төрт аяктап жөрмөлөп Турсункул өзү турган бетке чыга баштады, жолдоштору жаткан жерге барып куралдарын алып аларга кабар берүүгө кеч болуп калган, күзөттөгү эки кишиси экөө тең мылтыктарын кучактаган 6'оюнча отуруп уктап калганын жана көргөн, алар таңкы таттуу уйкудан дагы эле ойгонуша элек. Жаны көздөрүнө көрүнүп эмне болуп жатканын жакшы түшүнө албай кыйла жогорулап барганда демин басып отура калып төмөн көз жүгүрттү, коктунун оозу менен башы гана эмес маңдайкы жанагы таш кулаган жакта да куралчан адамдар жайнап кетиптир, аңгыча өзүнүн төмөн жагынан да адамдардын кобуру чыкты. Курчоодо калышканын Турсункул туйду, отурган ордунан козголуу- дан чоочулап, аяр жылып кежигесиндеги шилбинин ара- сына сойлоп кирди.
Ушул учурда Жоробек да эч нерседен камарабай туруп өзүлөрүн карай туш-тушунан келатышкан мылтыкчан адам- дарды көрүп бакырып жиберди:
- Душмандар, душмандар!..
Ач кыйкырыктан Бекжандын көздөрү умачтай ачылып, жанындагы мылтыгын ала коюп маңдайындагы беткейден

түшө баштаган адамды туштап атып калды, Жоробек душ- мандар коктунун оозунан келатканын болжолдоп Терексу- уну өрдөй чуркады. Мылтыгын бир колуна, кылычын бир колуна кармап шашкан олбурлуу Жоробекти аста баарын абайлап келаткан Камчыбек тиги калдактап жанынан өтө бергенде карт жапайы теректин тубунөн чыга калып кы- лычы менен көк кежигеге чапты. Жоробектин чала кесил- ген мойнунан кан жая берип коркурап көмкөрөсүнөн көмөлөндү.
Бекжан удаа-удаа аткандан кийин аларды курчап калган Амандын жигиттери капарсыз жаткан немелер тургуча туш- туштарынан аткылашып баш көтөртпөдү, алар бүлүнүп, көбүнүн колуна куралдары тийгенче курмандыкка чалын-
ДЫ.
- Турсункул! Турсункул! - Бекжандын ачуу үнү капчы- гайды жаңыртты.
Иштери оңунан чыкпай калганын, тигилер Абдылдабек- тин жигиттери экенин гүшүнгөн Турсункул баш калкалап жаткан жеринен козголбой, эптеп жанын аман калышын кудайдан жалбара тиледи. Эгер колго түшсө карамүртөз Абдылдабек өзүн соо койбосун ал сезген сайын жаны көзүнө көрүндү. Аздан соң «Турсункулдап» бакырган Бек- жандын да үнү чыкпады, ал оор жарадар болгон эле.
Таңкы атышууда теңинен көбүрөөгү тирүү колго түшкөн Бекжандын кишилерин Камчыбек колдорун байлаттырып, көгөндөлгөн койлордой кылып суракка ала баштаганда бу- ларды карай келаткан атчандардын карааны көрүндү. Алар жигиттери менен Асанбек болчу. Анын түнү менен шашып чыккан себеби, Валихан төрө Турсункул менен Бекжан Абдылдабекти өлтүрүү үчүн атайын орустар жиберген баш кесерлер экенин билдирип бекке соодагер тонун жамын- ган тыңчысын жиберген. Бул кабарды угушаар замат Асан- бек дагы элүү жигит менен чыккынчылардын бирин кал- тырбай көздөрүн тазалаш үчүн мурда кеткен жолдоштору-

на жардамдашууга аттанышкан.
· Булар баскынчыларга эли-жерин сатышкан чыккын- чылар экен, - деди атынан түшпөй Асанбек, мындай жүзука- раларга эч аео жок! Баякы бизден кеткен Турсункул менен Бекжан кайда, көрунүшпөйт го?
· Бекжан жаратынан көз жумду, - деди Аман, - Турсун- кулду таппай жатабыз.
· Ал бужердин уусун жакшы билген баччагар изин жа- шырып кеттиго, - деди Асанбек Терексуунун өйүз- бүйүзүндөгү беткейлерди карап. - А мүмкүн бир жерде бизди мээлеп жаткандыр?
· Анын куралдарынын баары жаткан жеринде калып- тыр, жигиттердин чала була байкап калгандарына караган- да кимдир бирөө биз турган жактагы бетке тырмалап чы- гып качкан экен, - деди Камчыбек.
· Турсункул азыр карматпайт, Мобул эл-жерин, динин саткандарды бир жаңсыл кылгыла!
Асанбектин бул сөзүн угушкан туткундагылар чуркурап кечирим сурашып да, ыйлап да жатышты.
· Бек бизди кечире көр...
· Биз акмак болдук...
· Балдарыбыз бар эле...
Асанбек Камчыбекти кеттик дегендей ишаарат кылды. Бектер кетишкенден кийин элүү бир адамдын сөөгү жарга кулатылып таш менен корумдалды.
16.
Анжияндагы чайханасында Иминжандын башы жок де- неси табылганын укканда Скоблев кыйлага тултуюп унчук- пады. Бир топко өлүү-тирүүсү белгисиз жоголгон Сарым- сак кожонун отуз кишиси менен жайланганын ал ошол Иминжандан уккан. Ачуусу келген генерал байбача кабар-

ды кимден укканын териштирбеди, Мындан көп узабай Бекжан менен Турсункулдун кыйрагандыгы жөнүндө кулак- дар болду. Мына, Наманганга келгенде тапкан биринчи тыңчысынан ажырады. Ушунун баарынын негизинде бил- гичтик менен иштеген куу жана акылдуу адамдардын тур- ганынан ал шектенбеди. Анын үстунө Коконду коргоону устаттык менен уюштурган Абдылдабекти, Кашкардын бакдөөлөтү Жакыпбектен кутулуп чыккан Валихан төрөнү ашып кетсе элүү киши менен талкалап таштайм деген пла- ны өтө эле өз күчүн ашыра баалагандыктын кесепети эке- нин өкүнүү менен сезип отүрду Скоблев. Өзүнүн бул кечи- римсиз каталыгын империянын ички иштер министрлиги жана Түркстан генерал-губернатору эмес, атасындай бо- луп калган Колпаковскийге айтууга батынбады. «Көп болсо жапайылар бири-бирин кырып салыптыр, орус солдатта- рынан бирөө да чыгым болгон жок, -деп ойлоду ал, - де- мек муну оозго алууга татыбайт».
Өзүн-өзү генерал минтип соороткон менен оңунун чык- пай калган бул операциялар чөлкөм империянын карама- гына өткөндөн кийин болгондугу. Жакында эле Санк-Пе- тербургдан генерал-губернатор фон-Кауфмандан 1876- жылы жалган курандын бешинде падыша Кокон хандыгын Россия империясына кошуп алуу жана Түркстан генерал- губернаторлугунун карамагындагы Фергана облусун түзүү жөнүндө чечим кабыл алгандыгын кабарлаган телеграмма алган Скоблев. Ал ошол эле замат Ноу-Бухарага (орус бас- кынчылары Коконду ушинтип аташчу) телеграмма келген- ден кийин үч күн өтпөй жалган курандын сегизинде сол- даттар салтанаттуу кирди.
Ата-бабасынан мурас болуп келаткан хан тагына жаңы гана отуруп, бийлик кумарынан жаңы гана ыракат ала баш- таган бечара Насреддин ак падышанын чечимин укканда ыйлап жиберди. Ошондогу хандын узун бойлуу келбеттүү кебетеси куушурулуп, акчаамай кызылдуу жүзү кубарып, чоң

кара көздөрүнөн буурчактап жаш тоголонгонун Скоблев көз алдына келтирип, барак мышыктын куйругундай саргыч муруттарын сылап күбүрөдү:
- Иттин баласы, атасы Кудаярдай эле ал да өз камын жеп ыйлады...
Кудаяр хан жаны көзүнө көрүнгөндө бүткүл мамлекетти керт башы үчүн садага чаппады беле! Мындай кишилерге түк ишенүүгө болбойт, котур таштары алардын дайым кол- тугунда...
Бул көз карашынан тайбаган Скоблев тагынан жылмыш- кан Насреддинди үй-бүлөөсү менен Ташкен гарнизонуна жөнөткөн. Азыр ага Болот хан колго түшкөндөн кийин Аб- дыракман афтобачынын да зыяны болбосо пайдасы жок- той. Эгер жапайылар кайра түп көтөрө козголсо бир кез- деги хандын колбашчысы аякка кошулуп, орус армиясына каршы аттангандардын катарында болоору шексиз эле. Падыша өкмөтүнүн жетекчилеринин оозеки көрсөтмөсү менен бул маселе да тез чечилди.
Афтобачы генералдын чакыруусу менен кырк-элүүдөй сарбазын ээрчитип баскынчылардын гарнизонуна капар- сыз келди. Аны мурдагыдай эле Скоблевдин адъютанты ээрчитип кетти да жигиттери гарнизондун босогосунда афтобачынын чыгышын күтүп калышты.
Ермаков афтобачыны генералдын кабинетине киргизип жиберип артынан эшигин жапты. Абдыракмандын сала- мын адаттагыдай эле Скоблевдин оң жагындагы креслодо отурган Булатов алик алды, генерал башын көтөрүп ча- кырткан адамын карап коюп, кайра кагазга үңүлүп ооз ач- пады. Кыраакы Абдыракман өзүнүн иши бүткөнүн сезип өңү түктөйүп, чакыртып алып ит келдиби, куш келдиби деп койбогон алп мүчөлүү, абсыгый чачтуу адамга жутуп жи- берчүдөй акшырая карады,- Орун алыңыз, Абдыракман мырза, - деди Булатов тамшана, ал башы жазылбай эрте- ден бери, таңдайы катып суусап турган.
- 321 -
Абдыракмандын ичинде эмне ойноп кеткенин түшүнгөн генерал каракүчкө күлүп:
· А, фельдмаршал, келип калдыңызбы? - деди жана- тан атайын сыртын салганын жымсалдап.
· Чакырсаңыз келбей коюуга чарабыз калбай калдыго, төрөм, - афтобачы ушунчалык кор болгонуна кабыргасы кайышып, намысына келди.
· Сөздүн кыскасы, - Скоблев кебин суз баштады, - улуу урматтуу императорубуз сизге берген убадасын ат- карып, жалгыз өзүңүзгө айына үч жүз рубль пенсия чек- теди... - Булатов мукактана рубль деп которуп жиберип өз атынан түшүндүрдү, - үч жүз пул, күмүш акча менен, - генерал сөзүн улады, - жана да улуу урматтуу императо- рубуздун сиз үчүн атайын кабыл алган чечими, - бул сөздү укканда афтобачы кулагын түрүп кунт койду, Скоблев мый- ыгынан күлө сүйлөдү,- бизде Днепр дарыясы бар, анын көркөмдүгүн көз менен гана көрүү керек, дарыянын жэ- эгинде татынакай Екатеринаслав калаасы турат. Сиздей гана кадыр-барктуу адамдар өмүр өткөрчү ошол шаар- дан бала-бакыраңыз менен эч нерседен кем-карч бол- бой жашай турган үй-жай даярдатты.
Абдыракмандын башы кылыч менен кыя чабылгандай көкүрөгүнө шылк этти да, кекиртегинен кан ордуна кыркы- раган, жанын кыйнап азап чектирген сөз чыкты:
· Орус менен дос болсоң, айбалтаңды ала жүр деп Бал- бай баатыр туура айткан экен...
Скоблев бул эмне деп жатат дегендей тилмечине суроолу карады, тили катып күрмөөгө келбей барат- кан Булатов афтобачынын сөзүн которуп бергенде адегенде кабагын түйүп каардана түшүп, кайра жазы- лып күлдү:
· Айбалтаңыз көрүнбөйтго, фельдмаршал мырза?
· Силердин достугуңарга ишенип аны кармабай кал- ганбыз да.

· Сиз бужерде конок болуп отура бериңиз, үй- бүлөеңүздү биздин кишилер кечке дейре мында жеткири- шет, эртең Ташкенге жол тартасыз, андан атайын даяр- далган вагонго отуруп поезд менен Екатеринославга бет аласыз. - Скоблев тилмечине буюрду, - фельдмаршалды конок үйүнө ээрчитип барыңыз, үй-бүлөөсү келгенче ошер- де эс ала берсин.
Ордунан туруп баратып темтеңдей түшкөн Абдыракман- ды генерал мыскылдай карап гурду ал босогону оор жүк көтөрүп бараткансып араң аттап көздөн далда болгончо. Ушул эле күнү ал капитан Кропаткинди Тогузторого жарым рота солдат менен жөнөттү. Анткени Абдымомун Алайда- гы Абдылдабекке кошула албай жанында калган отузга жет- пеген жигити, эки уулу менен ошоякка баратканын тыңчы- ларынан да, чалгынчыларынан да уккан. Учурда түндүк Кыргызстан Орусиянын карамагына өткөнүнө тогуз жыл болуп, оторчулардын бийлиги толук орноп, болуштуктар, уездер небак түзүлүп иштеп жаткан. Ошондуктан Тогузто- родо Абдымомунду кармаш анча кыйын эмес, бир гана жумуш - каракчыларды тосуп алып колго түшүрүш. Отор- чулар максатын оңой эле ишке ашырышты, колбашчыны эки уулу менен туткундап Казармандан Ташкенге апары- шып үчөөнү тең дарга асышты.
Эми мурдагы Кокон хандыгы - орус империясынын ко- лониясы, Түркстан губерниясынын чакан бир облусуна ай- ланды. Мында өз тартибин орнотуу алардын башкы мил- дети. Кантип? Бул үчүн генерал Скоблевдин жогору жак- тан жактырылган планы бар. Аны аскер башчыларына то- лук тааныштыруу максатында штабка роталардан полктор- го чейинки командирлерин чакырды.
· Биз азыр өз жерибизде, улуу империянын кичине- кей бир бөлүгүндө турабыз, - деп баштады сөзүн Скоблев, чекесине чыпылдап чыккан терди жүзаарчысы менен сүртө, - демек биздин жерде бизге баш ийбеген, биздин

максаттарыбызга каршы көз караштагы киши болбоого тий- иш, мырзалар! Ал эми тоо арасында бекинип алып, козго- лоңду жандандынууга аракет кылып жаткандарды жок кы- луу жарандык жана патриоттук милдетибиз.
Скоблевдин сөзүн туш-туштан колдогон үндөр угулууда:
· Жер биздики болгон соң аны ар кандай каракчылар- дан, жапайылардан тазалообуз зарыл!
· Жазалоо отрядын козголоңчулардын калдыктарын кыйратүуга жиберүүнү кечиктирип жаткан жокпузбу?
· Эй, сөзгө конок бербейсиңерби! - деп Видгенштей- ин ордунан тура калды.
Улуу империянын урматы үчүн ар-намыстуулук менен күүлдөгөн офицерлерин генерал ыраазы боло жылмайып карап турду. Отургандар тынчтана калганда ал сөзүн ула- ды:
· Сиздердей эр жүрөк азаматтар менен жеңилбес душмандарды жеңебиз, мырзалар. Азыр сиздерге ал- дыда жасай турган иштерибиз жөнүндө айтайын. - Штаб- дын чоң бөлмөсү чымын учса угулчудай тунжурады, ге- нерал коңур үнү менен кызуулана сүйлөп кирди. - Аб- дылдабектин кошуунун кыйратуу үчүн Алай экспедиция- сынын үч колоннасы түзүлдү. Биринчи, Гүлчө колонна- сы, ага подполковник Видгенштейн жетекчилик кылат,- Булар Абдылдабекти толук кыйратууну гана көздөшөт. Экинчи Ош колоннасы - бул Кичиалай аркылуу Сарымо- гол ашуусун ашышып Чоңалай өрөөнүнө түшөт. Буга бизге көмөк көрсөткөнү келген Шабдан Жантаев да кошулат. Булардын максаты Абдылдабекке жардам берүүчү же ага кошулчу козголоңчулардын ар кандай топторунун жолун бууп, бектин өзүн жок кылуу үчүн биринчи колоннага жар- дамдашуу. Үчүнчү колоннаны Үчкоргон колоннасы деп атадык. Ал Үчкоргондон чыгып Исфайрам капчыгайы ме- нен жүрүп отуруп Теңизбайды ашып Дарооткоргонго түшөт. Булардын милдети ошожерлерде бугуп жаткан

козголоңчуларды тыйпыл кылып, тиги эки колоннага Чо- ңалайдан кошулуп Абдылдабекти курчоого алып, аны экинчи баш көтөргүс кылып толук кыйратуу!
Офицерлер орундарынан тура калышып бөлмөнү сол- кулдата кыйкырышты.
· Ура-а! Ура-а! Ура-а!..
Скоблевге жер жарган жоон үндүү Закомельский жет- пей жаткансыды. Анткени ал Болот хандын Үчкоргондогу чебин кыйратууда оор жарат алып, жөнүкпөй жатып көз жумду. Байкап караса мында калгандары деле андан кем калышчудай эмес. Империянын жаңы жериндеги бийли- гин чыңдоого жигерденген генерал ушул эле күнү Шаб- данды чакыртты.
Нооча, кызыл жүздүү, кара сакалы жайкалып, өткүр кара көздөрү адамды тик караган, акыл-күчү толуп турган отуз жети жаштагы Шабдан кирип келгенде Скоблев ордунан салмак менен турду да үстөлүн айлана басып келип кош колун сунду. Көрүшкөн соң генерал манапты колтугунан алып;
· Жантаев мырза, жай жатып жакшы эс алдыңызбы? - деди көгүлтүр көздөрүн күлмүңдөтүп, балпайган барак му- рутунун астынан саргыч тиштерин көрсөтө жылмайып, Бу- латов айтылган ар бир сөздү дыкат которуп генералдын сол ыптасында сүйрү башын ийип, - сиздин бизге көмөк көрсөткөнү келгениңизге чоң ыраазыбыз.
Шабдан тилмечке көз кыйыгын таштап сүйлөдү:
· Урматтуу төрөм, мен эс алганы келген эмесмин. Мур- да сиздерге көрсөткөн азыраак кол кабыш кылганымды унутпаганыңыздарга ыраазымын! - манап 1868-жылы орус букаралыгына өтүүгө каршы болгон саяк уруусунун башчы- сы, айтылуу Тайлак баатырдын уулу, манап Осмондун көтөрүлүшүн талкалоого активдүү катышканын кыйытып сөзүн улады, - кырк жигитим менен шаарда жата бери- шим болбос.

- Сизге келээрдин алдында эле аскер башчыларым менен алдыда боло турган Алай экспедициясы жөнүндө сүйлөштүм, Жантаев мырза, - Скоблев жарпы жазыла сүйлөдү, - сиз каракчыларды талкалоого кандай шашып жатсаңыз, биз андан бетер ашыгып турган кезибиз, эртең жолго чыгабыз!
17.
Маргалаң түрмөсүнө алып келингенден бери Болот хан бүгүн таңга жуук кирпик ирмеди, көзүн ачса дубалдын шып- ка жете берген жериндеги темир тор менен тосулган бүтүйгөн тешиктен күн нуру жымыңдап шыкаалап калып- тыр. Ал дагы эле сыздатып ооруп, кээде лукулдатып кал- ган оң колунун карысындагы жаратын сол колу менен ба- сып өйдө туруп баратып темтеңдеп жыгылып кете жазда- ды. Узуну беш, туурасы үч кадамдан ашпаган абактын асты сыз, ичи суук эле. Жазгы жандан өткөн сууктан кара нооту тышталган сүлөөсүн ичиги гана жанын алып калып жатка- нын Болот хан туйду, туткунга түшкөнү беш күн болуп кал- ганын да кандайдыр эсине кайдигер келтирди, негедир бүткүл өмүрүн небак жашап бүткөндөй, эми бул жарык дүйнөдө өзүн кызыктырган эч нерсе жоктой сезилди. Ошентсе да ичинде ишке ашпай калган арманы бар эке- нин көңүл түпкүрүнөн кабыргасы кайыша эстеди. Анын көз алдына атасы менен Каратегинге кетээрде мойнунан ко- лун бошотпой буркурап боздогон Зухрахан келди.
Ал өзүн-өзү токтото албай көздөрүнөн жаш кылгыра үшкүрүп жиберди да темтеңдей бозоргон дубалды сол ийни менен таянып туруп калды, бул эскерүүдөн бүткүл ойлоо дүйнөсүн ала качып:
- Эмне үчүн үйлөндүм экен? Чөпкө да зыяны жок бир асыл жанды кыйноого салдым го? Курсактагы наристе алты

ай болуп калдыго? Ошону бир көрсөм, э-э? - анын муун- жүнү бошоп күңгүрөнүп сүйлөөгө шайы келбей дубалды сөөнүп отуруп калды. Темир эшиктин босогосунда бир та- бак аш менен бир кесим бөлкө турат, Ал эми колго түшкөндөн бери оозуна наар ала электигин сезди, анда кандайдыр үмүт шооласы пайда болду.
Бир оокумда темир эшик калдырап ачылып, найзалуу мылтыгы ийнинен түшпөгөн саргыч муруттары сапсыйган, тегерек баш кийиминин четинен кара күрөң чачтары тар- малдашып чыккан орус солдаты көрүндү. Ал кечинде ап- келген тамак ошо бойдон турганын көрүп капастагы ханга боор ооругандай көгүлтүр көздөрү менен анын муңайым карап койду. Нары жактан тамак ташыган ак алжапкыччан, башындагы кийими да ошондой ак кишини Болот хан күн сайын үч жолу көрөт. Бул да мурутунан чачына чейин куй- кул сары. Хан жаткан камера өзгөчө, мындагы туткун ме- нен сүйлөшүүгө тыюу салынган, буйрукту алардын жүздөрүнөн окуп-билип жаткансып хан да унчукпайт.
Орус баскынчылары Болот хан жаткан түрмөнү катуу көзөмөлгө алышкан. Анткени алар мурда Абдыракман аф- тобачынын зынданынан тигинин качып чыкканын, ошон- дон кийин элдин көтөрүлүшү мурдагыдан беш бетер күчөгөнүн, акыры Кудаяр хандын колбашчысы гана эмес уулу Насреддин, иниси Мурадбек козголоңчулар тарапка өтүп кетишкенин жакшы билишет. Ошондой эле оторчу- лар хан тукумдарынын биринин атына жамынса да үч жыл чамасында бүткүл Кокон аймагында Искак молдо Хасан уулу катарында эмес, Болот хан катары таанылып да, элге алы- нып да калганы баарынаң коркунучтуу экенин баалабай кое алышпады,
Темир эшик калдырттап кайра жабылган соң да хан бо- согого коюлган тамакка көңүлү чаппай оюна мен кандай хан болдум деген суроо келди. Ал өз суроосуна өзү жооп бере албай, жанын койбой лукулдатып оң колунун каруу-

сундагы жаратын дубалга сөөп жөлөнгөн боюнча кандай- дыр жакшылыктан үмүт үзбөөгө аракеттенди. Бирок ою чачыранды болуп көңүлү чөгүп баратты. Аңгыча темир эшик дагы калдырттады. Булар эмнеге келатышат деп ойлоду ал. Каалга ачылып, мылтыкчан калкак мурут күзөтчүнү ээр- чий баскан ак халатчан фельдшер көрүндү. Бул баскынчы армиянын санитардык бөлүгүнөн алып келинген адис эле. Беш күндөн бери оозуна наар албаган коркунучтуу туткун жөнүндө штабда сөз болгондо буга жооптуу капитан Ер- маков:
· Мүмкүн колго түшөөрдө алган жараты ырбап кеткен- дир? - деди дайыма сакал-мурутун устара менен мизил- дете алып жүргөн чап жаагын оң алаканы менен таптай сылап күзгүдөн жүзүн кайра-кайра карап.
· Санитардык бөлүктөн фельдшер Николаевди алдыр- тып каратып көргүлө, - деди Ионов, - элдин жүрөгүнүн үшүн алыш үчүн ал шүмшүктү жапайыларды каратып туруп жайлайбыз!
Азыр мында Ионовдон башка чоң жок болгондуктан анын айтканы аткарылды. Кызыл чырымдын сүрөтү түшүрүлгөн жыгач сандыкчасын көтөрүп Николаев хандын камерасы- на киргенде анын көзү али эне сүтү оозунан кете электей кызгылтым эриндерине, анан жедеп арыктап, субагай бе- тин сакал-мурут баскан дээрлик карып калгансыган тыр- жыйган акжуумал жүзүнө бейкапар карап, желбегей жа- мынган ичигинин бир өңүрү жапкан Болот хандын таңыл- ган оң каруусун ачты. Беш күн илгери кан токтобой жат- канда оролгон каруусу колдорунун башына дейре шиши- мек тартып, денеси да ысып турган. Жашы кырктарга ке- лип калган Николаев куштун канатындай мурутунун алдын- дагы калың эриндерин чормойтуп, чыккан кан каракочкул тартып небак катып, анын үстүнө кирдеп бүткөн дакини жийиркене чечип, жаратка жеткенде ал таштай болуп кал- ганын көрүп, туткундун томсоргон жүзүнө олурая карап

алып булка тартты. Жарагтын карты даки менен кошо ке- тип, хандын каруусунан кан аралаш ириң жая берди. Ушул жаратка чыдап, булкуп тартылган даки менен жаны кошо чыгып баратса да туткундун жүзүнө эч өзгөрүу болбогон- дугуна ал бир чети таңдана мурдунан бырпылдап сүйлөп пинцетке кебезди кыпчытып кан аралашкан ириңден жа- ратты тазалап кирди:
- Азыр эле тазалап кайра таңып коебуз, анан баары бүтөт... кайран өмүр да бүтөт... - муну атып же асып өлтүрүү маселеси гана калганы анын кулагы чалып калган, ошол имиш оозунан чыгып кеткенде жарадарга жалт карады бу түшүнүп калдыбы дегендей. Хан болсо мурдагыдай эле фельдшердин ийкемдүү колуна, өзүнүн жаратына кайды- гер карап отурган. Жаратты кайра таңып бүткөн соң Нико- лев беш-алты таблетканы туткундун сол алаканына салып кеңеш айтты, - муну ич, ал сенин денеңдин ысыгын түшүрөт. - Туткун орус тилин түшүнбөгөндүгүн чыгып ба- ратып эстеп, айтканын жандап түшүндүргүсү келип ал кол- дорун арбаңдатып адегенде таблетканы, анан оозун жаң- дап көрсөтүп баратып көздөн далда болду.
Фельдшер кеткен соң Болот хан жашоодон үмүт кылып зындандан кантип качып чыкканын эстеди. Ие, анда күн жылуу эле, азыр жаз чыга элек, анда ага жардам берчүлөр ошол чөлкөмдө айланчыктап жүрүшкөн, азыр Абдымомун- дун өзү эмне болгону ага белгисиз. Абдылдабек Алайдан кол чогултуп келгенче качан? Валихан төрө жөнүндө кечээ Каратегинге баратканда Исфайрам дарыясынын жээгин- деги капчыгайлардын биринде бугуп жатканын уккан. Ра- имшаа миңден ашык кошуунун күйөө баласына кошуп бе- рип кайра атказса, аны жолдон тосуп алмак... Болот хан кайын атасы жөнүндө дегеле ойлогусу келбей ордунан сен- деле турду. Бул жарык дүйнө ага кунарсыз көрүндү, эс тар- тканы кулагына кумдай куюлуп келаткан тозок менен бей- иштин баардыгы жомоктой туюлду. Ие, алар туурасында

бала чагынан атасы Хасандан канча укпады. Шариятка кан- жаны менен ишенген, анын миң түркүн жолдорунун би- рин да кыя баспаган мударис уулунун хан болгонун уккан- да не кубанаарын, не кабатырлаарын билбей дендароо болду.
Хасан мударисти баарынан да Искактын Болот хан ата- лышына сезим түпкүрүндө ийибеди. Уулунун Алим хандын небересинин ысымын алып жүрүшү дегеле акылга сыйгыс көрүндү ага. Искак да атасынын ички убайымын түшүнүп үйлөнөөр алдында Маргалаңдан жолукту.
· Бул жалган дүйнөнүн азгырыгына кирген жоксуңбу? - деген Хасан мударис суйдаң аппак сакалын сербейтип уулу- нун жүзүнө жээктерин бырыш баскан, оту өчүп бараткан көздөрү менен муңайым карап.
Болот хан келме келтирип:
· Баары алланын амири менен болуп жатат, ата, - де- ген, - эсиңдеби, мага шек берип жүргөн ак селдечен адам?
· Эсимде, - ата бул сөзүнө маани бербегендей күңгүрөнө жооп берген.
Болот хан азыр ойлосо ошондо байкуш ата не шайтан- дын азгырыгына, не Хызыр алей саламга ишенээрин бил- бей эки ортодо калган шекилдүү. Азыр ал өзү да эмнеге ишенээрин билбейт. Атасынын кыйналып турганын, өзү берген жардамын кол тийгизип албасын билип турса да хан бир нече жолу нөкөрлөрүнөн төөлөргө жүктөтүп бе- лек-бечкектерин берип жиберди. Хасан молдо алардын бирин да албай кайыр-садагага таратып, уулу үчүн кудай- дан кечирим сурап жүрүп өтүп кетти. Баарынан аянычтуу- су баланын атасына топурак сала албай калгандыгы болду!
Атасын акыркы сапарга узатканда топурак салбай кал- гандыгы үчүн Болот хан андан бери өзүн канчалык күнөөлөбөдү? Өтөөр иш өттү го!.. Ага абактын бүтүк тере- зеси тарапка карады, көзүнө темир тор арчындалган те- шиктен башка эч нерсе урунбады, эми эле таңдырган жа-

раты жанын чыдатпай зыркырап темир керебетке көчүк басты. Азыр гана ая ак кийимчен орус алаканына салып кеткен тегерек ак топчудай таблеткаларды кармап жүргөнүн байкап ордунан кайра түруп, аларды тамак куюлган идиш- тин катарында эки кесим бөлкөсү бар табакка салды, сууп калган эти жок борщтун жыты мурдуна келип ашты ичсем- би деп ойлоду. Ал ошол замат бул оюнан баш тартты, ант- кени орустар өздөрүнө жакпаган кишилерин ар кандай жол- дор менен көздөн далда кылышканын угуп келатат. Өзүнө оторчулар эгерим кечирим кылбастыгын хан билип турса да жашоодон үмүт үзбөдү.
Биринчи жолу Болот хан бул жөнүндө тогуз жыл илгери укканда ага анча маани берген эмес. Аны Айгүл айткан...
Кокондо жадыраган жаз келип, жаратылыш өзгөчө көрктөнүп турган, дүйүм жан-жаныбарлар жаналакетке түшүп, ар бири өз алдынча кыймыл-аракетте Искак көңүлдөшүнүн үйүнө келсе дарбазасы бек, кайра тартып кете турган болгондо базардан малайы менен келаткан Айгүлүн көрдү да шек алдырбай басып кетти. Ал биринчи сүйүүсүнө кечинде кеч кыстаганда келди. Сагынышкандар- дын кумар оттору тарап, аркы-беркини сүйлөшүп отурган- да Айгүл негедир күтпөгөн жерден;
· Искак, аркалык кыргыздардын Балбай баатырын ору- стар түрмөгө камашып, чачы өсүп алдырган сайын каа- пырлар ага уу сүйкөп жатышып өлтүрүшүптүр уктуңбу? - деп сураган.
Акезде Искактын орустар, алардын баскынчылык ара- кеттери жөнүндө түшүнүгү тайкы эле, ар кандай имиштер- ге, байлык менен мансапка дегеле кызыкчу эмес. Ошон- дуктан ал:
· Жок, - деп кайдыгер жооп берген.
· Билесиңби, ал киши орустар уу берсе да өлбөй ко- юптур, - келин өзү айтып аткан сөзүнө өзү бир чети таңда- на сурмалуу кара көздөрүн бадырайткан.

· Анан?
· Себеби баатырдын жанынан дайыма уу коргошуну үзүлчү эмес экен. Ал өзү да орустардын башына уу сүйкөп чачын жибитип жүрүшкөнүн билип, жанындагы уу корго- шундан жеп, тигилердин бергендерин «ууну уу кесет» деп кестирип жанын сактайт. Бирок акыры дарысы түгөнүп ка- лып абакта одүйнө салыптыр...
... Булар кандай жол менен болсо да мени өлтүрүшөт экен да деп ойлоду Болот хан көңүлү чөгө. Сенин колуңа душманың түшсө эмне кылат элең? Ага кечирим берет белең?.. Жо-жоок, орустардын алдында мен кандай күнөө кылдым? Биз алардын жерин басып, карысынан-жашына чейин кырып-жоюп, катындарын зордуктаган жокбуз да! Уурусу күч болсо ээси өлөт деген анык ушул бейм? Мени элим хан көтөргөн... Болот хандын көз алдына жарым миң- дей адам жыйылып аны ак кийизге салышып хандыкка көтөргөнү келди. Ал ошондо эмнени ойлоду эле? Баары эсинде жок, тек гана кишилердин кубанган жүздөрү, өзүн чоң үмүт менен карашкан көздөрү, тоо койнундагы толук- шуган жай чилдеси, баары бири-бирине шайкеш келип кор болгон адамдардын колдору көккө жетип, көк теңир алар- га көптөн күткөн тилектерин бергендей... Аттиң, Болот хан калктын ошол үмүтүн, ишенимин актай алдыбы?.. О-о, кай- дан! - хандын ичи аңгырап, андан муунткан өксүк чыгып кышылдай күбүрөдү, - биздин тилегибизди таш каптырыш- падыбы... Анын эсине Балбайдын уу берип өлтүрүлгөнү кайра түштү. Айгүлдөн кош көңүл сураган:
· Кимден уктуң?
· Байбачадан. Ал киши жыл сайын эки-үч курдай арка- лык кыргыздар гана эмес, казактарга чейин барып келет.
· «Ал кишиңиз» азыр кайда? - Искак какшыктуу суроо жылдырды,
Айгүл жигиттин ичи тарый түшкөнүн сезди, муңайым жооп кайтарды:

· Канча кылган менен ал киши балдарымдын атасы, - дагы басым менен кайталады, - ал киши элүүгө чыгып кал- са да минтип айтпаска айлам жок, же өзүң бир айласын табасыңбы? Байбачабыз азыр Кашкарда... - келин жигит- ти алдыртан сынай карады.
Искак ошондо Айгүлдүкүндө бир жумача жүрдү. Хасан мударис медереседен уулун таппай Маргалга кайра кетти, ал үйүнө барганда да санаасы тынбай чыдап отура алба- ды, Кокондогу медресеге дагы келди. Бул учурда Искак окуган жеринде эле. Ата баласын суракка алды:
· Окууңа барбай каякта жүрөсүң?
· Охнодогу Бурхан аканын кызы бар эле го, - деп жооп бере баштады Искак,- шондо жүрүп келдим.
· Ал кыз менин угушумча өзүнөн кыйла улуу адамга тур- мушка чыккан,- ата уулун тике карады.
· Ие, абышкасы байбача.
· Кандай киши экен?
· Соода менен Кашкарга кетиптир, көрбөдүм...
Кыраакы Хасан мударис Айгүл менен Искактын орто-
сунда байланыш бар экенин дароо сезди. Эгер уулу бу- жерде калып, байбачанын көзүнө чалдыкса соо калба- сын билди да Кокондогу Түңкатар медресесинен өзү иштеген Акмедресеге аны которуп апкетти. Ошол бо- юнча Искак Айгүлгө жолукпады. Кийин Айгүлдү Ташкен- де деп укту ал. Билген кишилердин айтуусунда байбача- нын байбичеси өлүп, токолун ошоякка көчүрүп кеткен. Кийин Искак Ташкенде наспай сатып күн өткөрүп жүргөндө канчалык аракет кылса да биринчи сүйүүсүнө жолуга албады... Искак-Болот хандын көз кыры дагы бо- согодогу табактардагы тамакка түштү. Эгер анда уу бол- со ичип алып биротоло бул дүйнөнүн азап-тозогунан ку- тулгусу келди. Ал ордунан туруп илкий басты, башы ай- ланып, кулактары шуулдап жыгылып баратканда ага бирөө:

· Эй, Болот хан, өлсөң да адам өңдүү өл, акылыңа кел, көтөр башыңды!.. - дегенсиди.
Искак чыйрала боюн түзөп жан жактарын карады. Эч ким көрүнбөдү. А баса, деп ойлоду эми ал, бул үн баякы Хызыр алей чалдыкы эмеспи! Искак аны уйку-соодо көрбөгөнүнө жарым жылдай болуп баратат, Ал змне үчүн шек бербей калды? Эмнеден жаңылдым? Тааныш үн дагы угулду.
· Ач-жылаңач козголгон кара таман калкты ээрчитип калыс жана боорукер хан экенңди көрсөткүң келип боло турган ар кандай кыйноого бел байлап, октон жалтанбай аттанганыңды унутпа! Адам адамдай өлөт, ит иттей өлөт!.. - Эшик дагы шарактады, босогого мурда ичилбей калган тамактын ордуна жаңысы коюлду. Тамак ташыгыч нан са- лынган табактагы таблеткаларды карап башын көтөрүп ханга суроолуу көз жиберди. Болот хандын кан-сөлү качкан жүзү сустайып турган эле,
Эки күн өткөндөн кийин фельдшер туткундун жаратын таңганы камерага башка бирөөнү ээрчите кирди. Сакал- чачтары аябай өскөн тартайган кишини Болот хан көрүп ага анча деле маани бербеди, анын көтөргөн баштыгы бар экен. Фельдшер жаратты таңып жатып өз тилдеринде бир- деңке деп сүйлөшүп калды.
· Эгер бүгүн тамак ичпесе бул өлөт, - деди Николаев жанындагысына.
· Уу салып койду деп шектенип жаткандыр? - узун чач- тын үнү корулдап жоон чыкты. - Хандын кебетесин сүрөткө түшүрүп жатып сүйлөшүп көрөйүнчү, мага уруксаат бериш- педиби.
· Өзүң бил, биз кичине кишибиз.
Фельдшер чыгып кеткен соң ханга сапсагай жылмайып карады:
· Менин атым Яков Дитрих, - ал ханга колун сунду. Биз- дин тилди бул кайдан билет, же тилмеч татарларданбы деп ойлоду колун бербей Болот хан.

Өзү менен хандын баарлашкысы келбегенин Дитрих билди да баштыгынан кагаз-карандаштарын алып, туткун керебетинде кандай отурса ошондой сүрөтүн түшүрүүгө киришти, Ошону менен катар ал жаагы тынбай өзүнүн бы- якка жер көрүш үчүн келип, он жети киши менен колго түшүп, Кудаяр хандын буйругу менен баарынын баштары алынып, анын отуз алты катынынын биринен төрөлгөн баласы катуу ооруп калганда кайып-каскагынан наристени айыктырып жаны калганын, улуту немис экенин айтты. Өзү сөзгө кошулбаса да ак көңүлдөн сүйлөнгөн кеп туткундун маанайын өзгөрттү, ошол күнү кечинде ал тамак ичти.
Катуу уктап калган туткун таңга жуук көздөрүн ачты. Аде- генде бүткүл аалам туңгуюкка чөгүп бараткансып сезилди ага. Керебетин кырчылдата ал туруп отурду, небак эле өлтүрүп койбой орустар өзүн эмне үчүн дарылап айыкты- рып, тамак берип багып жатканын анчалык түшүнбөдү.
Асыресе падыша өкмөтүнүн Ташкендеги администра- циясы Санкт-Петербургдан Болот ханды кандай жол ме- нен өлтүрүү жөнүндөгү көрсөтмөсүн күтүп жаткан. Акыры чын курандын башында андай көрсөтмө да алынды, анда айтылган боюнча Маргалаңда көп элди атайылап катыш- тыруу менен хан дарга асыла турган болду. Муну менен баскынчылар козголгон элдин жүрөгүн өлтүрүү, эгер ба- шыңарды көтөрсөңөр силер да ушундай өлүмгө туш боло- суңар деп эркиндикти, адилеттикти эңсеген калкты корку- туу максаты.
Эртең мененки тамактан кийин камеранын темир эши- ги калдырап ачылып москоол төрт солдат кирди, алардын экөө баштыктан ак көйнөк-дамбал апчыгышып, Болот хан- ды чечиндирип ага кийгизе башташты. «Булар менин ак кепиндерим го, - деп ойлоп хан беркилерди убара кылбай өзү кийинүүгө киришти, - кайран өмүр, кайран жаштык... ушинтип бүтмөк экенсиң да...» АГа өткөн өмүрү, хандык доору жылт этип күйүп өчкөн учкундай сезилип жатты, кол-

дору калтырап кетти, отуз эки жылдык жашоосунун акыр- кы ирмемдери калганын ачык сезген сайын ата-энеси, Айгүлү, Зухраханы, замандаштары - Абдымомун, Шер дат- ка, Сулайман удайчы... көз алдына келип, ички дүйнөсү аңтарылып аңгырап орду толгус боштукту сезе өзөгү өрттөнө кобурады:
· Бул дүйнө жалган дүйнө, азгырыктуу алдамчы дүйнө белем?
Жүздөрү сустайган, тиштене кымтылган эриндеринен кесип алса кан чыккыс солдаттар хандын сөзүнө түшүнбөй бири-бирине суроолуу карашты, Алардын түрүн байкап хан чыйрала ачык сүйлөдү:
· Ие, силер түшүнбөйсүңөр, кан жуткан калкым менин аракетимди баалап эсине алса болду...
Эки колу аркасына байланган ханды солдаттар эшикке апчыгышты. Күн чайыттай ачык, тээ Алай тоолорунун кол жеткис чокуларында түрмөктөшкөн ак булут каалгыйт. Аян- тта чогулган эл үн-сөзсүз толкуп, желкесинен жемире бас- кан оор жүктү көтөрө албай майышып араң турушкансыйт. Болот хан башын көтөрүп жарданган адамдарды, аларды бир нече катар болуп тосуп турушкан солдаттарды, коро- оздордой кокурайышкан, текеберлене ээктерин көтөрүшкөн Скоблев баш болгон баскынчылардын аймактагы төбөлдөрүн көрдү, баса түшүп маңдайынан салбырап ма- мыга илинген башы илмек жипти байкады. Болот хан өзүнө жүздөрүн бурушкан миңдеген адамдарды дагы бир жолу карады. Тигине алдыда бир аял паранжасын түрө салып жүзүн көрсөттү! Айгүлго!.. Айгүл!.. Болот хан боюн түзөп тура калды, артынан келаткан солдат аны кежигесинен итерип жиберди, туткун көмөлөнүп кетээрде коштоп ке- латкан эки солдат эки колтугунан кармап калышты, ал жа- нагы жакты дагы кароого аракет кылды, бирок ага мүмкүнчүлүк болбоду. Солдаттар ханды дардын алдына апкелишти.

Солдаттар туткундун эки колун бышыктап байлашып, отургучтун үстүнө чыгарышып мойнуна сыйыртмак салып жатканда Болот хан жарданган калкка дагы көз жиберди, тээ окчунураак ак селдеси башында заңкайган алп карыя турду. Ал өткөн күздө өзүнүн үйлөнүү тоюна келген Жакып карт экенин Болот хан жазбай тааныды, ошол эле учурда аны Шер даткабы деп ойлоду. Аңгыча туткундун башына ак баштык кийгизишти, көздөрү эч нерсе көрбөй калды, Шер акасакалдын тээ Ташкенде үч-төрт жыл илгери:
- Э-э, балам, сен эл жүгүн кантип аркалай аласың? - деген суроосу кулагына келди да таман алдынан тактай кулап сыйыртмак анын кекиртегин кысып баратты...
18.
Эртеси эле Скоблев айткандай Шабдан баскынчылар менен жортуулга аттанбады. Жата берип ал шаардан та- жап бараткан, нааразы болгонун сыртына чыгарбай кабар айтып келген Булатовго:
· Дагы канча турабыз? - деди Шабдан суз.
· Билбедим баатыр.
· Төрөнүн сөзү эки болчу эмес эле?
· Баатыр, биз кичине кишибиз, себебин генерал өзү гана билет, шашылыш дагы тапшырма бар эле... - тилмеч сөзүнүн аягына чыкпай Шабдандын тике берген сурооло- рунан качып чыкты.
Булатов генералдын сөзүн Шабданга айтып коюп түз эле «Пьян» базардагы Иминжандын дүкөнүнө келди. Азыр анда байбачанын инилери иштечү. Албетте, алар да Ма- мадеминди таанышчу.
· Мамадеминден кабар барбы? - деп сурады Имин- жанга союп каптап койгондой окшош кызыл жүздүү топто- голок Адылжандан.

· Жок, Фуат ака, ал келип калса дароо сизге жибере- биз.
· Жок, жибербең, ал итти бужерге байлап коюп, анан мага кабар бериңдер... - дүкөндүн ичкери бурчунда турган шарап куюлган челектен Фуаттын саргыч кирпиктүү карек- тери өттүп баратты. Муну байкаган Адылжан:
· Фуат ака, бирдеңке кылт этип аласызбы? - деди.
Бүркөлүп турган Булатовдун кабагы ачыла түштү. Эртең
менен эле генерал кол алдындагылардын баарын каарып, ар бирине тапшырма берип туш-тушка айдаган. Анткени түнү менен тыңчыларынан Абдылдабектин жер которуп кеткенин, анын кайсы тарапка бет алганын бир да бири билбегендигин угуп, ошондон бери буркан-шаркан түшүп жаткан. Бектин эми кайда токтогонун, канча киши менен жүргөндүгүн так билип туруп аттануу керек, же болбосо тоо арасында куюгуп жүрүп өзүңдөн өзүң карга-кузгунга жем болосуң. Демек азыр Абдылдабектин кошуунунда жүргөн Мамадеминден куш тилиндей кабары зарыл. Имин- жан өлө электе эле аны менен байланыш үзүлгөн, тыңчы- нын Ош шаарындагы үй-бүлөсү да Мамадеминдин өлүү- тирүүсүн билишпейт.
Мамадемин Анжиянда өз чайханасында Иминжан аттуу байбачанын башы жок денеси табылганын, ал орустарга тыңчылык кылган саткын экенин уккандан тартып шек ал- дырбай Оштогу үй-бүлүсүнө учурашып келүүнү суранып ке- лет Амандан. Акыры бир жумага уруксат алып Мамадемин үйүнө келип түшөөр менен анын келгенин Булатовго ка- барлашты. Ошол эле күнү түндө Булатов Адылжандын «Пьян» базардагы дүкөнүндө тыңчы менен жолугушту.
· Оокат-тиричилигиң кандай? - деп Булатов сөздү алы- стан баштады, алдындагы кеседеги кызгылт шараптан кылт- кылт жутуп.
· Фуат ака, кудаа буюрса жакшы, - ыраазы боло бажы- рап отурду өзү да кадыр-барктуу кишидей астындагы ак

чайнектен ак кесеге жылжытып чай куюп ууртап,- өзүбүзчө дүкөн ачып алдык, анда улуу уулум иштеп, кичүүлөрү ага жардамдашып, жыртыгыбыз бүтөлүп, курсагыбыз тоюп калды.
· Ошонун баары кимдин аркасы менен болуп жатат?
· Фуат ака, аны кантип билбейин, биринчи кудайдын, экинчи бейиши болгур Иминжан аканын жана сиздердин...
Жанатан ичкени муштумдай мурдун кызарта баштаган Булатов ого бетер чыңалып чыкты да алдындагы шарапты көңтөрө жутуп жиберип, шадылуу арбайган кып-кызыл ман- жалары менен оозун тамшана сүртүп бурк этти:
· Мурда эле кудайың барда куурап бир сындырым нан- га жетпей жүргөнүңдү билесиңби? Мурда эле Иминжан кудайыңар экөө сенин этегиңди эки кылды беле? Орус- тардын аркасы менен амал алып келатканыңды билбей- сиңби?
· Билем, Фуат ака, кантип билбейин!
· Билсең куйругуңду карматпай дайынсыз жоголосуң- бу?
· Такыр мүмкүнчүлүк бободу...
Булатов тигини сүйлөтпөй кагып таштады. Кесесин өз колу менен шарапка толтурган Адылжанга карап:
· Адылжандай азаматтар болбогонду жасап жатышат, сен... - Булатов шарапты кере жутту.
· Кечиресиз, Фуат ака, теги сиздерге дагы эмне жасап берейин, айтыңчы? - Мамадемин арык мойнун салаңда- тып үзүлүп кетчүдөй сүйлөдү.
· Абдылдабектин башы керек?
· Ыя? - Мамадемин кекиртегине бирдеңке тура кал- гансып деми кыстыга түштү.
· Эмне, жүрөгүң түшүп калдыбы? - деди Булатов тың- чыга акшырая. - Сени эр жүрөк адам экен десе, кокуйдун бирисиңго! Урушта кесилип жаткан баштардан бектин ба- шынын айырмасы барбы?

· Жогуң-жогуң...
· Бар келесоо, ошон үчүн ага жыйырма миң күмүш акча коюп жатат төрө. Бектин башын апкел да, нак жыйырма миңди санап ал. Андай байлык менен Ош гана эмес Анжи- ян баш болгон шаарларда чайханаларды сатып алып барк- туу байбачалардын бири болосуң!
Үчөөнөн башка киши жок дүкөндүн ичи жым-жырт, сыр- тта Булатовду кайтарып турган үч солдаттын гана нары- бери басышкан дабыштары угулат.
· Шараптан Мамадеминге да куй, - деди Булатов Адыл- жанга, - бул ансыз деле арам ишке барып жатат.
· Коюң Фуат ака, коюң, - деп бечара тыңчы ыйламсы- рап жиберди.
· Алдыгы чоң кеседеги шарапты ичесиң, андан соң сөздү улайбыз, кана, орустар үчүн, сени ашка жеткизип жаткандар үчүн пейилиң ак болсо ал!
Мамадемин шарапты кылкылдатып кымыз ичкендей жутту. Аздан кийин анын бети тамылжып, ырсаңдап күлкүсү чыкканда Булатов сөзүн дагы алыстан баштады:
· Сибирди басып алууну баштаган Ермакты Күчүм хан өлтүрүп, кийин ал жеңилип Волга боюндагы бизге баш кал- калап качып барганда биз ногойлор орустар менен жакшы жашаш үчүн ак падышага аны кармап бергенбиз, ие, баса кечээ эле Болот ханды Абдыракман өз колу менен гене- ралга тапшырбадыбы!
Тыңчы шылкыйып отуруп Адылжанга:
· Шараптан куюп коюң, - деди. Ал шараптан дагы кыл- кылдата шимирди да, куураган сөксөөлдүн бутактарындай арбайган манжалары менен тырышкан чекесинен мончок- топ чыккан терин сүртө сөзүн улады, - боптур Фуат ака, боптур, жакында бир кабар аласыз,
Үзгүлтүксүз Мамадемин менен байланышып, мерчемдүү жерлерге тыңчыларды койдуруп, баскынчылар Абдылда- бектин качан, кайсы күнү кайжерде болоору тууралу ка-

оарды алып туруу үчүн мүмкүнчүлүктүн болушунча баскын- чылар шарт түзүштү, Ошону менен катар жалаң аргындар- дан - кыргыз, өзүбек, тажик, татарлардан, казактардан жана башка орустан башка жергиликтүү элдерден турган чал- гындоо отрядын уюштурду Скоблев. Алар Абдылдабек кай- сы жерге юктосо ага тез жетип чагылгандай сокку уруу. Буга өз солдаттарынан бирди да генералдын кошпогон себеби, биринчиден алардын өмурун сактоо, анын үстүнө козголоңчулар жеңиле баштаганда орустарга кызмат кы- лып байып алууну көздөгөндөр көбөйдү, аларды пайдала- нуу абзел. Ушинтип мыкты куралданган, аты-тону келиш- кен, тоолуу жердин ой-чуңкурун жакшы билишкен жалаң- даган жыйырма беш баш кесер буйрукту гана күтүшүп, шыбыш болоор менен аткан октой чыгууга дилгир болуп жатышты.
Асресе, андай кабар Мамадеминден келди. Абдылда- бек жыйырмага жакын жигиттери менен Шут капчыгайын- да жатканын кабарлады ал. Башка булактардан да тыңчы- нын билдиргенин тастыктаган кабарлар түштү. Кармалбас бекти Скоблев өзү колго түшүрүш үчүн аттанды, кечинде аргындардын жыйырма беш кишиден турган отрядын жөнөткөн. Жүрүштүн максаты өзүлөрүнөн жарым сутка ал- дыга кеткен чалгынчылардын изи менен барып капысы- нан Абдылдабекти басып калуу.
Күн улам жогору көтөрүлгөн сайын ысып, жол жүруү барган сайын кыйындады. Кеч кыстаганда гана алдыдагы чалгынчылардан бектин изине түшкөндүгү жөнүндө кабар алды Скоблев. Көз байланганда алар коктунун оозуна ке- лип токтошту. Жердин түзулүшүн дыкат карап генерал сол- даттарын түзөң жерге чатырларын тиктирип жайлаштыр- ды, түнкү сыдырымдан ыктоо колоттун ичин өрдөп ба- рып өрүү болуудан ал чочулады. Шабдан кырк жигити менен ээрлерин баштарына жазданышып, тердиктерин алдыларына салышып, көрпөчөлөрүн жамынып жатып

алышты, өзүлөрүнүн күзөтчүлөрүн коюшкандан кийин. Кыргыздардын бул жоругу орус солдаттарына бир чети өөн, бир чети туура көрүндү. Эң негизгиси жапайылар- дын ээр-токумдары эки милдет аткарат экен, күндүзү ат- тарына мингенине, түнкүсүн түнөп калышса талаа-түзгө төшөк катарында.
Шабдан мурда бул жерлерди көрбөсө да тоолуу аймак- тын сырын жакшы билгендиктен Скоблев менен эртеси да баскынчылардын алдында келатты. Мурда сүйлөшүлгөндөй буларды ушул Шут капчыгайынын оозу- нан чалгынчылар же тыңчылар тосуп алышмак. Эки жүздөй солдат жана кырк жигит ээрчитишкен генерал менен ма- нап ичин көздөй оп тартып жаткансыган ажыдаардын кош жаагындай терең капчыгайдын өрдөшүнө үн-сөзсүз кара- шып саамга унчукпай турушту.
Ызылдап учкан аарынын добушунан башка эч нерсе угул- баган тынчтык буларга шектүү туюлду. Шабдан каракашка аргымагынан түшүп, нары жактан жигитинин чуркап келат- канына карабай басмайылын өзү бошотуп, ооздуктарын чыгарып кое берди. Ат ошол эле жерден көк чөптү оро оттоп, кырк жигит да манабын туурашып мингичтерин чал- дырууга киришти. Аларды карап туруп Скоблев солдатта- рына заңкылдады:
· Бир саат эс алуу!
Аттары чөп чалганча жүрүштөгү адамдар да ончактыдан айтегерек отурушуп тамактанууга киришти. Жалпы тулку- бою генералдыкынан кем калбаган, тегерек кызыл бет, бакырайган кара көздөрүнөн от жанган Баякеге Шабдан:
· Баякыдан орус төрөсүнө жуткузуп кой, - деди. - Күн ысып кетти ал да суусаса керек.
Баяке нары жакта буйрук күтүп турган кара мурут жигит- ти колун жаңсап чакырды да:
· Тиги муздак суудан апкелип, сыр аякка толтура куюп күл азыктан сал, - деди.

Дагы бир арыкчырай сары жигит кара мурутка жардам- дашып, куржундан үч сыр аяк алды. Бул идиштер Шабдан- га, анын жанында жургөн иниси, кебете-кешпири агасына окшоп кеткен Абдыракманга жана Баякеге арналган.
· Дагы бир сыраяк апкелгиле, - деди Баяке күрулдөп.
Булардан анчалык алыс эмес жерде нары-бери басып
туш-тушка көз чаптыра Скоблев жапайылардын эмне кы- лып жатышканын да байкады. Шабдандын кара мурут жи- гити саймалуу куржундан ак баштык апчыгып, аны бүйрүлгөн оозун ачып суу куюлган аяктарга бир чымчым- дан салды. Ошол эле жигит солкулдап өскөн шыраалжын- дан сындырып аяктардагы суюктукту чалган сайын ал ка- ракүрөң коюу суюктукка айланды. Баякенин айтуусу ме- нен биринчи аяк Шабданга, андан кийинкиси булардан окчунураак эч нерсе байкамаксан болгон Скоблевге су- нулду. Таруу боткодон суюк каракүрөң тамакты колуна алып генерал манапка караса, ал чоң-чоң ууртап ичип жатат. Адегенде жипкирип, андан кийин манап өзү ичип жаткан соң даамын татып көрүүгө ниеттенип барак мурут капта- ган калбайган эриндерин тийгизди, ага жагымдуу даам татыды да чоңураак ууртады. Эртеден бери ат үстүндө наар албай Скоблевдин курсагы ачкан бейм аптыга удаа удаа ууртап, сыр аякты шыпкады да Шабдандын жанына басып келип:
· Азыр биз ичкен не деген тамак? - деди. Дайым даяр турган Булатов өзү да тамшана генералынын суроосун ко- торду.
· Муну бизде күлазык дешет, жоокерлердин тамагы. Ушул ичкениңиз менен эртең мененкиге чейин курсагы- ңыз да ачпайт, өзүңүз кубаттуу жүрөсүз, төрөм.
Шабдандын бул жообу генералды таңкалтырды. Алыста колониалдык согушта жүрүшкөндөргө бул табылгыс тамак экенин ойлоду ал. Баяке кара мурутка:
· Тилмечке да оозтийгизчи, - деди.

Булатов да таңдайын такылдата кулазыктан иче башта- ганда табышмактуу тамактын сырын сурай турган болуп саатын карап генерал шашты:
· Шабдан мырза, сиз жигиттериңизди ээрчитип, бул шайтан алган капчыгайды чалып келбесеңиз ушинтип оту- ра беребизби?
Шабдан унчукпады, генералдын оюнда эмне бар эке- нин билгиси келди. Саамдан кийин Скоблев буйра сүйлөдү:
· Шабдан мырза, жыйырма жигитиңиз менен капчы- гайды өрдөп чалгынга аттаныңыз.
· Баяке кеттик, - деди Шабдан ордунан элпек туруп, карамурут апкелген атына минип. - Жыйырмаңар мени ээрчигиле, калганыңар булар менен болгула.
Жигиттери менен Шабдан капчыгайды өрдөп кыйла уза- ганда Баяке жоон мойнун артына буруп, эч караан көрүнбөгөндө:
· Баатыр, орустар өзүлөрү эмне үчүн калышты? - деди.
· Э-э, Баяке, - деди Шабдан суз, - кокус астыда бук- турма болуп калса өлсө кыргыздар өлсүн дегени эмеспи.
· Анда эмнеге жыйырма кишибизди алып калды?
· Мындай чыгып бизди бекке кошулуп кетпесин деп аларды барымтага кармап калганын түшүнбөдүңбү?
· Ой, ушуларды! - Баякенин тиши кычырады, - булар менен эзели эл болбойбузго, баатыр?
Шабдан Баякеге жооп бергенче алдыга чалгынга кетиш- кен үчөөнүн бири чаап келатканы көрүндү. Бул жана кара- мурутка жардамдаша коюп жаткан куйкул сары жигит бол- чу. Ал Шабдандын теке маңдайына келээр менен аптыгып сөзүн баштай албады. Баяке бакырып жиберди:
· Эй, акмак, эмне болду айтпайсыңбы?
· Токточу Баяке, - деди Шабдан,- бала жүрөгүн бассын.
· Мобу эле жерде, тиги корумдан чыга бергенде, - жигит шашкалактап сүйлөп кирди, - жыйырмадай кишинин өлүгү жатат, баары жылаңач, баарынын баштары алынган...

· Берки жолдошторуң аманбы?
· Алар ошерде калышты...
Шабдан өрдө каракашкасына камчы басты. Алар өлүктөр жаткан жерге тез эле жетишти. Мурда мындай кыргынды көрбөгөн жигиттин журөгү түшкөндөй көрүнүш эле. Булар Скоблев жиберген чалгынчылар экенин Шабдан дароо түшүндү. Ал эки жагын карап, капчыгайдын аягына жана башына сакчыларды коюп, ар кайсы жерде башы жок то- мурайып жаткан жылаңач денелерди көрүп:
· Булардын денелерин жакын арада кемер болсо ошо- го жашыргыла, - деди, каткан канга жуурулган өлүктөргө чымындар ызылдап конуп жатышканын карагысы келбей.
· Баса, - деди Баяке, - жанатан быякта жорулар неге айланып жүргөнүн билбептирмин.
· Биз билбегендер көпго, - деди Шабдан сабыры суз, нары жакта суу жеп кеткен аңгекке оозу-баштарын тумчу- лап өлүктөрдү колдорунан суйрөп, тоголотуп жаткан жи- гиттеринен көздөрүн албай.
Аргындардын сөөктөрүн аңгекке корумдап, капчыгай өрдөшүп дагы кыйла бастырышканда кыр-кырлардан мыл- тыкчан адамдар көрүнө калууда. Шабдан бул Абдылдабек- тин жигиттери экенин, алар сес көрсөтүшүп жатышканын билди, бирок атынын башын тартпады. Бир кезде кыраң- да кылкы.пдаган куралчан адамдардын арасынан кызыл ат- чан бирөө чыгып тизгинин тартты, Шабдан да тизгинин тартып:
· Баяке, биз ушерге конуп алып эртең артыбызга кай- ра кетели, - деди, антпесек жолубуз болбойт.
· Кыязы кызыл атынын тизгинин тартып токтогон Аб- дылдабектин өзү, мен тизгинимди тарттым, силер да тиз- гиниңерди тарткыла дегени.
· Баатыр алтүндө бизди да тигилердей мууздап кетиш- пейби, орустарга жетип кабар айтсак кантет, анан бирге- лешип бектин сазайын окуталы.

- Аларды биз ээчитип келгенче шамал менен кошо за- кымдаган Алайдын кыраандарын кайжерден табабыз. Алар эми бизге тийбейт, же болбосо небак эле мөндүрдөй жа- аган октордун астында калмакпыз.
19.
· Эмнеге баскан изибизден тарта орустарга белгилүү болуп калат? Ие, арабызда тыңчы бар! Эмне үчүн ошол жүзүкараны таппайбыз? - Абдылдабек Шут капчыгайында күтүүсүздөн адегенде аргындардын чалгынчы тобу арты- нан келип, андан удаа Скоблев өзү үч жүзгө жакын солда- ты менен аябай камынып чыкканын, акыры Шабдан ме- нен алыстан тизгин тартышып көрүшкөн соң инилерин, беш жүз башчыларын чогултуп үстөккө-босток суроолорду берди, - а мүмкүн ушул жерде отургандарыбыздан бас- кынчылар менен тымызын байланыш түзүп жүргөндөр бар- дыр?
Баарын кыдырата көздөрүн алайта карап бек жооп күттү. Эч ким озунуп ооз ачып актанган же күнөөсүн мойнуна албады. Анткени алар биринчи кудай, экинчи бектин ал- дында ак экендиктерин бек түшүнөөрүн билишет, ошол эле учурда жигиттеринин ичинде тыңчы бар экенин мурда эле Жакып карыядан угушса да эмдигиче ал желмогуздун бетин ача алышпаганына албетте күнөөлү.
· Жакында Жаңырык капчыгайына орун которобуз, - Абдылдабек демин ичине ала оорбасырык сүйлөдү, - өзүңөр билесиңер ажер кербен жолунан окчун, оозу тар жана бет- тери бийик жерден шам-шаркыт адамдар шек ала бериш- пейт, ичинде эки миңдей кишини топтоштуруп күч жый- най берүүгө болот. Валихан төрө менен Сулайман удайчы да биз менен болот. Ар бириңер кулагыңарга түйүп койгу- ла, ажерге барар менен ар бир жигиттен тартып он, жүз

башчыларга чейин куран карматып, касам ичирип ант ал- гыла актыгы үчүн!
Бугунун жыйырмасынан Абдылдабектин колу Жаңырык капчыгайына бириндеп, көбүнчө түнкүсүн келишип жый- нала башташты. Алардын болжолдоолору боюнча күч топ- толуп бүткөндө өрөөнгө түшүп баскынчыларга каршы ча- буулга өтүшсө калк козголуп буларды колдошот. Келчүлөр келишип бүтүп калганда ант берүү башталды. Канча кыл- ган менен шарият жолуна ишенип аң-сезими калыпталган Мамадемин-Иманкул бул жөрөлгөдөн кооптонуп:
· Ошко үй-бүлөмө жолугуп келейинчи, - деп суранды Амандан.
· Эй, бери карачы, - деди беш жүз башчы шектене, - сен жакында эле бала-бакыраң менен учурашып кайтпа- дың беле? Бат-бат куюндап аягың сай таппай жүрүп акы- ры жүз эмес он башы болбой калдың,
· Анан кантем, катыным оорукчан, ал бечера бирдең- ке бопкетсе чиедей жаш балдарым кантет?
· Сен өңгөнү коюп азыр айтканым чын деп куран кар- майсыңбы?
Болбогон жерден калпын карматып койгонуна бир чети жаны ачышып, бир чети жүрөгү түшүп Иманкул ыйлап жи- берди:
· Кагылайын Аман ака, калп айтсам кара башымды жей- ин...
Беш жүз башы убакытты созуп отурбай жоокерлерден ант алып жүргөн молдону чакыртып:
· Исмайыл аке, Иманкул үйүнө шашып суранып жатат, ант алыңызчы, андан соң көрөбүз, - деди орто бойлуу, бакжайган каратору, барбагай мурундуу иреңине жараш- кан чоң сакалына ак түшө баштаган, селдеси да казампак- тай молдого.
Куран кармап ант берүүнүн алдында Иманкул шашып- бушуп даарат алды да чөк түшүп молдонун алдында отур-

ду. Исмайыл жайнамазын жайып, анын үстүнө таза ак кез- демеге оролгон куранды астейдил коюп, кош колдоп ачып:
· Кудайымдын кулу, Мухамеддин үмөтү Иманкул үч жолу келме келтирип туруп, эл алдында, улук кудаа эмес, кудаа- дан жудаа эмес, Абдылдабек бектин алдында актыгыңды айтып ант бересиңби? - деди.
Куранды көргөндө эле Иманкулдун колдору калтырай баштаганын байкаган Аман анын ар бир кыймылына көз салды. Бужерде тегеректеп тургандардын баары демде- рин ичтерине алышып, тээ окчунда аңги аттардын аңкыл- дап алыша кеткендери угулат. Жарданып тургандардын ичинен бирөө бүлк этти:
· Эй, болбойсуңбу...
· Шаштырбагыла, шаштырбагыла, курандын сүрү бар эмеспи, - деди молдо.
· Тугра айтасыз молдоке, - Иманкулдун үнү бирөө му- унтуп жаткансып кыркырады. Ал тамагын кайра-кайра кы- рып алдастады, ушул мүшкүлгө туш болгон күн көз алды- нан өзөгүн өрттөй өттү...
Намангандагы Иминжандын чайканасы. Жай чилдеси- нин аптабына карабастан мында салкын, өзгөчө орустар тараптан кишилер келээрде байбача эшик алдындагы чар- паясында чалкалап отуруп малайларынын жандарын тын- дырбай чайхананын кашындагы көчөдөн тартып, ички ко- роого чейин кайра-кайра суу септирип, шыпыртат. Кош дөңгөлөктүү тарантас менен тилмеч Фуат келип түшкөндө бечара Иминжан чедиреңдеп жүгүрүп, адаттагысындай чексиз кубанганын билдире айтаарга сөз таппай калган- сыйт:
· Келиң Фуат ака, келиң, такыр көрүнбөй кеттиңиз <тил- меч кечээ эле полковник менен мында болушуп Мамаде- миндин баш терисин байкашкан), сиздей азиз адамдарды тосуп алып туруу биз үчүн бакыт...
Көптү көргөн куу каптал Фуат байбачанын сөзүн кулагы-

нын сыртынан кетирип атайын орустар үчүн арналган бөлмөгө оолжуй басып кирди. Ал демейдегисиндей чий шляпасын алып, коондой сүйрү башынын кууш чекесинен мончоктоп аккан терди сүртө:
· Күн ысып кеттиго, - деп үстөлдүн төрүнөн орун алды. Тилмечтин маңдайында эки колун бооруна алып таазим
кылып борсоюп турган Иминжан толук бетин ыйлап жи- берчүдөй бултулдатып:
· Фуат ака, суусундук апкелдирейинби? - деди.
· Майлың.
Иминжан өзүнүн артында турган чайчысына кылчайып алая бурк этти:
· Фуат акага суусундуктарыңдан апкел!
Тыртайган, кубажүлүүн, өскүлөң кара чачтуу башындагы
ала топсунун саймалары оңуп калган чайчы көз ачып жум- ганча жайык табакка эки чоң ак чайнек, төрт чыны салып келди.
· Аш таярбы? - деди байбача чайчысына.
· Апкелейинби? - Чайчы артына кетенчиктей башын жерге салып турду.
· Бара бериң өзүм айтам, - Иминжан малайын чыгып кетээр менен тилмечке жараматтана карап сөзүн улады, - Фуат ака, өзүңүз жактырган орус арагынан...
· Ошондой баштайлы, - деди Фуат тамшанып.
Чыныга ак чайнектин биринен ичимдикти байбача өз
колу менен куйганча чайчы дагы бир жайык табакты нанга, жашылча-жемиштерге толтуруп үстөлдүн бетин жайнатып кетти. Аңгыча байбача дагы бир кесеге көк чайды буулан- тып куюп, малайы көздөн далда болоор менен:
· Фуат ака, алып жибериң, - деди.
Тилмеч дагы эки кесени жуткан соң гана табактагы жүзүмдөн бирди алып оозуна салып:
· Тыңчы кайда? - деди.
· Ушерде жүрөтго, эртең Ошко жолго чыгабыз.

· Билем, силер жөнөр алдында айтчу сөз бар, чакыртың.
· Хоп, - байбача эшикти карап эки алаканын чапкыла- ды. Акчаамай арык чайчы энтиге босогону аттады. Тилмеч менен кошо ага кошомат кыла серпишип жатып кызып кал- ган Иминжан малайын карабай буюрду, -Нооманжан Ма- мадеминди мында тез жибериң!
Мамадемин тилмеч менен байбача дагы бирди жутуп, сууп калган көк чайдан ууртап жатканда босогону аттап салам айтып башын жерге салып турду. Аны отур деген киши болбоду. Сөздү Фуат баштады:
· Мамадемин, сен атыңды өзгөртүшүң керек.
· Кандайча? - Мамадеминдин эки көзү эч нерсеге түшүнбөй тилмечтен өтүп баратты.
Кызып калган Булатов да тигиге мунун жадайын кантип түшүндүрүүнүн ыгын ойлоп:
· Сен бектин кошуунуна Мамадемин эмес башка ат менен кошулушуң керек, деди, - бул сактык үчүн зарыл.
· Менин эки атым бар, - деди Мамадемин бооруна алып турган эки колунун салааларын ушалап дагы эмне дээрин билбей тилмечти жалдырай тиктеп.
Муштумдай мурду кызарып чыккан тилмеч сары кирпик- терин кыбыңдатып:
· Кандайча? - деди малайдын жообуна жакшы түшүнбөй.
Мамадемин - бул чоң атасы асан чакырып койгон аты экенин, өзү төрөлгөндө башка жерде байда малай жүргөн өз атасы уулду болгонун угуп кожоюунунан суранып кечи- гип келип, наристеге ысым берилгенин билбей ал дагы Иманкул деп асан чакырганын тыңчы айтканда Булатов саргыч кирпиктүү көгүш көздөрүн жүлжүйтүп «бу жүзүкара туулганда эле жарык дүйнөгө эки аттуу, эки жүздүү болуп келген экен» деп ойлоду да:
· Сенин Мамадемин, ошол эле учурда Иманкул эке- ниңди дагы кимдер билет? - деди ормойо.

· Көпчүлүгү, жо-жок тааныгаидардын баары мени Иман- кул деп чакырышат, төрөм.
· Мындан ары сен биз үчүн Мамадеминсиң, Ошто, Алай- да Иманкулсуң, түшүндүңбү?
· Түшүндүм, төрөм, - деп мулуң этти бечара Иманкул күнгө күйгөн чекесин, жаак терилерин тыржыйта аппак тиштерин көрсөтө ырсайып, тилмечтен дагы сөз күтө.
· Макулдаштык Мамадемин, эртең чыкканы жатыпсы- ңар, жолуңар шыдыр болсун...
Тилмечтин ошондогу сөзү азыр да Иманкулдун кулагын- да. «Аттиң пендечилик кылган экемин» деп ойлоду ал. Би- рок баары кеч болуп калганын өкүнө сезип, тамагын дагы да кайта-кайта кырып ант бере баштады...
Иманкулдун калтаарып чыккан өзүнө тиешелүү эмес чоочун үнүнө Аман кулагын төшөп, анын самандан сары, чөптөн куу, каны ичине тарткан жүзүнө, куранды карма- арда сунган колдору безгек болгондой калтыраганын күнөмдүү карады. Азыр беш жүз башынын көз алдында тап-такыр чоочун адам турду. Ал өзүнө ишенимдүү бо- луп калган жоокерлеринин биринин ант алуудан улам байкалган шектүү көрүнүшүнөн жыйынтык чыгара албай суу аккан кашатты жээктей басты. Тээ бир чайкайнам- дан кийин гана Амандын жанына шыпылдап басып ке- лип Иманкул:
· Беш жүз башым, эми Ошко жөнөй берсем болобу? - деп жайдаңдады.
Күн кечтеп капчыгайдын туу кырын жазданып баратты. Аман бул жөнүндө дагы эле тыңгылыктуу пикирге келе ал- бай Иманкулдун тыржыйган арык, беттеринин чүкөсү чык- кан жүзүнө карап:
· Мына, азыр Иманкулсуң, эрдигиң да, акылың да бар, а жана ант берип жатканыңда сенин ордуңда башка коен- дон коркок бечара кишини көрдүм. Сен чын эле Иманкул- суңбу, же башка бирөөсүңбү?

· Кудай, арбак урсун ака, асан чакырып койгондогу атым ушул!
· Бүгүн кеч болуп калды, эртең көрөбүз...
· Анда саардан жолго чыга берейинби?
Суроого жооп кайтарбай Аман беш жүз башчылар үчүн айтайын тигилген боз үйлөргө бет алды. Иманкул анын артынан заманасы куурула узата карады. Кудай алдын- да калп айтканы дагы эле сезим түпкүрүнөн кетпей, мына-мына айыбы ачылып калчудай ал эки жагын элең карап, атына минип башы ооган жакка кете бергиси келди. Анда бала-бакырасы кантет? Орустардын жар- дамы менен жаңыдан эл катарына кошулуп келатпады беле.
О-о жараткан, пок дүйнөгө ыйманын сатып жаткан ку- лундун күнөөсүн кечире көр! Ачыгын айтып бектен кечи- рим сурасам ырайым кылаар бекен? Ал кең пейил киши эмеспи! Бирок бек душманын эч качан аяган эмес!.. Анын көз алдына Абдылдабектин кабагы карыш түйүлгөн каар- дуу жүзү келди. Ал мага эч качан ырайым кылбайт деп ойлоду Иманкул, бектин колу бул жерде экенин айтып коюп кете берем, андан кийин өзүм хан да, өзүм бий.
Таң атаарда Иманкул жолго чыкты. Капчыгайдын оозу- нан аны тааныган күзөтчү токтотуп:
· Ой, сени ант берип жатып шымына чычып койду дей- тго, ха-ха-ха...
Иманкул жаңы асый торусунун такымына камчы басып караңгыга күзөтчүнүн суроосун укмаксан болуп житип кет- ти. Анын кекээрдүү күлкүсү менен ачуу какшыгы тыңчыны Ошко чейин узатып барды, улам аны эстеген сайын куйка- сы курушуп, жедеп жүрбөй калган атын теминип-кагынып, Чыйырчыктан эңкейе бергенде торусунун үстүнө үстөк ко- шуп жайлоого жаңы көчүп чыга баштаган бирөөнөн ал- маштырып үч асый чабдар ат менен жүрүшүн жанталаша улады.

Адегенде Адылжанга барып жолуккусу келсе да Иманкул шаарга киргенде орус гарнизонундагы тилмечке болгон ка- барын айтууну туура көрдү. Кечке түнү менен жол жүрүп эси ооганына карабай бучкагынан тер аккан атын жетелеп эртеси күн чыга көздөгөн жеринин босогосун аттады:
· Фуат ака барбы? - деди Иманкул мылтыгын кезей өзун тике карап жолун тоскон чап жаак, коңкой мурун орус сакчысына.
· Фуат? Что тебе, Булатов надо? - деди сакчы мылты- гын дагы эле кезей кармап тигинин суроосуна жакшы түшүнө бербей.
· Ие-ие, Фуат ака,- Иманкул тилмеч дегенди орусча айта албай оозун ачып тилин көрсөттү.
Сакчы канчалык суз турса да Иманкулдун түрүн көрүп күлүп жиберди. Нары жактан капитан Ермаков чыгып:
· Эй, кыргыз сага эмне керек? - деди, мунун да бил- ген сөзү ушул эле.
· Фуат ака, Фуат ака... мен тыяктан Абдылдабек бектен...
Бектин атын укканда капитан дароо Булатовго, андан
соң генералга чуркап жетти.
Скоблев жаңыдан туруп чачын тарап, сакал муруту өсүп калганын көрүп денщигине кыйкырып жаткан:
· Железнов!
· Кечиресиз генерал мырза, - Ермаков шашып кирип, оң колунун манжаларын оң чыкыйына тийгизе сөзүн ула- ды, - кыязы Абдылдабектен киши келди, Фуат акалайт, анан бектин атын айтып гарнизондун эшик алдында түрат, аты аябай тердептир...
· Аны апкел, тез, тилмечти да! - Скоблев өзү да кал- даңдап шашып бир чети тиги бектин башын кесип байла- нып келип жыйырма миң рублди алганы турабы деп да ойлоду.
Жарым саатка жетпей Скоблев Ионов менен картаны тиктешип, Иманкулдун айткандарын Булатовго так кото-

руусун кагуу табыштап, бара турган жолду, Жаңырыктын кайсы жагынан чыкса оң болоорун талкуулап жатышты. Түшкө жакын баары түшүнүктүү болгонсуду. Ошентсе да генерал Иманкулга одурая карап дагы бир жолу тактады:
· Бектин кошуунунда канча киши бар?
Миңге жакын.
· Беш жүз башчыдан үчөө деп жатпайсыңбы?
· Калгандары быякка чыгаарда кошулмак, эки миңге чамалап барышы мүмкүн бир жумадан кийин,
Ойлонуп калды генерал. Эми ишим бүттү го, пулумду берсе кетейин деген максат менен Иманкул:
· Фуат ака, мен кетсем окшойт, бала-бакырама бир- деңке ала барганга... - деди мукактана.
Иманкулдун сөзүн укканда Скоблев кулагына чейин кы- зарып ачуусу келе сөгүнүп жиберди:
· Чыккынчылардын баары ушундай, иттер! Аларга ата- журт не, ар намыс не! Мындайлардын бирин койбой асып салуу аздык кылат, акмактар!..
Генералдын каарынан тыңчынын жүрөгү түшүп калды, тилмеч которуп бербесе да ал башын жерге салып өлүп кетчүдөй шылкыйды. Аны дагы бир жолу жекире карап алып Скоблев ого бетер зүкүлдөдү:
· Көрчү, өлүп кетчүдөй болуп калганын шүмшүктүн! Акча ала коюп култ койгусу бар! - ал эшикти карап заңылдады, Ермаков! - Ал босогодон көрүнөөр менен, - мобу айбан- ды казарманын ичине аты менен киргизип, курсагын той- гузуп, эч жакка чыгарбай камай тур. Акчасын, - эми ал Бу- латовду карап сүйлөдү,- биз экспедициядан келгенден кий- ин алат. Булатович, тиги акмакка түшүндүрүп кой, бизге жол көрсөтүп, иш бир жаңсыл болгончо башка жакка жа- рым карыш жылбайт.
Сыртынан илимий экспедиция аталган кандуу жүрүштүн өйдө-төмөнүн Ионов менен генерал дагы кыйла талкуула- гандан кийин:

Мг!; 39и спчам менен Жаңырыктын үстүнөн чыгай- !.|■; дедм, сен майор. дагы ошончо эле солдат менен гүпшаа дарыясын боилоп отуруп капчыгайдын оозун тос, 1-:\'и0из о!тдои оерди Оолуп калса Абдылдабок эми сөзсүз коНКспл а ’[үшөг.
ЖаңырыкДд кокдэген бери качыл жоголгон Иманкул жөнүндө сөз тогсгоооду:
· Мөн ага жооп берген эмесмин, - деди Баатырбекке Аман,
· Болоору болду, мүмкүн чын эле катыны оорудур.
Мындай божомолду Абдылдабек четке какты:
· Ал шойкомдуу неме көрүнгөн, ошон үчүн аны мен Алайга апкеткиле дегем былтыр, - Абдылдабек сөзүн тап- шырма менен аяктады, - не бар, не жок мерчемдүү жер- лерге жакшылап сакчыларды койгула, душман келчү жолду чалдыргыла, эгер Иманкул тигилер үчүн тыңчылык кылып жүрсө орустар бужерде дагы эки күндөн кийин болот.
Бугунун жыйырма төртүндө Скоблев аскерлери менен түн ортосу оогондо Алайга жортуулга чыкты. Анын минтип шаардан караңгыны жамынып аттанышы бул кайжакка бет алганын жергиликтүүлөрдөн эч ким билбесин дегени. Иманкулду да үй-бүлөсүнө учурашканга уруксат берсе, ким- дир-бирөөлөргө, эч болбогондо катынына оозунан чыкса бектин мындагы тыңчылары ага жеткизе коюшса таш жа- лап отуруп калаары шексиз. Муну Абдылдабек менен өткөн кармашуулар, беттешүүлөр көрсөттүго!
Бул жолу Скоблев Шабданга да ишенбеди, артыбыздан келсин деп ага кабар айттырып кете берди. Шут капчы- гайында жыйырма беш аргындын өлүгүн көөмп, Абдылда- бектин бир да жигитин көрбөгөнүнө генерал нааразы бол- гонун жашыра албады манапка:
· Ошончо адамды жайлап коюп алар асманга учуп ке- типтирби? - деди Скоблев эртеси жыйырма жигити ме- нен Шабдан келгенде.

· Кыргын түнкүсүн болгон окшойт, төрөм, мага ишен- бесеңиз өзүңүз неге барган жоксуз, алардын изине түшөөр бекенбиз деп биз канча жерге чейин бардык.
«Бизге ишенбесеңиз өзүңүз эмне барган жоксуз» деген Шабдандын сөзү генералды сындырды. Ал унчукпай кал- ган менен ичинде ишенбестиги уюган боюнча.
· Ошондо токтоосуз кайра тартып орустарга айтсак алар Абдылдабекти колго түшүрмөк окшойт, - деди кийинчерэ- эк Баяке.
· Биз ал жерге түнөгөнүбүз үчүн аман калдык, сен айт- кандай капчыгай ылдый өзүбүз чаап же орустарга кабарчы жиберсек кырда турушкан бектин жигиттери бизди соо кое берет беле? Абдылдабек тизгинин тартканда мен тарт- тым, аны айттым элего, Баяке?
Түшкө жакын кырк жигити менен Апайга аттанып жатып иниси Абдыракман менен Баякеге күлө:
· Баякы Шутта орус төрөсүнүн бизге ишенбей калган жакшы болуптур, же болбосо дагы астына салып бизди калканыч кылмак экен, - деди Шабдан.
Бугунун жыйырма бешинде Скоблев солдаттары менен Жаңырыкка жетти, ошол эле учурда Ионов да Абдылда- бектер чыкчу жолду тосо бет алышты. Бектин сакчылары душман жакындап кирип келишкенде гана байкашты, алар камарабай жатышкан, себеби, мурдараак чалгынчылар быякка келчү жолдордун баары коопсуз экендиктерин ай- тып келишкен. Таң сересинде орустарды биринчи жолу көрүшкөн сакчылар ок чыгарышты.
Жаңырыктагы кармаш кечке созулду. Абдылдабек ини- лери Баатырбек, Маамытбек, Асанбек, Камчыбек жана Валихан төрө, Сулайман удайчы менен кеңешип көз бай-

ланганда капчыгайдын оозун тосуп жатышкан орустун кор- гонуусун жарып өтүүнү туура көрүштү. Анткени, капысынан курчоодо калышкан козголоңчулардын ок-дарысы чакталуу эле, анын үстүнө башка жактар менен баардык байланыш- тар үзүлүп, мындай тирешүү дагы эки-үч күнгө созулса та- мак-аштары да түгөнүп биротоло колго түшүп беришмек.
Абдылдабектер гана эмес аттарына ок-дарыларын, та- мак-аштарын кеңири артына келишкен баскынчылар да түштөн кийин эртең мененкидей окту мөндүрдөй жаады- рышпай сарамжалдуу боло башташты. Скоблев уруш кый- лага созула тургандыгын болжоду. Ошон үчүн Анжияндагы Видгенштейнге кошумча күч апкелүүсүн буйруп бир взвод солдаты менен Ермаковду жиберди, Аны менен катар кап- чыгайдын оозундагы Ионовго тез-тез байланышчысын жөнөтүп түнкүсүн өтө сак болушун эскертип жатты.
· Аттанаар убак болдуго, бегим? - деди Валихан төрө, - Ай чыкканча кептештен өтүп кетүүбүз керек.
· Башка айла жок, - Сулайман удайчы төрөнүн сөзүн коштоду.
· Акпалван бедөөнү апкел жолду мен баштайм, - деди Абдылдабек, - ушерден аман чыгып кетсек бизге дагы ке- зек келээр!
Бектин сөзүнөн кийин беш жүз башчылар жана төрө менен удайчынын нөкөрлөру кужураша түшүп, Аман алар- дан бөлүнүп аттарына мингени турушкан Абдылдабектин, Валихан төрөнүн, Сулайман удайчынын алдыларына ке- лип:
· Азиз бегим, азиз төрөм, азиз удайчым, биз силерди коштоп жүрүүгө макулдугуңарды сурайбыз, - деди.
· Ок жолу ичке, баарыбызды кудай сактасын, - деди Абдылдабек, - силер да биздей эле пендесиңер, ар кими- биз өз жаныбызга сак бололу, коркоктүк же алабармандык кылбай бири-бирибизди эш туталы, аттан ооп баратсак жардамдашалы.

Баары атгарына минип жөнөй берерде Валихан торонүн коңур унү чыкты:
· Атышууну токтотпоңдор, душман шек алып калуусу мүмкүн,
· Артыбызда коргоочулар бар, алар тындырбай шектүу жерлерге ок жаадыра беришет, - деди Баатырбек.
Жүрүш башталды. Мурда агасынан жарым карыш астьы га чыкпаган Баатырбек менен Маамытбек Абдылдабектин астына түшүп мингендерин ыргыштата бастырышты,
· Эй, укаларым силерге эмне болду? - деди Абдылда- бек бедөөсүнө камчы басып алдыга озо.
Агасы жанаша түшкөндө Баатырбек Абдылдабектин ку- лагын кыйшая:
· Ака, датка энебизге сиз үчүн биз жооп беребиз, - деп шыбырады, аңгыча булардын алдына шартылдап жоон топ атчандар өттү да сөз токтоду.
Алды жактан мылтыктын атылгандары улам күчөп, ат- тардын туяктары ташка тийип, караңгыда такаларынан чар- тылдап от чыгып, жылкылардын жанаталашып чыңырган- дары, адамдардын кыйкырыктары капчыгай ичин ого бе- тер жаңыртып алаамат башталгансыды. Бектин соңунда нөкөрлөрүнүн курчоолорунда келатышкан Валихан төрө менен Сулайман удайчы да ызы-чуу менен атышуулар ар- тта калышканын эшитип аттарынын оозун тартышты.
· Токтобоңдор! Токтобоңдор! - деген айбаттуу добуш чыкты асты жактан. Бул Акбалбандын үнү эле.
Курчоодон чыккандар дагы жүрө түшүп, мурда макулда- шышкан боюнча аттарынын баштарын Сопукоргон, андан ары Арчатыга бурушту. Эти кызыган аттар ооздорун тарт- канга карабай ыргыштайт. Канча киши шеит кетти, канча- сы аман азыр эч ким билбейт.
Таң кыярганда Арчатыга Абдылдабектер келишти да, арттагыларды күтүштү. Күн аркан бою көтөрүлгөндө гана алар ким бар, ким жок экенин такташты. Жүз элүүгө жакын

адам шеит кетип майдан талаасында калганын укканда:
· Берендерим киндик кан тамган жеринде сөөктөрү жашырылбады, э-э! - деп бек боздоп жиберди.
Колго түшмөк тургай негизги кучтөрүн Абдылдабек ап- чыгып кеткенде Скоблев:
· Абдылдабек Европадан аскердик билим алганда улуу полководец болмок экен, - деди да аны менен сүйлөшүп тил табышуу керектигин биринчи жолу мойнуна алды ичинен.
20.
Тыңчылардан алынган маалыматтарга караганда баскын- чыларга баш иймек тургай аларга катуу каршылык көрсөтүшүп, ыгы келсе аларды туулган жеринен айдап чы- гууга аянбай аракет кылып жатышкан беш бектин энеси Кур- манжан датка Шут капчыгайынын башында. Жергиликтүү калктын арасында да, Бухар эмирлиги менен мурдагы Ко- кон хандыгында чоң кадыр-баркы бар ошол айымдан баш- тоо керек экендигин Скоблев туура баамдады жана бул иште Шабдандан белөк киши ортомчу боло албастыгын ар та- раптан салмактап көрүп сүйлөшүү үчүн кадам жасады.
Шабдан Курманжан датканын айылына жыйырма беш аргын өлтүрүлгөн, мурда конгон жерине түнөп, эртеси түшкө жакын жетти. Бугу аяктап жайлоо көркүнө чыгып, сыртынан караганда айыл эч нерседен капарсыздай, же- леде жыйырмадай кулун байланып, беш-алты боз үйдөн турган чакан айылда анчалык көп киши жоктой. Айылдын башындагы чоң ак өргөө датканыкы экенин болжоп Шаб- дан Баяке баш болгон жыйырма жигити менен экинчи боз үйгө түштү. Бул Камчыбектин өргөөсү эле.
- Арбаңыз баатыр, - деп орто жашап калган нооча бой- луу, сакал-мурутун ак аралап калган карасур адам эки жаш жигит менен Шабданды аттан түшүрдү.

Шабдан үйгө кирип төрдөн орун алаар менен жанагы жигиттин бирөө, кер мурут сары чийкил чыкдандан чоң чанач апчыгып, сыр аякка мелт-калт кымыз куюп Баяке экөөнө сунду. Жолдо суусап калышкандыктанбы же Кемин- ден чыккандан бери ичип жүргөн сусундугун сагынышкан- бы аякты капортосунан түшүрө кере жутушуп, идишти ал- дыларына коюшкан соң буларды сыңар тизелеп карап отур- ган карасур адамга:
· Датка байбичеге учурашалы деп келдик эле, ал киши кандай, күүлүбү ? - деди Шабдан.
· Датка айым жакшы, баатыр, - карасур сөзүн андан ары улабады.
Сары чийкил жигит эки аякты кымызга дагы толтуруп:
· Кымыздан алсаңыздар, - деди ийиле.
· Датка айым менен жүздөшүп ал-абалын сурасак бо- лобу? - деп Шабдан карасурга тике карады.
Карасур адам жооп айтпай сыртка чыгып кетти. Баяке сарычийкилге одурая карап буйра сүйлөдү:
· Сыртагы биздин балдарга кымыз берип койгулачы.
· Алар кымыз ичип жатышат, камтама болбоңдор, - деди сарычийкил.
Ууз кымыздан дагы бир аяктан жутушуп Шабдан сыртка чыгууга камданып калганда карасур келип:
· Баатыр, сизди датка айым күтүп жатат, - деди.
Демек Курманжан датка өзү менен гана учурашканы
жатканын түшүнүп Шабдан чоң ак өргөөнү карай басты. Баяке калдайып айдөөш жерде, көк шибер чөптө уй мүйүз тарта отурушуп кымыз ичип жатышкан жигиттердин жаны- на барды.
Өргөөнүн эшигинин алдына Шабдан жете берерде бир кадам артта келаткан карасур лыпылдап алдыга өтө эшик ачты. Баатырдын көзүнө босогону аттап кире бергенде кериле жыйылган жүктүн чыгдан жагында аюу талпакта отурган ак элечекчен, сыртынан караганда орто жаштагы

Курманжан датканын кызылдуу жузү урунду. Шабдан адат- тагыдай оң колун сол төшүнө жакындата:
· Саламатта жакшы турасызбы датка эне, - деди.
Датканын оозу билинээр-билинбес кыймылдап учу-
рашкандай болду. Бул кезде Курманжан алтымыш беш- теги убагы эле. Анын жубайы Алымбек датка Шабдан- дын атасы Жантай хан менен курбалдаш киши болгон- дуктан баатыр ага баласындай мамиле жасады. Анын үстүнө датканын тун уулу Абдылдабектен ал анча-мынча гана улуу.
Ийменип төргө аяр басып бараткан Шабданга:
· Келиң кайним, төргө өтүң, - деди датка айым.
Шабдан отуруп жатып азыраак оңтойсуз абалда калга-
нын Курманжан датка сезди да:
· Ат-көлүгүңөр аман жакшы келдиңерби? - деп сөздү өзү баштады эми.
· Жакшы-жакшы, датка эне.
· Бек менен алыстан ат тизгинин тартышып көрүшкөн экенсиңер, бул да жакшы жөрөлгө, - Курманжан датка че- чилип сүйлөй баштады, - аттиң, мурдатан аркалык менен анжияндык бир туугандар бири-бирин боорлоруна тарты- шып, бир эл, бир журт болушса кайсы душман басып кире алат эле? Өз агасын агалай албаган душман эшигин сага- лайт тура...
Шабдандын башы шылк этип төмөн ийилди. Кыраакы датка муну билди да сөзүн токтотуп дасторкон жайып, даам- татыктарын кое баштаган жанагы сары чийкил жигитке:
· Конок камын көрүп жатасыңарбы? - деди.
· Баары сиз айткандай болуп атат, эне, - деди ал чай куя баштап.
· Кайним, - деди датка башын бир аз Шабдан тарапка буруп анын жүзүн тик карабай, - азыркы айткан сөзүмдү көңүлүңө алба, учурунда биз да Кудаяр хандын кылычын чаптык, өзүң да Кудаяр хандын ишенимдүү колбашчысы

Канат-шаага т.ардам кылып Гааженди үч күн коргошгүң. хандын алкышына татып Түркстан калаасынын беги да бол- дуң. апарга кошулуп Узунагачтын жанында орус баскынчы- ларына каршы да күрөштүң. Мына эми ошол оторчуларга көмөк көрсөткөнү келип отурасың. Мени өкүндүргөн нер- се силер аяктан, биз быяктан бириксек азганакай элибиз- ди, алакандай жерибизди душмандарга тепсетпей, эч кимге кор болбой өзүбүзчө түтүн булатпайт белек?
· Айтканыңыз туура, датка эне, - деди Шабдан Кур- манжан сөзгө конок берип токтой калганда, - сиз айткан чоң иш колубуздан келбей күчтүүлөрдүн колтугуна кирип элибиздин эсен калуусун, жерибиздин бүтүн болуусун ой- лоп аракеттенип жатпайбызбы. Бул айла түгөнүл, аргасы кеткен кишинин иши эмеспи.
· Туура, кайним, - Курманжан датка Шабдандын тай- салдабай таамай сүйлөгөнүнө ыраазы боло билинээр-би- линбес жылмайды, - «ийги сөз жылаанды да ийнинен чы- гарат-> эмеспи, душманды да жакгпы мамиле менен ийге келтиргендин өзү да баатырлык...
Бул күнү Шабдан Баяке менен Камчыбектин өргөөсүндө өргүп, эртеси шашпай кайра аттанаарында Курманжан дат- кага коштошуш үчүн кирди.
· Кайним, - деди Курманжан датка,- кечээ жазында Абдыракман афтобачы баш болуп Мурзакул экөө баскын- чыларга жагынып Болот хандын башын гартуу кылышты, сен кантип куру кол барасың, аларга?
· Датка эне, кара башымдын кызыкчылыгы үчүн бөлөк бирөөнүн башын тартуулаган жан эмесмин.
· - Ие, мунуң да баатырлык кайним, - Курманжан датка жашыл жибек чапанынын жакасынан кармап өйдө тартып коюп, кечээки ордунда төрдө отурган Шабданга астыртан бир карап алды. - Орус төрөсүнүн колунда иниң Абдырак- ман менен жыйырма жигитиң барымтада жатса, ага жооп беришиң керекго?

Жг.йлоонун төрундө жатып алып баарын билет турбай- бы кыраакы датка деп ойлоду Шабдан. Ал колундагы сыр аяктагы кымыздан оозтийип ачык маанайда кулүл:
· Датка эне, - деди, - «эр азыгы менен бөрү азыгы жолдон» эмеспи. Бул бир жагы, эң негизгиси - орустар менен тил табышууга, ынтымакка келүүгө ниетиңиз бар экен, сиз айтпасаңыз да түшүндүм. Тигилерге сиздин жаг- дайды баалай билгениңиз керек. Кыязы алар жакында ачык сүйлөшүүлөрүн баштайт.
· Алар бир аз кечигип калышты, түптүү элди түгөл кы- рып салууну оңой көрүштү, андай болбой турганын түшүнө башташкан шекилдүү, Буга сенин биздин тамырды тартып көрүүгө жибергени далил, Төрө калганын бек менен сүйлөшсүн, ал кандай десе биз ошобуз.
Түшкө жакын Шабдан жигиттери менен датканын айы- лынан чыкты. Алар кечээ келатышканда жолдон көп эле самсыган адамдарды жолуктурган. Шабдан Баякеге:
· Баяке, - деди айылдан кыйла узап чыкканда, - үч- төрт жылдан бери козгологон элдин бир тобу тентип кал- ды. Кечээ келатканыбызда канча адамды жолуктурбадык, ошолордун бир тобун астыбызга салып айдап алалык.
· Баатыр аларды эмне кылабыз? - деди Баяке.
· Ошолордун көбү козголоңго катышкандар, биз алар- ды орустарга тапшырып беребиз.
Жигиттери менен шабдан Гүлшаа дарыясынын жээгин- де жаткан Скоблевге жеткенче мындай туткундардын саны кыркка барды. Арып-ачкан адамдар бул дүйнөдөн баарын тоюп бүтүшкөнсүп жер карашат, алардын бирөөнүн да аты жок болчу. Тилмеч аркылуу генералга Курманжан даткага жолукканын, урушта бүлгүнгө учураган чоң айылдан беш- алты боз үй калганын жана алардын ынтымакка келүүгө пикирлери бар экенин, бирок бул маселени Абдылдабек гана чечээрин кыскача айтып берди.
· Кырк кишини кантип колго түшүрдүңөр? - деди Скоб-

лев, самтыраган немелердин каршылык көрсөтүшүп кар- машканына ишене бербей.
· Беш-алтыдан жолуктурдук, Ишахан төрөнүн сарбаз- дарынан экен, же бу бечералар туулуп өскөн Кашкарында, же быякта жок сенделип калышыптыр. Кокус булар ат-тон- дуу болушса же каракчылардын тобуна, же козголгондор- дун катарында кошулушат.
· Буларды туткундап туура иш жасаган экенсиз, - деди Скоблев манапка ыраазы боло. - Датканын мал-мүлкүн каалашыңарча алсаңар болмок, эмне үчүн анткен жоксу- ңар?
· Төрөм, - деди Шабдан кабагы бүркөлө, - кыргызда «бүлүнгөндөн бүлдүргө алба» деген акыл сөз бар. Бирөөнү сыздатып, каны менен көз жашын көлдөтүп алган байлык байлык эмес, ал артынан азап ээрчите келет. Анын үстүнө биз быякка элди тоноп-талоо үчүн эмес, силерге көмөк көрсөтүш үчүн келгенбиз.
Генералга Шабдандын жообу жакты, ага чин берүү жөнүндө аракет жасаарын айтты. Ошол эле учурда манап- ты сынай карап:
· Жакында сизди жооптуу чалгынга жиберебиз, ага чейин эс алып жата бериңиз, -деди.
Жаңырыктагы кармашуудан кийин Абдылдабек кошуу- нун эки миңге жакындатып, аларды мүмкүнчүлүктүн бо- лушунча куралдандырууга жетишти, Тоо арасындагы коз- голоңчулардын бул активдүү даярдык көрүүлөрү Скоб- левди шаштырды. Эгер алар орус солдаттарынын ми- зин кайтарып өрөөнгө түшсө бүткүл калк колдоп көтөрүлүшкө чыгуулары шексиз. Ошондуктан ал Абдыл- дабекти жарашууга чакырып кат даярдаар менен Шаб- данды алдырды:

· Шабдан мырза, - деди генерал манапка аягына мөөрү басылып колу коюлган кагазды көрсөтүп, - бул катты тезинен Абдылдабекке жеткизип макулдугун алып келиңиз,
Дароо Скоблевге жооп бербей Шабдан саал унчукпай туруп сүйлөдү:
· Төрөм, кыргызда улууну сыйлоо, андан жогору өтпөө, сүйлөп жатса какпоо ата-бабабыздын ыйык салты. Абдыл- дабек менден эки жаш кичүү, келеркиде анын мүчөлү отуз алтыга чыгат. Бизде мен жогоруда айткандай адамды ур- маттоо чини менен ченелбейт, жаштын улуу-кичүүлүгү би- ринчи орунга коюлат. Ошондуктан мен улуу башымды ки- чик кылып сиздин катты алып чаап барышым осолдук бо- лоор. Ырас, Курманжан даткага сиздин тапшырмаңыз бо- юнча учурашып келдим, биринчиден ал киши энебиз, экин- чи жагынан «кыздын кырк чачы улуу» делип бизде сыйлуу тамактын чүйгүнү адегенде кызга берилет, үйгө кирип ба- ратканда да алар жол башташат. Орундун жайлуусуна да аялдар отурушат...
Шабдандын сөзүн адегенде кабагын бүркөп кабыл ала баштаса да Скоблев акырындап ага бир чети таң калып, бир чети муюша баштады. Ал артта калган жапайыларда да ушундай бийик адамгерчиликтүү каада-салты болорун күтпөгөндүгүн мойнуна ала:
· Сиз барбасаңыз кимди жиберебиз? - деди
· Андай киши бар, - Шабдан коңур үнүн көтөрө жооп айтты, - ал менин иним Абдыракман.
· Мындай жооптуу тапшырмага Абдыракман жарайбы? - деп генерал ага көп ишене бербегенин жашырбады:
· Жарайт, төрөм, биринчиден ал мендей эле манап тукуму жана Абдылдабектен кичүү.
Ушул эле күнү Абдыракман үч жигиттин коштоосу менен Гүлшаа өзөнүндөгү Турукан-Шут суусунун жээгинде кошуу- ну менен жаткан Абдылдабекке жөнөдү.

АОдылдабек катты тоңдоосун альо: агалаоыман төмөн отурган Камчыбекке берди;
· Окуң.
Камчыбек катты ачып окуду:
«Абдылдабек датка! Сизден Абдулкерим бекти кошуп алып (ичкилик кыргыздарынын көтөрүлүшчүлөрүнүн баш- чысы, абат уурусунан) өз ыктыярыңыз менен бизге келүүңүздү сунуш кыламын! Сиз, жеңилбес орус армия- сын тоолор да, суулар да, душмандар да токтото албасын, ошондой эле алардын алдында өзүңүздүн туруштук бере албастыгыңызга кезүңүз жетти.
Ошондуктан Сиз качандыр бир кезде оиз тараптан кол- го түшмөйүнчө качкын болуп жүрө берериңиз айкын!
Эгер Сиз бизге багынсаңыз анда жарым падышанын (фон-Кауфмандын) улуу боорукердигине жана ырайымду- улугуна бөлөнөсүз!
Чынында өзүңүз баарын жакшы түшүнөсүз...»*
Кат окулуп бүттү. Боз үйдүн ичи жым-жырт. Абдырак- ман Абдылдабектин сустайыңкы жүзүнө карады. Анын эч нерседен кайра тартчу да, оң жооп берчү да түрү жок, кызылдуу жүзү кубарып, серптирген кара сакал-муруту су- юлуп бараткансыйт, төрт иниси тең үн катпайт.
Бек биркезде отургандарды кыдырата карап:
· Жообун жазайын, - деди да Камчыбекти жумшады, - мага кагаз менен калем апкелиң.
* Абдылдабек менен Скоблевдин каттары Москвадагы борбордук мамлекеттик согуштук-тарыхый архивден алынган.

Узун жаак Жоро Абдылдаоекн-И! алдына чакан төрт оуттуу такта койду. Үйдө отургандар Оир чөгинен жылып сыртка чыгышты. Чай кайнамча уоакнп өюзн (,оң бек инилорин жана Абдыракманды кошуп чакыртты. Аа оз юлу монен жазган катты Камчыбекке борип оку дегендей интаара! жасадгч,
«Улуу урматтуу Скоблеп тсрою. Кпмчн.бок ка; гыпда- на түшүп тамагын кырып алып коңур унү монен шартыл- дата окуй баштады, - . . Тынчтык жөнүндө Сиздин жазган катыңызды биз алып ыраазы болдук. Кудайга жана анын пайгамбарларына ишенген биз ушуп мезгилге чейин си- лерге каршылык көрсөтүп келебиз. Бул иш Сиз тараптан жасалган шартты бузгандык үчүн жасалып отурат, Миса- лы, жарым паша Насреддинге Кокон хандыгын берип кой- гону менен аны алдап кайра Сибирге жөнөтүп жиберди, Ал эми Сиз, генерал Скоблев, так ошондой эле жол ме- нен элге кадырлуу Абдыракман афтобачыны жана биз- дин бир нече бийлерди кошуп, Коконго отургузамын деп куру убада менен шартташып, анан аларды колго 'түшүрүп алгандан кийин кайра Сибирге жөнеттүңуз.
Мына ушулардын баары биз үчүн коркунучтуу жана ишенбөөчүлүктү туудурган. Ошондуктан Исламды туткан бир нече адам силерге катуу каршылык көрсөтуугө бел байла- ганбыз!
Сиз өзүңүздүн чоң жана жеңилбес армияңыз менен сыймыктанасыз, а биз төмөнкү адамдар кудаага сыйынуу менен гана шүгүрчүлук кылабыз. А мүмкун асмандагы жа- раткан бизге ыракым кылаар!..
Эгер Сиз берген убадаңызды дайыма аткарсаңыз, анда биз макулдугубузду берет элек. Бирок жогорку себептер менен биз денебизден жаныбыз чыкканча сиздерге кар- шы күрөшөбуз. Биз, көчмөнбүз, ошондуктан бизге эч кан- дай мүлктун кереги жок, кудайдын берген даамын татабыз!
Токмоктон баштап Сиз кыргыздарды, кыпчактарды, сар- ттарды убадаңызды аткаруу менен багындырып келе жа-

тасыз. Ал эми Коконду алганда сиз таптакыр өзгөрдүңүз, ошондуктан ушул толкундоолор чыгууда, эгер бир сөзүңүздө турсаңыз бул болмок эмес!
Эгер Сиз тынчтыкты каалап, убадаңызды аткарсаңыз анда бул ишти Шабдан баатырга тапшырыңыз, биз ошого макулдугубузду беребиз. Шабдан кандай деп ойлосо ошон- дой деп чечсин. Чынында ал өз ишиңиз.
Анан дагы бир нерсе. Эгер Шабданды Ош уездине кал- тырсаңыз анда ал бул жерде тынчтык орнотоор эле деп ойлоймун!»
Үй ичи жым-жырт Камчыбек каттын аягындагы агасынын мөөрүн ойлуу тиктейт, Отургандардан бирөө үн катты:
· Бүгүн кулжанын канчасы бопкалды?
· Жыйрма экиси...
· Бегим, - деди Баатырбек агасына карап жылмая, - катыңыз жуда-жакшы жазылыптыр.
· Баары айтылыптыр...
· Баскынчылардан жакшылык күтүүгө болбойт, - деди Камчыбек сустайып.
· Атышып эле отурбай айтышып да калалы, - Абдылда- бек көңүлү көтөрүңкү сөзүн улады, - канча кылган менен алар да адам эмеспи, түшүнүшөөр, түшүнбөсө мурдагы кош сөздүүлүктөрүнөн кайтышпай кан төгө беришээр, баскын- чылктарын улантышаар.
Скоблевге Шабданды «Ош уездине калтырсаңыз» де- ген Абдылдабектин шарты жакпады. Мурда эле булар би- ригип кетишеби деген анын кооптонуусу чындыкка жакын- дай туюлду. Генерал Шабданды кысмакка алды:
· Мурда эле сизди бар десе кайдагы салтты шылтоолой- суз. Ал сиз менен гана сүйлөшкүсү келип жатпайбы. Мен ага дагы кат жазам апарып өз колуңуз менен тапшырасыз.
· Төрөм, бек башкача шарт коюптурго, ага макул болбо- соңуз баары бир канча кат жазсаңыз да андан майнап чыга койбос, - деди Шабдан тартынбай генералга тике карап.

· Шабдан мырза, сиз Ошко уездин начальниги болго- ну келгенсизби? - Скоблев Шабданды барак мурутун сы- лап мыскылдай карады.
· Байлык жыйыш үчүн келбегенимди сизге айтсам ке- рек эле, дал ошондой мансап үчүн да келген эмесмин.
Шабдандын оттуу кара көздөрү менен устаранын ми- зиндей жалаңдаган Скоблевдин көгүлтүр көздөрү чагылы- ша түштү. Генерал буйра сүйлөдү:
· Шабдан мырза, Абдылдабек даткага дагы кат жазам дедимго, түштөн кийин жолго чыгып аны өз колуңуз ме- нен ага тапшырып жообун ала келесиз!
Орус баскынчылар менен алака түзгөндөн бери Шаб- дан биринчи жолу өзүн күнкор сезди. Манап канчалык кем- синтүү абалда калганын билдирбей сыртынан кебелбей тышка бет алды. Шабданды артынан узата караган Скоб- лев «бул ашкан акылдуу куу же эч нерсени аңдап билбеген жапайылардын дундугу, же болбосо азыркы катуу кысым- дан кийин оозунан бир сөз чыкпаса да сыртынан, өңү- башынан кандайдыр өзгөрүү билинет элего» деп ойлоду.
Кошуунуна жеткенде гана Шабдан боюн таштап жибер- генсип оор күрсүнүп алды. Манабынын сырын жакшы бил- ген баатыр чалыш бакжагай Баяке бапылдады:
· Баатыр, эмне болду?
· Түндүгүбүздөн түштүгүбүзгө чейин баскынчылардын тебелендисинде калсак эмне болчу элек? Даярдангыла түштөн кийин жолго чыгабыз!
· Кудай жалгап Кемингеби? - деп бапырактады Баяке, бул жүрүштөн тажап бүткөнүн жашырбай.
Жигиттеринин чарчап-чаалыкканын сезген Шабдан алар- дын көңүлүн көтөрө кабак-башын жазып Баякенин суроо- суна тамашага чала жооп айтты:
· Абдылдабекке конокко барабыз...
Эки жерге ара конуп Шабдан Абдылдабектин кошуунуна жеткенде күн бешимден ооп калган. Жыйырма жигити менен

келген Шабданды бек сыйлуу конок катары тосуп алды. Ал- жайды сурашып, адегенде кымыздын даамын татышкан соң:
· Орус төрөсүнөн кат апкелдим, - деп Шабдан койну- нан ак конвертти сууруп чыгып бекке сунду.
Абдылдабек катты үн-сөзсүз алып өзүнөн төмөн отур- ган инилерин карап коюп окуй баштады:
«- Сиздин катка жооп кылып мен төмөндөгүлөрдү баян- дамакчымын...
Мен мурунку катта баарын түшүнүктүү эле жазгамын. Дагы да Сиз менен түшүндүрүшүүгө чамам жок. Ошондуктан Сиз ырайым кааласаңыз, анда мен атайын жиберип жаткан Шаб- дан баатыр жана Ташыбек менен бизге келиңиз! Скоблев».
Абдылдабек токтоо калыбын жазбай:
· Кат кулжанын жыйырма жетисинде жазылыптыр, - деп күлүп Шабданга карады, - баатыр, төрөңүз шашып кал- ганго? Сиз жөнүндө биз койгон шартты аткармак тургай кайра өзүңүздү чабарман кылып чаптырыптыр. Бул биз кандай ойлосок ошондой болот дегени да?
· Бек, күнкор болуп жонубузга күн тийбей турбайбы, буга ким күнөөлүү? - деди Шабдан суз, - өз колубузду узар- тпай өзүбүз гана керте чаап жатабыз. «Алтооң ала болсоң алааңдагыны алдырасың», акыры бирибиз качкын,бирибиз чабарман болдук.
· Душмандын чабарманы болуп кол куушургандан көрү кармашып жатып өлгөнүм артык!
Абдылдабектин сөзүнө Шабдан чыйрала түштү:
· Бек, ал өз эркиң, жүрөгүң не деп соксо, абийириң кандай акыл кошсо, ошону жаса!
Катта көрсөтулгөндөй Шабдан «биз менен жүрү» дебе- генине Абдылдабек бир чети ыраазы болду. Баатыр ме- нен ал дагы шашпай сүйлөшүүнү максат кылып:
· Адигине, Тагайдын эки уулу ушинтип көрүшүп, ушин- тип коштошобузбу, жигиттериңиз менен коножатып өргуп кетиңиз, - деди.

Шабдан Абдылдабектин сунушуна макул болду. Өз ке- зегинде бек генералдын айтканына макул болуп баскын- чынын алдына тизе бүгүп бара койбосун билип турса да кечинде жай отурганда манап:
· Бек, кагылыштан хан өлөт дегендей эл кырылып кет- песин десең орустарга мамилеңди өзгөрт...
· Бул сөз оозуңдан айлансын баатыр, - Абдылдабек Шабдандын сөзүн узарткысы келбеди, мени да өзүңүзгө окшотуп орустардын чабарманы, оңтоюу келсе союлу, жа- нына дагы жакындатса короочу ити бол дейсизби?
Мындан кийин Шабдан менен Абдылдабектин ортосун- да сөз уланбады. Экөөнүн эч кимиси башка кепке өтүүгө аракет жасашпады. Жатаарда баатыр Баякеге:
· Сак болуп жаткыла, жерге жарык кирээр менен атта- набыз, - деди.
· Эмнеге мынча шашып, баатыр? - деди ак көңүл Баяке келгенден берки айтылган сөздөргө анча маани бербей.
· Жолубуз болбой калбадыбы! - деди кесе Шабдан.
Эртең мененки чайдан кийин Шабдан бек менен өтө
салкын коштошту. Ал узай бергенде:
· Баатырдын кеги ичинде кетти, - деди Абдылдабек жа- нында турган инилерине, - кечинде катуурак айтып койдум, Шабдан жыргаганынан чабарман болуп жүрөт дейсиңерби?
· Орустар ушундайлар аркылуу элибиздин тамырын кыркып жатпайбы! - деди өткүр Камчыбек.
Түшкө жакын Сопукоргондон өткөнчө Шабдан унчукпады. Баатырдын оозунан сөз чыкбаган соң Баяке баштаган жигит- тер да аттарынын басыгы менен шартылдап жүрүп отурушту. Алардын астынан аттарынын ооздорун кое берише шашып келатышкан сегиз кишин көргөндө Шабдан башын көтөрүп:
· Баяке, тигилер ким, билгилечи? - деди.
Ээлигип келатышкан жыйырмадай жигит жолоочуларды бат эле курчоого алышып сураштырышты. Алар Абдылда- бектин кишилери болуп чыгышты. Мындай ишке камбыл
Баяке жолоочулардын бөктөрүнчөктөрүн да тинттирип жибертти. Астыда каракер атын алчактатып келаткан кара мурут жигиттин бөктөрунчөгүнөн узга ай менен жылдыз- дардын сүрөттөрү кынап менен сайып түшүрүлгөн бектин белгилүү көк гуусу чыкты. Асабаны алар атайын тапшырма менен узга жасатып Абдылдабекке апаратышкан экен. Шабдан жолоочулардын жандарынан табылган курал-жа- рактарына маани бербеди. Абдылдабекти эпке келтире албай, ичинен Скоблевге айтчу жообун ойлонуп бараткан манап жигиттеринин башчысына буюрду:
- Баяке, «берейин деген кулуна, белен кылат жолуна», буларды байлап апарып орустардын колуна салып бер, бектин туусун да аларга тапшырабыз!..
Абдылдабекти ээрчитип келип колуна салып бермектур- гай бектин туусун жана сегиз кишисин жолдон колго түшүрүп бетине кармап, жок дегенде андан оң жооп угуз- багандыгы үчүн Скоблев Шабдан менен өтө суз сүйлөштү. Бек атайын убакыт созуп, бир жагынан аскерлеринин ка- тарын чыңдап, экинчи жагынан баскынчыларды Фергана өрөөнүнөн кубалап чыгуу үчүн калк арасында ургалдуу иш- теп жатканына генералдын каны кайнады. Ал Сопукоргон- до Абдылдабектин иниси Асанбек менен атайын жолугу- шуп агасына ортомчу салды. Скоблевдин бул аракетинен да майнап чыкпады. Эми бардык күчтү тоо арасындагы баш көтөргөн баардык жапайыларды тыйпыл кылуу үчүн күн тынымсыз, түн уйкусуз даярданды.
Ушул жагдайда Скоблев Шабданды адегенде Видгенш- тейнге көмөк көрсөтүүгө жиберип, кийин аны Ош колон- насына кошту, Генерал муну менен манапты бектен биро- толо кол үздүрөм деп ойлоду... ал мурда Шабданга айткан убадасынан жанып, ага ар кандай сыйлык жана чин алып берүүгө ниеттенбей калды.
Мындай сыйды ак падыша тарабынан (Скоблев 1877- 1879-жылдары орус-түрк согушунда эрдик көрсөтүп, кий-
ин 1880-1881-жылдарда Түркмөнстандагы Ахалтеке экс- педициясына катышып, канды суудай агызып Куйүкдөбө чебин талкалап, Ашыгабадды басып алып, 1882-жылы өлгөндөн соң, 1883-жылы Шабдан баатыр Александр III нүн такка отуруу аземинде алды. Ошондо манапка алтын саат, аскер старшинасы (майор) чини берилди, 1884-жыл- дан баштап ага уч жүз рубль пенсия бөлүнүп, төрт жүз теше жер энчиленди. Албетте, Шабдандын мындай ур- мат-сыйга ээ болушуна анын кийинчерээк Кыргызстандын түндүгүндөгү баскынчыларга каршы козголоңдорду кандуу басууга активдүү катышкандыгы эске алынды).
Генералдын өзүнө көзү түз болбой калганын кыраакы Шабдан сезди, бирок Скоблевден чочулап анын колтугуна кире калбады. Ушул өтө татаал кырдаалда ал өзүнүн жүзүн жана ээрчитип барган жигиттерин ар кандай карасантай- лык, жамандыктардан сактай алды.
Сарымсак кожонун, Турсункул менен Бекжандын, жый- ырма беш баш кесер аргындардын чалгындоо каракчы- лык арамза иштери бир кадам алга жылбай күм-жам бо- луп, ал эми Шабдандын кандай амал менен кайдан болсо да башы бүтүн, боору эсен келип жатканын Скоблев жак- шы түшүнө албады. Баардык тыңчылардан кылдат жана так иштешкен Адылжан менен Иманкулдун Оштогу «Пьян» базардагы Иминжандын дүкөнүндө мууздалып ташташы генералдын манапка кандайдыр ишенбөөчүлүгүн күчөттү. Ошон үчүн Шабдан көмөк көрсөткөн экследициянын ас- кер башчыларына Скоблев «манапты дайыма көз алды- ларына кармоону» буюрду. Арийне, алардын эч кимиси баатырдын баскан издеринен, аткарган иштеринен кын- тык таба алышпады.
Шабдан Абдылдабекке кат апарып келгенден кийин эки жума өтпөй, теке айынын биринчи жарымында подполков- ник Видгенштейн жетекчилик кылган чоң колонна капысы- нан Абдылдабектин лагерине чабуул койду. Аябай куралдан-

ган баскынчылар менен тең таймашууга бектин кошууну али даяр эмес эле. Ошондой болсо да алар баскынчыларга катуу каршылык көрсөтө алышты, уруш эки күнгө созулду. Бектин кошуунуна келчү ыктыярдуулардын мерчемдүү жолдорунун баары экинчи жана үчүнчү колонналардын куралдуу күчтөрү менен тосулуп калгандыктан жана князь Видгендлейндин экспедициялык корпусуна Оштогу орус гарнизонунан тыным- сыз жардамчылар келип кошулуп жаткандыктан:
· Улам тоо койнуна кирип чегинип урушпасак бирото- ло баскынчылардын тебелендисинде калабыз, - деди өзүнүн аскер башчылары менен кеңеш куруп Абдылдабек.
Бектин айткандарын баары туура көрүштү. Алар Чоңа- лай өрөөнүнө келишкенде карамагына беш жүздөй тан- далган жигиттерин апкалып калгандарына:
· Силер туулуп-өскөн айыл-кыштактарыңарга барып тынч оокатыңарды өткөрө бергиле, - деди Абдылдабек, - биз ушул боюнча эле кетип калбайбыз, кудай буюрса кайрылып келип баштаган ак ишибиздин аягына чыгарабыз, ошондо да силердин колдооңор эл үчүн, өзүңөр үчүн керек. Азыр жайдын толуп турган кези, Алай тоолорунда не бир кокту- колоттор, көмүскө жерлер бар, убактысынча ошолорго баш калкалап, душман артка кайтканда аярдык менен өз үй, өлөң төшөгүңөргө баргыла, кошуун менен кошо келаткан кер- бенден утурумдук жегенге тамак-аш алгыла, дагы кандай кем-карчыңар болсо он башыңарга айткыла.
Үйлөрүнө кайта түрган миңден ашык жигиттер үн-сөзсүз. «Тирүү болсок бир дөбөдө, өлүү болсок бир чуңкурда бо- лолу» дешип келаткандардын шаабайлары сууп турганын көз алдынан өткөзүп жатып канчалык кайрат кылса да Аб- дылдабектин кабыргасы кайышты, тамагы буула жигитте- рине дагы кайрылды:
· Силердин дилиңердин актыгына мен эки дүйнөдө ыраазымын, мен жактан күнөө болсо кечирип койгула, ука- ларым!

Баары бек менен кошо толкуп, кошо кабыргалары сөгүлүп, ал түрсун көбүнүн көз жаштары төгүлүп жатты, Аларга кайрат айтүуга Абдылдабектин да оозу барбады. Толкуган жигитердин арасынан мырзакелик алп мүчөлүү Акимжан- дын үнү чыкты:
· Мен да калгандардын катарындамын, айла жок кай- рат кылып турам. Кудай пендем десе бизди дайыма эле ушинтип кан жуткуруп кайгыртып койбос. Бек, мен сиз- ге ыраазымын, мени быякка эч ким кыстап айдап кел- беди, элим деп, жерим деп жүрдүм. Бир гана капачы- лыгым, кийим-кечеден тамак-аштан апкалгыла деген сөз катыграак тийди. Туулган жеринде калып жаткан жигит- ке бир башын аман асырап айылына жетүү кыйынбы? Кызылартка, а мүмкүн андан ары сапар тартчу силерге ак жол, арттан калбай келаткан душман менен беттешип калсаңар жеңиш каалайм, оомийин, сапарыңар байсал- дуу болсун!..
Маңдайында турушкан мобул карапайым жигиттердин акпейилдерине, эл-жери үчүн баарына чыдап, баарына кайыл болуп жаткандарына Абдылдабектин журөгу толкуп, адгенеде эки көзүнөн жаш агып жатканын өзү да сезбеди. Үйлөрүнө кайтып жаткандардын бирөө да тамакка деп бир тоголок дан, айдап келаткан малдан бирди албай асман тиреген тоолор курчаган кең өрөөндүн туш тарабына топ- тобу менен беш-алтыдан болуп кетип баратышкан жоо- керлерин бек муңайым узата карап турду.
Мейкин өрөөндө калдайган жигиттердин караандары каргадай болуп, айрым топтору жапсарларга кирип көрүнбөй калганда гана Абдылдабек Валихан төрөгө:
· Төрөм, мен жүздөй жигиттер менен орустардын жо- лун тосоюн, сиздер Кызылартты таянып ошол жерде биз- ди күткүлө, - деди.
· Бек, чогуу бололу, - Валихан төрө Абдылдабектин оюна жакшы түшүнбөй ага суроолуу карады, - жигиттериңиздин

баарын таратып жиберип жүздөй киши менен куралчан орустарга кантип каршы тура аласыңар?
· Биз урушпайбыз, - Абдылдабек ууртунан жылмайып жанындагыларга кыдырата карап сөзүн улады, - баскын- чылар биздин караанды көргөнчө гана бужерде болобуз, душман ажерден дароо өтө албай буйдалгандай болсун, калганын кийин кеңешебиз. Эгер орустар биздин кайда кеткенибизди көрбөй калса эми эле үйлөрүнө жөнөшкөн жигиттерибиздин артынан сая түшүп жеткен жеринен алар- ды жайлашпайбы.
· Бегим туура айтат, - деди көкаласакал Сулайман удай- чы, - биз ашууга эртерээк жетип ишке киришели.
Абдылдабек үч иниси - Баатырбек, Маамытбек, Асанбек жана жүздөй жигиттери менен баары кеткенден кийин бас- кынчылар келчү жолду дүрбү салып алмак-салмак карашып, аттарын чалдырышып отурушту. Камчыбек энеси Курман- жан датканы Көксууга көчүрүп кеткен. Кокус орустар аякка бурулса (алардан баарын күтуүгө болот), Кашкарга убакты- сынча өтүп кетүүнү да мерчемдешкен бектер. Жагдай кар- машуунун таразасын баскынчылар тарапка оодарып, же- ңилүү ызасын тарткан бек сыртынан кадимкидей сөөлөттүү көрүнгөн менен ойго чөмүлө, санаасы санга бөлүнө, мына- бу киндик кан тамган, ат ойнотуп куш салган, ата жолун жолдоп эл аралап, биринчи кыз сүйгөн касиеттүү жерин таштап кетүү анын жүрөгүнө өтө оор, өтө кейиштүү тийип, кандайдыр айлакерлик менен баскынчыларды айдап чыгуу- ну дагы да миң өлчөп, миң кесүүдө. Ушул болуп көрбөгөндөй толгонууда анын оюна Асртанбектин айтканы келди:
Көч алды болоор орусуң,
Сары журт болоор конушуң. жайлоо тургай төр кайда?
Ачып кирээр көр кайда?..
«Ие, ушундайбы деди Абдылдабек ичинен күңгүрөнө, жо-ок, орустардын баскынчылыгы убактысынча болоор! Ата-

журтубузга буга чейин кимдер көз артпаган да, кимдер басып албаган, акыры алардын карасантай максаттары таш каап,өзүлөру казган орго өзүлөрү түшпөдү беле?! Орус- тарды да ошолордун тагдыры күтүп турат... Анын көз ал- дына эми кезиңде атасы Алымбек датканын кашында ырчы болуп жүргөн кызыл тоголок ажардуу, шайыр Арстанбек- тин элеси турду. Кайран киши, кайран киши эр ортону элүүгө келип калды деп ойлоду, өзүн өтө эле чөккөн пи- кирден алыстатууга аракеттенип...
Эртеден бери дүрбүсүн колунан түшүрбөй жол караган Асанбектин үнү баарына угулду:
· Орустар келатышат окшойт!
· Жакшылап карагылачы, - деди көрпөчөсүндө кыңай- ып жаткан боюнча Абдылдабек терең ойдон дароо бошо- но албай.
Күн түшкө жакындап калган. Баскынчыларды эртеден бери күтүшүп шаштысы кетип турушкандар ошоякка жүздөрүн бурушту. Саамдан кийин Баатырбек менен Ма- мытбектин үндөрү жарыша чыкты:
· Орустар экен...
· Ошолор...
Бек ордунан шашпай туруп дүрбүсун алып, астыңкыла- ры даана көрүнүп, арты түгөнбөстөй чубалжып келаткан- дарга көз жиберди, душмандан көздөрун албай сүйлөдү:
· Атыңарды токуп аттангыла!
Абдылдабек жигиттери менен ашууга бет алып, бир аз жүрө түшкөндөн кийин атынын тизгинин тартып артына бурулуп дүрбүсүн салып саал карап тургандан кийин:
· Орустар бизди көрдү окшойт бастыргандары тездеп калды, кеттик, - деп бедөөсүнүн такымына камчысын сы- лай таштап желдире бастырды, калгандары анын артынан чу коюшту...
Булардын шашып жөнөп баратканын көргөн князь Вид- генштейн артына бурулуп заңкылдады:

· Жапайылар Кызылартты карай качып баратышат, ашу- уга жеткирбей жок кылалы, алга!
Солдаттар жүрүшүн тездеткен сайын Абдылдабектин жигиттери андан да катуу ылдамдык менен узап баратыш- ты. Күн кеч бешимге жакындап улуу тоолордун ала көлөкөсү түшө баштаганда бийик жерде аттарынын бучкагынан тер агып, өпкөлөрүн кагып жүрбөй калды. Княздын оюна өзүнүн чачын тик тугузган ой кылт этти, бул Абдылдабектин көп амалдарынын бири болуп жүрбөсүн? Канча жолу анын бук- турмасына кабылып, канча солдаттарыбыздан айрылдык? Жок, эки жагыбызды карап алалы!
· Биздин чалгынчылар кайда? - деди князь көл-шал болгон кыргыз тукумундагы чоң торукашка айгырынын тиз- гинин тартып токтоп, - Моисеев, Хамзамулин!
Экөө тең чаалыгып калган аттарын ыкшоо бастырып княздын маңдайына келишти. Видгенштейн аларды жери- не жеткире сөгүп туруп:
· ... Иттин балдары, мен алдыдагы душманды көргөнчө мага эч нерсе айта албадыңар! Силер эмне карап жүрөсүңөр? Азыр жаныңарга солдаттардан кошуп алып, кеминде бир взводдон, бириңер Эркечтам, бириңер Да- рооткоргон тарапка барып чалып келгиле! Ага чейин биз бужерде солдаттарды эс алдырып алалы. Бирдеңкенин шыбышын билсеңер дароо кабар бергиле!
Подпоручик Моисеев Эркечтам, тилмеч-капрал Хамза- мулин Дарооткоргон тарапка жөнөшкөндөн кийин да жа- кын арадагы кокту-колотторго чалгынчыларын жиберди князь, бирок эч кимиси кандайдыр бир козголоңчулардын бардыгы жөнүндө кабар айтып келишпеди. Сарымогол ашу- усун жаңыдан ашып түшүшкөн Ош колоннасынын жетекчи- си Ионовго Хамзамулин жолугуп, Шабданды ээрчитип кай- тты. Болжолу үчүнчү Үчкоргон колоннасы да Кропаткиндин баштоосу менен Дарооткоргондо болушса керек. Подпору- чик Моисеев жайлоого чыгышкан бирин-экин жай жатыш-

кан чакан айыпдардан башка шектүү кишилерге учурабады. Ошенгип эртеси түшкө жакын гана Видгенштейн кечээки топ атчандардын артынан жортуулга аттанды.
Князь солдаттарын бийик жерде анча шаштырабй жай жүрдү. Анын оюнча козголоңчулардын карааны ашып кетсе жүздөй киши болгон соң Кызылартты ашкандан кийин да Мургабдын кокту колотторунун арасына аларды таап кеки- лик аткандай тыйпыл кылат. Алар Кызылартка жете бербей токтошуп өрүү болушту да эртеси улуу шашкеде ашууга же- тип такалышты. Улам жогорулап кеткен кыя жолду мүмкүндүктүн болушунча бузуп, айрым жерлерин ат эмес киши жөө өтө алгыс кылып кетишкендигин көрүштү. Бул жагдайга туш болгондо жогорку чөйрөдөгү аксөөк, подпол- ковниктен башка да флигель-адъютант чини бар князь сы- лыктыгы менен төрөпейилдигин унутуп сөгүнүп жатты. Ошентип жолду ирээтке келтирүү менен күрөшүп жатышып кеч киргизишти да жай чилдесинде түнкү суугу жандан өткөн ашууда тунөшүүгө аргасыз болушту баскынчылар.
Кароолчуларды канчалык тез-алмаштырып сак болуп жатышса да Видгенштейн таң аткыча кирпик какпады, ушинтип жатканыбызда ашуунун туу белинен жапайылар чабуул коюшпасын деген суроо анын мээсин чакты. Ту- рукан-Шоттогу салгылашууда «катуу жана айгышкан кар- маштан кийин гана максатка жеттик» деп жогору жакка рапорт жазганы эсине түштү. Албетте, Жаңырыктагыдай анда да бир нече солдат окко учту, бирок адаттагыдай алардын бири да рапорттоо көрсөтүлбөдү. Эми жай чил- десинде түнкүсүн калтыраткан суугу бар асман тиреген ашуудан кийин ошондой билдирүү жазуу мүмкүнчүлүк бо- лоор бекен деп сабыры суз ойлоду ал. Таң атып, түш менен ашууну ашып түшкөндө гана княздын санаасы бир аз тынды. Ошондой болсо да сүйүнө турган эч нерсе жок эле. Аларды Мургабдын токойсуз бозала жылаңач тооло- ру томсоруп тосуп алды.

Видгенштейндин солдаттарынын көбү басып алуу- чулук согуштарда дасыккан орус казактары эле, тан- далма баш кесерлерден турган жуздүктөн башка дагы бир жарым рота кавказ тоолору менен казак талаала- рында мындай сыноолордон далай өтүшсө да алар- дын алсыраганы көрүнүп турду. Князь тобокелчиликке сала бербей жортуулун өтө сак улап Каракөлгө бет алды. Баскынчыларга алдынан жыйырмадай үйлүү айыл көрүндү. Алар ага жакындай бергенде көбү атчан, ай- рымдары топозчон, колдоруна союл, найза кармаш- кан, эки-үчөө гана түтөтмө мылтыкчан он бештей адам тосо чыгышты.
Булар мургабдык жигиттер эле. Мындагы элге барон Закомельскийдин Ашабы, Акжар айылдарындагы мыкаа- чылыктары угулган. Ошондуктан эгер орустар басып келсе кармашып жатып шеит кетүүгө бел байлашкан. Жегиликтүү калк оторчулардын келатышканын Абдылдабектин жигит- теринен угушкан.
Үч жүздөй дасыккан баш кесерлери менен келаткан князь самтыраган, көбү мылтыгы жок союл кармаган адамдарды тоготпой аларга жакындап барды, артына кылчайып Хам- замулинден:
· Бу жапайыларга эмне керек экен сурачы? - деди.
Хамзамулин ак жайдын күнү кээ бири тебетей, айрым-
дары топу кийишкен топ адамга аркан бою жакындап:
· Силер эмне каалайсыңар? - деди.
· Силердин биздин жерден кетишиңерди сурайбыз! - деди чымкый кара ат минген калпакчан, кара мурут олбур- луу жигит топтон суурулуп астыга чыгып, мылтыгын ээр- дин кашында эптей кармап, Жигиттин камчысы сол колун- да, оң колунун билегинде чокмор баш илинип жүргөнун байкады тилмеч.
Аңгыча князь чоң торусун шпору менен темнип тилме- чинин катарына жанаша түшүп:

· Бул жапайы эмне деп жатат? - деди.
· Биздин жерден кеткиле дешет...
Князь керсейе күлдү да чорт сүйлөдү:
· Бул улуу империянын жери экенин эсине түйүп ко- юшсун! Айт, жол бошотсун!
Керсейген төрөнүн сөзүн тилмеч которуп бүтөөр замат сулуу кара атчан жигит астыга атырылып чыгып чокмору менен князды төбөгө тартып өттү, ошол замат мылтык үндөрү жаңырып, биринчи болуп подполковникти атынан ыргыта чапкан карамурут окко учту. Көз ачып-жумганча мургабдык он бештей адамдын өлүк денелери канга журу- улуп жатты.
Чабендес чабаарда башын кыңайа бергенде жаза тийген чокмор Видгенштейндин сол жаагын кулагы менен шыпырып өтуп эстен тайып атынан кулап түшкөн. Ал акыл-эсине келген- де жанагы самтырагандардын бири да тирүү эмес эле. Князь ордунан даки менен таңылган башын араң көтөрүп, калтыра- ган оң колунун сөөмөйү менен айылды көрсөтүп кирилдеди:
· Бир да тирүү киши калбасын, баарын чаап салгыла, баарын өрттөгүлө Күлүн көккө сапыргыла!
Шабдан кырк жигити менен орус-казактарына кошулуп коргоосуз калган айылга жаалданып кирип баратышты...
22.
Мургабка келгенден кийин Абдылдабек инилери, ише- нимдүү үзөнгү жолдоштору Сулайман удайчы, Оморбек, Болотбек, Тойкул паңсат, Ашыр молдо, Валихан төрө, Иша- хан төрө менен ийри отуруп түз кеңешти. Баскынчыларды киндик кан тамган жерлеринен кубалап чыгуу үчүн чоң да- ярдык керек экенин айтты. Бул үчүн боордош элдерден жардам алуу зарыл. Натыйжада кайсы тарапка бет алуула- ры керек, ким жардам бере алат деген суроо туулду.

· Албетте Кашкарга оосок түзүк болоор эле, - деди А6- дылдабек. - Бирок ал жактан жардам бермек тургай Жа- кыпбек бакдөөлөт бизге каршы ок атуусу шексиз. Ад жети кожонун көтөрүлүшүнө катышкан Валихан төрө менен Иша ■ хан төрөнү Алайда жылуу тосуп алганыбызды унута элек. Анын үстунө бакдөөлөт Цин баскынчылары менен да уру- шуп жаткан учуру.
· Жакыпбекти Түрк өкмөтү таанып, англичандар он беш миң мылтык берип, анын азыр күчөп турган убагы, - деп Валихан төрө сөзгө аралашты.
· Демек бизге аякка жол жок, Ооган тарапка ооганы- быз жакшы, - Сулайман удайчы көк ала сакалын шадылуу манжалары менен сылап сөзүн улады, - аяктан бизге жар- дам болоору шексиз.
· Каратегинге бир бөлүгүбүз калып быяктан даярлык көрө бергенибиз дурус, - деди Тойкул паңсат. Бул жашы элүүгө келген, чапжаак. суйдаң кара сакал, каржайган арык киши Абдылдабектин кошуунуна Жаңырыктагы салгылашу- унун алдында келип кошулган, эрмүнөз адам сөзүн андан ары узартпады.
· Айтканыңар туура, - деди Абдылдабек, мага кошулганы- ңар Ооганга жүргүлө, Каратегинде калчуңар өзүңөр билгиле.
Кыязы бул маселе ар кимисинин ичинде мурда эле бы- шып жетилсе керек көп ойлонуп отурушпады. Валихан төрө, Ишахан төрө, Ашыр молдо, Болотбек, Тойкул паңсат баш болгон төрт жүздөй адам Каратегинге аттанышты. Буларды узаткандан кийин эртеси Памирдин Шугнан ашуусун ашып Ооганстанга кетүүгө камынып Абдылдабек Оморбек, Сулай- ман удайчы, инилери Баатырбек, Маамытбек, Асанбек жана жүздөй жигиттери менен Мургабка дагы өрүү болуп калыш- ты. Бул князь Видгенштейн менен манап Шабдандын Ка- ракөлдөгү чакан айылды өрттөп, күлүн көккө сапырган күн эле. Ушул түнү мургабдыктардан ашуунун түбүндө жигитте- ри менен жаткан Абдылдабекке жүрөктүн үшүн алган кабар

келди, Убакыт түн ортосу болсо да бек басып жүрүп таң атырды. Аны көргөн Сулайман удайчы менен Оморбек, Ба- атырбек, Маамытбек, Асанбек да укташпады.
· Жазыксыз элибиздин кырылып жатканын көрүп ту- руп кантип кетип калабыз, - деди Абдылдабек каңырыгы түтөп, - ушинтсек анда кудай бизди кечиреби, ата-бабала- рыбыздын арбактары кечиреби?
· Тойкулдарды Каратегинге шашып жөнөткөн экенбиз, - деди Сулайман удайчы, - чамабыз өтө эле чак.
Абдылдабек үн катпады, таң саарынан орустар турган тарапка чалгынчыларын жиберди. Күн чыга бекке баскын- чылар да он-он бештен кишилерин Мургабдын мерчемдүү жерлерине чалгынга жөнөтүп жатканын айтып келишти. Түндө эки жигит ээрчитип келген орто жашап калган Маа- мыт карыяны чакыртып Абдылдабек дагы сүйлөштү.
· Маке, - деди ага бек, - өзүңөр зыян тартпагандай болуп орустарга бизди ушул «Шугнан тарапка бет алышты эле кечөө» деген кабарды жеткизип коюңуз.
Маамыт карыя безге сайгандай секирип кетти:
· Коюң укам, көөдөнүмдө жаным, башымда акылым ордунда турганда ошого кантип барайын!
· Э-э, карыя, - деди Сулайман удайчы - жерибизди басып кирген каапырларды коюң, тиги Шабдан баатыры- быз акыл-эси ордунда туруп эле эрдигин Каракөлдүн ка- тын-балдарын кырып салып көрсөтпөдүбү!
· Орустарга көтүн такап асылган ажаан иттей Шабдан кан жыттанган азуусун бизге көрсөтбөсө болот эле, кызы- талак, - Оморбектин жээрде сакал-мурут баскан керсары иреңи каны ичине тартып, өзүн-өзү араң токтотуп турга- нын ар кимиси байкады.
Баатырбек агасы Абдылдабекке астыртан карады. Өгүнү Шабдан жыйырма жигити менен Скоблевдин катын апкел- генде кысыр эмдүү тай союшуп коноктошуп, эртеси бир бо- ордой узатканда жолдон бектин туусун алып келаткан сегиз

кишини кармап, тууну Баякеге бөктөртүп, жигиттерин айда- тып кеткенин укканда Абдылдабек ээрдин кесе тиштеп:
· Ка-ап, баякыда жыйырма беш аргындын артынан кел- генде эле Шабданды жайлатып салсам болмок экен, - деген. Инисинин көз карашын бек азыр ошол окуяны эси- не түшүрду да:
· Маке, - деп карыяга карады, - Шабданды кеп кылган менен пайда жок, сиз бизди он-он беш кишилери менен кетти дең, алар мындай кабарга ишенишет, анткени кечээ эле төрт жүздөй куралчан адамдын Каратегинге бет алыш- канын байкашты.
Орус чалгынчылары Маамыт карыяны амал издетип уба- ра кылбады. Алар Каракөлдүн чыгыш тарабынан кыйгап өтө беришээринде баскынчылардын колуна түштү. Туткун- дарды суракка чокмордон кантузин болуп, башын кылдат таңдырган князь өзү алды:
· Бектин кошууну кайда кетти?
· Каратегинге кайтышты, дагы... - карыя сөзүнүн аягы- на чыкпай мукактанды.
· Дагы калганы барбы? - деди кексээ подполковник калп айтканды билбеген түркөй абышканы, анын башын- дагы эски калпагына жийиркене карап.
· Төрөм, биз малга барып кокусунан жолуктук.
· Кимге?
· Абдылдабек бекке.
· Кайдан?
· Шугнан ашуусунун алдынан.
· Канча киши экен?
· Он, дагы бешта.
· Баары канча адам экен?
· Он бешта.
Князь буларды жайлагыла дегендей калкак мурут кал- жайган есаул Калмыковго колун жаңсады. Суракка каты- шып отурган Шабдан:

· Төрөм, бу бечараларда не жазык, - деди княздын жузүнө оттуу кара көздөрү менен чечкиндүү карап, - кең- пейилдик кылыңыз, кечирим бериңиз, байкуштар көргөн- билгендерин жашырбай айтышты.
· Айткандары калп болуп калсачы, - деп зиркилдеди князь.
· Калп айтышса кайда качат эле булар.
· Өзүңүз кепил болосуз Жантаев, - анан Есаулга кара- ды, - бу жапайыларды кое бер да, Моисеевди чакыр, сен, - Хамзамулинге буюра сөзүн улады, - подпоручик экөөң баякы эки взводуңарды алып тез ашууга жөнөгүлө. Мына, подпоручик өзү да келип калды, уктуңбу Моисеев, жаза баспагыла! Абдылдабектин амалын жакшы билесиңер, бир- деңкенин шеги байкалса дароо быякка кабар бергиле.
· Жантаев биз менен барбайбы? - деди Моисеев.
· Жеңилбес орус армиясы өз миссиясын Жантаевсиз эле аткарат, - Видгенштейн кабагын гүйө жаны кашайып, бир жагынан башы зыңылдап бүт денеси алсырап түрган. - Си- лердин ар бириңер жапайынын жүзүнө татыйсыңар. - Ал ордунан түрганда башы айланып темтеңдей түштү, оң капта- лындагы Калмыков аны колгуктан ала жөлөдү. Князь чыйра- лып боюн тл/зөп жатып Скоблевдин «Жантаевге көп ишен- бегиле, бирок пайдалана билгиле» деп айтканы эсине түшүп, Шабданды жаман көзү менен дагы бир жолу карады.
Мурда сүйлөшүлгөндөй ашууну таяна бергенде чубатма жолдун эки жагына жыйырмадан кишини мылтыктары менен таштап, алардын аттарын жетелетип Абдылдабек орус чал- гынчылары көрүнөөр менен калган жигиттерин ээрчитип ашу- уну таянды, дагы бара түшүп жыйырмадай кишини буктүрмага калтырып, өзү баш болуп тигилердин жолун тоскон болуп кыл- чактамыш этти. Ашуунун бети жайдак болгондуктан аттар көрүнүп калбасын дешип көбүн ашырып жиберишкен.
Подпоручик Моисеев менен Хамзамулин Шунганды та- янып бараткандарды көрүшөөр замат шпорлорун аттары-

нын такыр колтуктарына итире теминишип, өрдө мүмкүн болушунча жүрүштөрүн тездетишти. Алар колго түшкөн мургабдыктардын айткандары чын экен, жыйырмага жет- пеген жапайыларды бат эле жайлап, тирүү калгандарын байлап кетебиз деген ишеничте. Ат жетелеген козголоң- чулар да шашып качып баратышкансыйт.
Абдылдабек артына улам кылчактап куугунчулардын акыр- кы тосотто жаткандардан өтө беришин мерчемдеп келат- ты. Подпоручик кыргыз тукумундагы бастек кер атынын жанын койбой теминип, ашуунун орто ченине жеткенде:
· Токтогула, баары бир бизден качып кутула албайсы- ңар! - деп тоолорду жаңырта кыйкырды. Анын бул сөзүн Хамзамулин ошол замат чаңкылдап которду. Абдылдабек атынан шашпай түшүп төмөн карады, куугунчулардын арты тосоттогулардан өтүп калган. Ал дагы бир аз сабырдуулук кылып, Акбалбандын колундагы мылтыгын алып баскын- чыларды мээлеп атып, буктурмада жаткандарга «баштагы- ла» деген белги берди мурда өзүлөрү макулдашкандай.
Баскынчылардын тобу корголоорго токою жок жыла- ңач ашууда көз ирмемде курчоодо калышты, Адегенде эле ок жаңылган кер атынын астында калган Моисеев оң бутун чыгара алабй шашкалактап атып да, кыйкырып да жатты:
· Князга кабар жеткизгиле, булар көп экен дегиле!..
Хамзамулин боортоктоп жылып келип, өлгөн атты эп-
теп куйругунан төмөн тартып алы жетпеди, нары жактан атышып жаткан солдатты жардамга чакырды, экөөлөп атты сүйрөп Моисеевди бошотушаар менен даяр турушкансып ар бирин эки үчтөн киши баса жыгылышты. Ушуну эле күтүп турушкансып ашууну дуңгүрөтө атылган мылтык үндөрү да басылды. Аты баса жыгылганда кыр ташка тийген подпо- ручиктин кызыл ашыктан жогору шыйрагы чорт сынып кет- кендиктен ал соо оң буту менен эптеп туруп, эки колун байлагандардын бирине сөөнүүгө аракет кылды. Жигит

Моисеевди мылтыгынын кундагы менен:
· Дини кара, - деп көкүрөккө бир койду.
Подпоручик чалкасынан кетип башы ташка тийип кан
жая берди, ал сөгүнүп кирди:
· Жырткычтар, жапайылар, буту сынган кишиге ушун- дай мамиле жасайсыңарбы, иттер...
Абдылдабектин коңур үнү чыкканда айлана кулак-мурун кескендей тынчыды, эмне болуп кетти деп Моисеев да жаткан жеринен эки жагын кароого аракет жасады, Ал өзүнөн үч кадамдай жогору жактан ак калпакчан, бозомтук төө чепкенчен, сакал мурутун серптирген сүрдүү адамды көрдү. Ал суроо берип жатты:
· Канча орус колго түштү?
· Он төрт.
· Өлгөнүчү?
· Сегиз...
Бул Абдылдабек экенин көзү жеткенде Моисеев Хам- замулинге кыйкырды:
· Тилмеч, жарадар кишилердин колун таңууга болбойт, туткундарды кыйноо маданиятсыздык деп айт...
· Тиги эмне деп жатат? - Абдылдабек колго түшкөндөрдү кыдырата карады. Хамзамулин жарым кадамча алга жылып башын көтөрүп подпоручиктин сөзүн которду.
· Бизге акыл айтканын караң, кызыталактын, - бек көөдөнүнө толгон бугун чыгара сөзүн улады, - булар ошон- чолук эле акылдуу экен, эмне үчүн биздин жерди басып кир- ди? «Уурусу күч болсо ээси өлөт» кылып жерибизди тартып алып жатканы аз келгенсип эмне үчүн жай жаткан күнөөсүз калктын канын төгүшөт? Биздин элдин колу-бутун байламак тургай жеткен жерлеринен ит аткандай атып жатканыңарды билесиңерби? Дарга асып жатканыңарды билесиңерби? Биз силерди качан чакырдык эле? Өз колуңар менен жасаган- дарды өз мойнуңар менен да көтөрүп көрг/лө! Күнөөсүз эл- дин канын кандай төксөңөр силердики да шондой төгулсүн!

Бектин ушул сөзүн гана күтүп турган куралчан козголоң- чулар кындарынан жалаңдаган канжарларын сууруп чыгы- шып туткундарды четинен малдай мууздап киришти. Бек артына бурулуп Акпалван астына тарта койгон өзү жакшы көргөн бедөөсүнө минип ашуунун кырын карай бет алды. Анын кулагын жалынып-жалбарып жансоогалаган Хамза- мулиндин үнү угулду:
· Мен мусулманмынго, баарыбыз бир тууган элдердин балдарыбызго...
Ачуу чыккан үндөр анын сөзүн сүйлөтпөй басып кетти:
· Мусулман болсоң неге каапырлардын кылычын чаап жүрөсүң?
· Бир тууган болсоң нимеге баскынчыларды ээчитип келесиң?
· Хе-хе-хе... доңуз, бул да Шабдандын түгөйүдүр, бүтүр, кеттик! - Оморбектин заардуу үнү ашууну жаңыртты.
Чалгынчыларынан кабар кечиккен соң жыйырма жигити менен иниси Абдыракманды апкалып, орус-казактарынан бир взвод кошуп Шабданды Шунган ашуусуна жиберди князь. Алар күн батаарга жакын ашуунун түбундө баштары алынган жыйырма эки солдаттын өлүгүнө туш келишти. Андан жогору, Шунганга таяна бериште, чоң жалпак таш- тын үстүндө оозуна кагаз тиштетилген башты көрүштү. Бул тилмеч Хамзамулиндин башы эле.
Кесилген баштын оозундагы кагазды Баяке алды. Бул атайын Шабданга жазылган кат экен.
«Жүзү кара баскынчылардыкы аз келип жаткансып, - деп окуй баштады катты Баяке, - баатырлыгыңды катын-бал- дардан көрсөтүп сага ниме болду Шабдан!»
Шабдан бирөө башка чапкандай атынын оозун артына чукул бурду. Баяке ага жанаша түшүп:
· Баатыр, чала молдолор оозуна келгендерин оттой беришпейби, - деди.
Шабдан дулдуюп жүрүп отуруп оо, бир оокумда:

~ Ырас, эл оозунда элек жок айта беришсин, жаза бе- ришсин, кандай болсо да калкым мүлдө кырылуудан калса, бизге ошол олжо, Баяке, - деди үстүнөн оор жүк алып ыргыткандай күрсүнө, - алакандай элибиз аман калса, - Шабдандын үнү дирилдей мууну бошоп сөзүн аяктады, - кайран элибиздин жонуна күн тийээр...
Абдылдабектер Шунганды ашып төмөндөгөндө күн эри- ген алтын табактай көлкүлдөп Оогандын бозчамбыл адырла- рын жазданды. Шартылдата бастырышкан, кабактары бүркөө адамдар көз байланганча өрүү болчу ыңгайлуу жай карашты- рып келатышты. Андай жерге да туш келишти. Абдылдабек бедөөсүнүн тизгинин тартып токтоор менен Акпалван кара- керинен ыргып түшүп бегинин чылбырын ала койду.
Мындай сапарга дасыккан жигиттер киредеги жүктөрдү түшүрө салышып, адегенде Абдылдабектин жашыл чаты- рын, андан соң Сулайман удайчынын ак чатырын тигишти. Көп убакыт өтпөй ар кандай түстөгү чатырлардын жанда- рынан түтүн булап, узун жаак Жоро аш даярлоого кириш- ти. Күүгүм кире суюлуп чыга баштаган жылдыздарга атаан- дашкансып кошуундун оттору ар кайсы жерден алооло- нуп, аны тегеректей отурушкан адамдар даана көрүнүп, сөз арасында күлкү да жаңыра калат.
Чатырына кирип жигиттерин сүйлөшкөндөрүн, ындын- дары чөкпөй шайдоот экендиктерин ичинен баамдап жат- ты бек. Аш даярдалганча түн бир оокум болуп, тамакты май чырактын үлбүрөгөн күңүрт жарыгында жээгө туура келди. Баары жолдо чыарчагандыктан жана ачка болгондуктан та- макты үн-сөзсүз жешип, ар кимиси өзүлөрүнө тиешелүү жерлерден жай алышты. Эң акырында мерчемдүү жерлер- ге сакчыларды коюп санаасы тынганда гана Баатырбек өз чатырына кирип кыйшайды, кичине кирпик ирмеген Маа-

мытбек агасынын ордун алмаштырып күзөтчүлөрдүн улам бирөөнүн жанына барып кобурашып жүрдү. Орустар арты- быздан сая түшүп келип калабы деген кооптонуу булардын ар кимисинин оюнда бар эле. Түн ортосу ооганда жаңы сакчылар менен Маамытбектин ордун Асанбек ээледи. Таң аппак атып Абдылдабек сыртка чыкканда ал басып жүргөн,
· Жакшы эс алдыңызбы, ака, - деди Асанбек агасын утурлай басып.
· Кудайга шүгүр... - Абдылдабек дагы бирдеңке айткан- ча жанатан ойгоо жаткан Сулайман удайчы чатырынан жөтөлүп чыгып келатты. Бек эми ага карап сөз таштады, - а, удайчым, эмне жөтөлүп, оорудан соосузбу?
· Бегим, алтымышка аяк басканда жөтөлүң тосуп алчу- дай... - Сулайман күлүп тамашага чала сүйлөдү, - өзүңүзгө ниме болгон, карга пок чокуй электе туруп алыпсызго?
Бек күлдү. Ап артына бурулуп асман тиреген тоо чокула- рына карап сустайды. Кобур мнен ойгонгондор да топ-топ болуша ашууга көз жиберип жатышты. Уйкудан жаңы эле көзүн ачкан окшойт калпагын бир жаагына баса кийген кер мурут, карасур, куш мурун жигит көздөрүн ушалап:
· Орустар келатабы? - деди.
Анын сөзүн уккан жолдоштору дуу күлүп жиберишти. Баскынчылар бул кезде князды таңуулап эптеп атка мин- гизип, кантузин болгон неме улам аттан ооп жыгылып ка- лаарда жанаша бастырышып эки жагынан жөлөп-таяшып, өрөөн көздөрүнөн учушуп Кызылартты ашып баратышка- нын Абдылдабектер билишпеди.
· Туулган жердин топурагы алтынго чиркин, - Абдыл- дабектин тамагы буула сөзүн улады, - Памыр, Алай артта калды бул жарык дүйнөнүн алтындан бүткөн эгиз түркүгүндөй бизди алыс сапарга узата, дүйүм жемиш өскөн, байлыгы мол Фергана калды толукшуп, тоо койнундагы төрт түлүгү жер майыштырган чалкайган жайлоолор калды бас- кынчылардын тебелендисинен кулундарыбыз бизди качан

куткарышат дешип жетимсиреп, шору калың элибиз калды арт жагыбызда эр-азаматтарыбыз бизге качан бакыт ап- келишет деп... - андан ары сөзүн созууга бектин чамасы жетпей, өзүн канчалык кармаса да токтото албай букулдап көздөрүнүн жашын көлдөтүп жиберди...
Сай сөөгү ыздап Сулайман удайчы калдастап үн катты:
· Бегим, эртең эле келебиз ата-журтубузга, күңкор бо- луп калган элибизди орус баскынчыларынан куткарабыз!..
Асыресе кандарын төгүп, жандарын беришип нечен эр- азаматтар куткөн, канчалык мүкүрөшсө да эл үмүтүн үзбөгөн күнкорсуздук кыргыз жерине мындан туура жүз отуз беш жыл өткөндөн кийин гана келди.
Абдылдабектер Оогандын ордосун карай жүрүшүн улан- тышты. Боордош элдердин жардамы менен киндик кан тамган ыйык мекенинен баскыныларды кубалап чыгуу үмүттөрү менен шартылдап келатышты. Артта кала түшкөн Сулайман удайчы атынын оозун кое берип, бекке жанаша түшкөндө анын көңүлүн көтөрүп сөз баштамакчы болду эле Абдылдабек ага кейиштүү карап:
· Удайчым, - деди коңур үнүн көтөрө, - айта берсек арман көп, калың элимдин кайгысы кабыргамды сөгүп, жүрөгүмдү эзип, зээнимди кейитип келет, эч болбосо чир- кин:
Элим Алай толгон жок,*
Эңкейсем казат болгон жок.
Калкым Алай толгон жок,
Кайрылсам казат болгон жок.
Кокон колго тийген жок,
Жигитим кымкап кийген жок...
(Соңу)
Даркан, 2004-жыл.
*Абдылдабектим эл оозунда калган арманынан.

